
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 40 
 

ᓇᒡᒐᔾᔭᐅ, ᓄᕕᐱᕆ 27, 2006 
 

ᖁᑉᐱᕐᓂᓖᑦ 2408ᒥᑦ 2476ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᓄᕕᐱᕆ 27, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ, ᐊᐱᕆᔪᒪᓪᓗᒍ ᒥᔅᑕ ᐲᑯ, ᑐᑭᓯᐊᓂᕐᒥᒃ, ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᖅ. ᐲᑯ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏᑦ, ᒥᓂᔅᑕᐃᑦ, ᐱᓗᐊᖅᑐᒥᓪᓗ ᒥᓂᔅᑕ ᐸᕋᐅᓐ, ᑐᓐᖓᓱᒋᑦ, ᒪᓕᒐᓕᐅᖅᑏᑦ. 
ᐊᒻᒪᓗ ᒫᓂ ᓴᐅᒥᑦᑎᓐᓂ ᒥᔅᑕ ᐊᓚᕋᓚ, ᑐᓐᖓᓱᒋᑦᑕᐅᖅ ᑕᒪᐅᖓ ᒪᓕᒐᓕᐅᖅᕕᒻᒧᓐ. ᖁᔭᓐᓇᒦᒃ, ᑲᑎᒪᔾᔪᑎᓴᕗᑦ 
ᓇᒻᒪ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 126 - 2(3): ᓇᔾᔨᔪᓕᕆᓂᕐᒧᑦ ᐃᑲᔪᖅᑏᑦ - ᐃᓕᓐᓂᐊᖅᑏᑦ ᐱᔭᕇᖅᓯᒪᔪᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᑦᑐᖓ ᐅᖃᐅᓯᖃᕈᓐᓇᕋᒪ 
ᒪᕐᕉᓐᓂᒃ ᐱᔭᕇᖅᓯᒪᔪᖅᑕᖃᓕᕐᖓᑦ ᓄᓇᕗᒻᒥ ᓇᔾᔨᔪᓕᕆᓂᕐᒧᑦ ᐃᑲᔪᖅᑎᐅᓂᕐᒧᑦ ᐃᓕᓐᓂᐊᕈᑎᒥᒃ. ᑕᐃᐋᓐ 
ᑎᒃᑕᒃ ᐊᒻᒪᓗ ᕋᐃᑦᓱᓪ ᔫᓐᔅ ᓯᕗᓪᓕᖅᐹᖑᓪᓗᑎᒃ ᐱᔭᕇᖅᓯᒪᔫᒃ ᑖᑦᓱᒥᖓ ᓴᓇᑐᔪᒻᒪᕆᐅᓪᓗᒥ 
ᖃᐅᔨᓴᕈᑎᐅᓯᓐᓈᖅᑐᓂ ᐃᓕᓐᓂᐊᕈᑎᒥᒃ … ᒫᓐᓇᒫᒃ ᐱᔭᕇᖃᑕᐅᓂᐊᕐᒥᔪᑦ 6 ᐃᓕᓐᓂᐊᖅᑐᑦ 
ᐃᓕᓐᓂᐊᖃᑕᐅᓯᒪᔪᑦ ᐊᕐᕌᒍᒥᒃ ᐊᑕᐅᓯᕐᒥᒃ. 
 
ᑐᒡᓕᐊᓂ ᐊᕐᕌᒍᖓᓂ ᐃᓕᓐᓂᐊᕈᑎᑦᓴᐃᑦ ᐋᖅᑭᑦᓱᖅᑕᐅᕙᓪᓕᐊᔪᑦ ᐱᓕᕆᖃᑕᐅᓪᓗᑎᒃ ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ. ᑐᒡᓕᐊᓂ ᐊᕐᕌᒍᖓᓂ ᐃᓕᓐᓂᐊᕈᑎᑦᓴᐃᑦ ᐱᔭᕇᖅᑕᐅᓯᒪᓕᖅᑲᑕ, 
ᐃᓕᓐᓂᐊᒃᑲᓐᓂᕈᓐᓇᖃᑦᑕᓛᖅᑐᑦ ᐱᔭᕇᕈᑎᖃᕋᓱᐊᕐᓗᑎᒃ ᖁᑦᑎᓐᓂᖅᓴᒥᒃ ᓇᔾᔨᔪᓕᕆᓂᕐᒧᑦ ᐃᑲᔪᖅᑎᐅᓂᕐᒧᑦ 
ᐸᐃᑉᐹᑖᕋᓱᐊᕐᓗᑎᒃ. ᐃᓕᓐᓂᐊᕈᑎᒥᓂᖏᑦ ᓄᓇᕗᒻᒥ ᐃᓕᓴᕆᔭᐅᓯᒪᒍᓐᓇᖅᑐᑦ ᐊᕐᕌᒍᓄᑦ ᓯᑕᒪᓄᑦ 
ᐸᐃᑉᐹᑖᕋᓱᐊᕐᓗᑎᒃ ᐃᕐᓂᓱᑦᓰᔪᓕᕆᓂᕐᒧᑦ ᒫᓂᑑᐸᒥ ᓯᓚᑦᑐᓴᕐᕕᔾᔪᐊᖓᓂ ᐅᑭᐅᖅᑕᖅᑐᒥ. 
 
ᐅᖃᖅᑎᑦᑎᔨ, ᕋᐃᑦᓱᓪ ᔫᓐᔅ ᐊᒻᒪᓗ ᑕᐃᐋᓐ ᑎᒃᑕᒃ ᓯᕗᓪᓕᖅᐹᖑᓪᓗᑎᒃ ᓄᓇᕗᒻᒥ ᐱᔭᕇᕈᑎᑖᖅᑑᒃ 
ᓇᔾᔨᔪᓕᕆᓂᕐᒧᑦ ᐃᑲᔪᖅᑎᐅᓂᕐᒧᑦ ᐸᐃᑉᐹᖅᑖᖅᑐᑎᒃ. ᐱᔪᓐᓇᕐᓂᖃᓕᖅᑑᒃ ᐱᔨᑦᓯᕋᕈᓐᓇᕐᓗᑎᒃ ᐃᓕᖅᑯᓯᕐᒥᓂᒃ 
ᐊᑐᕐᓗᑎᒃ ᓇᔾᔨᔪᓕᕆᓂᕐᒧᑦ ᐊᒻᒪᓗ ᐃᕐᓂᓚᐅᖅᑎᓪᓗᒋᑦ ᐃᑉᐱᒋᔭᖃᕈᓐᓇᓂᕐᒧᑦ. ᐱᓕᕆᕕᒐ 
ᓯᕗᒧᒍᑎᖃᑦᓯᐊᖅᐸᓪᓕᐊᔪᖅ ᓯᓐᓇᑦᑑᒪᒋᔭᐅᓯᒪᔪᒥᒃ ᐊᑕᖏᖅᑐᒥᒃ ᐃᕐᓂᓱᑦᓰᖃᑦᑕᓂᕐᒧᑦ ᐱᓕᕆᐊᒥᒃ ᓄᓇᕗᒻᒥ 
ᓴᖅᑭᓪᓚᑦᑖᕈᓐᓇᖁᓪᓗᒍ. 
 
ᐃᓕᓴᕆᒍᒪᔭᒃᑲ ᐊᒻᒪᓗ ᖁᔭᓐᓇᒦᕐᓗᒋᑦ ᓄᓇᕗᑦ ᓯᓚᑦᑐᓴᕐᕕᒃ ᑲᑐᔾᔨᖃᑎᐅᖃᑦᑕᕐᓂᖏᓐᓄᑦ ᐊᒥᓱᓄᑦ 
ᐱᓕᒻᒪᑦᓴᐃᒍᑎᓄᑦ ᐃᓕᓐᓂᐊᕈᑎᑦᓴᐅᖃᑦᑕᖅᑐᓄᑦ ᓄᓇᕗᒻᒥᐅᓄᑦ ᐃᖅᑲᓇᐃᔮᖅᑖᕈᓐᓇᖅᓯᖁᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ. ᐅᐱᒋᔮᒃᑲ ᑕᐃᐋᓐ ᑎᒃᑕᒃ ᐊᒻᒪᓗ ᕋᐃᑦᓱᓪ ᔫᓐᔅ 
ᐊᑦᓱᕉᑎᖃᖅᓯᒪᓂᖏᓐᓄᑦ ᐃᓕᓐᓂᐊᕈᑎᖏᓐᓂᒃ ᐊᒻᒪᓗ ᐱᔪᒪᓂᖃᑦᓯᐊᖅᓯᒪᓂᖏᓐᓄᑦ ᓄᑖᒥᒃ ᐱᓕᕆᐊᖃᕐᓂᕐᒧᑦ. 

ᐅᖃᖅᑎᑦᑎᔨ, ᐃᓕᓴᕆᔭᐅᖁᔨᓕᕐᒥᔪᖓ ᑲᑎᒪᔨᕋᓛᖑᓚᐅᖅᓯᒪᔪᓂᒃ ᐱᒋᐊᖅᑎᑦᓯᓚᐅᖅᓯᒪᔪᓂᒃ ᓇᔾᔨᔪᓕᕆᓂᕐᒧᑦ 
ᐃᑲᔪᖅᑎᐅᓂᕐᒧᑦ ᐃᓕᓐᓂᐊᕈᑎᒥᒃ (“ᐱᒋᐊᖅᑎᑦᓯᓂᑯᐃᑦ ᐊᓈᓇᒋᔭᐅᔪᑦ”): ᕉᓯ ᐅᓗᔪᒃ, ᕉᔅᒥᐅᕆ ᐸᕋᐅᓐ, ᓚᕕᓂᐊ 
ᐸᕋᐅᓐ, ᔪᐃᔅ ᐃᖕᓚᓐ ᐊᒻᒪᓗ ᑭᖑᓪᓕᖅᐹᒥ ᑭᓯᐊᓂ ᐱᙱᓂᖅᐹᖑᖏᑦᑐᖅ ᓇᐅᔭ ᐅᐃᓕᐊᒻᔅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᖅᑐᑦ 
 
ᐅᖃᖅᑎ: ᐊᒻᒪᑦᑕᐅᖅ ᑖᒃᑯᐊ ᐅᐱᒋᑦᑎᐊᖅᑲᕗᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 127 - 2(3): ᓄᓇᓕᓐᓂ ᒐᕙᒪᓄᑦ ᓯᕗᓕᖅᑎᖏᑦ ᑲᑎᒪᕐᔪᐊᖃᑦᑕᕐᓂᖏᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔪᖓ 
ᑐᓴᖅᑎᑦᓯᒋᐊᕈᒪᓪᓗᖓ ᒪᓕᒐᓕᐅᖅᑎᓂᒃ ᑲᑎᒪᓂᐅᖃᑦᑕᓚᐅᖅᑐᓂᒃ ᒪᐃᔭᐃᑦ ᐊᒻᒪᓗ ᐊᓪᓚᑦᑎᖏᑦ ᐱᖓᓱᓂ 
ᐊᕕᑦᑐᖅᓯᒪᕕᐅᔪᓂ. 
 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ, ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᑮᓇᐅᔭᖅᑎᒍᑦ 
ᐃᑲᔪᕐᓂᖃᖅᐸᑦᑐᑦ ᓄᓇᓕᓐᓂ ᑲᑎᒪᒋᐊᖃᑕᐅᒍᓐᓇᖁᓪᓗᒋᑦ ᐊᕕᑦᑐᖅᓯᒪᕕᐅᔪᓂ ᓯᕗᓕᖅᑏᑦ 
ᑲᑎᒪᕐᔪᐊᕐᓂᖏᓐᓄᑦ ᐊᕐᕌᒍᑕᒫᑦ.  
 
ᖄᒃᑲᓐᓂᖓᒍᑦ ᑮᓇᐅᔭᖅᑎᒍᑦ ᐃᑲᔪᖅᓱᐃᕙᒻᒥᔪᑦ ᐅᖃᖅᑎᑦᑎᔨ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᐃᖅᑲᓇᐃᔭᖅᑎᖏᑦ ᐊᑐᓂᑦ ᐊᕕᑦᑐᖅᓯᒪᕕᐅᔪᓂ ᐅᐸᓗᖓᐃᔭᐃᓂᕐᒧᑦ ᐊᒻᒪᓗ ᐃᑲᔪᖅᑎᐅᓂᕐᒧᑦ 
ᐱᔨᑦᓯᕋᐅᑎᖃᖅᑐᑎᒃ ᑲᑎᒪᕐᔪᐊᖅᑐᖃᕐᓂᐊᑎᓪᓗᒍ. 
 
ᐅᖃᖅᑎᑦᑎᔨ, ᑖᒃᑯᐊ ᑲᑎᒪᓂᐅᕙᑦᑐᑦ ᐱᕕᖃᕐᕕᑦᓴᑦᓯᐊᖑᕙᑦᑐᑦ ᒪᐃᔭᓄᑦ ᐅᖃᐅᓯᖃᕈᓐᓇᕐᓗᑎᒃ 
ᐊᕕᑦᑐᖅᓯᒪᕕᐅᔪᓂ ᐊᒻᒪᓗ ᐊᔾᔨᒌᑦᓴᐃᓐᓇᕈᔪᓐᓂᒃ ᐃᓱᒫᓘᑎᒋᔭᖏᓐᓂᒃ ᓇᓗᓇᐃᖅᑕᐅᒍᓐᓇᖁᓪᓗᒋᑦ 
ᐋᖅᑭᐅᒪᒍᑎᐅᔪᓐᓇᖅᑐᑦ ᐊᒻᒪᓗ ᓴᖅᑭᖅᑕᐅᒍᓐᓇᖁᓪᓗᒋᑦ ᑕᒪᒃᑯᐊ ᐃᓱᒫᓘᑎᒋᔭᖏᑦ ᒐᕙᒪᒃᑯᓐᓄᑦ. 
 
ᐱᓇᓱᐊᕈᓯᐅᓯᒪᔪᓂᒃ ᐱᖓᓲᔪᖅᑐᓂᒃ ᓯᕗᓕᖅᑏᑦ ᑲᑎᒪᕐᔪᐊᕐᓂᖃᖃᑦᑕᖅᓯᒪᔪᑦ ᐃᖃᓗᓐᓂ, ᐃᖃᓗᑦᑑᑦᑎᐊᕐᒥ 
ᐊᒻᒪᓗ ᑲᖏᖅᖠᓂᕐᒥ. ᐅᖃᖅᑎᑦᑎᔨ, ᒥᓂᔅᑕᒋᔭᐅᓪᓗᖓ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ 
ᐅᐸᖃᑦᑕᖅᓯᒪᔭᒃᑲ ᐃᓘᓐᓇᑎᒃ ᐱᖓᓱᑦ ᓯᕗᓕᖅᑏᑦ ᑲᑎᒪᓂᖏᑦ ᑕᕝᕙᓂ ᐊᕐᕌᒍᒥ.  
 
>>ᐸᑦᑕᑐᖅᑐᑦ 
 
ᐅᐸᑦᓯᒪᓪᓗᖓ ᒪᑐᐃᖓᑦᓯᐊᖅᑐᒥ ᐅᖃᖃᑎᒋᒍᓐᓇᖅᓯᒪᔭᒃᑲ ᓄᓇᓕᓐᓂ ᓯᕗᓕᖅᑎᐅᔪᑦ 
ᑐᑭᓯᕚᓪᓕᕈᑎᒋᑦᓯᐊᐸᑦᑐᒋᑦ ᐃᓱᒫᓘᑎᐅᔪᑦ ᐊᒻᒪᓗ ᐊᑦᓱᕈᕐᓇᕈᑎᐅᔪᑦ ᓄᓇᓕᓐᓂ. ᑲᑎᒪᓂᐅᔪᑦ 
ᐱᕕᖃᕐᕕᐅᖃᑦᑕᓚᐅᕐᒥᔪᑦ ᐅᖃᕐᕕᒋᒍᓐᓇᖅᑐᒋᑦ ᓄᓇᓕᓐᓂ ᓯᕗᓕᖅᑏᑦ ᐃᓚᖏᓐᓂᒃ 
ᐊᑦᓱᕈᕐᓇᖅᑐᒃᑰᕈᑎᒋᕙᑦᑕᑎᓐᓂᒃ ᒐᕙᒪᐅᓪᓗᑕ ᐊᐅᓚᑦᓯᒐᓱᐊᖅᑎᓪᓗᑕ. 
 
ᐅᖃᖅᑎᑦᑎᔨ, ᓯᕗᓕᖅᑏᑦ ᑲᑎᒪᓂᕆᕙᑦᑕᖏᑦ ᐱᕕᖃᕐᕕᑦᓴᑦᓯᐊᖑᕙᑦᑐᑦ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓂᒃ ᑐᓴᕆᐊᕐᕕᖃᕈᓐᓇᕐᓗᑎᒃ ᓄᓇᓕᓐᓂ ᒐᕙᒪᐃᑦ ᓯᕗᓕᖅᑎᖏᓐᓂᒃ ᓄᑖᓄᑦ ᐊᒻᒪᓗ 
ᐱᑕᖃᖅᐸᒌᖅᑐᓄᑦ ᐱᓕᕆᐊᓄᑦ ᐊᒻᒪᓗ ᐃᓱᒫᓘᑕᐅᔪᓄᑦ.  
 
ᖁᔭᓐᓇᒦᖅᑕᒃᑲ ᑕᐃᒃᑯᐊ ᐱᓕᕆᕕᐅᔪᑦ ᐅᐸᑦᓯᒪᑎᑦᓯᖃᑦᑕᓚᐅᖅᑐᑦ ᑭᒡᒐᖅᑐᐃᔨᖏᓐᓂᒃ ᑲᑎᒪᓂᐅᔪᓄᑦ ᐊᒻᒪᓗ 
ᓴᙱᔪᒥᒃ ᐊᔭᐅᖅᑐᕆᐊᖅᑕᒃᑲ ᒐᕙᒪᒃᑯᑦ ᐱᓕᕆᕕᓕᒫᖏᑦ ᑭᒡᒐᑐᖅᑎᖃᐃᓐᓇᖃᑦᑕᖁᓪᓗᒋᑦ ᓯᕗᓂᑦᓴᑎᓐᓂ 
ᑲᑎᒪᕐᔪᐊᕐᓂᐅᔪᓄᑦ ᐊᒻᒪᓗ ᐃᓚᐅᖃᑕᐅᖏᓐᓇᖃᑦᑕᖁᓪᓗᒋᑦ ᑲᑎᒪᓂᕆᕙᑦᑕᖏᓐᓄᑦ ᓄᓇᓕᓐᓂ ᓯᕗᓕᖅᑏᑦ. 



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 128 - 2(3): “ᓇᓄᐃᑦ: ᐅᔾᔨᖅᓱᕆᐊᖃᕐᓂᖅ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ” 

(ᓇᑦᑎᖅ) 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔨ, ᓄᓇᕗᑦ ᓴᖅᑭᓚᐅᖅᓯᒪᙱᑦᑐᓂᒃ 
ᓄᓇᓕᓐᓂ, ᑮᓇᐅᔭᓕᐅᕋᓱᐊᖅᑐᓂᒃ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᐱᕙᓪᓕᐊᓂᖃᓪᓚᕆᓕᕐᖓᑦ.  
 
ᐊᒥᓱᕐᖑᐸᓪᓕᐊᑎᓪᓗᒋᑦ ᐃᓐᓄᐸᓪᓕᐊᓂᖓ, ᐊᑦᑕᓇᖅᑐᒦᓕᖅᐸᓪᓕᐊᑐᐃᓐᓇᕐᖓᑕ ᑕᒪᒃᑮᑦ ᐃᓄᐃᑦ ᐊᒻᒪᓗ 
ᓇᓄᐃᑦ ᑕᐃᒪᐃᒋᐊᖃᕋᑎᒃ ᐋᓐᓂᖃᑦᑕᕐᓂᐅᓴᒻᒪᑕ. ᐊᕐᕌᒍᑕᒫᑦ, ᓇᓄᐃᑦ ᑐᖁᑕᐅᕙᑦᑐᑦ ᓴᐳᔾᔭᐅᒐᓱᐊᖅᑐᑎᒃ 
ᐃᓅᓯᕆᔭᐅᔪᑦ ᐊᒻᒪᓗ ᓱᓇᒃᑯᑖᕆᔭᐅᔪᑦ.  
 
ᖄᒃᑲᓐᓂᖓᒍᑦ, ᐃᓄᐃᑦ ᐋᓐᓂᖅᑕᐅᖃᑦᑕᕐᓂᖏᑦ ᓴᖅᑭᓗᐊᖅᐸᖏᑦᑑᒐᓗᐊᑦ, ᑭᓯᐊᓂᑦᑕᐅᖅ 
ᐋᓐᓂᖅᑕᐅᓚᐅᖅᐸᒻᒪᑕ. 
ᐃᖅᑲᐅᒪᔪᑦᓴᐅᕗᓯ ᓇᓄᕐᒧᑦ ᐋᓐᓂᖅᑕᐅᔪᖃᓚᐅᖅᑎᓪᓗᒍ ᑲᑕᓐᓂᓕᒃ ᒥᕐᖑᐃᖅᓯᕐᕕᒻᒥ, ᓯᕗᓂᓐᓂ 
ᒥᓂᔅᑕᐅᓚᐅᖅᓯᒪᔪᖅ, ᒥᓂᔅᑕ ᐊᑭᓱᒃ, ᑎᓕᓯᓚᐅᖅᓯᒪᒻᒪᑦ ᐃᒻᒥᒃᑯᑦ ᕿᒥᕐᕈᔭᐅᖁᔨᓪᓗᓂ ᐱᓕᕆᕕᑦᑕ 
ᑭᐅᔾᔪᑎᒋᓂᐊᖅᑕᖏᓐᓂᒃ ᐱᓂᕐᓗᓐᓂᐅᓚᐅᖅᑐᒧᑦ, ᐊᒻᒪᓗ ᐊᔾᔨᒌᖏᑦᑐᓂᒃ ᐊᑐᓕᖁᔨᔾᔪᑎᓕᐅᖅᑐᖃᓚᐅᖅᑐᓂ 
ᐳᓚᕋᑏᑦ ᐊᑦᑕᓇᖅᑐᒦᑦᑕᐃᓕᒃᑲᓐᓂᖁᓪᓗᒋᑦ. 
 
ᐅᖃᖅᑎᑦᑎᔨ, ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐃᓚᒋᓕᐅᔾᔨᓯᒪᓚᐅᕐᖓᑕ ᓴᓇᔭᐅᒋᐊᖃᕐᓂᖓᓂᒃ “ᓇᓄᓕᕆᓂᕐᒧᑦ 
ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᑕᕐᕆᔮᑦᓴᒥᒃ ᑕᑯᓐᓇᖅᑕᐅᒋᐊᖃᓪᓚᕆᖃᑦᑕᕐᓗᓂ ᐳᓛᕆᐊᖅᑎᓕᒫᓄᑦ 
ᐊᑎᓕᐅᕆᐊᖅᑐᖅᓯᒪᔪᓄᑦ ᓅᓯᒪᓂᐊᕐᓗᑎᒃ ᒥᕐᖑᐃᖅᓯᕐᕕᒻᒥ”. ᑕᐃᒪᙵᓂᒃ, ᓴᓇᕙᓪᓕᐊᓯᒪᔪᒍᑦ ᐱᓕᕆᖃᑎᒋᓪᓗᒋᑦ 
ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᓇᓄᖅᑕᓕᒻᒥ ᑎᒥᖁᑎᖏᓐᓂᒃ, ᐃᓄᓕᕆᔨᑐᖃᒃᑯᓐᓂᒃ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, 
ᓄᓇᕗᑦ ᑐᙵᕕᒃᑯᑦ, ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐊᒻᒪᓗ ᐊᖑᓇᓱᑦᑎᓂᒃ ᐊᒻᒪᓗ ᐅᒪᔪᓕᕆᔨᓂᒃ 
ᓴᓇᔭᐅᓂᖓᓄᑦ “ᓇᓄᐃᑦ: ᐅᔾᔨᖅᓱᕆᐊᖃᕐᓂᖅ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ” ᑕᕐᕆᔮᑦᓴᖅ ᕿᓪᓕᖅᑐᒦᑦᑐᓂ. 
 
ᐅᖃᖅᑎᑦᑎᔨ, ᐅᓪᓗᒥ, ᖁᕕᐊᑦᑐᖓ ᐅᖃᐅᓯᕆᒍᓐᓇᕋᒃᑯ ᑲᑐᔾᔨᖃᑎᒋᕙᑦᑕᕗᑦ ᐱᓕᕆᖃᑎᒋᓪᓗᒋᑦ, ᐱᔭᕇᖅᓯᓯᒪᔪᒍᑦ 
ᓴᓇᔭᐅᓂᖓᓂᒃ ᕿᓪᓕᖅᑐᒥ ᑕᕐᕆᔮᑦᓴᖅ, ᓯᕗᓪᓕᖅᐹᑦᓯᐊᒥ ᑐᑭᓯᑎᑦᓯᒋᐊᕈᑎᐅᔪᖅ ᓇᓄᐃᑦ ᐊᒻᒪᓗ ᐃᓄᐃᑦ 
ᐱᖅᑯᓯᖏᓐᓂᒃ… 
 
>>ᐃᓪᓚᖅᑐᑦ 
 
ᐊᑐᐃᓐᓇᐅᓪᓗᓂ ᐃᓄᒃᑎᑐᑦ, ᖃᓪᓗᓈᑎᑐᑦ, ᐊᒻᒪᓗ ᐅᐃᕖᑎᑐᑦ, ᐅᓪᓗᒥᒋᐊᒃᑲᓐᓂᖅ ᓈᒻᒪᑦᓯᑉᐸᑦ ᓴᖅᑭᕐᓂᐊᖅᑕᕋ 
ᕿᓪᓕᖅᑐᖅ ᑕᕐᕆᔮᑦᓴᖅ. ᑕᕐᕆᔮᑦᓴᖅ ᕿᓪᓕᖅᑐᖅ ᐃᓚᒋᓕᐅᔾᔭᐅᓯᒪᓕᕇᖅᑐᖅ ᓄᓇᕗᒻᒥ ᒥᕐᖑᐃᖅᓯᕐᕕᓐᓄᑦ 
ᐊᑎᓕᐅᖃᑦᑕᕆᐊᓕᓐᓄᑦ ᒪᓕᑦᑕᐅᒋᐊᓕᓐᓄᑦ ᑲᑕᓐᓂᓕᒃ ᒥᕐᖑᐃᖅᓯᕐᕕᒻᒥ ᐊᒻᒪᓗ ᐃᓚᒋᓕᐅᔾᔭᐅᓂᐊᕐᒥᔪᑦ 
ᐊᑎᓕᐅᖃᑦᑕᕆᐊᖃᖅᑐᓂ ᖃᐅᔨᒪᔭᐅᒋᐊᓕᓐᓄᑦ ᐊᓯᖏᓐᓂ ᐊᕕᑦᑐᖅᓯᒪᕕᑦᑎᓐᓂ ᒥᕐᖑᐃᖅᓯᕐᕕᖏᓐᓂ.  
 
ᑕᕐᕆᔭᐃᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᓕᓐᓄᑦ ᐅᒪᔪᓕᕆᔨᒃᑯᑦ ᐊᓪᓚᕝᕕᖏᑎᒍᑦ ᐊᒻᒪᓗ ᐳᓚᕋᑦᑎᓄᑦ ᑐᑭᓯᒋᐊᕐᕕᓐᓂ 
ᓄᓇᕗᓗᑦᑖᒥ. ᐊᔭᐅᖅᑐᕆᐊᕈᒪᒻᒥᔭᕗᑦ ᐊᖑᓇᓱᑦᑎᑦᓯᔨᐅᕙᑦᑐᑦ ᐊᒻᒪᓗ ᐊᐅᓪᓚᖃᑦᑕᖅᑎᑦᓯᔨᐅᔪᑦ ᓄᓇᕗᒻᒥ 
ᓂᐅᕕᖁᓪᓗᒋᑦ ᑕᕐᕆᔭᕐᒥᒃ ᕿᓪᓕᖅᑐᒥᒃ ᐊᑦᑕᓇᖅᑐᒦᑦᑕᐃᓕᒪᓂᖅ ᓇᓄᖅᑕᓕᓐᓂ ᑎᒥᖁᑎᖏᓐᓂᒃ.  
 
ᐃᓘᓐᓇᑎᒃ ᑮᓇᐅᔭᓕᐅᕈᑕᐅᔪᑦ ᐅᑎᖅᐸᓪᓕᐊᖃᑦᑕᕐᓂᐊᖅᑐᑦ ᐅᔾᔨᖅᓱᓕᖅᑎᑦᓯᒐᓱᐊᕐᓂᕐᒧᑦ ᐊᒻᒪᓗ 
ᐃᓕᓐᓂᐊᖅᑎᑦᓯᖃᑦᑕᓂᕐᒧᑦ ᐱᓕᕆᐊᓄᑦ. ᓇᑯᕐᒦᒃ, ᐅᖃᖅᑎᑦᑎᔨ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 129 - 2(3): ᖃᓚᑦᑐᖅ - ᐊᕐᕌᒍᓄᑦ ᖁᓕᓄᑦ ᐃᓕᓴᐃᔨᓂᒃ ᐱᓕᒻᒪᑦᓴᐃᖃᑦᑕᓂᕐᒧᑦ 

ᖃᓄᖅᑑᕈᑎᑦ 2006-2016 (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏ, ᖁᕕᐊᑦᑐᖓ ᑐᓂᓯᒍᓐᓇᕋᒪ 
ᒪᓕᒐᓕᐅᖅᑎᓂᒃ ᖃᓚᑦᑐᖅ ᐅᓂᒃᑳᓕᐊᒥᒃ. ᑖᒃᑯᐊ ᖃᓄᖅᑑᕈᑎᑦ ᓇᓗᓇᐃᔭᐃᔪᑦ ᐊᕐᕌᒍᓄᑦ ᖁᓕᓄᑦ ᐃᓕᓴᐃᔨᓂᒃ 
ᐱᓕᒻᒪᑦᓴᐃᓂᕐᒧᑦ ᖃᓄᖅᑑᕈᑎᓂᒃ ᓄᓇᕗᒻᒥ. 
 
ᐱᖓᓲᔪᖅᑐᐃᑦ ᑐᕌᒐᕆᔭᐅᓗᐊᑕᖅᑐᑦ ᐃᓚᒋᓕᐅᔾᔭᐅᓯᒪᔪᑦ ᐱᐅᓯᕚᓪᓕᖅᑎᑦᓯᓂᕐᒧᑦ ᐃᓕᖅᑯᓯᓕᓂᕐᒧᑦ ᐊᒻᒪᓗ 
ᐅᖃᐅᓯᓕᕆᓂᕐᒧᑦ ᑐᙵᕕᓕᐅᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᐅᒪᔾᔪᑎᑦᑎᓐᓂ ᐊᒻᒪᓗ 
ᓄᑖᕐᖑᕆᐊᖅᓯᓂᕐᒧᑦ ᐊᒻᒪᓗ ᑐᕌᒐᓕᐅᕆᓂᕐᒧᑦ ᓄᑖᕐᖑᕆᐊᖅᑕᐅᒋᐊᖃᕐᓂᖓᓄᑦ ᐊᒻᒪᓗ 
ᐱᕚᓪᓕᖅᑎᑕᐅᒋᐊᖃᕐᓂᖓᓄᑦ ᐃᓕᓴᐃᔨᓄᑦ ᐃᓕᓐᓂᐊᕈᑎᐅᕙᑦᑐᑦ. 
 
ᐅᖃᖅᑎᑦᑎᔨ, ᑖᒃᑯᐊ ᑐᕌᒐᖏᑦ, ᓴᖅᑭᖅᑕᐅᓯᒪᔪᑦ ᐊᑦᓱᕉᑎᖃᖅᓯᒪᓂᖏᓐᓄᑦ ᖃᐅᔨᒪᔨᑕᐃᑦ 
ᑲᑎᒪᔨᙳᖅᑎᑕᐅᓚᐅᖅᑐᑦ ᐅᐱᕐᖔᖑᓚᐅᖅᑐᒥ, ᐅᑯᐊᖑᕗᑦ:  
 

1. ᓴᖅᑭᖅᓯᓗᑎᒃ ᐃᓕᓐᓂᐊᕐᕕᒻᒥᒃ ᐃᓕᓐᓂᐊᖅᑐᓕᕆᓂᕐᒧᑦ 
2. ᓴᙱᓕᖅᐹᓪᓕᕐᓗᒋᑦ ᑲᑐᔾᔨᖃᑎᒌᓐᓂᐅᕙᑦᑐᑦ 
3. ᓄᑖᕐᖑᕆᐊᕐᓗᒍ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑎ 
4. ᐃᑲᔪᖅᓱᐸᓪᓗᒋᑦ ᐱᔭᕇᖅᑐᒥᓃᑦ ᐊᒻᒪᓗ ᖃᐅᔨᒪᓂᖃᑦᓯᐊᓕᖅᑐᑦ ᐃᓕᓐᓂᐊᖅᑎᑦᓯᔩᑦ 
5. ᐱᕚᓪᓕᖅᑎᑕᐅᓗᑎᒃ ᐊᓯᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐅᑎᐅᕙᑦᑐᑦ 
6. ᓄᑖᕐᖑᕆᐊᕐᓗᒍ ᐃᓕᓐᓂᐊᖅᑎᑦᓯᔨᓄᑦ ᐃᓕᓐᓂᐊᕇᕐᓂᕐᒧᑦ ᐸᐃᑉᐸᖅᑎᑕᐅᕙᓐᓂᖏᑦ 

 
ᐅᖃᖅᑎᑦᑎᔨ, ᓯᕗᒧᒋᐊᕈᑎᖃᕐᓂᐊᖅᑐᒍᑦ ᐋᖅᑭᑦᓱᐃᕙᓪᓕᐊᓂᕐᒧᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᓂᒃ 
ᒪᓕᑦᑕᐅᒍᓐᓇᖁᓪᓗᒋᑦ ᐊᑐᓕᖁᔨᔾᔪᑎᓕᐊᒥᓃᑦ ᖃᓄᖅᑑᕈᑎᓂ. ᑖᓐᓇ ᖃᓄᖅᑑᕈᑎ ᐱᕚᓪᓕᖅᑎᑦᓯᒍᑕᐅᓂᐊᖅᑐᖅ 
ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑐᙵᕕᖏᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᓂᕆᔭᑦᑕ 
ᐅᐸᓗᖓᐃᔭᐃᖃᑦᑕᓂᒃᑯᑦ ᐊᒻᒪᓗ ᐃᑲᔪᖅᓱᐃᖃᑦᑕᓂᒃᑯᑦ ᐃᓕᓴᐃᔨᓂᒃ ᐱᓕᕆᐊᖃᖅᐸᓐᓂᐊᖅᑐᓂᒃ ᐊᑕᖏᖅᑐᒥᒃ 
ᓴᖅᑭᕈᓐᓇᖅᓯᖁᓪᓗᒍ ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᖃᓄᖅᑑᕈᑎᒥᒃ. 
 
ᐱᕕᖃᕐᓂᓐᓂ ᖁᔭᓐᓇᒦᕈᒪᔮᒃᑲ ᐃᒃᓯᕙᐅᑕᐅᖃᑎᒌᓚᐅᖅᑑᒃ ᐱᔭᕆᐊᑭᓪᓕᖅᑎᕆᔨᓄᑦ, ᓇᓕ ᑯᓱᒐᖅ ᐊᒻᒪᓗ ᔮᑭ 
ᐱᓴᑉ ᐊᑦᓱᕈᖅᓯᒪᓂᖏᓐᓄᑦ ᐊᒻᒪᓗ ᐊᖏᕈᑎᖃᑦᓯᐊᖅᓯᒪᓂᖏᓐᓄᑦ ᑕᖅᑭᒐᓚᐅᓯᒪᔪᓂ 
ᐅᓂᒃᑳᓕᐅᖅᐸᓪᓕᐊᑎᓪᓗᒋᑦ. 
 
ᐅᖃᖅᑎᑦᑎᔨ, ᖃᓄᐃᓕᐅᕈᑕᐅᓯᒪᔪᑦ ᐱᓕᕆᐊᖑᕙᓪᓕᐊᓯᒪᔪᓄᑦ ᐅᖃᐅᓯᐅᒋᐊᒃᑲᓐᓂᓛᖅᑐᑦ ᑭᖑᓪᓕᕐᒥ 
ᒪᓕᒐᓕᐅᖅᑏᑦ ᑲᑎᒪᓕᕐᒥᑉᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 130 - 2(3): ᐅᖁᒪᐃᑦᑐᕐᓂᐅᑎᓂᒃ ᐊᖁᑎᐅᓂᕐᒧᑦ ᐱᓕᒻᒪᑦᓴᐃᓂᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐱᕕᖃᕐᓂᓐᓂ ᑐᓴᖅᑎᑦᓯᒍᒪᔪᖓ 
ᒪᓕᒐᓕᐅᖅᑎᐅᖃᑎᓐᓂᒃ ᑲᔪᓯᓂᖃᑦᓯᐊᖅᓯᒪᓂᖓᓂᒃ ᐅᖁᒪᐃᑦᑐᕐᓂᐅᑎᓂᒃ ᐊᖁᑎᐅᓂᕐᒧᑦ 
ᐱᓕᒻᒪᑦᓴᐃᓂᐅᓚᐅᖅᑐᒥᒃ ᓄᓇᕗᒻᒥᐅᑕᕐᓂᒃ ᐃᓕᓐᓂᐊᕐᓂᓕᕆᔨᒃᑯᑎᒍᑦ. 

ᐊᖁᑎᐅᓂᕐᒧᑦ ᐱᓕᒻᒪᑦᓴᐃᕕᒃ ᐋᓐᑎᐅᕆᐅᒥ ᓄᓇᖓᓃᑦᑐᖅ ᒧᐊᕆᔅᐴᒡ, ᐋᓐᑎᐅᕆᐅ. ᐱᓕᒻᒪᑦᓴᐃᕕᒃ 
ᑲᔪᓯᓂᖃᑦᓯᐊᖅᑐᓂᒃ ᐱᐅᔪᓂᒃ ᐱᓕᒻᒪᑦᓴᐃᒍᑎᖃᖅᑐᖅ ᐃᑲᔪᖅᓱᖅᑕᐅᕙᑦᑐᑎᒃ ᐊᒻᒪᓗ ᐊᑭᓕᖅᓱᖅᑕᐅᕙᑦᑐᑎᒃ 
ᓇᒻᒥᓂᖃᖅᑎᐅᔪᓄᑦ, ᐃᖅᑲᓇᐃᔭᖅᑐᓕᕆᔨᕐᔪᐊᒃᑯᓐᓄᑦ, ᐋᓐᑎᐅᕆᐅ ᒐᕙᒪᒃᑯᖏᓐᓄᑦ, ᓄᓇᖃᖅᑳᖅᑐᒥᓃᑦ ᐊᒻᒪᓗ 
ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓄᑦ. 
 
ᓄᓇᕗᒻᒥᐅᑦ ᓂᕈᐊᖅᑕᐅᓯᒪᔪᑦ ᐃᓕᓐᓂᐊᕆᐊᕈᓐᓇᕐᓗᑎᒃ ᐱᓕᒻᒪᑦᓴᖅᑕᐅᕙᑦᑐᑦ ᒪᕐᕉᓐᓂᒃ ᐅᖁᒪᐃᑦᑐᕐᓂᐅᑏᓐᓂᒃ. 
ᐃᓕᓐᓂᐊᖅᑎᓕᒫᑦ ᐱᓕᒻᒪᑦᓴᖅᑕᐅᕙᑦᑐᑦ ᖃᓗᓯᕋᐅᑎᒥᒃ, ᐊᒻᒪᓗ ᓇᓖᕌᕈᑎᖃᕈᓐᓇᖅᑐᑎᒃ ᓂᕈᐊᕈᓐᓇᕐᓗᑎᒃ 
ᑐᒡᓕᐊᓂ ᐅᖁᒪᐃᑦᑐᕐᓂᐅᑎᒥᒃ; ᐃᓗᑦᑐᖅᓴᐃᒍᑎᒥᒃ ᐅᕝᕙᓗ ᐊᓗᓕᒻᒥᒃ ᓴᓕᒎᑎᒥᒃ. ᐱᓕᒻᒪᑦᓴᖅᑕᐅᕙᑦᑐᑦ 
ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐃᓕᓐᓂᐊᕐᕕᐅᑉ ᐃᓗᐊᓂ ᑭᖑᓂᐊᒍᑦ ᓯᑕᒪᓂᒃ ᐱᓇᓱᐊᕈᓯᕐᓂᒃ ᐆᑦᑐᕋᓪᓚᑦᑖᖅᑐᑎᒃ 
ᐱᓕᒻᒪᑦᓴᖅᑕᐅᓪᓗᑎᒃ ᐊᑐᓂᑦ ᐅᖁᒪᐃᑦᑐᕐᓂᐅᑎᒥ. 
 
ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᕐᕕᐅᑉ ᐃᓗᐊᓂ ᐸᐃᑉᐹᑖᕈᓐᓇᖅᑐᑦ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ 
ᐱᓕᒻᒪᑦᓴᐃᒍᑎᓂᒃ, ᓯᕗᕐᖓᒍᑦ ᐊᖁᓐᓂᐊᖅᑎᓪᓗᒋᑦ ᖃᐅᔨᓴᕆᐊᖃᕐᓂᕐᒧᑦ, ᓱᓇᒃᑯᑖᓂᒃ ᓴᓇᒋᐊᖃᑦᑕᓂᕐᒧᑦ, 
ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᐅᖁᒪᐃᑦᑐᕐᓂᐅᑎᓂᒃ. ᑖᒃᑯᐊ ᐸᐃᑉᐹᖅᑖᕈᑎᒋᕙᑦᑕᖏᑦ ᐊᓯᐊᒎᕐᕕᖃᖏᑦᑐᑦ 
ᐃᓕᓐᓂᐊᕈᑕᐅᒋᐊᖃᕐᓂᖏᑦ ᐃᓘᓐᓇᑲᓴᖏᓐᓂ ᓴᓇᕕᐅᕙᓪᓕᐊᔪᓂ. 
 
ᐱᖓᓲᔪᖅᑐᑦ ᐃᓕᓐᓂᐊᖅᑏᑦ ᐃᓕᓴᐃᔨᖃᐅᖅᑐᑎᒃ ᐊᒻᒪᓗ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᕙᓪᓕᐊᖏᓐᓇᐸᑦᑐᑦ 
ᐃᓕᓐᓂᐊᖅᐸᓪᓕᐊᑎᓪᓗᒋᑦ. ᖃᐅᔨᓴᖅᑕᐅᖏᓐᓇᖃᑦᑕᖅᑐᑦ ᐃᓕᓐᓂᐊᖅᑏᑦ ᐊᔪᕐᓇᖅᑐᒃᑰᖅᑲᑕ. ᐊᖁᑎᐅᓂᕐᒧᑦ 
ᐱᓕᒻᒪᑦᓴᐃᕕᒃ ᐋᓐᑎᐅᕆᐅᒥ ᐊᑐᐃᓐᓇᐅᑎᑦᓯᒍᓐᓇᖅᑐᑦ ᑐᓵᔨᓂᒃ ᐃᓕᓐᓂᐊᖅᑎᕗᑦ ᐃᑲᔪᖅᑕᐅᒋᐊᖃᖅᑲᑕ. 
 
ᐅᖃᖅᑎᑦᑎᔨ ᓄᙳᐊᓂ ᒫᑦᓯ 2007 ᐃᓕᓴᐃᕕᒃ ᐱᔭᕇᖅᑎᑦᓯᓯᒪᓂᐊᓕᖅᑐᖅ 60 ᐅᖓᑖᓃᑦᑐᓂᒃ 
ᐅᖁᒪᐃᑦᑐᕐᓂᐅᑎᓂᒃ ᓄᓇᕗᓗᑦᑖᒦᖔᖅᓯᒪᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᑲᑐᔾᔨᖃᑎᖃᖅᑐᑎᒃ ᓄᓇᓕᓐᓂ 
ᒐᕙᒪᓄᑦ ᐱᓕᒻᒪᑦᓴᐃᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᒃᑯᖏᓐᓂᒃ ᓇᓗᓇᐃᖅᑕᐅᓯᒪᒍᓐᓇᖁᓪᓗᒍ 
ᐊᒥᓲᓂᖅᐹᑦ ᓄᓇᕗᒻᒥᐅᑦ ᐱᕚᓪᓕᕈᑎᖃᕈᓐᓇᖁᓪᓗᒋᑦ ᑖᑦᓱᒥᖓ ᐃᓕᓐᓂᐊᕈᑎᑦᓴᑦᓯᐊᒥᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᑯᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 320 - 2(3): ᐃᓕᑕᖅᓯᓂᖅ ᓰ.ᐲ.ᓰ.ᒃᑯᓐᓂᑦ ᐃᖅᑲᓇᐃᔭᖅᑎᓂᑦ 

ᐊᕐᕕᐊᓃᖔᖅᑐᓂᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑕᕝᕗᖓ ᑕᕝᕗᖓᖅ ᑎᑭᑦᑐᓇᖅᓯᖅᑲᐅᒐᒪ ᑲᑯᓂᐊᓗ 
ᐊᔪᖅᓯᐅᖅᑲᖅᑲᐅᔪᖓ ᓲᕐᓗ ᕿᒻᒥᖃᓚᐅᕈᒪ ᑎᑭᓯᓇᔭᓕᓚᐅᖅᑐᖓ, ᕿᒻᒥᖃᓐᖏᓐᓇᒪ ᑎᑭᓐᓇᓵᖅᑐᐊᓘᖅᑲᐅᒐᒪ 
ᐱᔮᖅᑯᑕᐅᓐᖏᑦᑎᐊᖅᑐᒥᑦ ᑕᐃᒪᐃᖅᑲᐅᕗᖓ. ᓱᓇᓗᑦᑕᑦ ᓈᒻᒪᐅᑎᔪᓐᓇᐃᓕᖅᑲᐅᒻᒪᑕ, ᐱᔮᕆᓇᓐᖏᓚᖅ. 
 
ᐅᕙᖓᓕ ᒫᓐᓇ ᓂᑯᕕᔾᔪᑎᒋᔭᕋ ᖁᔭᓐᓇᒦᕈᒪᓪᓗᖓ ᐊᒻᒪᓗ ᑕᐃᑲᓂ ᓂᕆᐊᖅᑎᑦᑎᔨᒋᓯᒪ.ᔭᒃᑲ 
ᖁᔭᓕᕋᑎᒋᔪᒪᓪᓗᒋᑦ ᖁᕕᐊᓱᖃᑎᒋᔪᒪᓪᓗᒋᓪᓗ ᑖᒃᑯᓄᖓ ᐊᕐᕕᐊᕐᒥᐅᑖᖕᓄᑦ ᒪᕐᕉᖕᓄᑦ ᐱᔨᑦᓯᕋᖅᑕᐅᖃᑦᑕᕋᑦᑕ 
ᑕᒫᓂ ᓄᓇᕗᒥ ᐱᓕᕆᑦᓯᐊᔪᓪᓗᑎᔨᓗ. ᐊᕐᕕᐊᕐᓂ ᓱᕐᓗ ᑕᐃᒃᑯᓄᖓᑐᐃᓐᓇᐅᖏᑦᑐᖅ ᐊᒃᓱᐊᓗᒃ 
ᑐᑭᓯᓇᑦᓯᐊᖃᑦᑕᕐᒪᑎᒃ ᑖᒃᑯᐊ ᓯᐲᓯᒃᑯᓐᓄᑦ ᐱᓕᕆᔨᐅᔫᒃ. 

ᐊᕐᕕᐊᕐᒥᐅᑖᒃ ᑕᒪᕐᒥᒃ ᖃᓄᖅ ᑕᒪᐅᖓᖅᑐᕕᓂᐅᖕᒪᖔᑕ ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ ᐊᔪᖏᓐᓂᖏᓐᓄᓪᓗ 
ᐅᖃᔪᑦᓯᐊᕐᓂᖏᓐᓄᓪᓗ ᑕᒪᐃᖕᓂ ᐅᖃᐅᓯᕐᓂ ᐱᔭᐅᓯᒪᓚᕿᓯᒪᖕᒪᑎᒃ ᔮᓐ ᒪᐃᓐᓗ ᓂᐅᕕᖅᑎᒋᓚᐅᖅᑕᑦᑕ 
ᐃᕐᓂᖓ ᐊᒻᒪᓗ ᑭᐊᕙᓐ ᖃᑉᓗᑦᓯᐊᖅ ᑕᐃᒃᑯᐊ ᑎᒍᐊᕆᔭᖓ, ᐃᓛᒃ ᕿᑐᕐᖓᕆᔭᖓ ᐋᓐᔨᓖᓐᑯᑦ ᑕᐃᒪ 
ᖁᔭᓐᓇᒦᕈᒪᓪᓗᒋᑦ ᑯᐊᐳᕇᓴᐅᔪᑦ ᓯᐲᓯ. 
 
ᐊᒻᒪᓗ ᐊᕐᕕᐊᕐᒥᐅᑦ ᖁᔭᓕᖃᑎᒋᔪᒪᓪᓗᒋᑦ ᑖᒃᑯᐊᒃ ᐱᓕᕆᒃᑲᒻᒪᕆᐊᓘᖕᒪᑎᒃ ᐊᒻᒪᓗ ᐊᕐᕕᐊᕐᒥᐅᑎᑐᓪᓚᕆᒃ 
ᐅᓂᐅᒐᓛᖏᑦᓯᐊᕐᖢᒍ ᐅᖃᓪᓚᖃᑦᑕᕐᒪᑎᒃ ᖁᕕᐊᒋᔭᐅᖃᑦᑕᖅᑐᒻᒪᕆᐊᓘᖕᒪᑎᒃ ᐅᖃᒡᒐᕋᑎᒡᓗ ᖃᓄᑐᐃᓐᓇᖅ 
ᐅᖃᐅᓯᓗᒃᑖᖏᑦ ᖃᐅᔨᒪᓇᖃᑦᑕᕐᒪᑎᒃ ᑖᒃᑯᐊ ᐱᓕᕆᐊᒃᓴᒥᓂᒃ ᐱᓕᕆᑦᑎᐊᖅᑐᒻᒪᕆᐊᓘᖕᒪᑎᒃ 
ᓂᓪᓕᕈᑎᒋᔪᒪᓚᐅᕋᒃᑯ ᑕᒪᓐᓇ. ᓱᕐᓗ ᑐᓱᓐᓇᖅᑐᐋᓗᖕᒥ ᐱᓕᕆᐊᖃᕐᒪᑎᒃ ᑭᓇᓗᒃᑖᒧᑦ ᑐᓵᔭᐅᔪᓐᓇᖅᖢᑎᒡᓗ 
ᐱᖏᑦᑕᐃᓐᓇᕈᓐᓇᖏᖢᑎᒡᓗ ᐱᖁᔭᐅᔪᒥᒃ ᑖᓐᓇ ᐅᖃᐅᓯᕆᔪᒪᓚᐅᖅᖢᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 321 - 2(3): ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᓂᕆᔭᖓᑦ ᐃᖅᑲᖅᑐᐃᔾᔪᑕᐅᔪᒧᑦ 

ᐃᑦᐅᐊᑦ ᕼᐅᐊᓐ ᒥᒃᓵᓄᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨ ᓄᖅᑲᖅᐳᖅ) ᐅᓪᓗᒥ ᓂᑯᕕᑉᐳᖓ ᐅᖃᐅᑎᖃᕈᒻᒪᓗᖓ ᑕᒪᓐᓇ 
ᐅᖃᐅᓯᕆᓂᐊᖅᑕᕋ ᐊᑦᓱᒻᒪᕆᒃ ᓴᓂᑭᓗᐊᕐᒥᐅᓄᑦ ᐊᒃᑐᐃᓯᒪᓂᖃᕐᒪᑦ. ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᖓᑦ 
ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ ᓈᒻᒪᑐᒥᑦ ᐱᓕᕆᐊᖃᓚᐅᖅᓯᒪᕗᑦ, ᐊᕐᕌᒍᑦ ᐊᒥᓲᓕᖅᑐᑦ ᐊᓂᒍᖅᓯᒪᓕᖅᑐᑦ 
ᐊᖏᖃᑎᒌᑦᓯᒪᓚᐅᖅᓯᒪᒻᒪᑕ ᑕᒪᓐᓇ ᑕᐃᑦᓱᒪᓂ ᐃᓕᓴᐅᔨᐅᓚᐅᖅᑐᑉ ᐃᐊᑦ ᕼᐅᐊᓐ ᐱᐅᓯᕆᓚᐅᖅᓯᒪᔭᖓ 
ᐱᑦᔪᑎᒋᑦᓱᒍ, ᑕᒪᓐᓇ ᑕᐃᑦᓱᒪᖓ ᐊᖏᖃᑎᒌᑦᓯᐊᓚᐅᕐᒪᑕ.  
 
ᑭᓯᐊᓂ ᑖᓐᓇ ᐊᖏᔪᒥᒃ ᓄᓇᓕᓐᓂ ᐊᒃᑐᐃᓂᖃᓚᐅᕐᒪᑦ, ᐊᒥᓱᓂᒃ ᐊᕐᕌᒍᓂᒃ ᐊᒃᑐᐃᓂᖃᖅᓯᒪᓚᐅᕐᒪᑦ ᐊᒻᒪᓗ 
ᑖᒃᑯᐊ ᓄᓇᓖᑦ ᖁᕕᐊᓱᓚᐅᖅᑐᑦ ᑕᒪᓐᓇ ᐃᖅᑲᑐᐃᕕᒃᑰᕆᐊᖃᕋᑎᒃ, ᐃᓛᒃ ᓄᓇᓕᓐᓃᑦᑐᑦ ᐱᑦᔪᑎᒋᓪᓗᒋᑦ. 
 
(ᑐᓵᔨᒃᑯᑦ) ᐅᖃᖅᑎ, ᑖᒃᑯᐊ ᑐᑭᓯᐅᒪᖏᒻᒪᑕ ᓄᓇᓕᖕᓂᒥᐅᑕᐅᔪᑦ ᓱᖕᒪᑦ ᐊᑲᐅᖏᓕᐅᕈᑎᖃᖅᐱᓪᓗᐊᓕᕐᒪᖔᑕ 
ᐃᖅᑲᖅᑐᖅᑕᐅᒍᑕᐅᓚᐅᖅᑐᓄᑦ ᐊᒥᓱᓄᑦ ᑖᒃᑯᓄᖓ ᐃᒃᐱᒍᓱᒃᑎᑕᐅᓚᐅᖅᑐᓄᑦ ᐅᒃᐱᕈᓱᒃᐳᖓ ᑖᒃᑯᐊ ᒐᕙᒪᒃᑯᑦ 
ᐅᓂᒃᑳᑦᑎᐊᕆᐊᖃᕐᒪᑕ ᓴᓂᑭᓗᐊᒥᐅᑕᐅᔪᓄᑦ ᑕᒪᓐᓇ ᐱᔾᔪᑎᒋᓪᓗᒍ ᐅᒃᐱᕈᓱᒃᐳᖓᓗ ᑖᒃᑯᐊ ᒐᕙᒪᒃᑯᑦ 
ᐅᐸᒋᐊᖃᓚᐅᕐᒪᑕ ᑕᐃᒫᑦᓴᐃᓐᓇᖅ ᑲᒪᒋᔭᖃᕆᐊᖃᓚᐅᕐᒪᑕ ᓯᕗᓂᐊᒍᑦ ᐃᒪᓐᓇ ᑮᓇᐅᔭᖅᑖᖅᑎᑕᐅᑦᓯᐊᕐᓗᑎᒃ 
ᐃᒃᐱᒍᓱᒃᑎᑕᐅᓚᐅᖅᑐᑦ. 
 
ᑖᒃᑯᐊ ᕿᒥᕐᕈᓚᐅᕋᒃᑭᑦ ᐃᖅᑲᖅᑐᐃᕝᕕᒃᑰᕈᑕᐅᓚᐅᖅᑐᑦ ᒐᕙᒪᒃᑯᓐᓄᓪᓗ ᑖᒃᑯᐊ ᑎᑎᖃᐃᑦ ᑭᒃᑯᑐᐃᓐᓇᕐᓄᑦ ᓱᕐᓗ 
ᑕᑯᔭᐅᒍᓐᓇᕐᒪᑕ ᒐᕙᒪᒃᑯᑦ ᐅᖃᖅᓯᒪᖕᒪᑕ ᐃᒪᓐᓇ. 
 
ᐄ, ᐅᖃᖅᑎ, ᑐᑭᓯᑦᓯᐊᓚᐅᖏᓐᓇᒃᑭᑦ ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ ᐅᖃᕈᓐᓇᓚᐅᕐᒪᖔᑕ ᐱᑕᖃᖏᓐᓂᕋᐃᓪᓗᑎᒃ 
ᐅᖃᖅᑎ, ᐃᒃᐱᒍᓱᒃᐳᖓ, ᐃᓛᒃ ᐅᖃᕈᒪᔪᖓ, ᑎᑎᕋᕐᓂᐊᖅᑐᖓ ᒥᓂᔅᑕᒧᑦ ᐃᖅᑲᖅᑐᐃᔨᓕᕆᓂᕐᒧᑦ ᑕᒪᓐᓇ 
ᐱᔾᔪᑎᒋᓪᓗᒍ.  
 
(ᑐᓵᔨ ᓄᖅᑲᖅᐳᖅ) ᐅᖃᖅᑎ, ᐅᖃᐅᓯᓐᓂ ᐱᔭᕇᕈᒪᒐᓗᐊᖅᑐᖓ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒻᒪᓪᓗᓂ ᐱᔭᕇᕈᒪᓪᓗᓂ. 
ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ, ᐊᒻᒪᓗ ᓂᕈᐊᖅᑕᐅᖃᑎᒃᑲ. (ᑐᓵᔨᒃᑯᑦ) ᐅᒃᐱᕈᓱᒃᑲᒪ ᓴᖅᑭᑎᑦᑎᓂᐊᕋᒪ ᑕᕝᕗᖓ 
ᑎᑎᖅᑲᓂᒃ ᐃᖅᑲᖅᑐᐃᓂᓕᕆᔨᒃᑯᑦ ᓱᕐᓗ ᒥᓂᔅᑕᖓᓐᓂᖔᖅᑐᓂᒃ ᑐᓴᖅᑎᑦᑎᒍᒪᓪᓗᖓ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᖁᕐᓗᖅᑐᒧᑦ ᒪᓕᒐᓕᐅᖅᑎ, ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 322 - 2(3): ᖁᕐᓗᖅᑑᒥ ᐊᓐᓂᑭᑦᑕᕐᕕᒃ ᒪᑐᐃᓚᐅᖏᓐᓂᖓ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᓐᓄᓴᒃᑯᑦ ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ 
ᑕᒪᒃᑯᓄᖓ ᕼᐋᑭᑦᑎᐅᕙᑦᑐᓄᑦ ᐊᒻᒪᓗ ᐃᑲᔪᖅᑐᐃᔪᓄᑦ ᖁᓪᓗᖅᑑᒥ. ᐅᖃᖅᑏ, ᓱᓕ ᐊᓐᓂᑭᑦᑐᕕᑦᑕᖃᖏᒻᒪᓐ, 
ᐃᓛᒃ ᓯᑯᖃᖏᒻᒪᑦ ᓱᓕ ᐊᓂᑭᑦᑐᕕᒻᒦᑦᑐᖅ ᖁᓪᓗᖅᑑᒥ. ᑕᒪᓐᓇ ᑲᓐᖑᓲᓐᓇᖅᑐᖅ.  
 
ᐊᕐᕌᓂᐅᓚᐅᖅᑐᖅ ᓂᑯᕕᓚᐅᖅᓯᒪᒐᓗᐊᕐᒥᒐᒪ ᐅᖃᐅᓯᖃᑦᑐᖓ ᓯᑯᖓᓂ ᐊᓐᓂᑭᑦᑐᖅᕕᖓᓂ ᑖᒃᑯᐊ ᒪᓴᕐᒥᒃ ᓲᕐᓗ 
ᐱᓐᖑᐊᓚᐅᕐᒪᑕ. ᐅᖃᖅᑏ, ᐊᒥᓱᑦ ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᓕᕐᒪᑕ ᐃᕿᐊᖑᖃᑦᑕᓂᕐᒥᓂᒃ ᐊᒻᒪᓗ ᑕᒪᒃᑯᐊ 
ᓱᕋᑦᑎᕆᖃᑦᑕᕐᓂᖏᓐᓂᒃ ᐅᕕᒃᑲᐅᔪᑦ ᓄᓇᓕᓐᓂ ᐱᖁᑎᒋᔭᐅᔪᓂᓪᓗ. 
 
ᑕᐃᒃᑯᐊ ᒪᓕᒐᓕᐅᑎᐅᖑᐊᖅᑎᓪᓗᒋᑦ ᑕᒫᓂ ᒪᓕᒐᓕᐅᖅᕕᒻᒥ ᐅᖃᐅᓯᖃᓚᐅᕐᖓᑕ ᐱᓐᖑᐊᖅᑐᓕᕆᓂᕐᒧᑦ ᐊᒻᒪ 
ᓇᒧᓐᖓᕕᒃᓴᖃᕈᓐᓇᖁᓪᓗᒋᑦ ᑕᒪᒃᑯᐊ ᖃᓄᐃᓕᐅᖅᕕᒃᓴᐅᔪᓂᒃ. 
 
ᐅᖃᖅᑏ, ᒪᓕᒐᓕᐅᖅᑎᐅᖑᐊᕐᓚᐅᖅᑐᖅ ᖁᓪᓗᖅᑑᒥ ᐃᓚᐃᓐ ᑐᐱᓚᒃ ᐅᖃᓚᐅᕐᖓᑦ ᑖᒃᑯᐊ ᖁᓪᓗᖅᑑᒥ ᒍᕆᔅᓕ 
ᐃᑲᔪᖃᑦᑕᕐᓂᖏᓐᓂᒃ ᓄᓇᓕᓕᒫᓄᑦ. ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᑦᑐᑦ ᓴᖅᑭᔮᖅᐸᒻᒪᑕ ᓄᓇᓕᓐᓂ ᐊᑐᖅᑐᑎᒃ 
ᐊᓐᓂᑭᑦᑐᕕᒻᒥ ᐊᒻᒪᓗ ᓴᖅᑮᕙᑦᑐᑎᒃ ᐱᓕᕆᐊᕐᒍᔪᓂᒃ, ᑎᒥᒧᑦ ᖃᓄᐃᖏᑎᐊᕐᓂᕐᒧᑦ ᐃᓅᑦᑎᐊᕐᓂᕐᒧᓪᓗ. 
 
ᐅᖃᖅᑏ, ᕖᕗᐊᕆᒥ ᐅᖃᓚᐅᖅᓯᒪᒻᒥᒐᒪ ᖁᓪᓗᖅᑑᒥ ᕼᐋᒻᓚᒃᑯᑦ ᖃᓄᐃᓕᐅᖅᓯᒪᓂᕆᔭᖏᓐᓂᒃ ᐊᑭᖏᓐᓂᒃ 
ᑐᓴᕈᒪᓪᓗᑎᒃ ᐱᔭᕇᖅᑕᐅᓂᖓᓄᑦ ᓯᑯᓐᖑᐊᖑᒐᔭᖅᑐᒥ ᒥᔅᓴᐅᓴᑦᑕᐅᓚᐅᖅᓯᒪᒻᒪᓐ $230,000-ᑖᓚᕌᕋᔭᕐᒪᖔᖅ. 
 
ᐅᖃᖅᑏ, ᓂᕆᐅᓚᐅᕋᓗᐊᕋᒪᓕ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᓄᓇᓕᓐᓂ ᐱᖁᑎᕐᔪᐊᕐᓄᑦ 
ᐊᑐᖅᑕᐅᓂᐊᕐᕋᓱᒋᓕᑕᐃᓐᓇᕋᓗᐊᖅᑐᒍ ᖁᓪᓗᖅᑑᒥ ᐊᓐᓂᑭᑦᑐᖅᕕᖓ ᐊᑐᖅᑕᐅᓂᕆᖃᑦᑕᓂᐊᖅᑕᖓᓄᑦ 2007-
08 ᐊᑭᑐᔪᖅᑐᕈᑎᒃᓴᐅᔪᑦ ᐸᕐᓇᒍᑎᐅᔪᑦ ᐱᖃᓯᐅᔾᔨᔪᑦ ᐊᓯᖏᓐᓂᒃ ᓄᓇᓕᓐᓂ ᐊᓐᓂᑭᑦᑐᖅᕕᒻᒥ ᑭᓯᐊᓂ 
ᐱᑕᖃᕋᓂ ᐱᔭᕇᖅᑕᐅᓂᒃᓴᖓᓄᑦ ᖁᓪᓗᖅᑑᒥ ᐊᓐᓂᑭᑦᑐᕕᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᒃᑯᓄᖓ ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᔭᕇᕈᒪᓪᓗᒋ 
ᐅᖃᐅᓯᒃᓴᒃᑲ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ. ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᖏᒻᒪᓐ. 
ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒻᒪᓗ ᑲᑎᒪᔨᐅᖃᑎᒃᑲᓗᒃ.  

ᐅᖃᖅᑏ, ᑎᓕᐅᕆᐊᖅᑲᓐᓂᕈᒪᕙᕋ ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᔨᑦᑎᖅᑎᖓ, ᐃᓕᖅᑯᓯᓕᕆᔨᒃᑯᓪᓗ 
ᑕᒪᑦᓱᒧᖓ ᕿᓂᕋᓱᐊᖁᓪᓗᒋᑦ.  
 
ᐅᖃᖅᑏ, 2007-ᐸᒥ ᑲᓇᑕᒥ ᐱᓐᖑᐊᕕᔾᔪᐊᕐᓂᐅᔪᖅ ᐅᐊᐃᑦᕼᐅᐊᔅᒦᓛᕐᖓᑕ ᑕᐃᒪᓕ ᖁᓪᓗᖅᑑᕐᒥᐅᑦ 
ᐃᓕᓐᓂᐊᑲᓐᓂᕆᐊᖃᕋᓗᐊᕐᖓᑕ ᑭᒡᒐᑐᐃᒍᓐᓇᕋᔭᓐᖓᑕ ᑕᕝᕙᓂ ᐱᓐᖑᐊᕕᔾᔪᐊᖅᑐᖃᑦᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᔭᓐᓇᒦᒃ. ᑲᑎᒪᔾᔪᑎᓴᕗᑦ 4, ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᓐ. 
ᒫᓐᓇ ᒥᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᖁᕕᐊᓱᒃᑎᐊᖅᑯᖓ ᑐᓐᖓᓱᒃᑎᑦᑎᒍᒪᓪᓗᖓ 
ᖃᐅᔨᒪᑦᑎᐊᖅᑕᕗᑦ ᓄᓇᕗᒻᒥ ᐅᑭᐅᖅᑕᖅᑐᓕᒫᒥ ᑖᓐᓇ ᓂᕿᓕᐅᖅᑎᐅᖃᑦᑕᖅᑐᑦ ᐱᓐᖑᐊᖃᑦᑕᖅᑐᓂ 
ᑭᓱᕈᓘᔮᓗᓐᓂᒃ ᐊᔪᓐᖏᑕᓕᒃ, ᑖᓐᓇ ᐃᓄᒃᑎᐊᕚᓗᒃ ᐅᓖᐱᑲ ᕖᕕ ᐃᓕᑕᕆᔭᐅᖁᓪᓗᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᑦᑎᐊᕐᕆᑦ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 361 - 2(3): ᓄᓇᓕᓐᓂ ᑮᓇᐅᔭᖃᖅᑎᑦᑎᓂᖅ ᑐᓚᑦᑕᕐᕕᓐᓄᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓵᒃᓰᕋᑖᕋᓗᐊᕋᒪ ᐃᓵᒃᑐᖃᖏᒻᒪᑦ ᑲᔪᓯᑐᐃᓐᓇᓚᖓᕗᖓ ᐊᐱᖅᑯᑎᑦᓴᓄᑦ. 
ᖁᔭᓐᓇᒦᒃ ᐅᖃᖅᑎᑦᓯᔩ. ᑖᓐᓇ ᐊᐱᖅᑯᓯᕆᓚᖓᔭᕋ ᑖᑦᓱᒧᖓ ᐱᓕᕆᐊᖃᖅᑐᓄᑦ ᐃᒃᓴᕐᕕᒐᓚᓐᓄᑦ ᐊᒻᒪᓗ 
ᐅᖅᑯᖑᓲᓄᑦ ᐅᒥᐊᕋᓛᓄᑦ ᐅᒥᐊᓪᓚᕆᖕᓄᓪᓗ. 
 
ᓯᕗᓪᓕᖅᐹᒥ ᐊᐱᕆᓚᐅᕐᓚᒍ, ᑖᒃᑯᐊ Capital Plan-ᒥ ᑕᓪᓕᒪᓄᑦ ᐅᑭᐅᓄᑦ ᐋᖅᑭᒃᓯᒪᔪᑦ ᓱᓇᓂᒃ 
ᑮᓇᐅᔭᖃᖅᑎᑦᑎᔪᒫᕐᓂᐊᕆᐊᖏᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐱᔾᔪᑎᒋᓪᓗᒋᑦ ᑖᒃᑯᐊ 7-ᐅᔪᑦ ᐅᖃᖅᓯᒪᖕᒪᑕ 
ᓄᓇᓖᑦ. ᑖᒃᑯᐊᑭᐊᖅ ᓄᓇᓖᑦ ᓇᓕᐊᖑᕙᑦ, ᐃᑲᔪᖅᑕᐅᔪᒃᓴᒫᖑᓚᖓᔪᑦ ᐅᖅᑯᐊᓕᐅᕋᓱᐊᕆᐊᕐᒥᒃ ᐅᒥᐊᕐᓄᑦ, 
ᐅᒥᐊᕋᒫᓄᓪᓗ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
  
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᓄᓇᓖᑦ 7-ᖑᔪᐃᑦ, ᒥᑦᓯᒪᑕᓕᒃ, ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, 
ᐸᓐᓂᖅᑑᖅ, ᐃᒡᓗᓕᒑᕐᔪᒃ, ᐊᒻᒪᓗ ᐃᓚᖏᒃᑯᐊ ᓇᓕᐊᖑᒻᒪᖔᑕ ᐅᖃᐅᓯᕆᒋᐊᒃᑲᓐᓂᑦᓯᐊᓚᐅᕐᓚᒃᑲ, 
ᑕᐃᒃᑯᐊᖑᑲᐃᓐᓇᕐᓗᑎᒃ ᑎᓴᒪᐅᑲᐃᓐᓇᖅᓱᑎᒃ ᕿᑭᖅᑖᓗᖕᒥᖔᖅᑐᐃᑦ ᐊᒻᒪᓗ ᑖᒃᑯᐊ ᓇᐅᔮᕐᒥᐅᑦ  



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2416

ᐃᒡᓗᓕᒑᕐᔪᖕᒥᐅᑦ ᐊᒻᒪᓗ ᑖᕙᓂ ᕿᑎᕐᒥᐅᓂ ᑰᕌᕐᔪᒃ. ᑖᒃᑯᐊ 7-ᖑᔪᐃᑦ ᒫᓐᓇ ᐅᖃᖅᑕᐅᓯᒪᔪᐃᑦ ᒐᕙᒪᑐᖃᒃᑯᓐᓂ 
ᑐᒃᓯᕋᖅᓯᒪᕕᒋᔭᕗᑦ ᑐᓚᒃᑕᕕᑦᓴᓂᒃ ᐱᑎᒐᓱᐊᖅᓱᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᑐᓴᐅᒪᑦᓯᐊᒻᒪᕆᓚᐅᖏᓐᓇᒃᑭᑦ ᓇᓕᐊᖑᖕᒪᖔᑕ ᑕᒪᓐᓇ 
ᐱᔾᔪᑎᒋᓪᓗᒍ ᐅᑭᐅᑦ ᑕᓪᓕᒪᑲᓪᓛᓗᐃᑦ ᓯᕗᓂᒃᓴᑦᑎᓐᓂ ᑖᒃᑯᐊ ᓄᓇᓕᖕᓂ ᐅᒥᐊᖅᑐᖅᑎᒐᓚᐃᑦ ᓇᑦᑎᖅᓯᐅᖅᑏᑦ 
ᕿᓇᓗᒐᖅᓯᐅᖅᑎᑦ ᐊᖑᓇᓱᒃᑏᑦ ᐊᒻᒪᓗ ᐊᖑᓇᓱᒃᑐᐃᓐᓇᐅᖏᑦᑐᑦ ᑐᓚᒋᐊᕐᓂᑕᒫᑦᓯᐊᖅ, ᐊᒃᓱᕈᓲᖑᖕᒪᑕ, 
ᖃᐅᔨᒪᓕᕋᓗᐊᕋᑦᑎᒍᑦ ᐅᖃᐅᓯᕆᖃᑦᑕᖅᓯᒪᓪᓗᒍᓗ ᓯᕗᓂᑦᑎᓐᓂ, ᕿᖅᑯᐊᕌᓗᖕᓂᓗ ᑐᓚᒐᓱᐊᖅᑐᑦ 
ᒪᓪᓕᖅᑐᐊᓘᓪᓗᓂᓗ ᐊᔪᕐᓇᓯᖃᑦᑕᕐᒪᑦ. 
 
ᑖᓐᓇᓕ ᐊᐱᕆᒃᑲᓐᓂᕈᒪᔭᒋᑦ, ᓱᕐᓗ ᐃᓱᒪᒋᑦᑕᐃᓕᑐᐃᓐᓇᖅᑕᐅᓪᓚᕆᓕᕐᒪᑦ ᑖᑦᓱᒧᖓ ᓄᓇᕗᑦ ᒐᕙᒪᒃᑯᓐᓄᑦ 
ᑕᐃᖕᓇ ᐃᒃᓴᕐᕕᓕᐊᖑᓚᐅᖅᓯᒪᔪᖅ ᐱᐊᓂᒃᓯᒪᖏᑎᓪᓗᒍ ᐱᒋᐊᖅᑕᐅᑐᐃᓐᓇᖅᓱᓂ ᓱᕐᓗ ᑖᓐᓇ ᓴᐅᑐᖑᖅᓯᒪᒐᒥ 
ᐃᓛᒃ ᑲᖏᖅᓱᖑᖅᓯᒪᒐᒥ ᑕᕝᕗᖓ ᐃᓱᕈᑖᓗᑐᐃᓐᓇᐅᓪᓗᓂ ᐊᑐᕋᓂᓗ ᐊᑐᓪᓚᕆᒐᓂᓗ ᒥᑭᔪᓄᑦ ᑕᒪᓐᓇᑭᐊᖅ 
ᖃᓄᖅ ᖃᑯᒍ ᐃᓱᒪᒋᑕᐃᓐᓇᕋᔭᖅᑑᔭᕿᐅᒃ ᒥᓂᔅᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᑮᓇᐅᔭᖁᑎᒋᔭᕗᐃᓛᒃ ᐅᓂᒃᑎᑕᐅᓯᒪᐃᓐᓇᖅᑎᓪᓗᒋᑦ 
ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᑮᓇᐅᔭᓂᒃ ᑐᒃᓯᕋᕆᐊᖃᖃᑦᑕᕋᑦᑕ ᑕᒪᒃᑯᐊ ᐊᒥᓱᕐᔪᐊᖑᒻᒪᑕ ᑐᓚᒃᑕᕐᕕᖃᖏᑦᑐᐃᑦ 
ᑕᒫᓂ ᓄᓇᕗᑦᒥ ᐃᓘᓐᓇᑎᒃ ᐱᔪᒪᔭᐅᖏᓐᓇᐸᒻᒪᑕ ᓇᑭᑐᐃᓐᓇᖅ ᑲᑎᒪᔪᓕᐊᕋᐃᒐᒪᓗ ᓯᕗᓕᖅᑎᒐᓚᓐᓄᑦ ᑕᒫᓂ 
ᕿᑭᖅᑖᓗᒻᒥᓘᓐᓃᑦ ᑐᓚᒃᑕᕐᕖᑦ ᐅᖃᐅᓯᐅᒐᔪᒻᒪᑕ. 
 
ᑕᒪᓐᓇ ᐳᐃᒍᖅᓯᒪᖏᑕᕋᓗᐊᕗᑦ ᐱᓕᕆᐊᕆᑦᓯᐊᕈᒪᒋᓪᓗᑎᓪᓗ ᑕᒪᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᓂᖅᓴᐅᓕᖅᐸᑕ 
ᑐᓚᑦᑕᕕᓂᒃ ᐋᖅᑭᒃᓱᐃᑦᓯᐊᕈᒪᓂᐊᕋᑦᑕ. ᑖᒃᑯᐊᓗ ᐅᖃᐅᓯᕆᑲᐃᓐᓇᑕᒃᑲ ᐱᔭᕇᖅᑕᐅᓯᒪᓕᕋᓗᐊᖅᐸᑕ ᑕᒫᙵᑦ 
ᓱᓕ ᖓᕙᒪᑐᖃᒃᑯᓐᓂ ᑮᓇᐅᔭᓂᒃ ᑐᑦᓯᕋᒃᑲᓐᓂᓂᐊᕐᒥᒐᑦᑕ ᑕᒪᒃᑯᓄᖓ ᑐᓚᒃᑕᕐᕕᐅᒍᓐᓇᕋᔭᖅᑐᓄᑦ ᓄᓇᓕᓐᓄᑦ 
ᐳᐃᒍᐃᓯᒪᑐᐃᓐᓇᕈᒪᖏᒃᑲᓗᐊᖅᑐᒍᑦ ᐊᒻᒪᓗ ᑕᐃᒃᑯᐊ ᐱᔭᕇᖅᑕᐅᓯᒪᖏᑦᑐᐃᑦ ᖃᓄᖅ ᑮᓇᐅᔭᓂᒃ 
ᐊᓚᒃᑲᐃᕕᒋᔪᓐᓇᕐᒪᖔᑦᑎᒍᑦ ᕿᒥᕐᕈᒃᑲᓐᓂᕆᐊᖃᕆᓪᓗᑕ, ᑖᒃᑯᐊ ᑮᓇᐅᔭᖁᑎᒋᔭᕗᑦ ᐊᒥᒐᐃᓐᓇᑎᓪᓗᒋᑦ ᑕᕝᕙᓂ 
ᒐᕙᒪᕆᔭᑦᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᒫᖑᒐᓗᐊᖅ ᑕᐃᒪᐃᓕᐅᖏᓐᓇᓲᖑᖕᒪᑦ ᐅᑭᐅᓂᒃ ᐱᖓᓱᓂᒃ ᑖᓐᓇ 
ᓴᖅᑭᑎᖃᑦᑕᖅᓯᒪᓕᕋᓗᐊᕋᒃᑯ ᐊᒻᒪᓗ ᑖᑦᓱᒪ ᕼᐊᒪᓚᒋᔭᑦᑕ ᓴᖅᑭᑎᖃᑦᑕᖅᓯᒪᒋᓪᓗᓂᐅᒃ ᑕᒪᒃᑯᐊ ᐃᓄᐃᑦ 
ᐊᒃᓱᕈᖃᑦᑕᕐᓂᕆᔭᖏᑦ ᐃᒫᓄᑦ ᑭᓯᐊᓂᓕ ᒥᓯᓚᐅᖅᑳᖅᑐᑎ ᐊᓐᓄᕌᖅᓯᒪᑐᐃᓐᓇᖅᑐᑎᒃ ᑐᓚᒐᓱᐊᓲᖑᒻᒪᑕ ᑕᐃᑲᓂ 
ᓄᓇᑦᑎᓂ ᓄᓈᓵᑲᓪᓚᒍᒪᒧᑦ ᐃᓐᓂᖅᑕᐅᑐᐃᓐᓇᓚᖓᒻᒪᑦ ᐅᒥᐊᖓ ᑖᒃᑯᐊᓄ ᒪᓪᓕᕐᒧᓄᓪᓗ ᐅᕝᕙᐅᕗᑦ.  
 
ᑕᒪᓐᓇ ᐱᔾᔪᑎᒋᓪᓗᒍ ᑐᐊᕕᕐᓇᖅᑐᓂᑦ ᑮᓇᐅᔭᓂᑦ ᐱᑕᖃᓲᖑᒐᓗᐊᕐᒥᒻᒪᑦ ᒥᓂᔅᑕᐅᑉ ᑖᒃᓱᒪ ᑲᒪᒋᔭᖏᓐᓂᑦ 
ᖃᓄᑭᐊᖅ ᐋᖅᑭᑦᑐᖄᕐᔪᓪᓚᕆᒋᐊᖃᕋᓗᐊᕐᒪᑦ ᑐᐊᕕᕐᓇᖅᑐᒥ. 
 
ᑕᒪᓐᓇᖃᐃ ᒫᓐᓇ ᐅᑭᐅᕆᓂᐊᖅᑕᑎᓐᓂ ᐊᐅᔭᕐᓂᐊᓵᕐᓂᖓᓂᑦ ᑖᒃᑯᐊᓇᓂ ᒐᕙᒪᐅᔪᓂᑦ, ᒐᕙᒪᒋᔭᑦᑎᓐᓂ 
ᐊᐅᓚᑦᑎᔨᖏᑦ ᐊᔾᔨᒌᖏᑦᑐᐃᑦ ᐃᓱᒪᒋᔭᐅᒃᑲᓂᖅᑑᓪᓗᐊᕋᔭᕐᐳᖅ ᐱᔭᕆᐊᖃᓪᓚᕆᓕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ, ᒥᓂᔅᑕ ᐊᑭᓱᒃ. 
 



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᐅᖃᐅᓯᕆᑲᐃᓐᓇᕋᒃᑮᓛᒃ 
ᐱᔭᕆᐊᖃᓪᓚᕆᑦᑐᐃᓐᓇᐅᒐᓗᐊᕐᒪᑕ ᑕᒫᓂ ᓄᓇᕗᒻᒥ ᑐᓚᑦᑕᕕᓐᓂ ᐅᒥᐊᖅᓯᖃᑦᑕᑎᓪᓗᒋᑦ ᐊᐅᓚᐅᑎᒥᓂᓪᓗ 
ᑕᒪᒃᑯᐊ ᓱᓇᕐᕈᑎᖏᑦ ᔭᒑᑐᐃᓐᓇᖃᑦᑕᑎᓪᓗᒋᑦ ᑐᓚᑦᑕᕐᕕᖃᑦᑎᐊᑎᓐᓇᒍ. 
 
ᑕᒪᓐᓇ ᖃᓄᖅ ᑮᓇᐅᔭᓂᑦ ᐊᓚᒃᑲᐃᕕᒋᒃᑲᓐᓂᕈᓐᓇᕐᒪᖔᑦᑎᒍᑦ ᕿᒥᕐᕈᐃᓐᓇᕋᓗᐊᖅᑐᒍᑦ ᑕᒪᐅᖓ ᓄᓇᕗᒻᒥ 
ᐊᑐᕋᔭᖅᑐᓂᑦ, ᐊᑐᖅᑐᓪᓚᕆᐅᒐᔭᕐᒪᑕ ᑖᒃᑯᐊ ᐃᑕᑲᓂᑦᑕᐅᖁᖅ ᓄᓇᓕᒻᒥ ᑭᓐᖓᕐᓂ ᑕᐃᒫᒃᓴᐃᓐᓇᖅ 
ᐊᓄᕆᓯᑎᖅᔪᐊᖑᓪᓗᓂ ᑕᐅᓇᖓᓪᓗ ᐃᖏᐅᓕᒃᓯᑎᐅᒋᓪᓗᓂ ᐃᒪᖓ ᑐᓚᑦᑕᕐᕕᖃᕋᑎᓪᓗᑦᑕᐅᖅ 
ᑕᐃᒫᒃᓴᐃᓇᐅᒻᒪᑕ ᓄᓇᓖᑦ ᐱᑕᖃᐅᖏᑦᑐᐃᑦ ᖃᓄᖅ ᑮᓇᐅᔭᓂᑦ ᐊᓚᒃᑲᐃᑲᓐᓂᕈᓐᓇᕐᒪᖔᑦᑕ ᕿᒥᕐᕈᓂᐊᖅᑯᒍᑦ.  
 
ᑕᒪᓐᓇ ᐃᓱᒫᓘᑎᒋᔭᐅᔪᖅ ᑕᒪᐅᖓ ᓄᓇᕗᒻᒧᑦ ᐊᑑᑎᖃᓪᓚᕆᑦᑐᓂᑦ ᐱᑕᖃᕆᐊᖃᕋᓗᐊᕐᒪᑕ ᑕᐃᒃᑯᐊᓗ 
ᒐᕙᒪᑐᖃᒃᑯᑦ ᑐᐊᕕᕐᓲᕇᓐᓇᖅᑕᕋᓗᐊᕗᑦ ᓄᓇᓕᓐᓂ ᐊᓚᒃᑲᐃᒍᓐᓇᕐᒪᖔᑕ ᑕᕝᕗᖓ ᓄᓇᕗᒻᒧᑦ ᑐᓚᑦᑕᕕᓐᓂ 
ᐊᓚᒃᑳᕆᒍᓐᓇᖁᓪᓗᒋᑦ ᐊᑐᖅᑕᐅᓪᓚᕆᓐᓂᐊᖅᑐᓂᑦ ᐊᓯᕙᖅᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 362 - 2(3): ᐱᓕᕆᐊᒧᑦ ᑮᓇᐅᔭᖃᖅᑎᑦᑎᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᒃᓱᒧᖓ ᐱᕙᓪᓕᐊᔪᓕᕆᓂᕐᒧᑦ. ᐅᖃᖅᑏ, ᑖᓐᓇ 
ᐱᓕᕆᐊᒃᓴᕆᒻᒥᒻᒪᒍ, ᑮᓇᐅᔭᓕᐅᕈᑎᖃᕋᓱᐊᓂᕐᒥᑦ ᐱᕙᓪᓕᐊᑎᑦᑎᒐᓱᐊᓂᕐᒧᑦ ᐊᒻᒪ ᓇᒻᒥᓂᖅ ᐱᓕᕆᕕᖃᖅᑐᑦ 
ᐃᑲᔪᕋᓱᐊᕐᓗᒋᑦ ᓄᓇᕗᒻᒥ. ᖃᐅᔨᒪᔪᐃᓐᓇᐅᔪᒃᓴᐅᒐᑦᑕ ᒐᕙᒪᒃᑯᑦ ᐱᓕᕆᕕᖓ ᐃᓄᑑᔨᓗᑎ ᐱᔪᕈᓐᓇᖏᒻᒪᑕ. 
 
ᐆᑦᑑᑎᒋᓗᒍ ᕿᑭᖅᑖᓗᒻᒥ ᑕᒫᓂ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᖅᓯᒪᒻᒪᑕ ᓇᒻᒥᓂᖅ ᐱᕙᓪᓕᐊᑎᑦᑎᒐᓱᐊᖅᑎᐅᔪᑦ 
ᕿᑭᖅᑖᓗᖕᒥ ᐊᑐᖅᑐᑎ ᐱᓕᕆᕕᐅᑉ ᐱᓕᕆᔾᔪᑎᖏᓐᓂ. ᒥᓂᔅᑕ ᖃᐅᔨᒪᕚ ᑭᓇᒃᑯᑦ ᐊᐅᓚᑦᑎᖃᑦᑕᕐᒪᖔᑕ 
ᑕᒪᒃᑯᓂᖓ ᐱᔨᑦᑎᕋᐅᑎᓂᑦ ᑭᒡᒐᖅᑐᕐᓗᒋ ᐱᓕᕆᕕᖓ ᑭᕙᓪᓕᕐᒥᐅᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᑕᒪᒃᑯᐊ ᐃᑲᔪᖅᑎᐅᒐᓱᐊᖅᑐᑦ ᑕᒪᒃᑯᓂᖓ ᓇᒻᒥᓂᖃᐅᖅᑐᓂᑦ ᑖᒃᑯᐊ 
ᑮᓇᐅᔭᖃᑎᖃᑦᑕᕋᑦᑎᒍ ᑕᕝᕚᓇ NBCC-ᑯᑎᒍᑦ ᑕᐃᒪᐃᓕᖓᔪᖅ ᑖᒃᑯᐊ ᑕᒪᓃ ᕿᑭᖅᑖᓗᒻᒥ ᑕᐃᒫᒃᓴᐃᓐᓇᖅ 
ᐋᖅᑭᒃᓯᒪᔪᓂᑦ ᑕᑯᒍᒪᒐᓗᐊᖅᑐᒍᑦ ᑕᐅᕙᓂ ᑭᕙᓪᓕᕐᒥ ᕿᑎᕐᒥᐅᓂᓪᓗ. ᐊᔾᔨᒌᖑᔪᓂᑦ ᐃᑲᔪᖅᓱᕐᓗᒍ ᓄᓇᕗᓕᒫᖅ, 
ᑕᐃᒪᐃᓕᖓᔪᖅ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐅᖃᐅᓯᕆᔭᕋ ᑕᐃᒋᐊᓂᐊᕐᐸᕋ ᐊᓯᐊᒍᑦ ᑭᐅᔭᐅᔪᓐᓇᓂᐊᕐᒪᖔᖅ. 
ᒥᓂᔅᑕ ᐊᐱᕆᔪᒪᔭᕋᓗᐊᕋ: ᑭᕙᓪᓕᕐᒥᑦ Partners Development-ᑯᑦ ᑕᐃᒃᑯᐊ, ᑕᐱᕇᑦ, ᑭᕙᓪᓕᕐᒥ Business-
ᖃᖅᑏᑦ, KDBC-ᑯᑦ ᑭᒡᒐᖅᑐᐃᓪᓗᑎ ᐱᔨᕆᕕᒃᓯᓐᓂ ᑖᒃᑯᓂᖓ ᐱᔨᑦᑎᕋᐅᑎᖃᕐᒪᖔᑕ ᐱᓕᕆᐊᒃᓯᓐᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ IBCC ᐊᑐᕐᖢᒍ, 
NBCC ᒪᒥᐊᓇᖅ. 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐊᑭᓱᒃ, ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᒥᓂᔅᑕ ᐊᑲᖅᐹ ᐊᖏᖃᑎᒌᒃᓯᒪᕚᑦ KDBC-ᑯᑦ 99 ᑭᕙᓪᓕᕐᒥ 
ᑕᐱᕇᑦ ᑖᒃᑯᐊ ᐊᖏᖃᑎᒌᓲᑦ ᑖᒃᑯᐊ NBCC-ᑯᓪᓗ ᑕᐃᒃᑯᐊᓗ ᑎᒥᐅᔪᑦ ᑕᐃᕋᑖᖅᑕᒃᑲ ᐃᓕᔅᓯᓪᓗ ᒥᓂᔅᑕᐅᓪᓗᑎ 
ᑕᐃᒃᑯᐊᓗ ᐊᖏᖃᑎᒌᖃᑎᒋᓯᒪᓐᖏᑕᑏᑦ ᑕᐃᒃᑯᐊ ᐊᖏᖃᑎᒋᔭᐅᖔᖅᑐᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ NBCC-ᑯᑦ ᒐᕙᒪᒃᑯᓐᓄᐊᖓᖕᒪᑕ ᐅᕙᒍᑦ 
ᐃᓚᐅᓱᓐᖑᑐᐃᓐᓇᖅᑐᒍᑦ. ᑖᒃᑯᐊ ᖃᓄᖅ ᐊᐅᓚᑦᓯᓂᐊᕐᒪᖔᑕ ᐊᐅᓚᓂᐊᕐᒪᖔᑦᑎᒍᓪᓗ ᑕᒪᒃᑯᐊ ᖃᓄᖅ 
ᑮᓇᐅᔭᓂᒃ ᐃᑲᔪᖅᑑᑎᒋᕙᒃᑕᕗᑦ ᐅᕙᒍᑦ ᒐᕙᒪᐅᔪᒍᑦ ᑕᒪᑦᓱᒥᖓ ᐊᐅᓚᑎᑦᓯᓂᖃᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ NBCC-ᑯᓐᓂᑦ ᐅᖃᐅᓯᖃᖏᓐᓇᒪ. ᑕᐃᒃᑯᐊ ᐊᕐᕌᒍᓕᒫᖅᓯᐅᒻᒧᑦ 
ᐅᓂᒃᑳᖏᑦ ᓴᖅᑭᖅᑲᐅᒐᒃᑭᑦ.  
 
ᐊᐱᖅᑯᑎᒐᓕ ᐅᓇ, ᑭᕙᓪᓕᕐᒥ Development Centre-ᒃᑯᖏᑦ ᐊᒻᒪᓗ Partners in Development-ᑯᑦ. 
 
ᑕᐃᒃᑯᐊ ᑮᓇᐅᔭᓂᒃ ᑐᓂᔭᐅᖃᑦᑕᖅᐹᑦ, ᖃᓄᐃᑦᑐᓂᒃ ᐃᖏᕋᓂᖅᑕᖃᖅᐸ ᐊᑐᖃᑦᑕᖅᑕᑦᓯᓐᓂᒃ? ᐃᑲᔪᕈᑎᓄᑦ 
ᐊᖏᖃᑎᒌᒍᑎᑕᖃᖅᐹ ᑐᑭᓯᒪᓂᒃᑯᓪᓘᓐᓃᑦ ᑳᓐᑐᕌᖅᑕᐅᓯᒪᕙᓪᓘᓐᓃᑦ ᖃᓄᐃᑦᑐᓂᒃ ᐱᓕᕆᔾᔪᑎᖃᖅᑎᑕᐅᕙᑦ 
ᐱᓕᕆᕝᕕᔅᓯᓐᓂᑦ? ᖃᓄᐃᑦᑐᒥᒃ ᐃᖏᕐᕋᓂᒥᒃ ᐊᑐᖅᐱᓯ ᑕᐃᒃᑯᐊ ᑮᓇᐅᔭᐃᑦ ᑐᓂᐅᖅᑲᖅᑕᐅᑦᑎᐊᖃᑦᑕᖁᓪᓗᒋᑦ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᒃᑯᐊ ᐊᑐᐊᒐᓕᐅᖅᓯᒪᕙᒃᑐᐃᑦ ᑮᓇᐅᔭᓂᒃ ᑐᓂᐅᖅᑲᐃᓂᐅᔪᖅ 
ᐊᔾᔨᒌᒃᑎᑦᓯᔪᓂᖅ ᑐᓂᐅᖅᑲᐃᓂᐅᔪᖅ. ᑖᒃᑯᐊ ᐃᖅᑲᓇᐃᔭᖃᑎᒋᓪᓚᕆᖃᑦᑕᖅᑕᕗᑦ ᐊᒻᒪᓗ 
ᐃᖅᑲᓇᐃᔭᖃᑎᒋᑦᓯᐊᒃᑲᓐᓂᕈᒪᑦᓱᑎᒍᑦ ᓯᕗᓂᒃᓴᑦᑎᓐᓂᑦ. 
 
ᖃᓄᖅ ᐋᖅᑭᒋᐊᖅᓯᒪᒃᑲᓐᓂᕈᓐᓇᕐᓂᐊᕐᒪᖔᑕ ᑕᒪᒃᑯᓇᓐᖓᑦ ᒐᕙᒪᒋᔭᐅᔪᑦ ᐅᕙᑦᑎᓐᓃᓐᖔᖅᑐᒥᒃ ᒐᕙᒪᒃᑯᓐᓂᑦ 
ᐋᖅᑭᒃᓯᒪᔪᓂᒃ ᐱᓕᕆᔭᕆᐊᖃᕐᒪᑕ ᐊᑐᐊᒐᓕᐊᕆᔭᐅᓯᒪᔪᒥᒃᓗ ᐊᑐᐊᑦᓯᐊᕆᐊᖃᖅᓱᑎᒃ. ᑕᒪᓐᓇ 
ᕿᒥᕐᕈᑦᓯᐊᓚᐅᕐᒥᔭᕗᑦ ᑕᕝᕙᓐᖓᑦ ᒐᕙᒪᒋᔭᑦᑎᓐᓂᑦ ᖃᓄᖅ ᑕᒪᓐᓇ ᐱᓕᕆᑦᓯᐊᒃᑲᓐᓂᕈᓐᓇᕐᒪᖔᑦᑎᒍᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒥᐅᓄᑦ, ᒥᔅᑕ ᒪᑉᓴᓛᒃ. 



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2419

 
ᐊᐱᖅᑯᑦ 363 - 2(3): ᑮᓇᐅᔭᖃᖅᑎᑦᑎᓂᖅ ᐃᓪᓗᕋᓛᓕᐅᓂᕐᒧᑦ ᓯᓂᑦᑕᕐᕕᐅᔪᓐᓇᖅᑐᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ.  
 
ᐅᖃᖅᑎᑦᑎᔩ, ᐊᐅᔭᖅ ᐃᓛᒃ ᑕᒪᓐᓇ ᐊᐱᖅᑯᑎᒋᕙᓚᐅᕐᒥᔭᕋᓗᐊᕋ ᑭᓯᐊᓂ ᐊᐅᔭᖅ ᐊᐅᓚᖅᓯᒪᑎᓪᓗᖓ ᐅᒥᐊᒃᑯᑦ 
ᓇᒡᕚᓚᐅᖅᓯᒪᒐᒪ ᓇᓂᓯᓚᐅᖅᓯᒪᒐᒪᓛᒃ ᓯᓗᓯᐊᓚᐅᖅᓯᒪᒐᒪ ᐊᕐᕕᐊᓛᒥᒃ ᐊᒻᒪᓗ ᓇᓄᖅᑕᖃᖅᖢᓂ ᑕᐃᑲᓂ 
ᓂᕆᔪᓂᒃ 20 ᐅᖓᑖᓄᐊᖅᐸᒃᑲᓗᐊᖅᖢᑎᒃ ᓈᓴᐃᓂᖅ ᐊᔪᖅᓇᖅᓯᕙᓚᐅᖅᓯᒪᖕᒪᑦ ᓇᓄᒻᒪᕆᐊᓗᖕᓂᒃ. 
 
ᐊᒻᒪᓗ ᐊᓯᖏᓐᓂᑦ ᓇᓄᖅᑕᖃᐃᓐᓇᓪᓚᑦᑖᒻᒪᕆᓲᖑᓪᓗᓂ ᓇᐅᔮᑦ ᖃᓂᒋᔮ ᐊᐅᔭᔭᒃᑖᖅ ᐅᐱᕐᖔᓗᒃᑖᖅ. 
ᑕᒪᒃᑯᐊᓗ ᐊᖑᓇᓱᒃᑏᑦ ᑐᐱᕐᒥᓂᒃᓘᓐᓃᑦ ᒪᑯᓂᖓ ᓯᓂᒃᑕᐅᑎᒐᓚᖕᒥᓂᒃ ᐊᓯᐅᔨᖃᑦᑕᕐᒪᑕ ᓇᓄᖃᓗᐊᓕᒧᑦ 
ᐊᒻᒪᓗ ᓯᓂᒃᑕᕆᐊᕐᓂᕐᓘᓐᓃᑦ ᐊᔪᓕᖅᖢᑎᒃ ᑕᒪᒃᑯᐊ ᐊᖑᓇᓱᒃᑏᑦ ᐊᖑᓇᓱᒃᐸᓚᐅᖅᑐᑦ ᐅᒥᐊᖅᑐᖅᐸᓚᐅᖅᑐᑦ 
ᓯᓂᒃᑕᕆᐊᖅᐸᓚᐅᖅᑐᑦ ᓇᓄᕐᓂᒃ ᐱᔾᔪᑎᖃᓗᐊᖅᖢᑎᒃ.  
 
ᐆᒥᖓ ᐊᐱᕆᔪᒪᔪᖓ, ᐃᑲᔫᑎᒃᓴᖃᕈᓐᓇᓐᖏᓚᖃᐃ ᑕᒪᒃᑯᓄᖓ ᐊᖑᓇᓱᒃᑎᓄᑦ ᒪᑯᐊ ᕿᔪᐊᖅᔪᖕᓂᑦ 
ᓯᓂᒃᑕᕐᕕᐅᔪᓐᓇᖅᑐᓂᒃ ᓴᓇᔭᐅᔪᓐᓇᖅᑐᓂᒃ ᑕᐃᒪᐃᑦᑐᓂᒃ ᑮᓇᐅᔭᓂᖃᐃ ᑖᓐᓇ ᐃᓄᖅᓯᐅᕐᕕᒋᔭᖓ 
ᐃᑲᔫᑎᒃᓴᖃᕈᓐᓇᕋᔭᓐᖏᓚᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐱᑕᖃᖏᑦᑎᐊᖅᑐᒍᑦ ᒫᓐᓇᐅᔪᖅ ᑕᒪᒃᑯᓄᖓ 
ᐊᐱᖅᑯᑎᒋᔭᖓᑕ ᒥᒃᓵᓄᑦ. (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᓄᖓ ᐊᓯᐅᔨᔭᐅᔪᓂᒃ ᓇᓄᕐᓂᑦ ᓱᕋᒃᑎᖅᑕᐅᔪᓂᒃ ᑐᐲᑦ ᒪᑯᐊ 
ᐅᖅᑰᕈᑎᕐᓚᐃᑦ ᐱᓗᐊᖅᑐᒥᒃ ᓯᓂᒃᑕᐅᑎᕐᓚᒐᓚᖏᑦ ᐊᒻᒪᓗ ᐊᖑᓇᓲᑎᖏᑦ ᑕᒪᒃᑯᐊ ᐱᑕᖃᓗᐊᖅᖢᑎᖅᑲᐃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑦᑰᕈᓐᓃᖅᐳᖅ) ᐱᑕᖃᑦᑐᖅ 
ᑕᐃᒪᐃᑦᑐᒐᓚᓐᓄᑦ ᑭᓯᐊᓂ ᑕᒪᒃᑯᐊ ᓯᓚᓗᒻᒧᓗᑭᐊᖏᓐᓇ ᑕᒻᒪᕈᒪ ᐋᖅᑭᒃᑕᐅᒋᐊᕈᒫᕐᒥᔪᐊᓘᔪᖓ. 
ᐱᑕᖃᑉᐸᓚᐃᖏᑦᑐᒍᑦ ᑭᓯᐊᓂ ᐃᒃᑯᓄᖓ ᐊᓯᐊᔨᔪᓄᑦ ᓯᓚᓗᓐᓂᒧᓪᓘᓐᓃᑦ ᐱᑕᖃᑉᐸᓪᓚᐃᔫᒐᓗᐊᖅ ᑭᓯᐊᓂ 
ᐅᖃᓪᓚᕆᒍᓐᓇᖏᑦᑐᖓ ᑕᒪᑦᓱᒪ ᒥᒃᓵᓄᑦ. ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᓇᑦᑎᖅ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇᐃᑦᑑᑎᓪᓗᒍ ᓇᓄᐃᑦ ᓄᖑᑉᐸᓪᓕᐊᓕᕐᓂᕋᖅᑕᐅᔫᒐᓗᐊᑦ ᑭᓯᐊᓂᓕ 
ᓄᓇᑦᑎᓐᓂ ᑕᑯᓪᓗᒋᑦ ᓄᖑᑉᐸᓪᓕᐊᔮᖏᒻᒪᕆᒻᒪᑕ. ᑕᒪᓐᓇ ᐱᑦᔪᑎᒋᓪᓗᒍ ᒥᓂᔅᑕᖃᐃ  

ᑕᒪᑐᒥᖓ ᕿᒥᕐᕈᒋᐊᕈᓐᓇᖅᐳᖅ ᖃᐅᔨᒪᔪᖓ ᑖᓐᓇ ᓇᓄᓕᕆᓂᖅ ᐊᒥᓱᓂᒃ ᐱᔭᕆᐊᖑᔭᕆᐊᖃᑦᑐᖅ. ᐊᒻᒪᓗ 
ᐃᓛᒃ ᑐᓴᖅᐸᓪᓕᐊᖏᓐᓇᐸᑦᓱᑕ ᐅᓗᕆᐊᓇᖅᑐᒦᓕᕐᓂᖏᓐᓂᒃ ᑭᓯᐊᓂ ᑕᑯᖃᑦᑕᑎᓪᓗᑕ ᓄᓇᑦᑎᓐᓂ 
ᐃᓄᐃᓴᒃᓯᕙᓪᓕᐊᒍᒥᓇᓐᖏᓚᒃᑖᕐᒪᕆᒻᒪᑕ.  
 
ᑮᓇᐅᔭᕐᓂᖅᑲᐃ ᐃᑲᔫᑎᒃᓴᓂᒃ ᑕᒪᒃᑯᓄᖓ ᐊᖑᓇᓱᒃᑎᓄᑦ ᕿᔪᐊᕐᔪᐃᓐ ᐊᑭᑐᔫᓪᓗᑎᓪᓗ ᑕᐃᒪᓐᓇ ᑭᓯᐊᓂ 
ᓯᓂᒃᑕᕆᐊᕐᓂᖅ ᑕᐃᒃᑯᓂᖓ ᐊᖑᓇᓱᒃᑎᓄᑦ ᖃᓂᑦᑐᒨᖓᐅᖏᑦᑐᓄᑦ ᐱᕚᓪᓕᕈᓐᓇᕐᒪᑕ 
ᓂᑭᖅᓴᖅᓯᐅᓲᖑᓪᓗᑎᓪᓗ.  
 
ᕿᓂᕈᓐᓇᕋᔭᖅᐳᖃᐃ ᐃᑲᔫᑎᒃᓴᓂᒃ ᑕᐃᒪᓐᓇᐃᑦᑐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ, ᒪᑉᓴᓛᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᕈᓐᓃᖅᐳᖅ) ᐃᑲᔫᑕᐅᓇᔭᖅᑐᓂᒃ 
ᑮᓇᐅᔭᓂᒃ ᕿᓂᕐᓂᐊᕐᕌᖓᑦᑕ FMB-ᑯᓐᓄᑦ ᐊᖏᖅᑕᐅᓚᐅᖅᑳᖅᖢᑕ ᑭᓯᐊᓂ ᐱᔭᐅᓲᖑᒻᒪᑕ. 
ᐊᐱᕆᔾᔪᑎᒋᔪᓐᓇᕋᔭᖅᑕᕋ ᑖᓐᓇ ᐅᖃᐅᓯᕆᔭᖓ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓛᒃ ᐃᓄᐃᓴᒃᓯᒋᐊᕈᑎᒃᓴᖏᓐᓂᓘᓐᓃᑦ ᓇᓄᐃᑦ ᐊᒃᓱᔾᔫᒥᐅᓇᔭᖅᐳᖅ ᑰᑕᖓ 
ᐊᒥᓱᓐᖑᕆᐊᖅᑕᐅᓗᑎᒃ, ᐃᓄᐃᓴᒃᓯᒋᐊᖃᑦᑕᖏᓪᓗᑎᒃ. ᑖᓐᓇ ᐃᓛᒃ ᐃᓱᒪᒋᔭᐅᓪᓚᑦᑖᖁᓐᓇᕐᒪᑦ ᑖᒃᑯᐊ ᓄᓇᓖᑦ 
ᐱᓕᕆᕝᕕᖃᐅᖏᑦᑐᑦ, ᐊᒥᓲᓪᓗᑎᓪᓗ ᐊᖑᓇᓱᒃᑏᑦ. ᐊᒥᓱᓪᓚᕆᐅᓪᓗᑎᒃ ᓄᓇᓕᒻᒥ. ᑕᐃᑲᓂᓕ ᑭᒡᒐᑐᖅᑕᓂ 
ᑕᒪᐃᓐᓂ ᑰᒑᕐᔪᒻᒥᓗ, ᑰᒑᕐᔪᓪᓗ ᓇᓄᖃᐅᖅᑐᔾᔪᐊᕐᒪᕆᒋᓪᓗᓂ ᐊᒻᒪ ᓇᐅᔮᑦᑕᐅᖅ ᓇᓄᖃᐅᖅᑐᒻᕐᒪᕆᐊᓘᒋᓪᓗᓂ. 
ᐊᖑᓇᓱᒃᑎᖏᓪᓗ ᐊᒥᓲᒻᒪᑕ.  
 
ᑖᓐᓇᖃᐃ ᑮᓇᐅᔭᖅ, ᐃᓛᒃ ᓇᓂᓯᔪᓐᓇᕋᔭᖅᐸᓐ, ᓇᓗᓇᐃᖅᓯᑲᐅᑎᒋᔪᓐᓇᕋᔭᖅᐸᓐ ᑖᒃᑯᓄᖓ ᓄᓇᓕᓐᓄᑦ 
ᓄᓇᕗᒻᒥᐅᓄᑦ ᑖᒃᑯᓄᖓ ᐊᖑᓇᓱᒃᑐᓕᕆᔨᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᕈᓐᓃᖅᐳᖅ) ᐃᖏᒋᐊᓕᕋᓗᐊᖅᑎᓪᓗᖓ. 
ᐄ, ᖃᐅᔨᑎᑦᑕᐅᑎᒋᔪᓐᓇᕋᔭᖅᑕᕋ ᒪᓕᒐᓕᐅᖅᑎᐅᖃᑎᒐ ᑮᓇᐅᔭᖃᓕᕐᓂᖅᐸᓐ ᑕᒪᑦᓱᒧᖓ ᑐᕌᖓᔪᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. (ᑐᓵᔨᒃᑰᕈᓐᓃᖅᐳᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ 
ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 

ᐊᐱᖅᑯᑦ 364 - 2(3): ᐊᓯᔾᔨᖅᑐᑦ ᒑᓯᓄᑦ ᑖᒃᓰᑦ ᐅᑎᖅᑎᑕᐅᔪᓐᓇᖅᑐᓄᑦ ᐊᖑᓇᓱᑦᑎᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᑖᒃᓱᒧᖓ ᒥᓂᔅᑕᐅᔪᒧᑦ ᑮᓇᐅᔭᓕᕆᓂᕐᒧᑦ. ᑕᐃᒪ ᐃᐳᕈ 1, 
2006-ᒥ ᐱᒋᐊᕐᓚᐅᕐᒪᑕ ᑖᒃᑯᐊ ᒑᓯᒧᑦ ᑖᒃᓰᒃ ᐅᑎᖅᑎᑕᐅᖃᑦᑕᕈᓐᓇᕐᓂᖏᑦ ᑕᒪᒃᑯᓂᖓ ᐊᖑᓇᓱᒃᑎᐅᔪᓄᑦ 
ᐊᒻᒪᓗᒃᑕᐅᖅ ᐊᓯᖏᓐᓄᑦ, ᑭᓯᐊᓂ ᑖᒃᑯᐊ ᐊᖑᓇᓱᒃᑎᓄᑦ ᑐᕌᖓᔪᑦ ᐱᔭᕐᓂᖏᑦᑐᓯᐅᕐᒪᑕ ᑕᒪᑐᒥᖓ 
ᐱᓇᓱᒃᑲᓗᐊᖅᑐᑎᒃ. ᐃᒻᒪᖃ ᐊᐅᐸᑦᑐᒧᑦ ᓂᐳᒧᑦ ᑎᑭᐅᑎᖃᑦᑕᑐᐃᓐᓇᕐᒪᑕ ᐊᒻᒪᓗᒃᑕᐅᖅ ᑖᒃᑯᐊ 
ᐱᔭᕐᓂᖏᑦᑐᖅᓯᐅᖏᓂᖅᓴᐅᒻᒪᑕ ᑕᒪᒃᑯᓇᓐᖓᑦ ᑕᒫᓂ ᓄᓇᕘᖑᔪᒦᑦᑐᓂ.  
 
ᑖᓐᓇ ᐋᖅᑭᒃᑕᐅᒋᐊᕐᓂᐊᖅᐹ ᑖᒃᑯᓇᓐᖓᑦ ᑮᓇᐅᔭᓕᕆᔨᒃᑯᓐᓂᑦ ᑕᒪᒃᑯᓄᖓ ᐃᑲᔫᑕᐅᓇᓱᒃᑐᓄᑦ ᐊᖑᓇᓱᒃᑎᓄᑦ 
ᓄᓇᓕᓐᓃᑦᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ, ᑕᒪᓐᓇ ᐆᑦᑐᕈᑕᐅᓪᓗᐊᕐᒪᑦ ᐊᖑᓇᓱᑦᑎᓄᑦ ᐊᓯᖏᓐᓄᓪᓗ 
ᑐᑭᓯᓪᓚᑦᓯᓚᐅᕋᑦᑎᒍ ᐱᔭᕐᓂᓐᖏᓗᐊᕐᓂᖓᓄᑦ ᑖᒃᑯᓄᖓᓗ ᐃᖅᑲᓇᐃᔭᖅᑎᑦᑎᓐᓄᑦ ᑕᒪᓐᓇ 
ᖃᐅᔨᓴᖅᑕᐅᑐᐃᓐᓇᖅᑐᖅ. ᑕᐃᒃᑲᐊ ᑐᒃᓯᕋᕈᑏᑦ ᐋᖅᑭᒋᐊᖅᑕᐅᕙᓪᓗᐊᓪᓗᑎᓪᓗ, ᑕᒪᓐᓇ 
ᐱᓕᕆᐊᕆᑐᐃᓐᓇᖅᑕᕗᑦ ᓱᓕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᒪᓐᓇ ᖁᔭᒋᑦᑎᐊᖅᑕᕋ ᐋᖅᑭᒋᐊᖅᑕᐅᓂᐊᕐᓂᖓ. 
ᑕᕝᕙᑦᑕᐅᖅ ᑕᒪᒃᑯᐊ ᐊᖑᓇᓱᑦᑎᐅᔪᑦ ᐸᐃᑉᐹᒥᑦ ᐲᓐᓇᖃᑦᑕᖏᒻᒪᑕ ᐃᑲᔪᕌᖓᒥ ᓄᓇᓕᓐᓄᑦ ᑎᑎᕋᖅᑎᑎᓪᓗᑎ 
ᐱᖃᑦᑕᖏᑦᑎᐊᒻᒪᕆᒻᒪᑕ ᖃᑦᑎᕌᕐᒪᖔᑦ 25-ᐳᓴᖓᓂᓪᓗ ᑭᓯᐊᓂ ᑮᓇᐅᔾᔭᔅᓴᐃᑎᖃᕈᑎᒃ ᑖᔅᓱᒥᖓ 
ᐊᖑᓇᓱᓐᓂᕐᒥᑦ ᐱᔪᓐᓇᐅᑎᖃᖅᑐᑎᒃ. ᑖᓐᓇ ᓇᓗᓇᐃᖅᑕᐅᒃᑲᓐᓂᕈᓐᓇᖅᐹ ᖃᓄᖅ 25-ᐳᓴᖓ 
ᐲᖅᑕᐅᓪᓗᓂᓘᓐᓃᑦ ᐋᖅᑭᑦᑕᐅᒋᐊᖃᓯᐅᑎᓂᐊᕋᓗᐊᖅᑳ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᑮᓇᐅᔭᓕᕆᓂᕐᓂᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᐋᖅᑭᑉᐸᓪᓕᐊᑐᐃᓐᓇᖅᑐᖅ ᑖᓐᓇ 25-
ᐳᓴᖑᓚᐅᖅᓯᒪᔪᖅ ᒫᓐᓇ ᐃᓱᒫᓘᑎᒋᔭᕗᑦᑕᐅᖅ ᑕᕝᕙᓂ ᐃᖅᑲᓇᐃᔭᕐᕕᒋᔭᑦᑎᓐᓂ. ᑖᒃᑯᐊ ᑐᒃᓯᕋᕈᑏᑦ 
ᐋᖅᑭᑦᑕᐅᕙᓪᓕᐊᑐᐃᓐᓇᕐᒪᑕ ᐋᖅᑭᓐᓂᐊᖅᑐᑎᓪᓗ ᑐᑭᓯᓇᖅᓯᕚᓪᓕᕐᓗᑎᒃ ᑭᓇᑕᐃᓐᓇᕐᒧᑦ ᐃᓄᒻᒧᑦ 
ᐊᖑᓇᓱᑦᑎᒧᓪᓘᓐᓃᑦ ᐊᓯᖏᓐᓄᓪᓘᓐᓃᑦ ᑖᒃᑯᓂᖓ ᑐᒃᓯᕋᕈᓐᓇᖅᑐᓂᒃ. ᐄ, ᑕᒪᓐᓇ ᐋᖅᑭᓗᑦᑖᕐᓂᐊᖅᑐᖅ 
ᐊᓯᓂᓗᑦᑖᕐᓂᐊᖅᑐᖅ ᐱᔪᓐᓇᕐᓂᕗᑦ ᒪᓕᓪᓗᒍ. ᒪ’ᓇ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ 
 
ᐊᐱᖅᑯᑦ 365 - 2(3): ᐃᖃᓗᑦᑑᑦᑎᐊᒥ ᐋᓐᓂᐊᕕᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᕆᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 
ᐃᑲᔫᓯᐊᕐᓂᕐᒧᓪᓗ.  
 
2005-ᖑᑎᓪᓗᒍ ᐋᓐᓂᐊᕕᒻᒥᑦ ᒪᑐᐃᖅᓯᓚᐅᕋᑦᑕ ᓄᑖᒥᒃ ᒫᓂ 50-ᐳᓴᓪᓗᐊᒥᖅᑲᐃ ᐋᓐᓂᐊᕕᐅᑉ ᐃᓗᐊᓃᑦᑐᑦ 
ᐊᑐᖅᑕᐅᔪᓐᓇᖅᓯᔪᖅ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ ᖃᖓ ᑖᓐᓇ ᐋᓐᓂᐊᕕᒃ ᐃᓘᓐᓇᖓ 100-ᐳᓴᓐᑎᖓ 
ᐊᑐᖅᑕᐅᔪᓐᓇᖅᓯᓂᐊᕐᒪᖔᑦ. ᑕᐃᒪᓐᓇᐃᑦᑐᒃᓴᐅᓪᓗᓂ ᐋᖅᑭᑦᑕᐅᓚᐅᖅᓯᒪᒻᒪᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᐅᑎᓪᓗᒍ ᐃᖅᑲᓇᖅᔭᖅᑎᒃᓴᒥᑦ 
ᕿᓂᖅᒪᐃᓐᓇᖅᑐᒍᑦ ᐃᓐᓄᑦᑕᐅᔪᓐᓇᓂᐊᕐᒪᑕ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ. ᐊᒻᒪᓗ ᐊᓯᖏᑦ 
ᐱᓕᕆᐊᓐᖑᖅᑎᑕᐅᓯᒪᔪᑦ ᐊᐅᔭᖅ ᐱᒋᐊᖅᑎᑕᐅᓚᐳᖅᑐᑎᑦ ᐆᑦᑐᖅᑐᒍ ᑕᐃᓐᓇ ᓄᓇᓕᓐᓂ 
ᐊᑐᖅᑕᐅᔪᔅᓴᐅᑕᐅᓯᒪᔪᖅ. 
 
ᑕᐃᒃᑯᐊ ᐊᑕᐅᓯᐅᓐᖏᑦᑐᑦ ᐱᒋᐊᖅᑎᑕᐅᓯᒪᓕᖅᑐᑦ ᐊᒻᒪᓗ 100-ᐳᓴᑦᑎᒥᑦ ᐊᑐᖅᑕᐅᔪᓐᓇᖅᓯᓂᐊᖃᖅᐸᑦ 
ᑐᔪᕐᒥᕕᑦᑖᕐᓗᑕ ᑭᓯᐊᓂᐅᒐᔭᖅᑐᖅ ᐃᖃᓗᑦᑑᑦᑎᐊᕐᒥᑦ. ᐊᑭᑐᔪᖅᑐᕈᑎᒃᓴᓄᑦ ᑖᒃᑯᐊ ᐊᖏᖅᑕᐅᓯᒪᓕᖅᑐᑦ ᐊᒻᒪᓗ 
ᑕᐃᓐᓇ ᐃᓕᓐᓂᐊᕆᐊᖅᓯᒪᔪᓄᑦ ᐃᓪᓗᒋᔭᐅᖃᑦᑕᐅᖅᑐᖅ ᓄᑖᓐᖑᕆᐊᖅᑕᐅᒃᑲᓐᓂᕐᓂᐊᖅᑐᓂ. 
ᐃᖅᑲᓇᐃᔭᖅᑐᔅᓴᖅᓯᐅᖏᓐᓇᖅᑐᒍᑦ ᑕᐃᑲᓂ ᐃᓐᓄᐃᓇᔭᖅᑐᓂᒃ.  
 
ᐊᒻᒪᓗ ᒪᒃᑯᐊ ᐅᖁᒪᐃᔾᔪᑎᒋᖃᑦᑕᖅᑕᕗᑦ ᒪᑐᐊᓗ ᐱᔨᑦᑎᕈᑏᑦ ᐅᓄᖅᑎᑉᐸᓪᓕᐊᓇᓱᒃᑲᓗᐊᖅᑐᑎᒍ 
ᐊᑲᐅᓐᖏᓕᐅᕈᑎᖃᕐᒥᔪᒍᑦ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐃᑦ ᐊᒥᒐᓗᐊᕐᒪᑕ ᑭᓯᐊᓂᓕ ᐃᓪᓗᓕᕆᔨᕐᔪᐊᒃᑯᓐᓂᒃ 
ᐃᖅᑲᓇᐃᔭᖃᑎᖃᖅᑐᒍᑦ ᑕᒪᒃᑯᐊ ᐃᖅᑲᓇᐃᔭᖅᑎᒃᓴᕗᑦ ᐃᓪᓗᖃᕐᓂᐊᕐᒪᑕ.  
 
ᓇᓗᓇᐃᖅᓯᒪᓐᖏᑦᑐᖅ ᐅᓪᓗᖓ ᖃᖓᐅᓛᕐᒪᖔᑦ ᐱᔭᕇᖅᓯᒪᑦᑎᐊᓕᕐᓂᖓ ᓱᓕ ᓇᓗᔪᖓ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᐅᓂᒃᑳᕈᓐᓇᑲᐃᓐᓇᕋᕕᑦ. ᐊᑯᓂᕈᓗᒃ 
ᐃᓪᓗᓕᕆᓂᖅ ᐱᓕᕆᐊᕆᓯᒪᓕᕋᑦᑎᒍ ᐊᒻᒪᓗ ᐃᓪᓗᖃᕆᐊᖃᖅᑐᑦ ᑕᒪᒃᑯᐊᖑᓪᓗᑎᒃ. ᐃᖃᓗᑦᑑᑦᑎᐊᕐᒥᑦ ᖁᓕᓂᒃ 
ᐃᓪᓗᓂᒃ ᐊᑐᐃᓐᓇᖅᑕᖅᑐᖅ ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ ᐃᓪᓗᑕᖃᕆᓪᓗᓂ ᐱᖓᓱᓂᑦ ᑲᑎᓐᖓᔪᑦ ᐊᕐᕌᒍᓄᑦ 
ᐱᖓᓱᓄᑦ ᐃᓐᓄᑦᑕᐅᓚᐅᖅᓯᒪᓐᖏᑦᑐᑦ, ᑕᐃᒃᑯᐊ ᐊᑐᖅᑕᐅᔪᓐᓇᕋᔭᖅᑐᑦ ᓘᑦᑖᓄᑦ. 
 
ᖃᑦᑎᑦ ᐃᓪᓗᑦ ᐃᓅᓕᓴᐃᔨᓄᑦ ᐊᑐᖅᑐᔅᓴᓐᖑᖅᑎᑕᐅᓯᒪᕙᑦ ᐃᖃᓗᑦᑑᑦᑎᐊᕐᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐋᓐᓂᐊᕕᒃ ᓄᑖᖅ 
ᒪᑐᐃᖅᑕᐅᓯᒪᓕᖅᑎᓪᓗᒍ ᐃᖃᓗᒃᑑᑦᑎᐊᕐᒥ ᐃᖅᑲᓇᐃᔮᒃᓴᑦ ᓄᑖᑦ 30-40-ᖑᓂᐊᖅᑐᑦ ᑕᐃᒪᐃᓐᓂᖓᓄᑦ 20-25-
ᖏᓐᓇᕐᓂᒃ ᐃᒡᓗᓂ ᐊᒥᒐᖅᓯᔪᒍᑦ ᐃᖃᓗᒃᑑᑦᑎᐊᕐᒥ ᑕᐃᒃᑯᐊᓗ ᐃᖅᑲᓇᐃᔮᖅᑕᕐᓂᐊᖅᐸᑕ 
ᐃᒡᓗᖃᖅᑐᐃᓐᓇᐅᔭᕆᐊᖃᖅᖢᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᑕᐃᓐᓇ ᒪᐃᔭᒋᔭᐅᔪᖅ 2003-
ᖑᑎᓪᓗᒍ ᐃᒡᓗᓕᕆᓂᕐᒥᒃ ᓴᖅᑭᑦᑎᕐᖓᓚᐅᖅᓯᒪᔪᖅ ᐃᓅᓕᓴᐃᔨᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ 
ᐊᑲᐃᖏᓕᐅᕈᑎᖃᓚᐅᖅᓯᒪᓪᓗᑎᒃ ᕿᒥᕐᕈᓇᖕᓂᕋᖅᖢᑎᒡᓗ ᒐᕙᒪᒃᑯᑦ ᑕᐃᒪᓐᓇ ᑭᐅᓚᐅᖅᓯᒪᔪᖅ 
ᐃᓱᒫᓗᑕᐅᔾᔮᖏᑦᑐᖅ ᑕᐃᒪᓐᓇ ᑭᐅᑐᐃᓐᓇᓚᐅᖅᓯᒪᖕᒪᑦ ᑕᐃᖕᓇ ᒥᓂᔅᑕᕆᔭᐅᓚᐅᖅᓯᒪᔪᖅ. 
 
ᑕᐃᒪᓐᓇ ᖃᔅᓯ ᒥᓕᐊᓐᕌᓗᖕᓂ ᐊᑐᓚᐅᖅᖢᓯ ᐋᓐᓂᐊᕕᓕᐅᕈᒻᒧᑦ ᖃᓄᐃᒻᒪᓪᓕ ᐃᒡᓗᓕᕆᓂᕐᒧᑦ ᒫᓐᓇ 
ᐃᓱᒫᓗᑕᐅᓕᖅᐸ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒡᓗᖃᖅᑎᑦᑎᓂᖅ ᐃᖅᑲᓇᐃᔭᖅᑎᓂᒃ, ᐃ 
ᐃᓱᒫᓗᑎᒋᔭᕋ. ᑕᒪᓐᓇ ᐱᓕᕆᐊᕆᓇᓱᒃᑕᕗᑦ ᐃᓐᓄᐃᓇᓱᒃᖢᑕᓗ ᐃᖅᑲᓇᐃᔮᓂᒃ ᐱᖃᑎᒋᓪᓗᑎᒍᑦ 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᑖᕋᓱᒃᑐᒍᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪᓗ 
ᐊᒃᓱᕉᑎᒌᓐᓇᕐᓂᐊᖅᖢᑎᒃᑯᓐ ᐃᓐᓄᒃᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐃᖅᑲᓇᐃᔮᒃᓴᑦ ᑕᐃᑲᓂ ᐋᓐᓂᐊᕕᖕᒥ.  
 
ᒫᓐᓇᕈᓘᓚᐅᖅᑐᖅ ᑳᓐᑐᕌᒃᑦᖅᑎᑦᑎᓂᕐᒧᑦ ᐆᒃᑐᕋᐅᑎᓂᒃ ᓴᖅᑭᑦᑎᓚᐅᖅᓯᒪᔪᒍᑦ ᐃᒡᓗᑖᖅᑎᑦᑎᓇᓱᖕᓂᐊᖅᑎᓪᓗᑕ. 
ᐃ, ᐃᓱᒫᓗᑎᒋᔭᕗᑦ ᐃᒡᓗᑭᒃᓴᕐᓂᖅ ᐅᕙᑦᑎᓐᓄᑐᐃᓐᓇᐅᖏᑦᑐᖅ ᒐᕙᒪᒃᑯᓪᓗ ᐃᖅᑲᓇᐃᔭᕐᕕᖏᑦ ᐱᓕᕆᕝᕕᖏᓪᓗ 
ᐃᓱᒫᓗᑎᖃᕐᒥᔪᑦ ᐃᒡᓗᑭᒃᓴᕐᓂᕐᒥᒃ ᐃᓐᓄᐃᔪᒪᒐᓗᐊᕐᒥᖕᒪᑕ ᐃᖅᑲᓇᐃᔮᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐊᖏᖃᑎᒋᓂᐊᖅᑐᒃᓴᕆᕙᓐᖓ, ᐲᑕᓴᓐ, ᑭᖑᓪᓕᖅᐹᖅ 
ᐃᓚᒋᐊᕈᑎᒋᕙᓪᓚᐃᒐᕕᐅᒃ ᐊᐱᖅᑯᑎᒧᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᒋᑦᑎᐊᖅᐸᒋᑦ. ᖁᔭᓐᓇᒦᒡᓗ ᑭᐅᒐᕕᑦ. ᐅᖃᖅᑎ, ᑕᐃᒃᑯᐊ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᓚᐅᖅᑕᖏᑦ ᑳᓐᑐᕌᒃᑖᕈᒪᓂᕐᒧᑦ ᐃᖅᑲᐅᒪᔭᒃᑲ ᐊᑕᐅᓯᑐᐊᑯᓗᖕᒥ 
ᐆᒃᑐᖅᑐᖃᖅᐸᓪᓚᐃᓚᐅᖅᓯᒪᖕᒪᑦ ᐊᑕᐅᓯᕐᒥᒃ ᐱᖓᓱᓂᒃ ᐃᒡᓗᓂ ᑲᑎᙵᔪᓂᒃ ᓴᓇᓪᓗᑎᒃ ᐊᓯᖏᓐᓂᒃ. 
 
ᑭᐅᔪᖃᓚᐅᖅᓯᒪᖏᑦᑐᖅ. ᒥᓂᔅᑕᐅᑉ ᑐᖏᓕᖓ 2003-ᖑᑎᓪᓗᒍ ᑕᐃᒫᑐᐃᓐᓇᖅ ᐅᖃᓚᐅᖅᓯᒪᖕᒥᖕᒪᑦ ᑭᓱᒥᓪᓗ 
ᓴᖅᑭᑦᑐᖃᓚᐅᖅᓯᒪᖏᖢᓂ. 
 
ᓄᓇᕗᑦ ᒐᕙᒪᒃᑯᑦ ᖃᓄᐃᓕᐅᕐᓂᐊᖅᐸᑦ ᐃᓅᓕᓴᐃᔩᑦ ᑕᒪᒃᑯᐊ ᐃᒡᓗᑖᖅᑎᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᐃᓐᓇᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᖅᑐᑦ ᐊᓯᖏᓐᓂᒃ ᖓᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᓂᐊᕐᒪᑕ 
ᐊᕐᕌᒍᒧᓪᓗ ᐊᑐᕈᒫᕐᓂᐊᖅᑐᑦ ᐃᓕᔭᐅᓇᓱᒡᓗᑎᒃ. 
 
ᑕᒪᓐᓇ ᐱᒋᐊᖅᓯᒪᓕᖅᑕᕗᑦ ᐃᖃᓗᒃᑑᑦᑎᐊᕐᒥ ᐊᒻᒪᓗ ᕿᑭᖅᑖᓗᖕᒥ ᐅᓇ ᐋᓐᓂᐊᕕᑖᓵᖅ ᐱᔾᔪᑎᒋᓗᒍ 
ᐃᖅᑲᓇᐃᔭᖅᑎᑭᒃᓴᖅᓯᐅᕐᓂᐊᖅᑐᒍᑦ ᐊᒻᒪᓗ ᐃᖅᑲᓇᐃᔭᖃᑎᒋᓂᐊᖅᖢᑎᒃᑯᓐ ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 366 - 2(3): ᖃᑦᓯᐅᓂᖏᑦ ᓯᓂᓕᖅᑎᑕᐅᕙᑦᑐᑦ ᓇᓄᐃᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐅᖃᖅᑎᑦᑎᔩ, ᐊᕐᕌᒍᒐᓴᐅᓕᖅᑐᓂᒃ ᖃᐅᔨᒪᒐᑦᑕ ᑕᒫᓂ ᓄᓇᕗᒥ ᐊᒻᒪ ᐊᓯᐊᓂᒃ ᓄᓇᕗᑦ ᐊᓯᐊᓂ ᑕᒪᒃᑯᐊ 
ᓇᓄᐃᑦ ᐊᑦᑕᖅᑐᖅᑕᐅᖃᑦᑕᕐᓂᖏᑦᑕ ᒥᒃᓵᓄᑦ, ᑕᒪᒃᑯᓂᖓ ᓄᓇᓕᕆᔨᐅᔪᓂᒃ. ᐊᒻᒪᓗ ᑖᒃᑯᐊ 
ᓯᓂᒃᑎᑕᐅᖃᑦᑕᖅᖢᑎᒃ ᓇᓄᐃᑦ ᑕᐃᒪᓐᓇ ᐱᓕᕆᐊᖑᑎᓪᓗᒋᑦ. ᖃᑦᓯᒃᑭᐊᖅ ᑕᐃᒪᓐᓇ ᐊᕐᕌᒎᕋᑖᖅᑐᒥᒃ ᓇᓄᐃᑦ 
ᓯᓂᒃᑎᑕᐅᓐᓂᖅᐸᑦ ᐊᑦᑕᑐᓕᖅᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ, ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦ, ᐅᖃᖅᑏ, ᑖᓐᓇ ᓇᐃᓴᐅᑎ ᐱᓯᒪᖏᓇᒃᑯ, ᖃᓯᑎᓂᒃ ᐱᓯᒪᓕᕐᒪᖔᑕ 
ᓇᓄᐃᑦ ᐱᓯᒪᓕᕈᒃᑯ ᖃᐅᔨᑦᓱᒫᖅᐸᕋ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᓇᑦᑎᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᑖᓐᓇ ᐱᔪᓐᓇᖅᓯᒍᒃᑯ ᖁᔭᓐᓇᒦᕐᓂᐊᖅᐸᕋ ᑭᓯᐊᓂ 
ᑐᑭᓯᔪᒪᒐᓗᐊᕐᕆᕗᖓ ᑕᕝᕙᓂ ᐃᓗᐊᓂ ᖃᑦᓯᑦ ᑖᒃᑯᐊ ᓇᓐᓄᖅᑕᐅᔪᒥᓂᐅᕐᒪᖔᑕ ᐊᑦᑕᑐᖅᑕᐅᓯᒪᔪᐃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ, ᑐᑭᓯᒻᒥᒍᒃᑯ ᑖᓐᓇ ᑐᑭᓯᑦᑎᑐᒫᕆᕙᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ ᑖᓐᓇ ᑐᑭᓯᔪᒪᓂᐊᕐᒥᒐᒃᑯᑦ ᖃᓄᖅ ᐊᑯᓂᐅᑎᒋᔪᖅ ᑖᓐᓇ 
ᓯᓂᒃᑎᑕᐅᔾᔪᑎᒋᖃᑦᑕᖅᑕᖓ ᓇᓅᑉ ᓂᕿᖓᓃᓲᖑᒻᒪᖔᖅ ᑕᒪᒃᑯᐊ, ᑖᓐᓇ ᐱᑦᔪᑎᒋᓪᓗᒍ ᐊᒻᒪᓗ ᑭᖑᓪᓕᖅᐹᒥ 
ᐊᐱᕆᔾᔪᑐᒋᓪᓗᒍ, ᖃᓄᖅᑑᕈᑎᖃᕐᓂᐊᖅᐸᑦ ᑖᒃᑯᐊ ᐊᕙᑎᓕᕆᔨᒃᑯᑦ ᒥᓂᔅᑕᖓᓐ ᑕᒪᓐᓇ ᓲᕐᓗ 
ᓯᓂᒃᑎᑕᐅᑎᑕᐅᖃᑦᑕᖅᑐᖅ  

ᓂᕆᔭᐅᖃᑦᑕᖅᑐᒥᓂᐅᑉᐸᑦ ᐃᓄᓐᓄᑦ, ᐃᓅᑉ ᑎᒥᖓᓄᑦ ᑐᓂᔭᐅᓯᒪᖏᒃᑲᓗᐊᕐᒪᖔᖅ ᑕᕝᕙᓐᖓᑦ ᓂᕿᒥᒃ 
ᓂᕆᔭᐅᖃᑦᑕᖅᑐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᕈᓐᓃᖅᐳᖅ) ᑖᒃᑯᐊ ᐊᓯᓕᒫᖏᑦ 
ᑐᑭᓯᓐᓂᕈᒃᑭᓐ ᑐᑭᓯᑦᑎᑐᒫᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 367 - 2(3): ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᖃᐅᔨᒪᖃᑦᑕᕋᑦᓯ ᑖᓐᓇ ᒑᓴᓖ ᐊᑭᑦᑐᕆᐊᕐᓂᕆᓚᐅᖅᑕᖓ ᐃᓱᒫᓘᑎᒋᖃᑦᑕᕋᒃᑯᑦ 
ᐊᒻᒪ ᑖᒃᑯᐊ ᐊᑐᖅᐸᑕ ᑕᑲᓇᓂ ᓴᓂᑭᓗᐊᕐᒥᐅᑦ ᑖᒃᓱᒧᖓ ᐊᑦᑐᖅᑕᐅᕕᔾᔪᐊᕐᓚᐅᕐᒪᑕ. ᑕᐃᒪ 
ᐊᐱᕆᐅᑎᒋᓂᐊᖅᑕᕋ ᑖᒃᓱᒧᖓ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ, ᑖᓐᓇ ᖃᐅᔨᒪᓚᐅᕈᑦᑕ. 
 
ᑖᓐᓇ ᐊᐱᕆᐅᑎᒋᓚᐅᖅᓯᒪᒻᒥᔭᕋ ᓅᕖᕙ 15, 2005, ᑕᐃᒃᓱᒪᓂ ᐊᑭᑦᑐᕆᐊᖅᑎᓪᓗᒋᑦ ᓯᕗᓪᓕᕐᒥ ᐊᒻᒪ 
ᐊᕐᕌᒍᓕᒫᖅ ᓈᑐᐃᓐᓇᑎᓪᓗᒍ ᓱᓕ ᐊᐱᖅᓲᑎᒃᓴᐅᓕᕐᒥᒻᒪᓐ ᐊᐱᖅᑯᑎᒋᓚᐅᖅᓯᒪᒐᒃᑯ. ᑖᓐᓇᖃᐃ ᒥᓂᔅᑕ 
ᐱᕕᖃᖏᓗᐊᕐᓚᐅᕐᒪᑕ ᑕᐃᒃᓱᒪᓂ ᓯᕗᓪᓕᕐᒥ, ᐅᓪᓗᓂᒃ ᑎᓴᒪᐃᓐᓇᕐᓂᒃ ᑐᓴᓚᐅᖅᓯᒪᔪᓂᒃᑯᐊ ᐱᕕᖃᓚᐅᖅᑐᓐ 
ᐊᒻᒪ ᒫᓐᓇᕋᑖᖑᓚᐅᖅᑐᖅ ᐅᓪᓘᓐᓃᒃ ᒪᕐᕈᐃᓐᓈᕐᓂᒃ ᐱᕕᖃᓕᓚᐅᕐᒥᒻᒪᑕ ᒐᕙᒪᒃᑯᓐᓂᑦ ᑐᓴᖅᑎᑕᐅᑦᑐᑎᒃ ᑕᒪᓐᓇ 
ᐱᕕᖃᖏᓗᐊᕐᓚᐅᕐᒪᑦ.  
 
ᐃᒻᒪᖃ ᒥᓂᔅᑕᖃᐃ ᐅᖃᐅᔾᔨᒍᓐᓇᖅᐸ ᑭᖑᓪᓕᒃᑯᑦ ᐊᑭᑦᑐᕆᐊᓂᐊᕐᓕᕐᒥᑉᐸᑕ ᓯᕕᑐᓂᖅᓴᒥᒃ ᐊᖏᓂᖅᓴᒥᒃ 
ᐱᕕᖃᑦᑎᑦᑎᓂᒃᑯᑦ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᓄᓇᓕᓐᓂ ᒐᕙᒪᓕᕆᔨᒃᑯᓄᓪᓗ ᐱᔨᑦᑎᕋᖅᑐᓄᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ ᐊᐱᕆᔪᖅ.  
 
ᑖᓐᓇ ᐊᐱᖅᑯᑎᒋᔭᖓᓂᓛᒃ ᐊᒥᓱᓄᒃ ᐃᑉᐱᒋᔭᐅᒻᒪᑦ ᐊᒻᒪᓗ ᑐᑭᓯᓐᓂᕈᒃᑯ ᐃᒪᓐᓇ ᐊᐱᕆᖅᑰᕐᒪᓐ. ᑭᖑᓪᓕᕐᒥ 
ᖃᐅᔨᑎᑦᑎᓛᖅᑯᒍᖅᑲᐃ ᓯᕗᓂᖓᒍᒃᑲᓐᓂᖅ ᐅᓪᓗᐃᑦ ᐊᒥᓲᓗᐊᓚᐅᖅᑰᖏᒻᒪᑕ ᖃᐅᔨᑎᑦᓯᓂᕐᒧᑦ. ᑕᐃᒪᓐᓇ 
ᐊᐱᕆᖅᑰᒻᒪᓐ. ᑕᐃᒪᐃᓐᓂᖅᐸᑦ. 
 
ᐄ, ᖃᐅᔨᓚᐅᖅᓯᒪᒐᑦᑕᐃᓛᒃ ᓯᕗᓂᐊᒍᑦ ᐊᕐᕌᒍᑕᒫᑦ ᐊᑭᑦᑐᐸᓪᓕᐊᖃᑦᑕᓕᓚᐅᕐᒪᓐ ᑕᐃᒪᓐᖓᖅᑲᐃ 2003-ᒥ 
ᐅᕝᕙᓗᐅᕝᕙ ᒥᒃᓵᓗᐊᓂ. ᖃᐅᔨᓇᖅᓯᓚᐅᕐᒪᒡᒎᖅ ᐅᓂᒃᑲᐅᔾᔭᐅᓚᐅᕐᕋᒪ ᐊᑕᐅᓯᕐᒥᒃ ᑕᖅᑭᒥᒃ 
ᑐᓴᐅᒪᑎᑦᑎᒌᖅᐸᒌᖅᓯᒪᕙᓚᐅᕐᕋᓗᐊᕐᒪᑕ ᑭᓯᐊᓂ ᓇᖏᐊᓇᖅᑑᒦᓚᐅᕐᓂᕐᒪᑕ. ᖃᐅᔨᒃᑲᐅᑎᒋᓪᓗᒋᑦ 
ᖁᒥᐅᓕᖃᑦᑕᕐᒪᑕ ᑐᖅᑯᖅᑐᐃᓕᖃᑦᑕᕐᒪᑕ ᓱᓇᓂᑦ ᐴᒃᓴᐅᖏᑦᑐᓂᓪᓘᓐᓃᑦ ᐴᖃᓕᕐᖢᖏᒃ. 
ᓇᖏᐊᓇᖅᑐᒦᖃᑦᑕᓚᐅᕐᒪᑕ ᐃᓚᖏᑦ ᓄᓇᓖᑦ. ᑕᐃᒪᐃᓐᓇᐃᖁᓇᒋᑦ ᑕᐃᒪ ᖃᑦᓰᓐᓇᐃᑦ ᐅᓪᓗᐃᑦ ᐊᑐᖅᓱᑎᒃ 
ᖃᐅᔨᑎᑦᑎᖃᑦᑕᕋᓗᐊᕐᐳᑦ ᐊᕐᕋᒍ ᖃᓄᐃᓂᐊᕐᒪᖔᖅ ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ ᑖᓐᓇ ᑲᑎᒪᔨᐅᖃᑎᒐ 
ᐅᖃᐅᑎᔪᒪᕙᕋ ᑕᒪᓐᓇ ᐅᖃᐅᓯᐅᒃᑲᓐᓂᖃᑦᑕᕈᓐᓇᓂᐊᖅᑐᖅ ᐊᒻᒪ ᑕᐃᒃᑯᐊ ᓴᓇᔨᒃᑲ ᑐᓵᒻᒪᑕ ᖃᓄᖅ 
ᐸᕐᓇᑕᐅᒃᑲᓂᕐᓂᐊᕐᒪᖔᖅ ᐊᕐᕌᒍ ᐱᓇᓱᐊᕐᓂᐊᕐᒥᕙᑉᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᖅᑭᓕᒫᒧᑦ ᐅᖃᖏᑦᑐᖓ ᑭᓯᐊᓂ ᑖᒃᑯᓂᖓ ᐅᓪᓗᓂᑦ ᑎᓴᒪᓂᑦ ᐅᕝᕙᓘᓐᓃᑦ 
ᒪᕐᕉᓐᓂ  

ᓯᕕᑐᓂᖅᓴᒥᑦ ᐱᕕᖃᒃᑲᐃᒍᓐᓇᐸᑕ ᑖᓐᓇ ᖁᕕᐊᓇᕋᔭᖅᑐᖅ. ᐅᓪᓗᒥ ᖃᓄᐃᓕᓪᓗᐊᖁᕋᔭᒍᓐᓴᐃᕐᒥᒐᑦᑎᒋᑦ 
ᐊᑐᓕᕇᕐᒪᑦ ᑕᒪᓐᓇ ᐊᑭᑦᑐᕆᐊᕐᓂᐅᓚᐅᖅᑐᖅ ᐊᐱᕆᓗᒍᖃᐃ, ᑖᒃᑯᐊ ᒐᓴᓖᑦ ᓄᓇᓕᓐᓂ ᐅᖃᐅᑕᐅᓚᐅᖅᑐᑦ 
ᐱᐊᓂᒃᓯᒪᓂᖅᓴᐅᓕᕐᒪᑕ ᑕᒪᓐᓇᓕᑭᐊᖅ ᑕᒪᓐᓇ ᐊᑭᓕᖅᑕᐅᓛᕐᒪᖔᖅ ᑕᒪᓐᓇ ᐅᖅᓱᐊᓗᓪᓗ ᐊᒻᒪ ᒐᓴᓖ 
ᑖᒃᑯᓄᖓ ᓄᓇᓕᓐᓄᑦ ᓄᓇᕗᒻᒥᐅᓄᑦ ᐅᖃᓗᕋᐅᑕᐅᓚᐅᖅᑐᖅ ᖃᖓᓕᑭᐊᖅ ᐊᑭᓕᖅᑕᐅᓛᕐᐸᑦ ᑖᒃᑯᓂᖓ 
ᒐᕙᒪᒃᑯᓐᓂᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑲᑎᒪᔨᐅᖃᑎᒐ ᐅᖃᐅᑎᔪᒪᕙᕋ ᐊᕐᕋᒍ 
ᖃᓄᐃᓐᓂᐊᕐᒪᖔᖅ ᖃᐅᔨᒪᖏᒃᑲᓗᖓᖅᑐᖓ ᑭᓯᐊᓂ ᐸᕐᓇᒍᓐᓇᖅᑐᕈ ᐊᒻᒪ ᐊᐱᕆᓂᐊᖅᐳᖓ ᑎᓴᒪᕋᓗᓐᓂᑦ 
ᐅᓪᓗᓂ ᐊᑐᕈᓐᓇᕐᒪᖔᑦᑕ ᖃᐅᔨᑎᑦᑎᓂᕐᒥᑦ ᓯᕗᓂᐊᒍᑦ. 
 
ᑕᐃᒃᑯᐊ ᒐᓴᓖᑦ ᑲᑎᓗᑦᑖᕐᓗᒋᑦ ᐃᒪᓐᓇ ᐊᖏᑎᒋᔪᒥᑦ ᑎᑭᓴᐃᓚᐅᖅᑐᑎ ᑎᑭᒃᕕᐅᓚᐅᖅᑐᑦ ᓄᓇᕗᒻᒥᓗᑦᑖᖅ 
ᑲᑎᑕᓐ. 169, ᐊᑭᖓ $119 ᒥᓕᐊᖑᓚᐅᖅᑐᖅ ᐊᑭᓕᐊᓂᓚᐅᖅᑐᑦ ᐊᒻᒪᓗ ᑲᑎᓗᑦᑖᖅᓗᒋ 169 millilitres 
ᐃᓄᑦᑐᑦ ᑖᓐᓇ ᐅᖃᕈᓐᓇᖏᓐᓇᒃᑯ milliliters ᑕᐃᒪᓐᓇ ᐊᖏᑎᒋᔪᒥᑦ ᑎᑭᒃᕕᐅᓚᐅᕐᐳᑦ ᓄᓇᓄᒻᒥᐅᓗᑦᑖᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓵᔨᖃᑦᑎᐊᕋᑦᑕ ᐊᑲᐅᒋᔭᒃᓯᒍᑦ ᐅᖃᖃᑦᑕᕆᒃᓯ. ᐊᐃᑉᐹᓂ ᐃᓚᒋᐊᕈᑦ 
ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᑕᐃᓐᓇ ᐱᔾᔪᑕᐅᓚᐅᕐᒪᑦ ᑕᒫᓂᒎᖅ ᓄᓇᕐᔪᐊᕆᔭᑦᑎᓐᓂ ᐅᖅᓱᐊᓗᒃ ᐊᑭᖓ 
ᐊᑭᑦᑐᕆᐊᖅᓯᒪᓂᖓ ᑖᒃᑯᐊ ᒐᕙᒪᒃᑯᑦ ᑖᒃᑯᓂᖓ ᒐᓴᓖᒥᑦ ᐅᖅᓱᐊᓗᒻᒥ ᐊᑭᑦᑐᕆᐊᒃᑲᐃᓂᕋᓚᐅᕐᒪᑕ. ᑕᐃᒃᓱᒪᓂ 
ᒐᕙᒪᒃᑯᑦ ᓱᓕ ᐊᑭᓖᓚᐅᖅᑎᓐᓇᒌᑦ ᑕᐃᓐᓇ ᓄᓇᕐᔪᐊᕆᔭᑦᑎᓐᓂ ᐅᖅᓱᐊᓗ ᐊᑭᑦᑐᕆᐊᖅᓯᒪᓕᕐᓂᐸᖅᑲᐃ? 
ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒐᕙᒪᒃᑯᓐᓄᑦ ᐱᔨᑦᑎᕋᖅᑐᓕᕆᔨᓄᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ, ᑖᓐᓇ ᐱᔾᔪᑕᐅᔪᖅ ᓯᓚᕐᔪᐊᒥ ᖃᓄᖅ 
ᐊᑭᓕᐅᑎᓐᓂᐊᕐᒪᖔᑕ ᓲᕐᓗ ᐊᑭᑦᑐᕆᐊᖅᑕᐅᑉᐸᑦ ᐅᕙᒍᑦ ᖃᓄᐃᓕᒃᕕᒃᓴᖃᓗᐊᕌᓗᖏᓇᑦᑕ ᓄᓇᕗᒻᒥᐅᖑᔪᑎᒍᑦ 
ᐊᒻᒪ ᑕᒫᓂᖃᐃ ᓄᓇᖅᑲᑎᓗᑦᑖᕗᑦ ᓯᓚᖅᑲᑎᕗᑦ ᐊᕕᑦᑐᖅᓯᒪᔪᓃᑦᑐᑦ. ᑕᐅᓇᖓᑦ New Mexico-ᒥᑦ ᑕᐃᒃᑯᐊ 
ᐱᓂᕐᓗᔭᑦᑐᐊᓗᐃ ᐱᔾᔪᑕᐅᓚᐅᕐᒥᔪᑦ ᐊᒻᒪᓗ ᑕᐅᕙᓂ ᐊᑭᐊᓃᑦᑐᑦ ᑕᕆᐅᑉ ᐊᑭᐊᓃᑦᑐᑦ ᐅᓇᑕᖅᑐᕋᓗᐃᑦ ᑕᒪᒃᑯᐊ 
ᐊᑭᑦᑐᕈᑕᐅᖃᑦᑕᖅᑐᑦ. 
 
ᐅᕙᒍᓪᓕ ᒪᓕᑐᐃᓐᓇᕋᑦᑕ ᑭᓯᐊᓂ ᒪᓕᑐᐃᓐᓇᕋᓗᐊᖅᑎᓪᓗᑕ ᑖᒃᑯᐊ ᒐᕙᒪᕗᑦ ᐃᑲᔪᕐᓂᖃᓚᐅᖅᐳᑦ 
ᐃᓕᐅᒃᑳᓗᒻᒥᑦ ᐊᑭᖓᓂᑦ ᑐᓂᓯᓚᐅᖏᒻᒪᑕ 10-ᓴ ᓖᑕᒥ ᐊᑭᑦᑐᕆᐊᓚᐅᖅᑐᖅ ᑕᒫᓂ ᓄᓇᕗᒻᒥ. ᐊᒻᒪ 
ᐃᓕᐅᒃᑲᐅᓚᐅᖅᐸ ᑕᒫᓂᖃᐃ 20-ᓴᓐᖑᔭᓇᓚᐅᖅᑐᖅ ᐊᑭᑐᒃᑲᓂᕐᓗᓂ ᑖᒃᑯᐊ ᒐᕙᒪᒃᑯᑦ ᐃᑲᔫᑖ ᑕᒫᓂ 9-
ᓴᓐᒦᓚᐅᖅᑐᑦ. ᐆᑦᑑᑎᒋᓗᒍᓘᓐᓃᑦ ᑕᐃᓐᓇ ᑰᔾᔪᐊᖅ ᑕᐃᒪᓐᓇᑦᑕᐅᖅ ᐃᓄᐃᑦ ᐃᒃᑮᓇᖅᑐᖁᑖᓂ ᑯᐸᐃᒃᒥ ᑕᒫᓂ 
ᐊᑭᓖᔪᑦ $1.69 a litre, ᓱᕐᓗ 40 cents ᐅᕙᑉᑎᓐᓂᒃ ᐊᑭᓖᓪᓗᐊᕐᓂᖅᓴᐅᔪᑦ ᐅᕙᑦᑎᓐᓂᒃ ᐊᑭᑐᓂᖅᓴᖅ 
ᑕᐅᓇᓂ.  
 
ᐅᕙᒍᑦ ᑕᒫᓂ ᓄᓇᕗᑦᒥ ᐊᑭᓗᓛᖃᕐᕕᕈᓘᔪᒍᑦ ᐃᒻᒪᖄ ᑖᒃᑯᐊ ᒐᕙᒪᒃᑯᑦ ᐃᑲᔫᑎᖓ ᐃᑲᔪᓚᐅᖏᑉᐸᑦ 
ᑕᐃᒪᓐᓇᐃᓐᓇᔭᓚᐅᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᒃ, ᑖᒃᑯᐊ ᒐᕙᒪᒃᑯᑦ ᐃᑲᔪᓚᐅᕐᒪᑕ ᓈᒻᒪᑐᖅ, ᑭᓯᐊᓂ ᐃᒃᑯᐊ ᒪᖃᐃᑏᑦ  



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2427

ᐊᖏᔪᒥᒃ ᐊᑦᑐᖅᑕᐅᓂᖃᓚᐅᕐᒪᑕ ᐃᑲᔪᕈᓗᐊᖅᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ ᑭᓯᐊᓂ ᐅᓇ ᐊᐱᕆᐅᑎᒋᔪᒪᔭᕋ 
ᐅᖃᖅᑎᑦᓯᔩ, ᐊᓱᐃᓛᒃ ᒪᓕᓐᓂᐊᓕᕈᑦᑕ ᑖᑦᓱᒥᖓ ᐅᒥᐊᕐᔪᐊᕆᔭᖓᑦᑕ ᐊᑭᖓᓂᒃ ᑕᐃᓐᓇ ᐅᖅᓱᐊᓗᓘᓐᓃᒃ 
ᒐᓯᓘᓐᓃᑦ ᐊᑭᖓ ᒥᑭᓪᓕᒋᐊᖅᑐᕕᓂᐅᑉᐸ ᑕᐃᒫᒃ ᑕᐅᒃᑯᐊ ᓄᓇᕗᕐᒥᐅᑦ ᒥᑭᓪᓕᒋᐊᖃᑕᐅᒍᓐᓇᓛᕆᕚᑦ? ᓇᑯᕐᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐸᕋᐅᓐ. 
 

ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ ᐃᑲᔪᖅᑐᕐᓇᖅᑐᐊᓗᒃ. 
ᑕᐃᒪᓐᓇᐅᒍᓗᐊᖅ ᓄᓇᕗᑦ ᐃᓗᐊᓂ ᐊᑭᑐᓗᐊᖃᑦᑕᕐᒪᑕ ᓱᓇᑐᐃᓐᓇᐃᑦ ᑕᓐᓇᓗ ᐅᖅᓱᐊᓗᒃ ᑭᓯᐊᓂ 
ᐊᑭᒡᓕᓂᖓ ᐃᒃᐱᒋᒐᒃᑯ ᖁᔭᓐᓇᒦᕈᑎᒋᓯᒪᒐᒃᑯ ᐃᓄᓗᒃᑖᓄᑦ ᒐᕙᒪᒃᑯᑦ ᐃᑲᔪᓚᐅᕐᓂᖓ.  
 

ᑭᓯᐊᓂ ᐊᔾᔨᐅᖏᑦᑎᐊᖅᑐᒥᒃ ᐃᓕᖅᑯᓯᖃᕋᑉᑕ ᑕᒡᕙᓂ ᓄᓇᕗᑦ ᐃᓗᐊᓃᑦᑐᒥᒃ ᐊᕐᕌᒍᑕᒫᑦᑎᐊᖅ ᑖᒻᓇ ᑎᑭᓴᐃᕕᒃ 
ᐅᒥᐊᕐᔪᐊᑉ ᑎᑭᓐᓂᖓ ᓇᐅᑦᑐᑯᓘᓂᖓ ᐱᔾᔪᑎᒋᑉᓗᒍ ᐊᒻᒪᓗ ᑕᐅᓇᓂ ᐃᓕᐅᖃᕐᕕᖕᒥ 
ᑕᐃᒪᐃᑦᑐᖃᑦᓯᐊᖏᑎᓪᓗᑕ ᑕᐃᑲᓃᒋᐊᖃᖅᑎᓪᓗᒍᓗ ᓂᐅᕕᖅᑕᐅᒃᐸᑦ ᑕᐃᑯᖓ ᐃᓕᔭᐅᑲᐅᑎᒋᓗᓂ ᓱᕐᓗ 
ᑕᐃᖕᓇ ᐃᓗᐃᒃᑲᐅᓗᓂ ᐊᒻᒪᓗ ᑕᒪᐅᖓ ᐊᒡᔭᖅᑐᖅᑕᐅᓕᕐᓗᓂ ᑕᐃᒪᓐᓇ ᐱᑉᓗᒍ ᐊᑭᐊ ᐊᑭᒡᓕᒋᐊᕈᓐᓇᖏᑦᑐᖅ 
ᑖᕙᖓᓗᒃᑖᖅ ᐊᔾᔨᖐᖕᓂᐊᖅᑐᖅ ᑕᒫᓂ ᐊᑭᖓ ᐅᖃᐅᓯᕆᖃᐅᒐᒃᑯ ᑕᐃᒪᓐᓇ ᐊᑭᑐᑎᒋᓂᐊᖅᑐᖅ. 
 

ᐊᒻᒪᓗ ᑭᓯᐊᓂ ᐊᕐᕌᒍ ᓂᐅᕕᕐᒥᒍᑦᑕ ᖃᓄᐃᓐᓂᐊᕐᒪᖔᑦ ᖃᐅᔨᒪᓇᖏᑦᑐᑦ ᒥᑭᓐᓂᖅᓴᐅᓂᐊᕐᒪᖔᑦ 
ᐊᖏᓂᖅᓴᐅᓂᐊᕐᒪᖔᑦ ᑭᓯᐊᓂ ᐅᖃᐅᑎᔪᒪᔭᕋ ᑖᒻᓇ ᐊᐱᖅᓱᖅᑐᖅ ᐊᑭᓗᒃᓯᒋᐊᕈᓐᓇᖏᑦᑐᖅ ᒫᓐᓇ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 

ᐊᐱᖅᑯᑦ 368 - 2(3): ᒑᓯᒧᑦ ᐊᑭᓕᐅᑎᒧᑦ ᐅᑎᕐᕕᐅᔾᔪᑎᒃ (ᐊᕐᕚᕐᓗᒃ) 
 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᓯᕗᓕᖅᑎᒧᑦ ᐊᐱᖅᓱᒐᒃᓴᒃᑲ ᑖᒃᑯᐊ ᒥᓂᔅᑕ ᐱᖓᓲᑎᐅᖕᒪᑕ, 
ᑖᔅᓱᒧᖓᖃᐃ ᐊᐱᖅᓱᕈᒪ ᐊᑲᐅᓂᖅᐹᖑᓇᔭᖅᑰᕐᒪᑦ ᑖᔅᓱᒪ ᒪᓕᒐᓕᐅᖅᑎᐅᖃᑎᒪ ᐊᐱᖅᓱᕋᑖᕐᑕᖓᑕ 
ᒥᒃᓯᐸᓗᖓᓅᒐᓗᐊᖅ ᑭᓯᐊᓂ ᐊᔾᔨᒋᖏᓪᓗᒍ. ᐅᓇᕼᐊᖕ, ᐱᔾᔪᑎᒋᔭᕋ, ᑮᓇᐅᔭᖅ ᓱᕐᓗ ᐊᑭᖓ ᐅᖅᓱᐊᓗᑉ 
ᐊᑭᑦᑐᕐᒪᑦ ᑕᖅᑭᒥᒃ ᐊᑕᐅᓯᕐᒥᒃ, ᓄᓇᕐᔪᐊᓕᒫᒥ ᓈᒻᒪᖁᑕᐅᒐᒥ ᓄᓇᕗᑦ ᒐᕙᒪᖓᑦ ᓂᐅᕕᕋᓱᒃᑎᓪᓗᒋᑦ 
ᐅᑭᐅᓗᒃᑖᖅ ᐊᑭᑐᔪᐊᓘᓕᖅᖢᑕ, ᑲᑕᖕᓂᐊᕋᓗᐊᖅᑎᓪᓗᒍ, ᒫᓐᓇ ᑕᐃᒪ ᐊᒻᒧᒃᓯᒪᓕᕐᒪᑦ. 
 

ᓯᕗᓪᓕᖅᐸᒥᖃᐃ ᐊᐱᕆᒍᒪ, ᐅᑯᐊ ᓂᐅᕕᕐᕕᖃᖅᑐᑦ ᐊᓯᖏᓪᓗ ᐅᖅᓱᐊᓗᒃ ᐊᑭᑦᑐᑐᐊᕌᖓᑦ ᓂᐅᕕᕐᕕᖁᑎᒥᖕᓂ 
ᐊᑭᑦᑐᕆᐊᓲᖑᖕᒪᑕ, ᑖᒃᑯᐊ ᓂᐅᕕᖅᑐᑦ ᐊᑭᓕᓕᖅᖢᓂᔾᔪᑦ ᑖᓐᓇ ᐅᖅᓱᐊᓘᑉ ᐊᑭᑦᑐᕆᐊᕈᑕ, ᑭᓯᐊᓂᓕ 
ᐊᖑᓇᓱᒃᑏᑦ ᓇᖕᒥᓂᖅ ᐊᖏᕐᕋᖃᖅᑐᑦ ᐊᔪᓪᓚᑦᑖᕐᒪᑕ ᑮᓇᐅᔭᖅᑖᒃᑲᓐᓂᕆᐊᒃᓴᖅ ᓇᐅᒃᑯᑦ ᐊᔪᕐᒪᑕ ᐊᖑᓇᓱᒃᑏᑦ 
ᒪᓐᓇ ᐊᒃᓱᕈᖅᑐᒻᒪᕆᐅᓕᖅᑐᑦ, ᐊᒃᓱᕈᖅᑐᒻᒪᕆᐅᓕᕐᒪᑕ. 
 

ᒫᓐᓇ ᐊᐱᕆᔪᒪᔪᖓ ᕿᓂᒃᑲᓐᓂᕋᓱᖕᓂᐊᖅᐹᑦ ᒐᕙᒪᑐᖃᒃᑯᓐᓂᑦ ᑕᒪᒃᑯᐊ ᐅᖅᓱᐊᓗᖕᒧᑦ ᐊᑭᑦᑐᕆᐊᕐᓂᕐᒧᑦ 
ᐊᒃᑐᖅᑕᐅᔪᓕᒫᑦ ᓇᐅᓕᒫᖅ ᓇᐅᒃᑯᑦ ᑮᓇᐅᔭᖃᖅᑎᑕᐅᑲᐃᓐᓇᕈᓐᓇᕋᔭᕐᒪᖔᑕ ᑕᒪᑐᒪᓂ ᐊᕐᕌᒍᔪᒥ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᒃ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇᐃᓛᒃ ᐅᕙᑦᑎᓐᓄᓕᒫᑦᑎᐊᖅ ᐊᒃᑐᐃᓯᒪᔪᖅ ᐅᖅᓱᐊᓗᒃ 
ᐊᑭᖓ, ᐊᑭᓕᒃᓴᓕᐅᑲᓪᓚᒻᒪᕆᑦᑐᒍᑦ ᑕᒫᓂ ᐊᕐᕌᒍᕆᓂᐊᖅᑕᑦᑎᓐᓂ, ᑖᒃᑯᐊ ᐃᑲᔪᒃᑲᓐᓂᕋᓱᑦᑐᑎᒍᑦ 
ᑭᒡᒐᑐᖅᑕᓕᒫᕗᑦ ᑖᓐᓇ ᐅᖅᓱᐊᓗᒃ ᐊᑭᖓ ᐊᒃᑐᐃᓯᒪᓪᓚᕆᒃᑐᖅ ᐅᕙᑦᑎᓐᓄᑦ. ᑕᒪᓐᓇ ᐅᖅᓱᐊᓗᒃ ᐊᑐᖅᑕᓕᒫᕗᑦ 
80%-ᖓᓂᒃ ᐊᑭᓖᕙᒃᑲᑦᑕ ᒐᕙᒪᐅᓪᓗᑕ. ᖃᓄᐃᓕᖓᑐᐃᓐᓇᕋᓗᐊᖃᑦ ᐊᑭᓕᖃᑕᐅᓂᐊᖅᑐᑕ. ᑖᓐᓇ ᐅᖅᓱᐊᓗᒃ 
ᐊᑭᖓ ᐅᕙᑦᑎᓐᓄᑦ ᐅᓪᓗᒥ ᐊᐅᓚᑦᑎᓪᓚᕆᒻᒪᑦ, ᑕᐃᒪ ᐸᕐᓇᐸᓪᓕᐊᓇᓱᑦᑐᑕ, ᐅᐱᕐᖔᖅ.  
 

ᑕᐃᒪ ᖁᔭᓐᓇᒦᕈᒪᔭᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᔪᒻᒪᑕ ᒪᓕᒐᒃᓴᒥᑦ, ᑖᓐᓇ ᒪᓕᒐᐅᓕᖅᑐᖅ, 
ᐊᑐᖅᐸᓪᓕᐊᓂᐊᓕᖅᑕᕗᑦ ᓯᕗᓂᑦᑎᓐᓂ. ᑖᓐᓇ ᐊᑭᖓ ᐊᕐᕌᒎᑉ ᐃᓗᐊᓂ ᒥᑭᓈᖅᓯᒪᓂᐊᖅᑲᑦ ᑕᐃᑲᓂ 
ᓴᓂᕐᕙᐃᔪᓐᓇᕐᓗᑕ ᐅᖅᓱᐊᓗᒻᒥᑦ ᓂᐅᕕᖅᓯᒪᔮᑦᑕᐅᑎᒋᓗᑕ ᓯᕗᓂᑦᑎᓐᓂᑦ ᐊᑐᕋᔭᖅᑕᑎᓐᓂᑦ, ᑖᓐᓇ ᑕᕝᕙ 
ᓯᕗᓂᑦᑎᓐᓂᑦ ᐊᑐᓕᕐᓂᐊᖅᑕᕗᑦ. ᑭᓯᐊᓃᓛᒃ ᑕᒫᓂ ᐅᐱᕐᖔᒥᑦ ᐊᐅᔭᐅᓚᐅᖅᑐᖅ ᑭᖑᕙᓗᐊᓚᐅᕐᖓᑦ 
ᐊᑐᕈᓐᓇᓚᐅᓐᖏᓇᑦᑎᒍ ᑕᐃᒪ  



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᓐᓇ ᐅᖅᓱᐊᓗᒃ ᐊᑭᑐᔪᒻᒪᕆᐊᓘᑎᓪᓗᒍ ᐅᒡᒍᓴᖅᑑᒐᓗᐊᖅ ᓂᐅᕕᐊᕆᔭᕆᐊᖃᓚᐅᕋᑦᑎᒍ, ᓂᐅᕕᓐᖏᒃᑯᑦᑎᒍ 
ᐅᖅᓱᐊᓗᖃᕐᓂᐊᓚᐅᓐᖏᓇᑦᑕ, ᓇᓗᓇᕐᓂᐊᓚᐅᓐᖏᒻᒪᑕ ᑕᐃᒫᒃ. ᑕᒪᓐᓇ ᑕᕝᕙ ᐊᐳᕈᑎᒋᓯᒪᓪᓚᕆᓚᐅᕋᑦᑎᒍ. 
ᑖᓐᓇ ᐅᓪᓗᒥ ᐊᑐᓕᖅᑕᕋᓗᐊᕗᑦ. 
 
ᑭᓯᐊᓂᑦᑕᐅᖅ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᓚᐅᕐᖓᑕ ᑮᓇᐅᔭᓕᕆᑎᓪᓗᑕ ᐅᐱᕐᖔᖅ ᑖᒃᑯᐊ ᐊᓯᕙᖅᑏᑦ 
ᓇᓕᐊᑐᐃᓐᓇᖅ, ᐊᓯᕙᒻᒪᕆᑉᐸᑦᑐᐃᑦ ᐊᕐᕌᒍᑕᒫᑦ ᐃᑲᔪᖅᑕᐅᖃᑦᑕᕈᓐᓇᕐᓗᑎᒃ ᑕᐃᒃᑯᓂᖓ ᓂᐅᕕᐅᑎᖏᓐᓂᑦ 
ᓄᐊᑦᑎᓯᒪᑉᐸᑕ ᐊᒻᒪᓗ ᐸᐃᑉᐹᓂᑦ ᑕᐃᒃᑯᐊ ᐋᖅᑭᑉᐸᓪᓕᐊᔭᑦᑎᓐᓂᑦ ᐃᓗᓪᓕᖅᓱᐃᖃᑦᑕᖅᑲᑕ 
ᐅᑎᕐᕕᐅᖃᑦᑕᓂᐊᕐᖓᑕ ᐅᕙᑦᑎᓐᓂᑦ ᑖᓐᓇ ᑖᒃᓯᒃᑯᑦ ᐋᖅᑭᔅᓯᒪᔭᕗᑦ.  
 
ᑕᐃᒫᒃ ᐃᑲᔪᒃᑲᓐᓂᕋᓱᒃᑲᓗᐊᖅᑐᒍᑦ ᓇᐅᒃᑯᑦ ᐱᕕᖃᕐᓂᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᓯᕗᓕᖅᑎ, ᑖᔅᓱᒪ ᑭᐅᔭᖓᓄᑦ. ᑐᑭᓯᑦᑎᐊᖅᐳᖓ, ᑐᓴᖅᐳᖔ 
ᑕᒪᓐᓇ ᐊᕐᕌᒍ 2006-07 ᐃᓗᐊᓂ ᓇᐅᒃᑯᑐᐃᓐᓇᑦᑎᐊᖅ ᐊᓯᔾᔨᑳᓪᓚᑉᐸᑦ, ᐊᑭᑭᓐᓂᖅᐹᖑᓂᐊᖅᑰᓯᑳᓪᓚᑉᐸᑦ 
ᐅᖅᓱᐊᓗᒃ ᓂᐅᕕᖅᑕᐅᓂᐊᖅᑐᖅ ᓂᐅᕕᖅᐸᒌᖅᑕᐅᓗᓂ, ᐊᐅᔭᖅᐸᑦ ᐅᒥᐊᕐᔪᐊᖃᓕᖅᐸᑦ 
ᐅᓯᓕᐅᔾᔭᐅᑐᐃᓐᓇᕐᓂᐊᕐᓗᓂ, ᑕᐃᒪᓐᓇ ᑐᑭᓯᕗᖔ ᓯᕗᓕᖅᑎ ᐅᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐸᕐᓇᓯᒪᔮᖅᑐᒍᑦ ᓇᓕᐊᒃᑯᑐᐃᓐᓇᖅ ᑭᓯᐊᓂ 
ᖃᐅᔨᒪᓇᓐᖏᑦᑎᐊᕐᒥᒻᒪᑦ ᖃᖓ ᐊᑭᑭᓐᓂᖅᐹᖑᓂᐊᖅᑲ, ᐅᓪᓗᒥ ᐊᑭᑭᑦᑐᑯᓘᔮᕋᓗᐊᖅᐸᑦ ᖃᐅᑉᐸᑲᓐᓂᖅ 
ᐅᖓᓕᐊᒍᑦ ᐊᑭᑭᓪᓕᒋᐊᒃᑲᓐᓂᕐᒥᑉᐸᑦ ᑖᓐᓇ ᑕᕝᕙ ᓇᓗᓇᕈᑎᖓ, ᑭᓯᐊᓂ ᖃᐅᔨᓴᖅᑎᖃᖅᑐᒍᑦ ᑕᒪᑐᒪ ᒥᔅᓵᓄᑦ 
ᐊᒻᒪᓗ ᓴᓂᕐᕙᐃᓇᓱᒍᒪᓪᓗᑕ ᐊᕐᕌᒎᓂᐊᖅᑐᒥᑦ ᑕᐃᒫᒃ ᖃᐅᔨᒪᓕᕋᑦᑕ ᐊᐅᔭᒃᑯᑦ ᐊᑭᑦᑐᓲᖑᒻᒪᑦ ᓇᒥᓕᒫᖅ ᑲᓇᑕᒥ.  
 
ᑖᓐᓇ ᑕᕝᕙ ᓴᐳᒻᒥᓇᓱᒋᐊᖃᕐᓂᐊᕋᑦᑕ ᓇᒻᒥᓂᖅ, ᐊᐅᔭᒃᑯᑦ ᓂᐅᕕᖅᑕᐃᓕᒪᓂᖅ ᖃᐅᔨᒪᑦᑎᐊᖅᑕᕗᑦ 
ᐊᑐᖃᑦᑕᖅᓯᒪᓕᕋᑦᑎᒍ ᐊᑯᓂᒻᒪᕆᒃ, ᒐᕙᒪᕈᓚᐅᖅᓯᒪᓂᑦᑎᓐᓂ ᑖᓐᓇ ᑲᒪᒌᓐᓇᕋᑦᑎᒍ ᐊᕐᕌᒍᑕᒫᑦ, ᑖᓐᓇ 
ᐸᕐᓇᓯᒪᕙᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 369 - 2(3): ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑦ ᑭᕙᓪᓕᕐᒥ ᓇᒻᒥᓂᕆᔭᓂᑦ 

ᐱᕙᓪᓕᐊᔭᐃᔨᒃᑯᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ.  
 
ᓯᕗᓪᓕᖅᐹᒥ ᐅᖃᕈᒪᓪᓗᖓ ᑲᑎᒪᔨ ᖃᐅᔨᒪᓂᐊᕐᒪᑦ ᐃᒪᓐᓇ ᑖᓐᓇ ᐃᑲᔫᑕᐅᒐᓗᐊᖅ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐊᒻᒪᓗᑦᑕᐅᖅ ᖃᐅᔨᒪᕚ ᖃᑦᑎᓂᒃ ᑮᓇᐅᔭᓂᒃ ᐃᑲᔪᕈᑎᖃᖃᑦᑕᕐᒪᖔᑕ ᑖᒃᑯᐊ KBDC-ᑯᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. $275-ᑕᐅᓴᓂᒃ ᑐᓂᓯᖃᑦᑕᖅᑐᒍᑦ ᑭᕙᓪᓕᕐᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ ᐊᒻᒪᓗ ᒥᓕᐊᓄᑦ ᑎᑭᓪᓗᒍ ᐊᑐᖅᑐᐊᖅᑎᑦᑎᒍᓐᓇᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᐅᓂᖅᓴᐅᕗᖅ ᑕᐃᒫᒃ. $275-ᑕᐅᓴᓐ, $1.2-ᒥᓕᐊᓂᑦ ᑕᐃᒪᓐᓇ 
ᑮᓇᐅᔭᓂᒃ ᐊᑐᖅᑐᐊᖅᓯᖃᑦᑕᕐᒪᑕ ᑭᒡᒐᖅᑐᖅᑐᑎᑦ ᒐᕙᒪᒃᑯᓐᓂᑦ. ᑖᓐᓇ ᑐᒡᓕᖓ ᐊᐱᖅᑯᑎᒋᔭᕋ. ᖃᓄᖅ 
ᐊᖏᖃᑎᒌᒍᑎᒋᓯᒪᖃᑎᒌᕕᓯᐅᒃ ᒐᕙᒪᒃᑰᓪᓗᓯ. ᖃᓄᑎᒋ ᐊᑐᖅᑐᐊᖅᑎᑦᑎᒍᓐᓇᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᓄᖅᑲᖅᑐᖅ) ᑎᑎᕋᖅᓯᒪᕗᑦ ᐊᑐᐊᒐᖏᑦ 
ᐊᑐᐊᖅᑕᐅᑦᓯᐊᕋᓗᐊᕐᒪᖔᑕ ᑕᐃᒃᑯᐊ small community initiative program-ᖑᓂᕋᖅᑕᐅᔪᓂᒃ ᑕᐃᒃᑯᓇᓐᖓᑦ 
ᐊᑐᐊᒐᖁᑎᒋᔭᖏᓐᓂᑦ ᐊᑐᖅᐸᒃᑐᒍᑦ ᐱᕙᓪᓕᐊᑎᑦᓯᒐᓱᐊᖅᑎᓪᓗᒋᑦ ᑕᒪᒃᑯᓇᓐᖓᑦ ᑮᓇᐅᔭᓂᒃ ᐊᑐᖅᐸᒃᑕᖏᓐᓂᑦ. 
ᑖᒃᑯᐊ Keewatin Business Development Corporation-ᖑᓂᕋᖅᑕᐅᔪᐃᑦ up to 1 million dollars-ᓂᒃ 
ᐊᑐᕈᓐᓇᖅᓱᑎᒃ. ᐊᑐᖅᑕᐅᓚᖓᓂᕆᔭᖏᑦ ᐊᑐᑦᓯᐊᕐᓂᐊᕋᓗᐊᕐᒪᖔ ᕿᒥᕐᕈᔭᐅᕙᖕᒥᔪᑦ ᑖᒃᑯᓄᖓ 
ᑲᑎᒪᔨᒋᔭᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᖃᐅᔨᓴᑦᑎᐊᕆᐊᖃᕐᓂᐊᕐᖓᑕ ᐊᑐᖅᑕᐅᑦᑎᐊᕋᓗᐊᕐᒪᖔᑕ 
ᑖᓐᓇᖃᐃᑦ ᐊᐱᖅᑯᑎᒐ, ᖃᓄᐃᑦᑐᓪᓚᕆᖕᓂᒃ ᐋᖅᑭᒃᓯᓯᒪᕕᓯ, ᖃᓄᖅ ᕿᒥᕐᕈᑦᑎᐊᕈᑎᖃᖅᐸᒃᐱᓯ ᑭᓱᓂᒃ 
ᕿᒥᕐᕈᕙᒃᐱᓯ ᒪᓕᒋᐊᖃᖅᑕᑦᓯᓐᓂᒃ KBDC-ᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐅᖅᐸᒃᐹᑦ ᐱᖁᔨᕗᖔᕈᑎᒥᓂᕐᓂᒃ 
ᑲᑎᒪᓂᖏᓐᓂᑦ ᐊᑐᖅᑐᐊᖅᑕᒥᓂᐅᔪᓂᒃ ᑕᒪᒃᑯᓂᖓ? ᖁᔭᓐᓇᒦᒃ, ᐅᖅᑲᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᒃᑯᑦ) ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖅᑲᖅᑎᑦᓯᔩ. ᐄ, ᑖᒃᑯᐊ ᖃᓄᖅ ᐊᑐᖅᑕᐅᑦᓯᐊᕋᓗᐊᕐᒪᖔᑕ 
ᖃᐅᔨᒋᐊᕈᓐᓇᖅᑐᖓ. ᖃᓄᖅ ᐊᑐᖅᑕᐅᓯᒪᓚᐅᕐᒪᑕᓗ ᑕᐃᑲᓂ ᐃᒻᒪᖄ ᑖᒃᑯᐊᑦᑕᐅᖅ ᑲᑎᒋᐊᕐᕕᒋᕋᔭᕐᓂᕈᒃᑭᑦ 
ᑐᑭᓯᒋᐊᕐᕕᒋᑦᓯᐊᕐᓗᒋᑦ ᑐᑭᓯᒋᐊᕋᔭᖅᑐᖓ, ᑭᓯᐊᓂ ᒫᓐᓇ ᓇᓪᓕᐊᒃ ᑕᐃᒃᑯᐊᖃᐃ ᑭᓯᐊᓂ 
ᐊᐅᓚᒍᓐᓇᑦᓯᐊᓚᖓᔫᔮᖅᐸᑕ ᐱᔭᐅᖃᑦᑕᕐᒪᑕ. ᑲᑎᒪᔨᓄᓪᓕ ᐊᖏᖅᑕᐅᒐᔭᖅᑎᓪᓗᒋᑦ ᐃᓱᒪᒋᔭᒃᑲᑦ. ᑭᓯᐊᓂ 
ᑐᑭᓯᒋᐊᑦᓯᐊᕈᓐᓇᕆᕙᒃᑲ ᑖᒃᑯᐊ ᖃᓄᖅ ᑮᓇᐅᔭᖁᑎᒥᓂᒃ ᐊᐅᓚᑦᓯᖃᑦᑕᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᐄ ᖃᐅᔨᒪᒐᓗᐊᖅᑐᖓ ᐃᑲᔪᖅᑕᐅᔾᔪᑎᐅᕙᒃᑐᒃᑯᑦ ᖃᐅᔨᓴᖅᑕᐅᓯᒪᔪᓂᒃ 
ᑮᓇᐅᔭᖏᑎᒍᑦ ᑐᓂᓯᖃᑦᑕᕆᐊᖃᕐᖓᑕ ᑮᓇᐅᔭᖏᑦ ᖃᓄᖅ ᐊᑐᖅᑕᐅᕙᖕᒪᖔᑕ.  
 



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2430

ᑕᑯᓐᓈᕐᓗᒋᑦ ᑖᒃᑯᐊ ᑮᓇᐅᔭᖃᖅᑎᑕᐅᔪᑦ ᒥᑭᔫᑕᐅᓂᖅᓴᐅᔪᓄᑦ ᐱᓕᕆᕕᐅᔪᓄᑦ, ᑕᐃᒃᑯᐊᖃᐃ 
ᐊᑐᖅᑕᐅᑦᑎᐊᕋᓗᐊᖅᑯᑦ ᑮᓇᐅᔭᑦ.  
 
ᐊᐱᖅᑯᑎᒋᔪᒪᔭᕋᓕ, ᐃᒫᒃ, ᑮᓇᐅᔭᓂᒃ ᐊᑐᑦᑎᐊᕋᓗᐊᕐᒪᖔᑕ ᐅᖃᕋᑖᕐᖓᑦ ᐊᐱᕆᔪᓐᓇᕆᕙᐃᑦᑕᐅᖅᑲᐃ 
ᐊᔾᔨᖏᓐᓂᑦ ᑐᓂᓯᖃᑦᑕᕈᓐᓇᕐᒪᖔᑕ ᑲᑎᒪᔾᔪᑎᒥᓂᖏᓐᓂᑦ ᐱᖁᔨᕗᖔᕈᑎᒥᓂᕐᓂᒃ? ᐊᖏᖅᑐᒥᓂᐅᖅᐸᑕ 
ᖃᓄᐃᓕᐅᕈᑎᒃᓴᐅᔪᓂᒃ ᑖᒃᑯᓄᖓ ᑲᑎᒪᔨᐅᔪᓂᒃ ᑕᕝᕙᓐᖓᑦ ᑐᒃᓯᕋᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂ, 
ᑕᒪᒃᑯᓂᖓ ᑐᑭᓯᑎᑦᑎᒍᓐᓇᖅᑳ? ᖁᔭᓐᓇᒦᒃ, ᐅᖃᖅᑏ.  
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᒃᑯᑦ) ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑕᒪᓐᓇ ᐱᓕᕆᐊᕆᒐᔭᖅᑲᕋ, ᑕᐃᒃᑯᐊᓗ ᐊᖏᖅᑕᐅᓯᒪᔪᐃᑦ 
ᐊᐱᕆᖅᑳᕆᖃᕋᔭᕆᓪᓗᑎᒍᓪᓗ ᐊᓪᓚᒃᑲᖅᑕᐅᒍᒪᖕᒪᖔᑕ, ᑭᓯᐊᓂ ᑖᓐᓇ ᐱᓕᕆᐊᕆᑦᓯᐊᕐᓂᐊᖅᐸᕋ ᐊᒻᒪᓗ 
ᑕᒪᓐᓇ ᑖᓐᓇ ᒪᓕᒐᓕᐅᖅᑎᐅᔪᖅ ᐊᐱᖅᓱᖅᑐᖅ ᑐᑭᓯᑎᒋᐊᕐᓂᐊᖅᐸᕋ ᖃᓄᐃᓕᖓᓯᒪᖕᒪᖔᑕ ᑕᐃᑲᓂ ᐊᕐᕌᒍᓂ 
ᕿᒪᒃᑕᑦᑎᓐᓂᑦ, ᑕᒪᒃᑯᐊ ᑮᓇᐅᔭᐃᑦ ᑐᓂᐅᖅᑲᖅᑕᐅᖃᑦᑕᖅᑎᓪᓗᒋᑦ ᑕᒪᒃᑯᓄᖓ ᓇᖕᒥᓂᕐᒥᓂ ᐱᒋᐊᕋᓱᐊᖅᑐᓄᑦ 
ᐅᕝᕙᓗ ᐊᖏᒡᓕᒋᐊᕋᓱᐊᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ (ᑐᓵᔨᒃᑯᑦ ᓄᖅᑲᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 370 - 2(3): ᐅᒥᐊᖅᔪᐊᓄᑦ ᑐᓚᑦᑕᕐᕕᒃᓴᓄᑦ ᐃᓂᒃᓴᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ. 
ᐊᐅᔭᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ 7ᖑᒐᔭᕐᖓᑕ ᑐᓚᒃᑕᕐᕕᐅᒐᔭᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᐃᒃᑯᐊᓗ 
ᑐᓚᒃᑕᕐᕕᖃᕐᕕᐅᒐᔭᖅᑐᑦ ᓄᕙᒻᐸ 23 ᖑᑎᓪᓗᒍ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᓇᓕᐊᖑᔪᑦ ᑕᐃᒃᑯᐊ ᐱᖁᒐᔭᖑᐊᕐᒪᖔᒋᑦ ᖃᓄᕐᓗ ᓂᕈᐊᖅᑕᐅᓚᐅᕐᒪᖔᑕ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᑐᓚᒃᑕᕐᕖᓛᒃ ᑐᓚᒃᑕᕐᕕᐅᒐᔭᖅᑐᐃᑦ Deep Sea 
Port-ᖑᓂᕋᖅᑕᐅᔪᐃᑦ ᐅᒥᐊᖅᔪᐊᓄᑦ ᑐᓚᒃᑕᕐᕕᐅᒍᓐᓇᓯᐊᖅᑐᑎᒃ ᓴᓇᔭᐅᒍᒫᕐᓂᐊᖅᑐᐃᑦ. ᑖᒃᑯᐊ 
ᐱᓕᕆᐊᕆᓯᒪᒐᑦᑎᒍᑦ ᑖᒃᑯᐊᓗ ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒋᓯᒪᑦᓱᑎᒍᑦ ᑕᒪᓐᓇ ᖃᓄᖅ ᓇᓪᓕᐊ 
ᐱᑕᑦᑎᕋᔭᕐᒪᖔᖅ 7 ᑕᐃᒃᑯᐊ ᐅᖃᐅᓯᕆᔭᐅᓯᒪᒻᒪᑕ ᐊᑲᐅᓂᖅᐸᐅᒐᔭᖅᑐᐃᑦ ᐊᒻᒪ ᐊᑑᑎᖃᕐᓂᕐᐸᐅᒐᔭᖅᑐᐃᑦ ᐊᒻᒪ 
ᕿᒥᕐᕈᔭᐅᑎᓪᓗᒋᑦ ᑖᒃᑯᐊᖃ ᒐᕙᒪᒃᑯᑦ ᓄᓇᕗᒻᒥ ᑕᒪᒃᓱᒪᖓᑦ ᐃᑲᔪᖅᑐᑦᑎᐊᕈᒪᒻᒪᑕ ᓇᓪᓕᐊᓄᑐᐃᓐᓇᖅ 
ᑐᓚᑦᑕᕐᕕᒃ, ᐋᖅᑭᑦᑕᐅᒐᔭᕐᐸᑦ ᓇᓗᓇᖏᑦᑐᖅ ᐊᑑᑎᖃᑦᑎᐊᕋᔭᕐᒪᑦ ᓇᒡᓕᐊᓄᑐᐃᓐᓇᖅ ᓱᓇᑐᐃᓐᓇᒧᓪᓗ. ᑕᒪᓐᓇ 
ᒐᕙᒪᒃᑯᑦ ᐃᖅᑲᓇᐃᔭᖃᑎᒋᒃᓱᑎᒍᑦ ᑕᐃᒃᑯᐊ ᓄᓇᓖᑦ ᐅᖃᖅᑕᐅᓯᒪᕗᑦ ᓇᓪᓕᐊᖑᒐᔭᕐᒪᖔᑕ ᑐᓗᑦᑕᕕᒻᒥ ᖃᓄᖅ 
ᐊᑑᑎᖃᓪᓚᕆᒐᔭᖅᑐᐃᑦ. 
 
ᑖᒃᑯᐊ ᐃᓘᓐᓇᑦᑎᐊᑎᒃ 7 ᐊᑑᑎᖃᓪᓚᕆᑦᑑᒐᓗᐊᑦ ᑕᐃᒪᐃᑦᑐᓂ ᐊᒥᓱᓂᑦ ᓴᓇᒍᓇᖏᓂᑦᑎᓐᓄᑦ ᑕᐃᒃᑯᐊ 
ᐅᖃᖅᑕᐅᓯᒪᔪᐃᑦ ᓇᒡᓕᐊ ᐱᒐᔭᕐᒪᖔᖅ ᓱᓕᓪ ᒫᓐᓇᒧᓪᓗ ᒐᕙᒪᑐᖃᒃᑯᑦ ᐅᖃᖃᑎᒋᔭᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᓕᒫᕋᓱᒃᑯᒪᖃᐃ ᑭᓯᐊᓂ ᑐᓴᕋᒃᓴᐅᔪᓂ ᑕᐃᒃᑯᐊ ᓇᓪᓕᐊᓂ 
ᐃᑲᔪᖅᑐᐃᒍᒪᒐᔭᕐᒪᖔᕐᒥ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑳᖅ ᒐᕙᒪᑐᖃᒃᑯᑦ ᓄᓇᕗᑦ ᒐᕙᒪᒃᑯᓐᓂᖏ ᖃᓄᐃᑦᑐᓂᑦ ᒪᓕᒋᐊᖃᕐᓂᐊᕐᒪᖔᑕ ᑕᒫᓂ 
ᐱᓇᓱᐊᕈᓯᕐᒥᑦ ᑐᓴᖅᑕᑎᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐄ, ᑕᐃᒃᑯᐊ ᐅᕙᑦᑎᓐᓂ 
ᖃᓄᖅ ᐃᒪᐃᓕᖓᔪᓂᑦ ᑕᑯᒍᒪᕗᒍᑦ ᐃᒪᐃᓕᖓᑐᐅᕐᐸᑦ ᐱᐅᒐᔭᖅᑐᓂᑦ ᑕᐃᒪᐃᓘᖅᓯᒪᔪᓂᑦ ᖃᐃᑦᑎᓚᐅᖏᑦᑐᐃᑦ 
ᑭᓯᐊᓂ ᐅᖃᖃᑎᒋᓚᐅᖅᑕᕗᑦ ᖃᓄᖅ ᑕᒪᓐᓇ ᓄᓇᕗᒻᒥ ᐊᑑᑎᖃᕋᔭᕐᒪᖔᖅ ᓇᓪᓕᐊᓐᓄᑦ ᓄᓇᓕᓐᓄᑦ ᓴᐃᒃᑯᐊ 
ᐅᖃᖅᑕᐅᓯᒪᔪᐃᑦ ᑐᑭᓯᑎᒍᓐᓇᕐᒥᔭᕋ ᓇᒡᓕᐊᖑᒻᒪᖔᑕ ᑕᕝᕙᓂ ᑎᑎᕋᖅᓯᒪᖏᒻᒪᑕ ᑭᓯᐊᓂ ᓇᓗᓇᖏᑦᑐᖅ 
ᑕᐃᒃᑯᐊ ᐃᓚᖏᓐᓂ ᖃᐅᔨᒪᔪᖅ ᐅᖃᖅᑕᐅᓯᒪᔪᓂᑦ ᑕᕝᕗᖓ ᑐᓚᑦᑕᕐᕕᒻᒧᑦ ᐃᓕᓯᕕᐅᒐᔭᖅᑐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᐊᐅᔭᐅᓚᐅᖅᑐᖅ ᑖᒃᑯᐊ 
ᑐᓴᕋᒃᓴᓕᕆᔨᒃᑯᑦ ᑕᒻᒪᓲᕈᓘᒻᒥᒻᒪᑕᑦᑕᐅᖅ. ᑖᒃᑯᐊ ᓇᓪᓕᐊᖑᒐᔭᕐᒪᖔᖅᑖᒃᑯᐊ 7-ᖑᔪᓂᑦ ᓄᓇᓕᐅᔪᓂᑦ. 
 
ᐊᐱᕆᔪᒪᔭᕋᓕ ᐃᖏᕋᔪᓕᕆᔨᒃᑯᑦ ᐱᔭᕇᓚᐅᖅᑳᑦ ᑮᓇᐅᔭᑎᒍᑦ ᐊᑲᐅᓂᖅᐹᖑᒐᔭᖅᑐᓂᑦ ᑕᐃᒃᑯᓄᖓ ᐊᑐᓂ 
ᓄᓇᓕᓐᓂ ᐊᑲᐅᔾᔪᑎᒋᒐᔭᖅᑕᖏᓐᓂ ᐊᑲᐅᖏᓂᖅᐹᖑᔾᔪᑎᒋᒐᔭᖅᑕᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐱᓕᕆᐊᕆᑦᑎᐊᕋᓱᐊᖅᑕᕗᑦ ᑕᒪᒃᑯᐊ ᖃᓄᖅ 
ᐊᑦᑐᖅᑕᐅᓂᖃᕋᔭᖅᑑᒻᒪᑕ ᓇᓪᓕᐊᑐᐃᓐᓇᖅ ᓇᓗᓇᖏᑦᑐᖅ ᓱᓇᒧᓪᓗ ᓱᓇᖃᕐᒪᖔᑕᓗ ᐆᒪᔪᖁᑎᒋᔭᖏᒻ ᐊᒻᒪ 
ᖃᓄᖅ ᐊᑦᑐᐃᓂᖃᕋᔭᕐᒪᖔᖅ. 
 
ᕿᒥᕐᕈᔭᐅᑦᑎᐊᕆᐊᖃᕋᔭᕐᒥᒻᒪᑦ ᑲᔪᓯᖏᓐᓂᖏᓐᓂ ᐃᒻᒪᖃ ᑕᐃᒃᑯᐊ 7 ᓇᒡᓕᐊ ᐱᔭᐅᓯᒪᓕᕐᐸᑦ ᑕᒪᓐᓇ 
ᑲᔪᓯᒋᐊᕋᔭᖅᑐᖅ ᓇᓗᓇᖏᑦᑐᖅ ᖃᓄᖅ ᐊᑦᑐᐃᓂᖃᕋᔭᕐᒪᖔᑕ ᐆᒪᔪᖁᑎᒋᔭᖏᓐᓂ ᐃᒫᓃᑦᑐᓂᑦ ᐅᕝᕙᓘᓐᓃᑦ 
ᐊᓯᒐᓚᖓᓂᑦ ᖃᓄᖅ ᐊᑐᐃᓐᓂᖃᕋᔭᕐᒪᖔᖅ ᓄᓇᒥᑦ ᕿᒥᕈᔭᐅᑦᑎᐊᕆᐊᖃᕐᓂᐊᕐᒥᔪᖅ ᑕᐃᒃᑯᐊ 
ᓴᓇᔭᐅᖏᓐᓂᖓᓃᓛᒃ ᑕᐃᓐᓇ ᑐᓚᑦᑕᕐᕕᐅᒐᔭᖅᑐᖅ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᕋᑖᕐᖓᑦ. ᐅᖃᖅᑏ, ᖃᐅᔨᒪᒐᓗᐊᖅᑐᖓ 
ᒥᓕᐊᒐᓵᓗᖏᓐᓂ ᐊᑭᖃᕐᖓᑦ ᑕᐃᒪᐃᑦᑐᒥᑦ ᐱᓕᕆᓂᐊᕐᓗᓂ $6 ᒥᓕᐊᓐᑲᓴᓐᓂᖅᑲᐃ  

7 ᒥᓕᐊᓐᓂᑦ ᕿᑎᕐᒥᐅᓂᑦ ᑐᓚᑦᑕᕐᕕᖓᓄᑦ ᖃᐅᔨᓴᖅᑕᐅᑎᓪᓗᒍ $3 ᒥᓕᐊᑲᓂᕐᓂᑦ ᓱᓕ ᐱᒋᐊᖃᖅᑐᒍᑦ 
ᐱᔭᕇᖅᑕᐅᓂᐊᖅᑲᑦ. 
 
ᑕᐃᒪᓕᖃᐃ 7 ᒪᕆᐊᓗᓐᓄᑦ ᐱᑎᓪᓗᒋᑦ ᐊᑭᑐᔫᒐᔭᕐᐳᖅ. ᐊᐱᖅᑯᑎᒋᔪᒪᔭᕋᓕ ᓴᖅᑭᔫᓐᓇᖅᑲᑦ ᒥᓂᔅᑕᐅᕗᖅ 
ᑎᑎᖅᑲᐅᔪᓂ ᑐᕌᖓᔪᓄᑦ ᑕᒫᓂ ᐱᓇᓱᐊᕈᓯᕐᒥᑦ ᓄᓇᕗᑦ ᒐᕙᒪᒃᑯᖏᓐᓂ ᐊᐅᓪᓚᖅᑎᓯᒪᔭᖏᓐᓂ ᒐᕙᒪᑐᖃᒃᑯᓐᓄ 
ᑕᒪᐅᖓ ᑐᕋᖓᔪᓕᒫᑦ ᑕᕝᕗᖓ ᐊᑐᐃᓐᓇᐅᑎᑦᑎᒍᓐᓇᖅᑲ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᕿᒥᕈᒋᐊᕋᔭᖅᑲᒃᑲ ᖃᓄᖅ ᑕᒪᓐᓇ 
ᐃᓕᑕᕆᔭᐅᑎᒃᑲᓐᓂᕈᓐᓇᕐᒪᖔᑦᑎᒍᑦ ᓄᓇᕗᒻᒥᐅᑕᓄᑦ ᑖᒃᑯᐊ ᐱᒻᒪᕆᐅᑎᓪᓗᒋᑦ ᐱᔭᕆᐊᑐᔪᓪᓚᕆᐅᓂᐊᖅᑐᖅ 
ᓇᓗᓇᖏᑦᑐᖅ ᐱᓕᕆᐊᕇᓇᕋᑦᑎᒍᑦᑕᐅᖅ. 
 
ᑕᐃᑲᓂ 1999-ᒥᓂ 2000-ᒥᓗᑭᐊᖅ ᑖᒃᑯᐊ ᐊᑯᓂᒃ ᐃᖅᑲᓇᐃᔭᖃᑎᒋᓯᒪᒐᑦᑎᒍ ᑕᐅᕙᓂ ᕿᑎᕐᒥᐅᑦ ᑕᐃᒃᓱᒧᖓ 
Bathurst Road & Port-ᖑᓂᕋᖅᑕᐅᔪᒧᑦ ᐊᒻᒪ ᐊᓯᒐᓚᖏᓐᓄᑦ ᑖᒃᑯᐊ ᑎᑎᕋᖅᑕᐅᓯᒪᓕᖅᓱᑎᒃ. 
ᕿᒥᕐᕈᒋᐊᑦᓯᐊᕋᔭᖅᐸᒃᑲ ᓇᓪᓕᐊᒃ ᑕᐃᒃᑯᐊ ᑎᑎᖅᑲᐃᓐ ᐊᓚᒃᑲᖅᓯᒪᒻᒪᖔᑕ ᑕᒪᑦᓱᒧᖓ ᑐᓚᒃᑕᖅᕕᐅᒐᔭᖅᑐᒧᑦ 
ᐃᑎᔪᒦᑦᑐᒧᑦ ᐃᒫᓃᑦᑐᒧᓐ. ᑖᓐᓇ ᐊᐱᖅᑯᑎᒋᔭᖓ ᑕᐃᒃᑯᓂᖓ ᑎᑎᖅᑲᓂᒃ ᐊᓚᒃᑲᖅᑐᖃᕐᓂᖅᐸᓐ 
ᐊᓚᒃᑲᖅᑎᑕᒥᓂᖅᑎᓂᓪᓘᓐᓃᑦ ᐊᓚᒃᑲᖅᑎᒐᔭᖅᐸᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᑦᔨᕆᓂᐊᖅᑲᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᒻᒪᑦ. ᑲᑎᒪᔾᔪᑎᒃᓴᑎᓐᓄᑦ 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. 
ᑭᐅᔾᔪᑏᑦ ᒪᑐᐃᖅᓯᒋᐊᖓᐅᑕᐅᓚᐅᖅᑐᒧᑦ. ᑲᑎᒪᔾᔪᑎᒃᓴᕗᑦ 10. (ᑐᓵᔨᒃᑯᑦ) ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. ᒥᔅᑕ 
ᐋᕆᐊᒃ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 005 - 2(3): ᐃᓄᓕᒫᖅᓯᐅᑎᓄᑦ ᐃᒡᓗᓄᑦ ᐊᑭᓕᐅᑎᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᐱᒍᓱᑉᐳᖓ ᓴᖅᑮᒋᐊᒃᓴᖅ ᑐᒃᓯᕋᐅᑕᐅᔪᒥᒃ ᑲᖏᖅᑑᒑᐱᒻᒥᒃ 
ᓄᓇᕗᒻᒥ ᐊᐱᖅᓱᖅᑐᓂᒃ ᑕᐃᒃᑯᐊ ᐃᓪᓗᒨᖅᑕᐅᖃᑦᑕᖅᑐᓐ ᖃᓄᖅ ᐋᖅᑭᓱᖅᑕᐅᓯᒪᖃᑦᑕᕐᒪᖔᑕ 159-ᖑᒻᒪᑕ 
ᐊᑎᓕᐅᖅᓯᒪᔪᑦ. 160-ᖑᓕᖅᑐᑦ ᒫᓐᓇ. ᑖᒃᓱᒧᖓ ᑐᒃᓯᕋᐅᑎᒧᓐ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑕᐃᒪᐃᑦᑐᒥᒃ ᑕᑯᔭᕆᐅᖅᑕᕆᕗᖓ. (ᑐᓵᔨᒃᑰᕈᓐᓃᖅᐳᖅ) 
ᑲᑎᒪᔾᔪᑎᒃᓴᕗᑦ 10. (ᑐᓵᔨᒃᑯᑦ) ᐊᑎᓕᐅᖅᓯᒪᔪᑦ ᑐᒃᓯᕋᐅᑏᓐ. (ᑐᓵᔨᒃᑰᕈᓐᓃᖅᐳᖅ) ᑲᑎᒪᔾᔪᑎᒃᓴᕗᑦ 11. 
ᑐᓴᖅᑎᑎᔾᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ 
ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 13. (ᑐᓵᔨᒃᑯᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 171 - 2(3): ᑎᑎᕋᖃᑎᖃᖃᑦᑕᕐᓂᖅ ᓯᕗᓕᖅᑎᒧᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᑦᑮᔪᒪᔪᖓ ᑎᑎᖅᑲᐅᔪᒥᒃ, ᑎᑎᕋᓚᐅᖅᑕᓐᓂᒃ ᓯᕗᓕᖅᑎᒧᑦ ᑕᐃᒃᓱᒧᖓ 
ᐃᐊᕗᑦ ᕼᐅᐊᓐ ᒥᒃᓵᓄᑦ. ᓂᕆᐅᓐᓂᖃᑦᑎᐊᕐᕋᓗᐊᖅᐳᖓ  

ᓯᕗᓕᖅᑎᐅᔪᖅ ᑭᐅᓛᖅᑐᒃᓴᐅᕗᖅ ᓄᓇᖁᑎᓐᓄᓪᓗ. ᑕᒪᒃᑯᓄᖓ ᐃᓱᒫᓗᒍᑎᒋᔭᑦᑎᓐᓂᒃ ᒐᕙᒪᒃᑯᑦ 
ᑲᒪᒋᔭᐅᓂᖓᓄᑦ ᑕᒪᓐᓇ ᐊᑲᐅᓈᖅᓯᒪᖏᒻᒪᕆᑦᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᑲᑦᑐᒃ. (ᑐᓵᔨᒃᑰᕈᓐᓃᖅᐳᖅ) ᖁᔭᓐᓇᒦᒃ. (ᑐᓵᔨᒃᑯᑦ) ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᒥᔅᑕ ᐊᕐᕚᕐᓗᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 172 - 2(3): ᒥᑦᑎᒪᑕᓕᖕᒥ ᑐᓚᑦᑕᕐᕕᒃᓴᖃᕈᓐᓇᕐᓂᕐᒧᑦ ᖃᐅᔨᓴᕐᓂᖅ 

(ᐊᕐᕚᕐᓗᒃ) 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓄᑦ ᐅᖃᐅᓯᕐᓄᑦ ᕿᑎᖅᑰᒻᒥ ᐅᖃᓚᐅᖅᓯᒪᒐᒪ 
ᐱᑕᖃᕆᐊᖃᕐᓂᖓᓄᑦ ᒥᑦᑎᒪᑕᓕᒃ ᑐᓚᒃᑕᕕᖃᕆᐊᖃᕐᓂᖓᓂᒃ. ᒥᑦᑎᒪᑕᓕᒃᒥᐅᑦ ᕼᐊᒻᓚᒃᑯᖏᑦ ᑕᒪᑦᓱᒥᖓ 
ᐅᑕᖅᑭᑐᐃᓐᓇᕈᓐᓃᕐᖓᑕ ᐃᑲᔪᖅᑕᐅᔪᒪᓪᓕᑎᒃ ᑭᓯᐊᓂᓕ ᐱᒋᐊᕈᒪᓯᒪᓕᕐᖓᑕ ᖃᐅᔨᓴᕐᓂᐅᒐᔭᖅᑐᒧᑦ 
ᒪᓪᓕᓗᐊᖅᑕᐃᒃᑯᑎᐅᔪᒧᑦ. 
 
ᑕᐃᒪᓕ ᓴᖅᑮᔪᒪᔪᖓ ᒥᑦᑎᒪᑕᓕᒃᒥ ᒪᓕᓗᐊᔾᔭᐃᒃᑯᑎᒧᓐ ᖃᐅᔨᓴᑕᐅᔪᒧᑦ ᐊᒻᒪᓗ ᐊᐱᖅᓱᕈᒪᓪᓗᒍ ᒥᓂᔅᑕᐅᔪᖅ 
ᑖᒃᓱᒧᖓ ᑎᑎᖅᑲᐅᔪᒧᑦ ᑕᕝᕙᓂ ᐊᐱᖅᓱᖅᑕᐅᓕᖅᑎᓪᓗᒍ ᑲᑎᒪᑐᐃᓐᓇᑎᓪᓗᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑎᑎᖅᑲᐃᑦ ᒪᐅᖓᖅᑕᐅᓂᐊᕐᖓᑕ. ᖁᔭᓐᓇᒦᒃ. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᒪᓕᒐᓕᐅᖅᑎ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 173 - 2(3): ᖃᓚᑦᑐᖅ - ᐊᕐᕌᒍᓄᑦ ᖁᓕᓄᑦ ᐃᓕᓴᐃᔨᓂᒃ 

ᐱᓕᒻᒪᑦᓴᐃᖃᑦᑕᓂᕐᒧᑦ ᖃᓄᖅᑑᕈᑎᑦ 2006-2016 (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑮᔭᕆᐊᔅᓴᖅ, ᐅᖃᖅᑲᐅᒐᒪ 
ᖁᓪᓗᖅᑑᒥ ᖃᓚᖅᑕᖅ ᐊᕐᕌᒍᓄᑦ ᖁᓕᓄᑦ ᐃᓕᓴᐃᔨᐅᔪᓂᒃ ᐃᓕᓐᓂᐊᖅᑎᐅᔪᓄᑦ ᐸᕐᓇᒍᑎ 2006-ᒥᑦ 2016-ᒧᑦ.  
 
ᐅᖃᖅᑎ: ᖁᔭᓐᓇᒦᒃ ᐲᑯ. ᑎᑎᖃᖏᑦ ᒪᐅᖓᖅᑕᐅᓂᐊᕐᖓᑕ. 2006-16. ᑕᕝᕙᓂ ᑲᑎᒪᔾᔪᑎᔅᓴᑦᑎᓐᓂ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 174 - 2(3): 2005-06 ᐅᓂᒃᑳᖅ ᓄᓇᕘᒧᑦ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐊᕐᕌᒍᑕᒫᑦ ᐅᓂᒃᑳᖑᔪᒥᑦ 2006 
ᑕᐃᒪᐃᑦᑕᕆᐊᖃᕐᒪᑦ ᓄᓇᕗᒥ ᐋᓐᓂᐊᖅᑐᓕᕆᓂᕐᒧᑦ ᐱᖁᔭᖅ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᖏᑦ ᒪᐅᖓᖅᑕᐅᓂᐊᕐᒪᑕ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖃᐃᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 175 - 2(3): ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓄᑦ ᐅᓂᒃᑳᓄᑦ ᐃᓚᒋᐊᕈᑎᑦ 

ᓄᖅᑲᖅᑐᓄᑦ ᐊᑭᓕᐅᑎᓄᑦ ᑮᓇᐅᔭᖃᕐᕕᒻᒧᑦ ᐊᕐᕌᒍᒧᑦ ᐃᓱᓕᒃᑐᖅ ᒫᑦᓯ 31, 2006 (ᐅᖃᖅᑎ) 
  
(ᑐᓵᔨ ᓄᖅᑲᖅᐳᖅ) ᒪᓕᒐᓕᐅᖅᑎᐅᖃᑎᒃᑲ (ᑐᓵᔨᒃᑯᑦ) ᓈᓴᐅᑎᖓ 20(b) ᒪᓕᒡᓗᒍ ᐃᓚᒋᐊᕈᑎᖃᖅᑐᖅ 
ᓄᖅᑲᐅᓯᐊᕈᑎᓄᑦ ᐱᖁᔭᕐᔪᐊᖓ ᓴᖅᑭᑦᑎᔪᒪᔪᖓ ᓈᓴᖅᑕᐅᓯᒪᔪᓂ ᑮᓇᐅᔭᓕᕆᔾᔪᑎᕕᓂᖏᑦ ᐃᓚᒋᐊᕈᑎᖃᖅᑐᑦ 
ᓄᖅᑲᕈᒻᒥᓵᒃᓴᐃᑦ ᑮᓇᐅᔭᖏᑦ ᐊᕐᕌᒍ ᐃᓱᓕᓪᓗᒍ ᒫᑦᓯ 31, 2006.  

ᓴᖅᑭᖅᑎᑕᐅᔪᖅ ᑎᑎᖅᑲᒃ 176 - 2(3): ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓄᑦ ᐅᓂᒃᑳᓄᑦ ᓄᖅᑲᖅᑐᓄᑦ 

ᐊᑭᓕᐅᑎᓄᑦ ᑮᓇᐅᔭᖃᕐᕕᒻᒧᑦ ᐊᕐᕌᒍᒧᑦ ᐃᓱᓕᒃᑐᖅ ᒫᑦᓯ 31, 2006 (ᐅᖃᖅᑎ) 
 
ᐊᒻᒪᓗᓱᓕ, ᒪᓕᒃᖢᒍ 21 (1)(b) ᐊᒻᒪᓗ (c) ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᖅᑲᕈᒻᒥᓵᒃᓴᖏᑦ ᐱᖁᔭᕐᔪᐊᖏᑦ 
ᒪᓕᒃᖢᒋᑦ ᐅᓪᓗᒥ ᓴᖅᑭᑦᑎᔪᒪᔪᖓ ᑮᓇᐅᔭᐃᑦ ᑕᒻᒪᖅᓯᒪᔪᖅᓯᐅᖅᑕᐅᔪᕕᓃᑦ, ᑕᒻᒪᕈᒻᒥᓵᒃᓴᐃᑦ ᑮᓇᐅᔭᖁᑎᖏᑦ 
ᐊᕐᕌᒍ ᐃᓱᓕᓪᓗᒍ ᒫᑦᓯ 31, 2006. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 177 - 2(3): ᐃᑦᑐᖅᓯᐅᑎᒃᓴᓂᑦ ᐊᐅᓚᑦᑎᓂᕐᒧᑦ ᐅᓂᒃᑳᖅ ᐊᕐᕌᒍᒧᑦ 

ᐃᓱᓕᒃᑐᖅ ᒫᑦᓯ 31, 2006 (ᐅᖃᖅᑎ) 
 
ᐊᒻᒪᓗᓱᓕ ᓈᓴᐅᑎᖓ ᒪᓕᒡᓗᒍ 21(`1)(d) ᑲᑎᒪᔨᖏᑦᑕ ᓄᖅᑲᕈᒻᒥᓵᒃᓴᖏᓐᓄᑦ ᐱᖁᔭᕐᔪᐊᖓ (b) 
ᓄᖅᑲᕈᒻᒥᓵᒃᓴᐃᑦ ᐃᓚᒋᐊᕈᑎᖃᖅᑐᑦ ᐱᖁᔭᕐᔪᐊᖓ ᒪᓕᒡᓗᒍ ᓴᖅᑭᑦᑎᔪᒪᕗᖓ ᐅᓂᒃᑳᓂᒃ ᓄᖅᑲᕈᒻᒥᓵᑦ 
ᐊᐅᓚᑕᐅᓂᖏᓐᓄᑦ ᑎᑭᓪᓗᒍ ᒫᑦᓯ 31, 2006.  
 
(ᑐᓵᔨ ᓄᖅᑲᖅᐳᖅ) ᑎᑎᖃᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑦᑎᔪᑎᑦ ᐱᖁᔨᕗᖔᕈᓄᑦ. 
ᑲᑎᒪᔾᔪᑎᒃᓴᕗᑦ 15. ᑐᓴᖅᑎᑦᑎᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. (ᑐᓵᔨᒃᑯᑦ) 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ ᐊᓯᖏᓐᓂᒡᓗ ᐱᓕᕆᐊᒃᓴᓂ. ᐱᖁᔭᒃᓴᖅ 23, 
ᐱᖁᔭᒃᓴᖅ 24, ᐱᖁᔭᒃᓴᖅ 25, ᐊᒻᒪᓗ ᐱᖁᔭᒃᓴᖅ 26 ᒥᔅᑕ ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓂᐊᖅᑐᖅ.  
 
ᐱᒋᐊᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕆᐊᓕᕐᓂᕐᒥᒃ 20 ᒥᓂᑦᔅᒥᒃ ᕿᑲᕐᓂᐊᖅᑐᒍᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 15:04ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:29ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᒋᐊᓚᐅᕐᒥᑕ. ᑲᑎᒪᑲᐃᓐᓇᖅᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᖅᑐᒍᑦ. ᐱᖁᔭᒃᓴᖅ 23. ᐱᖁᔭᒃᓴᖅ 24. ᐱᖁᔭᒃᓴᖅ 25. ᐊᒻᒪᓗ ᐱᖁᔭᒃᓴᖅ 26. 
ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᑦ? ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᑎᒪᔾᔪᑎᒋᔪᒪᔭᕗᑦ ᕿᒥᕐᕈᓇᓐᓂᐊᖅᑕᕗᑦ ᐱᖁᔭᒃᓴᖅ 26-ᒥ ᐱᔭᕇᖅᐸᑦ 
ᐊᑭᑐᔪᖅᑐᕈᑎᒃᓴᖏᑦ ᕿᒥᕐᕈᓇᕐᓂᐊᕐᓗᑎᒍ ᐊᕙᑎᓕᕆᔨᒃᑯᑦ ᐱᕕᒃᓴᖃᕈᑦᑕ ᕿᒥᕐᕈᓇᓐᓂᐊᕆᓪᓗᑎᒍ ᓄᓇᓕᓐᓄᑦ 
ᒐᕙᒪᒃᑯᓄᓪᓗ ᐱᔨᑦᓯᖅᑎ ᐱᓕᕆᕕᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐊᖏᖅᐱᑖ ᐊᑭᑐᔪᖅᑐᕈᑎᒃᓴᖏᓐᓂ ᐊᕙᑎᓕᕆᔨᒃᑯᑦ 
ᐱᓕᕆᓂᐊᕐᓗᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐊᕙᑎᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐊᐱᕆᔪᒪᔭᕋ ᒥᓂᔅᑕ ᓇᑦᑎᖅ ᐊᕙᑎᓕᕆᔨᒃᑯᑦ ᒪᑐᐃᖅᓯᖁᓪᓗᒋᑦ. 
ᒥᔅᑕ ᓇᑦᑎᖅ.  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑖᒃᑯᐊ ᐊᑐᓛᕐᓂᐊᕈᒪᔭᕗᑦ 2007-08 ᐊᑭᑐᔫᑎᓂ 
ᐊᖏᖅᑕᐅᔪᒪᓂᐊᕋᒪ ᖃᐅᔨᒪᓂᐊᖅᐳᓯ. (ᑐᓵᔨᒃᑯᑦ) ᐅᓪᓗᒥ ᖁᕕᐊᓱᒃᑐᖓ ᑕᕝᕙᓂ ᓵᔅᓯᓐᓅᕋᒪ ᐱᓕᕆᕕᑦᑎᓐᓂ 
ᐊᑐᖅᑕᐅᔪᒫᕐᓂᐊᖅᑐᑦ ᕿᒥᕐᕈᓇᒃᖢᑎᒍᑦ 2007-08 ᑮᓇᐅᔭᖅᑐᕈᑎᐅᑉ ᐊᕐᕌᒍᐊ.  
 
ᐃᒃᓯᔭᐅᑖᖅ ᐅᓪᓗᒥ ᑖᒃᑯᐊ ᐱᓕᕆᕕᒃᓴᐃᑦ, ᐱᓕᕆᕕᐅᒥᓛᒃ ᐊᑐᕈᒫᖅᑕᖏᑦ 2007-08ᒧᑦ $2,025,000. 
 
ᐱᓕᕆᕕᒃ 21-ᒥ ᐊᑭᑐᔪᖅᑐᕈᑎᒃᓴᖃᖅᑐᑦ ᐊᒡᒋᖅᑐᓂ ᒪᕐᕉᖕᓂᒃ ᐱᓕᕆᐊᒃᓴᖃᓪᓗᐊᖅᑐᒥᒃ: 
 

1. ᒥᕐᖑᐃᖅᓯᕐᕕᓕᕆᓂᕐᒧᑦ ᐊᒻᒪᓗᑕᐅᖅ ᐱᑐᐃᓐᓇᐅᖏᑦᑐᒃᑯᓇᔪᐃᑦ 
2. ᓂᕐᔪᓯᕆᓂᕐᒧᑦ ᒥᐊᓂᖅᓯᔾᔪᑏᑦ. 

 
ᓄᓇᕗᒥ ᒥᕐᖑᐃᖅᓯᕐᕕᓕᕆᓂᕐᒧᑦ ᐱᒻᒪᕆᐊᓘᖕᒪᑦ ᓴᐳᒻᒥᖅᖠᕆᔾᔪᑕᐅᓪᓗᑎᒃ ᓄᓇᕗᒥ ᑲᔪᖏᖅᓴᐅᑕᐅᓪᓗᑎᒡᓗ 
ᓄᓇᖁᑎᒋᔭᕗᓪᓗ ᐱᑐᖃᐃᓪᓗ ᑕᒪᒃᑯᐊ ᐃᑲᔪᖅᑐᐃᓗᑎᒡᓗ ᐃᕿᐊᙳᐃᔭᕐᕕᖕᓂ ᐳᓚᕋᑦᑐᓄᓪᓗ 
ᐅᐸᒃᑕᐅᖃᑦᑕᕐᓗᑎᒃ ᒥᕐᖑᐃᖅᓯᕐᕖᑦ ᓴᓇᔭᐅᓯᖕᒪᒪᑕ ᓄᓇᕗᒻᒥᐅᑦ ᐃᑲᔪᖅᑕᐅᖁᓪᓗᒋᑦ ᑲᓇᑕᓕᒫᒧᑦ ᐊᒻᒪᓗ 
ᓄᓇᕐᔪᐊᕐᒦᑦᑐᑦ ᐳᓛᕆᐊᖃᑦᑕᖁᓪᓗᒋᑦ. 
 
ᓄᕕᐱᕆ 2000-ᖑᑎᓪᓗᒍ ᑲᑎᓪᓗᒋᑦ ᑲᑎᒪᔨᕋᓛᑦ ᓄᓇᓕᑦ ᓴᖏᓂᖅᑖᖅᑎᑕᐅᑎᓪᓗᒋᑦ ᐃᑯᐱᒡᕕᓕᕆᓂᕐᒧᓪᓗ 
ᐊᖏᖅᓯᓚᐅᖅᒪᑕ ᓇᐃᓈᖅᓯᒪᔪᒥᒃ ᐅᓂᒃᑲᐅᓯᐅᖅᓯᒪᔪᓂᒃ ᒥᕐᖑᐃᖅᓯᕐᕖᑦ ᓄᓇᕗᒥ ᑭᓱᖃᕐᒪᖔᑕ ᐅᓂᒃᑳᖅ 
ᓇᓗᓇᐃᖅᓯᓚᐅᖅᑐᖅ ᐊᒥᒐᕐᓂᖏᓐᓂᒃ ᐃᓚᑰᓂᖏᓐᓂᓪᓗ ᑕᖅᑲᒃᑯᐊᓗ ᐊᑦᑕᕐᓇᖅᓴᐃᖅᔭᐅᓯᒪᓂᖏᑦ 
ᐊᒻᒪᓗᑦᑕᐅᖅ ᐳᓚᕋᑏᑦ ᐳᓛᕆᐊᖅᓯᒪᔭᖏᑦ ᐱᑐᐃᓐᓇᐅᖏᒻᒪᑕ ᓴᓇᔭᐅᑦᑎᐊᖅᓯᒪᖁᓪᓗᑎᒃ ᓄᓇᕗᒥᐅᓄᑦ 
ᑕᖅᑲᒃᑯᓄᖓ ᐊᑐᖅᑕᐅᔪᒃᓴᐅᓪᓗᑎᒃ. 
 
ᑖᒃᑯᐊ ᐃᓱᒪᒋᓪᓗᒋᑦ 2007-08 ᐊᑭᑐᔪᖅᑐᕈᑎᒃᓴᐃᑦ ᐱᖃᓯᐅᔾᔨᓯᒪᖁᓪᓗᒋᑦ ᐃᖅᑲᓇᐃᔭᖅᑕᐅᔾᔪᑎᒃᓴᐃᑦ ᒪᕐᕉᒃ, 
ᐊᐅᓪᓛᖅᓯᒪᖑᐊᕐᕖᑦ ᖃᐅᓱᐃᑦᑐᒥᑦ ᒥᑦᑎᒪᑕᓕᖕᒥᓗ ᐊᒻᒪᓗᑦᑕᐅᖅ ᑕᐃᒃᑯᐊ ᑎᑎᕋᖅᓯᒪᔪᑦ ᑭᓱᑯᑦᑎᖓᓃᒻᒪᖔᑕ 
ᒥᕐᖑᐃᖅᓯᕐᕖᑦ ᑲᖏᖅᖠᓂᕐᒥ ᐃᖃᓗᒃᑑᑦᑎᐊᕐᒧᑦ ᓴᓪᓕᕐᓄᑦ ᐅᖅᓱᖅᑑᕐᒥᓗ ᐊᒻᒪᓗ ᑖᒃᑯᐊ ᐱᔭᕇᕈᒪᔭᕗᑦ ᓄᑖᑦ.  
ᐃᓛᒃ ᑖᒃᑯᐊ ᒥᕐᖑᐃᖅᓯᕐᕕᖕ ᒥ ᐊᑐᖅᑕᐅᕙᓚᐅᖅᑐᑦ ᐸᓐᓂᖅᑑᕐᒥ ᐊᒻᒪᓗ ᓯᐊᒻᒪᒃᓯᕐᕕᐅᓯᒪᖏᑦᑐᓂ ᓄᓇᓕᖕᓂ  
ᑰᒑᕐᔪᖕᒥ ᐊᒻᒪᓗ ᓴᓪᓕᕐᓂ, ᑲᖏᖅᑐᒑᐱᖕᒥᓗ. 
 
ᑖᒃᑯᐊ 2007-08 ᐊᑭᑐᔪᖅᑐᕈᑎᒃᓴᐃᑦ ᐃᓗᐊᓃᓐᓂᐊᖅᑐᑦ ᓂᕐᔪᓯᕆᓂᖅ ᐱᓕᕆᕕᖓᑕ, ᑖᒃᑯᐊᓗ ᐊᒡᓚᒡᕕᖏᓐᓂ 
ᑲᒪᖃᑦᑕᕐᓂᐊᖅᑐᑦ ᓄᓇᓯᐅᑎᖏᓐᓄᓪᓗ ᐃᖏᕐᕋᔾᔪᑎᒋᔭᖏᓐᓄᑦ ᐃᖅᑲᓇᐃᔭᖅᓯᔾᔪᑎᒋᔭᐅᓂᐊᕐᒪᑦ 
ᐃᖃᓗᒃᑑᑦᑎᐊᕐᒥ ᐊᒡᓚᒡᕕᖓᑦ ᐱᔭᕇᖅᑕᐅᑎᓪᓗᒍ. 
 
ᒪᑐᒋᐊᕈᑎᒋᓗᒍ, ᑖᒃᑯᐊ ᐊᑭᑐᔪᖅᑐᕈᑎᒃᓴᖓ ᐅᕙᑦᑎᓐᓄᑦ ᑐᓂᔭᐅᓯᒪᔪᖅ ᐱᓕᕆᕕᖓᓐᓄᑦ ᐊᕙᑎᓕᕆᔨᒃᑯᑦ 
ᐊᑭᑐᔪᖅᑐᕈᑎᒃᓴᐃᑦ ᐃᔨᒋᓂᖅᓴᕗᑦ ᐃᑲᔪᖅᑐᐃᔾᔪᑎᒃᓴᓂᒃ ᓯᕗᓪᓕᐅᔾᔭᐅᓯᒪᔭᖏᓐᓂᓗ ᓄᓇᓕᐅᔪᑦ ᒐᕙᒪᒃᑯᓪᓗ 
ᓄᓇᕗᓪᓗ. ᐱᓕᕆᕕᐅᔪᖅ ᑖᒃᑯᐊ ᐊᑐᖅᑕᐅᑦᑎᐊᖅᑎᑦᑎᓇᓱᖕᓂᐊᖅᑐᑦ ᐊᑭᑐᔪᖅᑐᖁᑎᒃᓴᕈᑎᒋᔭᖏᓐᓂᒃ.  

ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᒃ ᒥᓂᔅᑕ. (ᑐᓵᔨ) ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖅᑰᓗᐊᓕᕐᒪᒡᒎᖅ 
ᐊᕙᑎᓕᕆᓂᐊᖅᑎᓪᓗᑕ ᐃᖃᓗᒃᑐᖃᐅᒐᒪᐃ. ᒥᓂᔅᑕ, ᖁᔭᓐᓇᒦᒃ. ᒥᓂᔅᑕ ᖃᐃᖁᔨᓂᐊᖅᐲᑦ ᑕᑲᓄᖓ 
ᐊᐱᖅᓱᖅᑕᐅᕕᖕᒧᑦ? ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᒪᑕ...ᒪᒥᐊᓇᖅ. ᑲᑎᒪᔨᕋᓛᑦ ᐊᖏᖅᐹᑦ ᑕᑲᓄᖓ 
ᖃᐃᖁᔭᐅᖁᓪᓗᒋᑦ ᐃᓯᖅᑎᑕᐅᖁᓪᓗᒋᑦ ᐱᖃᑎᒋᓂᐊᖅᑕᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᐃᓯᖅᑎᓚᐅᒃᑭᑦ ᑲᒃᑯᐊ.  
 
ᑎᑎᕋᖅᑕᐅᓯᒪᓂᐊᕐᒪᑕ ᒥᓂᔅᑕ, ᑭᓇᒃᑰ `ᖕᒪᖔᑕ ᑕᐃᓚᐅᒃᑭᑦ ᐱᖃᑎᑎᑦ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨ ᓄᖃᖅᐳᖅ) ᑕᓕᖅᐱᒐᓂᒃ ᓴᐃᒪᓐ ᐊᕙ, 
ᑐᖏᓕᕆᒋᓪᓗᒍ ᐊᒻᒪ ᑖᓐᓇ ᓴᐅᒥᒐᓃᑦᑐᖅ ᑕᐃᕙᑦ ᒫᓐᑏᑦ, ᒥᕐᖑᐃᓯᕐᕕᓂᑦ ᐊᒻᒪᓗ ᐱᑐᐃᓐᓇᐅᓐᖏᑦᑐᒃᑯᓇᔪᓐᓂᑦ 
ᑲᒪᔨᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ ᑲᑎᒪᑐᐃᓐᓇᖅᑎᓪᓗᑕ. ᐃᒃᓯᕙᐅᑕᖓᑦ ᑲᑎᒪᔨᕋᓛᖑᔪᑦ ᐅᖃᐅᓯᒃᓴᖃᖅᐹ 
ᒪᑐᐃᕆᐊᕈᑎᓂᒃ? ᒥᔅᑕ ᒪᑉᓴᓛᒃ, ᐊᑏ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᐅᖅᑏᑦ ᕿᒥᕐᕈᓇᓚᐅᕐᒪᑕ ᐊᑭᑐᔪᖅᑐᕈᑎᒃᓴᖏᓐᓂᑦ 
ᐱᓕᕆᕕᖓᑕ ᐊᕙᑎᓕᕆᔨᒃᑯᑦ 2007-08 ᑮᓇᐅᔭᓕᕆᓐᓇᐅᑉ ᐊᕐᕌᖑᐊᓄᑦ. ᖁᕕᐊᓱᑦᑐᖓ ᑐᓂᓯᔭᕆᐊᔅᓴ 
ᑲᑎᒪᔨᕋᓛᑦ ᐅᖃᐅᓯᕆᓯᒪᔭᖏᓐᓂᑦ.  
 
ᑲᑎᒪᔨᕋᓛᖑᔪᑦ ᐱᓕᕆᕕᐅᔪᒧᑦ 2007-08-ᒧᑦ ᐊᑭᑐᔪᖅᑐᕈᑎᒃᓴᖏᑦ $2,025,000. ᑖᒃᑯᐊ 9.2-ᐳᓴᒥᑦ 
ᐊᑉᐸᓯᓐᓂᖅᓴᐅᓪᓗᑎᒃ 2006-07-ᒥ ᐊᑐᕈᒫᓚᐅᖅᑕᖏᓐᓂᑦ. ᑕᕝᕙᓐᖓᑦ $757,000 ᐊᑐᕈᒫᖅᑕᐅᕗᖅ ᓄᑖᒥᑦ 
ᐊᓪᓚᕝᕕᑦᑖᕐᓗᑎᒃ ᐆᒪᔪᕐᓂᐊᖅᑎᒃᑯᑦ ᐃᖃᓗᑦᑑᑦᑎᐊᕐᒥ.  
 
ᐃᒃᓯᕙᐅᑖᖅ, ᐱᓕᕆᕕᐅᔪᑦ ᐅᓄᑲᓪᓚᑦᑐᑦ ᐊᓪᓚᕝᕖᑦ ᐃᓗᐊᓂ ᐊᑐᕈᒫᖅᑐᑦ ᓄᑦᑎᖅᑕᐅᑲᑕᓚᐅᕐᒪᑕ 
ᐱᓕᕆᐊᒃᓴᖏᑦ, ᑕᖅᑭᓂᒃ ᐊᓂᒍᑦᑐᓂᑦ ᑖᒃᑯᐊ ᐊᑦᑐᐃᓯᒪᒻᒪᑕ ᐱᓕᕆᔭᐅᖅᑐᓂᒃ ᓴᓂᕋᔭᒻᒥ ᐆᒪᔪᕐᓂᐊᖅᑎᒃᑯᑦ 
ᐊᓪᓚᕝᕕᔅᓴᖓᓐᓂᑦ ᐊᒻᒪ ᐃᖃᓗᓐᓂ ᑰᖓᓂ ᒥᕐᖑᐃᖅᓯᕐᕕᒃᓴᒥ.  
 
ᐃᓚᖏᑦ ᑲᑎᒪᔨᐅᔪᑦ ᐃᓱᒫᓘᑎᖃᖃᑦᑕᓚᐅᕐᒪᑕ ᑖᒃᑯᐊ ᓄᑦᑎᖅᑕᐅᖃᑦᑕᖅᑕᖏᑦ ᐊᓯᖏᑦ ᐱᓕᕆᐊᒃᓴᐅᔪᑦ 
ᑭᖑᕙᕆᐊᖅᑎᑕᐅᓚᐅᕐᒪᑕ ᓄᓇᓕᖁᑎᒋᔭᐅᔪᓃᑦᑐᑦ ᑲᑎᒪᔨᐅᔪᑦ ᐊᔭᐅᖅᑎᐅᔪᑦ ᐱᓕᕆᕕᒻᒥ ᐅᔾᔨᖅᓱᖅᑎᐊᕐᓗᑎᒃ 
ᐸᕐᓇᐃᖃᑦᑕᖁᓪᓗᑎᒃ ᓴᓇᓕᖅᑎᓪᓗᒋᓪᓗ ᓯᕗᓂᒃᓴᒥᑦ ᐱᓕᕆᐊᒃᓴᐅᓂᐊᖅᑐᓂᒃ. ᐅᓄᑲᓪᓚᑦᑐᑦ $100,000-
ᖏᓐᓃᑦᑐᑲᓪᓛᓗᐃᑦ ᑮᓇᐅᔭᐃᑦ ᓄᑦᑎᖅᑕᐅᓐᓂᕐᒪᑕ ᖁᓕᐅᔪᑦ ᐱᓕᕆᐊᕆᔭᐅᓂᐊᖅᑑᒐᓗᐊᑦ ᑐᒡᓕᐊᓂ 
ᐱᓕᕆᔭᐅᓕᖅᑎᓪᓗᒋᑦ 2006-07-ᒥ ᑲᒪᒋᔭᐅᓂᐊᖅᑎᓪᓗᒋᑦ.  
 
ᐱᒻᒪᕆᐅᔪᖅ ᓄᓇᓖᑦ ᕼᐋᒻᒪᓚᒃᑯᖏᑦ ᑐᓴᐅᒪᑎᑕᐅᑦᑎᐊᖃᑦᑕᕐᓗᑎᒃ ᐱᓕᕆᕕᒃᓯᓐᓂᑦ ᖃᖓᒃᑯᑦ 
ᐃᖅᑲᓇᐃᔭᕐᕕᔅᓴᖃᕐᒪᖔᑕ ᐅᕝᕙᓘᓐᓃᑦ ᐊᓯᔾᔨᖅᑕᐅᓂᐊᕐᒪᖔᑕ ᐊᕐᕋᒎᑉ ᐃᓗᐊᓂ ᕿᑎᐊᓂ ᐱᓕᕆᐊᑦ.  
ᑐᑭᓯᒪᑦᑎᐊᕈᓐᓇᕐᓂᐊᕐᒪᑕ ᖃᓄᖅᑐᖅ ᐱᔭᕇᖅᑕᐅᓂᐊᕐᒪᖔᑕ ᐱᓕᕆᐊᒃᓴᐃᑦ. 
 



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑲᑎᒪᔨᕋᓛᒃᑯᑦ ᐃᑲᔪᖅᑐᐃᔪᑦ ᒐᕙᒪᖏᑦ ᐊᒃᓱᕈᖅᐳᑦ ᓱᓕ ᑕᒪᒃᑯᓂᖓ ᐊᖏᓪᓕᒋᐊᖅᑕᐅᖁᓪᓗᒋᑦ 
ᐃᓱᒫᓘᑎᖃᖃᑦᑕᖅᓯᒪᒻᒪᑕ ᐱᕙᓪᓕᐊᔪᓕᕆᔨᒃᑯᑦ ᐳᓚᕋᖅᑐᓕᕆᔨᒃᑯᓪᓗ ᑕᐃᒪᓐᓇ ᑲᒪᔭᒃᓴᖃᕐᒪᑕ.  
 
ᑲᑎᒪᔨᕋᓛᑦ ᖁᕕᐊᓱᒃᑎᐊᓚᐅᖅᑐᑦ ᑕᑯᑎᑦᑎᔪᓂᒃ ᐱᓕᕆᔨᐅᔫᒃ ᒪᕐᕉᒃ ᐃᖅᑲᓇᐃᔭᖃᑎᒌᓐᓂᐊᖅᑎᓪᒋᒃ. ᐊᒻᒪ 
ᐃᖅᑲᓇᐃᔭᖅᑏᑦ ᓄᓇᕗᒻᒥ ᑲᑎᒪᔨᐅᕕᒋᖃᑦᑕᖅᑕᖏᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᖃᐅᔨᓴᖅᑏᓪᓗ 
ᐱᖃᓯᐅᔾᔨᓯᒪᔪᑦ ᓄᓇᕗᑦ ᑐᓐᖓᕕᒃᑯᓐᓃᓐᖔᖅᑐᓂᒃ ᐃᓄᐃᓪᓗ ᐱᖅᑯᓯᑐᖃᖏᓐᓂᑦ ᐸᐸᑦᑎᔨᐅᔪᑦ.  
 
ᐱᒻᒪᕆᐅᔪᖅ ᐊᕙᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᓄᓇᕗᒻᒥᓗ ᐳᓚᕋᖅᑐᓕᕆᔨᒃᑯᑦ 
ᐃᖅᑲᓇᐃᔭᖃᑎᒌᖃᑦᑕᕐᓗᑎᒃ ᓯᕗᒧᐊᑦᑎᐊᕐᓂᐊᕐᒪᑕ ᐱᓕᕆᐊᖃᖃᑦᑕᖅᓯᒪᔭᖏᑦ ᒥᕐᖑᐃᖅᓯᕐᕕᓕᕆᓂᒃᑯᑦ, 
ᐳᓚᕋᖅᑐᓕᕆᓂᒃᑯᑦ, ᐱᖃᓯᐅᑎᓗᒋᑦ ᐊᑦᑐᐃᓯᒪᓂᕆᔭᖏᑦ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔪᑦ ᓄᓇᓕᓐᓂᑦ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᑉᐳᑦ ᐱᓕᕆᕕᐅᔪᑦ ᑲᔪᓯᒻᒪᑕ ᓯᕗᒧᐊᖅᑎᑦᑎᕙᓪᓕᐊᓪᓗᑎᒃ ᒥᕐᖑᐃᖅᓯᕐᕖᑦ 
ᓴᓇᔭᐅᕙᓪᓕᐊᓂᖏᑦ ᐊᒻᒪ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᖏᕈᑎᒃᓴᐅᔪᑦ. ᑲᑎᒪᔨᕋᓛᖑᔪᑦ ᑕᑯᔪᒪᓂᐊᖅᐳᑦ 
ᓯᕗᒧᐊᑦᑎᐊᖅᑕᐅᖁᓂᖓ ᓇᓗᓇᐃᖅᑕᐅᓂᖓ 2007-ᒥ ᖁᕐᓗᖅᑑᑉ ᑰᖓ ᑲᓇᑕᒥ ᐃᒻᒪᕐᓂᓴᐃᑦ 
ᐊᑐᖅᑕᐅᒐᔪᑦᑐᑐᖃᐃᑦ ᑰᖓᓂ ᐃᓕᓴᕆᔭᐅᓂᐊᓕᕐᒧᑦ. 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᒃᑯᐊ ᑭᖑᓪᓕᖅᐹᖅᓯᐅᑎᒋᓕᕐᒪᒍ ᓴᓇᓂᐊᓕᖅᑎᓪᓗᒋᑦ ᒥᐊᓂᕆᔭᐅᔾᔪᑎᖓᓄᑦ 
ᐸᕐᓇᐅᑎᐅᔪᖅ. ᑲᑎᒪᔨᕋᓈᑦ ᐅᔾᔨᕈᓱᑉᐳᑦ ᑖᒃᑯᐊ ᐊᖏᓚᐅᖅᓯᒪᒻᒪᑕ 2006-07-ᒥ ᐱᓕᕆᐊᒃᓴᖏᓐᓂᑦ, 
ᐸᕐᓇᐅᑎᖏᓐᓂ ᐃᖅᑲᓇᐃᔭᕈᒪᓪᓗᑎᒃ ᑕᐅᕙᓐᓇ ᒥᕐᖑᐃᖅᓯᕐᕕᓐᖑᖅᑎᑕᐅᖁᓪᓗᒍ ᐊᒻᒪᓗ ᑰᖓ 
ᐊᑐᖅᑕᐅᖃᑦᑕᖅᑐᕕᓂᑐᖃᐅᓂᖓᓄᑦ ᒥᐊᓂᕆᔭᐅᔾᔪᑎᑖᕐᓗᓂ. ᐊᒻᒪᓗ ᓂᕆᐅᑦᑎᐊᖅᐳᑦ 
ᑐᓴᐅᒪᑎᑕᐅᑦᑎᐊᖃᑦᑕᕐᓂᐊᕐᓂᕐᒥᓐᓂᒃ ᒥᓂᔅᑕᒥᑦ. 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᒻᒪᕆᐅᓂᖓᓂᒃ ᓇᐅᑦᓯᑐᖅᑕᐅᖃᑦᑕᕆᐊᖃᒻᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᐸᓪᓕᐊᔪᑦ ᑮᓇᐅᔭᖅᑖᖅᑎᑕᐅᕙᓪᓕᐊᖃᑦᑕᖅᑐᓐ ᓲᕐᓗ ᐃᒐᓕᖅᑑᖅ ᒥᕐᖑᐃᓯᖅᕕᒃ, 
ᑲᖏᑦᑐᒑᐱᐅᑉ ᖃᓂᒋᔮᓃᑦᑐᖅ ᐊᒻᒪᓗᒃᑕᐅᖅ ᐱᑕᒃᑕᐅᓕᕕᒃ ᑕᐅᓇᓂ. ᐊᒻᒪᓗᒃᑕᐅᖅ ᐱᓕᕆᕕᐅᔪᖅ 
ᑎᓕᐅᖅᑕᐅᕗᖅ ᐃᖅᑲᓇᐃᔭᖃᑎᖃᖃᑦᑕᖁᓪᓗᒋᑦ ᓄᓇᓕᓐᓂᒃ ᐊᒃᑐᖅᑕᐅᓯᒪᔪᓂᒃ.  
 
ᑲᑎᒪᔨᐅᔪᑦ ᐃᓕᓴᖅᓯᕗᑦ ᒐᕙᒪᒃᑯᑦ ᐊᒃᓱᕉᓴᕐᓇᖅᑐᒥᒃ ᓵᓐᖓᓯᒻᒪᑕ ᐃᓪᓗᓕᑦᑎᐊᕐᕆᐊᖃᑦᑐᑦ ᐊᕙᑎᐅᑉ 
ᓴᐳᒻᒥᔭᐅᔭᕆᐊᖃᕐᓂᖓ ᐊᒻᒪᓗᒃᑕᐅᖅ ᐃᑲᔪᖅᑐᖅᑕᐅᓗᑎᒃ ᓄᓇᒥᐅᑕᓕᕆᓂᕐᒧᑦ ᑮᓇᐅᔭᓕᐅᕈᑎᖃᕋᓱᐊᕐᓂᖅ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒫᓘᑎᖃᖅᓯᒪᓕᕐᒪᑕ ᐊᑯᓂᑲᓪᓚᒃ ᐅᓄᑲᓪᓚᒃᑐᑦ ᐃᓐᓄᒃᓯᒪᖏᒻᒪᑕ ᐃᒡᓗᓕᒃᒥ 
ᐊᓪᓚᕕᖓᓐᓂ. ᒪᓕᒃᖢᒋᑦ ᓄᓇᕘᑦ ᒐᕙᒪᒃᑯᖏᑕ ᔫᓂ 2006 ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐸᕐᓇᐅᑎᒃᓴᖏᓐᓄᑦ ᐅᓂᒃᑳᖅ 6-ᖑᔪᑦ 16-ᓂ ᐱᓕᕆᕕᓐᓂ ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᓚᐅᖏᒻᒪᑕ ᑕᐃᑲᓂ. ᔫᓐ 
2005-ᖑᑎᓪᓗᒍ ᐱᓕᕆᕕᖏᑦ ᑕᐃᓐᓇ 26-ᖑᔪᓂᒃ ᐃᖅᑲᓇᐃᔭᖅᑎᒃᓴᖃᓚᐅᖅᑐᖅ ᐊᓪᓚᕕᓐᓂ ᑐᓂᔭᐅᓯᒪᓪᓗᑎᒃ 
ᑕᐃᑯᖓ. ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑐᓴᖅᑎᑕᐅᒐᒥᒃ ᒥᓂᔅᑕᒥᒃ ᑖᒃᑯᐊᒎᖅ ᐃᓐᓄᒃᑕᐅᓂᐊᕐᓕᕐᒪᑕ. 
ᐃᖅᑲᓇᐃᔮᒃᓴᐃᑦ ᐊᒻᒪ ᑕᑯᔪᒪᑦᑎᐊᕐᒥᔪᑦ ᑲᑎᒪᔨᐅᖃᑕᐅᔪᑦ ᕿᒥᕐᕈᓇᒍᑕᐅᓂᐊᖅᑐᒥᒃ ᐃᓛᒃ, ᑭᖑᓪᓕᕐᒥᒃ 
ᐅᓂᒃᑳᓕᐊᕐᕆᔭᐅᓂᐊᖅᑐᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ. 
 
ᑲᑎᒪᔨᕋᓛᖑᔪᑦ ᐅᑦᔨᕈᓱᑉᐳᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓱᓕ ᑕᒪᐅᓇᑐᐃᓐᓇᖅ ᑲᑎᒪᑎᑦᑎᑲᑕᒻᒪᑕ 
ᐃᖃᓗᓐᓂ, ᐱᑦᔪᑎᒋᓪᓗᒋᑦ ᓄᑖᑦ ᑕᐃᒃᑯᐊ ᒪᓕᒐᒃᓴᖏᑦ ᓂᕐᔪᓯᕆᓂᕐᒧᑦ ᐱᖁᔭᕐᔪᐊᕐᑎᒍᑦ ᐊᐅᓚᑦᑎᔾᔪᑎᒃᓴᐃᑦ 
ᑕᐃᒃᑯᐊ. ᑲᑎᒪᔨᕋᓛᑦ ᐅᑦᔨᕈᓱᑉᐳᑦ ᑖᒃᑯᐊᓕ ᓱᓕ ᐃᓚᖏᑦ ᐃᖅᑲᓇᐃᔭᖅᑕᐅᓯᒪᖏᒻᒪᑕ ᐱᖃᓯᐅᔾᔭᐅᓯᒪᓪᓗᑎᒃ 
ᑲᑎᓐᖓᓪᓗᑎᒃ ᐆᒪᔪᖅᑕᐅᔪᓐᓇᖅᑐᓐ  

ᑭᓪᓕᒃᓴᓕᐊᕆᔭᐅᔪᑦ ᓇᓄᕐᓄᑦ ᐊᒻᒪ ᐅᒥᒻᒪᒐᒃᓴᓄᑦ. ᑲᑎᒪᔨᕋᓛᑦ ᓂᕆᐅᑉᐳᑦ ᑐᓴᐅᒪᑎᑕᐅᑦᑎᐊᕐᓂᐊᕐᕋᒥᒃ 
ᒥᓂᔅᑕᒥᓐᓂᒃ ᖃᓄᐃᑉᐸᓪᓕᐊᓕᕐᒪᖔᑕ ᑕᒪᒃᑯᐊ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐊᑐᓕᖁᔭᓕᐅᖅᐳᓐ ᒐᕙᒪᒃᑯᑦ ᓴᖅᑭᑦᑎᖃᑦᑕᖁᓪᓗᒋᑦ ᑐᓴᒐᒃᓴᓂᒃ ᒪᓕᒐᓕᐅᖅᕕᐅᑉ 
ᐃᓗᐊᓂ ᑭᖑᓪᓕᖅᐹᒥ ᐊᑭᒋᓕᖅᑕᖓᓂ ᐊᑭᑐᔫᑎᓄᑦ ᐱᓕᕆᐊᕐᕆᓚᐅᖅᑕᖏᑦ ᐱᖃᓯᐅᑎᓗᒋᑦ 
ᑐᓴᒐᒃᓴᖃᑦᑎᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓚᐅᕐᓂᖏᑦ ᐊᑐᓂᒃ ᐱᓕᕆᐊᕐᕆᔭᐅᓚᐅᖅᑐᓂᒃ. ᐊᒻᒪᓗᒃᑕᐅᖅ 
ᖁᔭᓐᓇᒦᕈᓯᐊᑦ ᐅᕝᕙᓘᓐᓃᑦ ᓱᒋᐊᕈᑕᐅᖃᑦᑕᓚᐅᖅᑐᑦ ᐊᑭᓖᑎᑦᑎᔾᔪᑕᐅᓪᓗᑎᒃ ᐊᑐᖅᑕᐅᓪᓗᑎᒃ ᓄᓇᕗᒻᒥ 
ᓇᒻᒥᓂᓖᑦ ᐊᑐᐊᒐᖏᑦ. ᑖᒃᑯᐊ ᑐᓴᒐᒃᓴᐃᑦ ᐊᑐᐃᓐᓇᕈᖅᑕᐅᑉᐸᑕ ᑲᑎᒪᔪᓂ ᐊᑑᑎᖃᕐᓂᐊᕐᒪᑕ 
ᑲᑎᒪᔨᐅᖃᑕᐅᔪᓄᑦ ᕿᒥᕐᕈᓇᑦᑎᓪᓗᒋᑦ ᓄᓇᕗᒻᒥ ᓇᒻᒥᓂᓕᓐᓄᑦ ᐃᑲᔪᕈᑎᓄᑦ ᐊᑐᐊᒐᖏᓐᓂᒃ. ᐊᒻᒪᓗᒃᑕᐅᖅ 
ᓴᖅᑭᔮᖅᐹᓪᓕᑎᑦᑎᓂᐊᕐᒪᓐ ᒐᕙᒪᒃᑯᓐᓂᑦ ᑮᓇᐅᔭᓄᑦ ᐊᑭᓕᖅᓱᐃᔾᔪᑎᒋᕙᑦᑕᖏᓐᓄᑦ.  
 

ᑕᕝᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ. ᐊᑐᓂᒃ ᑲᑎᒪᔨᐅᖃᑕᐅᔪᑦ ᐊᐱᖅᓲᑎᖃᕈᒪᓂᐊᑐᐃᓐᓇᑐᒃᓴᐅᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᒃᓴᓛᒃ. ᐱᒋᐊᓚᐅᖏᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 
ᐅᑯᓂᖓ: ᑖᒃᑯᐊ ᒪᓕᒐᖅ 77(1) ᒪᓕᒃᖢᒍ 10-ᒥᓂᔅᖃᑦᑎᑕᐅᓂᐊᖅᑐᓯ ᐅᖃᓪᓚᒍᓐᓇᕐᓗᓯ ᐊᒻᒪᓗ 77(2), 
ᑎᑎᕋᖅᖢᒍ ᐊᒻᒪᓗ ᐃᓱᒪᔅᓲᑎᒋᔭᐅᓂᐊᖅᖢᓂ ᐃᒃᓯᕙᐅᑕᕐᒧᓐ. ᐊᑕᐅᓯᐊᕐᓇᓂ ᑲᑎᒪᔨ ᓂᓪᓕᕈᓐᓇᖅᕕᖃᑦᑎᑕᐅᔪᖅ 
ᑭᓯᐊᓂ ᐃᓘᓐᓇᖏᑦ ᓂᓪᓕᕈᒪᔪᓕᒫᑦ ᐱᔭᕇᕌᖓᑕ. 
 

ᖃᖓᑐᐃᓐᓇᖅ ᐊᔪᓐᓇᖏᑦᑕᕌᖓᓐ ᐊᐱᖅᖁᑎᖃᖃᑦᑕᓂᐊᖅᐳᑎᑦ ᐅᑯᐊ ᒪᑉᐱᒐᐃᑦ ᐊᑕᐅᓯᐅᓈᖅᑎᖅᑕᐅᓕᖅᐸᑕ.  
 

ᒪᓕᒐᓕᐅᖅᑏᑦ ᑭᓱᑐᐃᓐᓇᕐᓄᑦ ᑐᕌᖓᔪᓄᑦ ᐅᖃᐅᓯᒃᓴᓕᒃᑕᖃᖅᐹ? ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᐅᑯᐊ ᐅᖃᐅᓯᕆᕋᑖᖅᑕᖏᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ, ᒪᑉᐱᒐᖓᓂ 3, ᖁᓕᐸᓗᐊᓂ ᐅᖃᒻᒪᑕ 
ᑖᒃᑯᐊ ᓱᓕ ᐆᒪᔪᓕᕆᓂᐅᑉ ᒪᓕᒐᖓᑦ ᐱᓕᕆᐊᕐᖑᒻᒪᑕ ᒫᓐᓇᒧᑦ ᑎᑭᑦᖢᒍ. ᖃᐅᔨᒪᐸᓗᖂᖅᑐᑕᓗ ᖃᓄᐃᒻᒪᑦ 
ᐊᑯᓂᐅᓕᕐᒪᖔᑕ. ᐊᑯᓂᒃ ᑭᓱᒥᒃ ᐊᑯᓂᐅᔾᑦᔪᑎᖃᓕᕐᒪᖔᑕ ᖃᐅᔨᒪᐸᓗᖅᑰᖅᑐᑕ. ᑖᓐᓇ 
ᐋᖅᑭᒋᐊᖅᑕᐅᖁᒥᓇᖅᑑᒐᓗᐊᖅ.  
 

ᑖᒃᑯᐊ Land Claims ᐊᖏᖃᑎᒌᒍᑎᖏᑦ ᒪᓕᒃᖢᒋᑦ NWMB-ᖃᕋᑦᑕ, ᓄᓇᕗᑦ ᑐᓐᖓᕕᖃᑦᑐᑕᓗ ᐊᒻᒪᓗ 
ᓄᓇᕗᑦ ᒐᕙᒪᒃᑯᖃᕋᑦᑕᓗ, ᐱᓕᕆᕕᖃᖅᑐᑕ ᐊᓪᓛᑦ. ᑖᓐᓇ ᐃᓱᒪᔅᓴᖅᓯᐅᕈᑎᒋᔭᐅᖁᑦᑎᐊᕐᓂᐊᖅᑕᕋ. ᖃᓄᖅ 
ᑮᓇᐅᔭᓂ ᐊᑐᖅᑐᒻᒪᕆᐊᓘᒻᒪᑦ ᑖᓐᓇ ᖃᐅᔨᒪᑦᑕᐅᑎᒋᔪᒍᑦ. ᐊᒻᒪᓗᑦᑕᐅᖅ ᑖᒃᑯᐊ ᑲᒪᒋᔭᐅᓂᖏᓐᓄᑦ ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᓲᖑᓪᓗᑎ, ᑖᓐᓇ Common-ᑐᐃᓐᓇᖅ. ᐅᓇᓕ ᐱᖃᑖ ᑕᕝᕙᓂᑦᑕᐅᖅ Estimates 
ᐃᓗᓃᖏᑦᑐᖅ ᑭᐊᓯᐊᓂ ᐊᑭᑐᔫᑎᓄᑦ ᐱᔭᐅᓲᖅ ᐃᒃᑯᐊ National Parks ᒐᕙᒪᑐᖃᒃᑯᓐᓄᑦ ᑲᒪᒋᔭᐅᒻᒪᑕ 
ᐊᐅᓚᑕᐅᓪᓗᑎᓪᓗ.  
 

ᑖᒃᑯᐊ ᒐᕙᒪᑐᖃᒃᑯᑦ ᐊᖏᔪᖅᑳᖏᑦ ᓇᓃᒻᒪᑕᑭᐊᖅ ᑲᓇᑕᒥᐅᒐᓗᐊᖅ ᑕᒫᓂ ᐅᐃᓂᐸᐃᒡᒥᓗᑭᐊᖅ ᓇᓂᑭᐊᖅ. 
ᑭᓯᐊᓂ ᐋᖅᑭᒃᓱᐃᖃᑦᑕᓯᒻᒪᑕ ᑐᕌᒐᕐᓂᑦ ᐊᑐᐊᒐᓂᑦ ᐃᓚᖓ ᐋᖅᑭᒃᓯᒪᒻᒥᔭᖓ ᐃᓇ ᐃᒃᑯᐊ ᒥᑦᑎᒪᑕᓕᒻᒥᓕ CB 
Reply Switch-ᖃᕐᒪᑕ ᖃᓄᑭᐊᖏᒃᑯᐊ ᑕᐃᔭᐅᕙᑦᑑᒐᓗᐊᑦ ᑭᓐᖓᐃᑦ ᖄᖏᓐᓂ. ᐅᖓᓯᑦᑐᐊᓘᒐᓗᐊᕐᓗᓂ CB-
ᕈᓐᓇᕐᓗᓂ. ᑖᓐᓇᓗ ᐅᒥᐊᖅ ᐊᑕᐅᓯᑯᓘᓪᓗᓂ ᑕᐃᑲᓂ National Parks-ᑯᓐᓂ ᐱᒋᔭᐅᔪᖅ. ᐊᐱᕆᔪᒪᔪᖓ 
ᒥᓂᔅᑕᒧᑦ ᑖᒃᑯᐊ National Parks-ᑯᑦ Territorial Department-ᖓᓂ ᐅᖃᖃᑎᖃᕈᓐᓇᕐᒪᖔᑕ ᓄᓇᓖᑦ 
ᐃᓚᐅᖃᑕᐅᔪᓐᓇᖁᓪᓗᒋᑦ ᑕᕝᕙᖓᑦ CB-ᖃᑦᑕᖅᑐᓄᑦ National Parks-ᑯᒎᖅ ᐊᓐᓂᕈᓱᖃᑦᑕᕐᒪᑕ 
ᐃᓚᐅᑎᑦᑎᒋᐊᒃᓴᖅ ᓄᓇᓕᓐᓂ ᐊᖑᓇᓱᑦᑎᓂᑦ. 
 

ᖃᐅᔨᒪᓪᓗᑕᓗ ᐅᓗᕆᐊᓇᖅᑐᖃᖅᑎᓪᓗᒍ ᐅᓗᕆᐊᓇᖅᑐᖃᖅᑎᓪᓗᒍᓘᓐᓃᑦ ᐆᕚᕈᓗᐃᑦ 
ᐋᖅᑭᒃᓱᑯᑖᒋᐊᓕᐊᓘᓱᖑᒻᒪᑕ CB-ᓕ ᑕᕝᕙᓂ ᐊᑐᖅᑕᐅᖏᓐᓇᐅᔭᖅᖢᑎ. ᑕᓕᐅᒪᓕᑐᐊᕌᖓᒥ ᑭᓐᖓᕐᓂᑦ 
ᑭᓐᖓᑎᓐᓂᑦ ᑐᓴᖅᓴᐅᔪᓐᓃᓲᖑᓪᓗᑎ ᑭᓯᐊᓂ National Parks-ᑯᑦ ᐱᖃᕋᒥ ᑐᓴᖅᓴᐅᖏᓐᓇᐅᔭᖅᑐᑎ. 
ᐅᖃᖃᑎᒋᔪᓐᓇᕐᒪᒋᑦ ᑖᒃᑯᐊ federal counterparts ᐃᖅᑲᓇᐃᔭᖃᑎᒋᔾᔫᒥᖁᓪᓗᒋᑦ HTO-ᑯᓪᓗ, National 
Parks-ᑯᓪᓗ ᑕᒪᒃᑯᓂᖓ ᐊᑭᑐᓗᐊᖅᑐᓂᑦ. HTO-ᑯᑦ ᐋᖅᑭᒃᓱᐃᔪᓐᓇᖏᒻᒪᑕ. 

ᐃᑲᔪᖅᑎᒋᔪᓐᓇᓂᖅᓴᐅᒐᔭᕐᒪᖔᑕ ᐃᓂᖃᖅᑎᑦᑎᔪᓐᓇᕐᓗᑎ ᑖᒃᓱᒥ channel-ᒥᑦ relay switch-ᖃᑐᓂ ᑖᒃᑯᓂᖓ 
ᐊᖑᓇᓱᒃᑎᓄ ᓄᓇᓕᓐᓅᖏᑦᑐᖅ ᐊᖑᓇᓱᑦᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖃᖅᑐᖃᕐᒪᖔᖅ. 
ᐅᖃᐅᓯᒃᓴᖃᖅᑐᖃᕐᒪᖔᖅ. ᐅᖃᐅᓯᒃᓴᐃᑦ. ᐊᑎᖁᑎᖃᕈᓐᓃᕋᒪ. ᑖᒃᑯᐊ ᐊᕙᑎᓕᕆᓂᕐᒧᑦ ᒪᑉᐱᒐᐃᑦ 
ᐊᑕᐅᓯᐅᓈᖅᑎᕐᓗᒋᑦ ᒪᑉᐱᖅᑐᕐᓂᐊᕋᑦᑎᒃᑯᑦ ᐱᒋᐊᕈᑎᒋᓪᓗᒍ I-6. ᒪᑉᐱᒐᓕᒃ I-6. ᐊᕙᑎᓕᕆᓂᕐᒧᑦ. ᐊᑭᑐᔫᑎᓄᑦ 
ᓇᓗᓇᐃᔭᕈᑏᑦ. ᐱᓕᕆᐊᒃᓴᐃᑦ ᐱᕙᓪᓕᐊᑎᑕᐅᓂᖏᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᖁᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ 
ᐃᖅᑲᓇᐃᔭᖅᑎᖏᓪᓗ. ᑖᓐᓇᖃᐃ ᒥᓂᔅᓴᑕᕆᔭᐅᔪᖅ, ᐅᓂᒃᑲᐅᓯᖃᒃᑲᓐᓂᕈᓐᓇᕐᐸ ᐊᑭᑐᔪᖅᑐᕈᑎᒐᓛᑦ $300,000 
ᑐᖔᓂᓘᓐᓃᑦ ᑭᓱᓄᑦ ᐊᑐᕐᓂᐊᕐᒪᖔᖅ 299-ᑕᐅᓴᒧᓪᓘᓐᓃᑦ ᐋᖅᑭᒃᓯᒪᕙ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᒃᑲᓐᓂᑲᐃᓐᓇᕉᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᑕᓴᓐ, ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕᕆᔭᐅᔪᖅ. ᒪᑉᐱᒐᖅ I-6 $1 
ᒥᓕᐊᓐᑕᖃᕐᒪᑦ ᐊᑐᕈᒫᖅᑐᒃᓴᐅᑎᑕᐅᑕᐅᓯᒪᔪᑦ ᒥᑭᔫᑎᓄᑦ ᐊᑭᑐᔫᑏᑦ ᑐᓴᖅᑎᑕᐅᔪᒪᔪᖓ ᐃᒃᓯᕙᐅᑖᖅ ᑖᓐᓇ 
ᒥᓂᔅᑕ ᐅᓂᒃᑲᐅᓯᖃᒃᑲᓐᓂᕈᓐᓇᕐᒪᖔᖅ ᑭᓱᑦ ᑕᕝᕗᓈᖅᑎᑕᐅᓂᐊᕐᒪᖔᖏᑦ, 300,000 ᑐᖓᓂᓘᓐᓃᓚᓯᒪᒻᒪᑕ 
ᑕᒪᑐᒪᓂ 2006-07. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᐅᓇ I-6ᓚᒻᒪᑦ I-6ᒥ ᓇᓂᓯᒍᓐᓇᕐᓇᖓ ᐅᑯᐊᓗᖃᐃ ᐊᔾᔨᒌᖏᓗᐊᓂᑎᓐᓄᑦ 
ᑐᑭᓯᖏᑎᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ ᒥᔅᑕ ᐱᑕᓴᓐ. (ᑐᓵᔨᒃᑯᑦ) ᑖᓐᓇ ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ. 
 
ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ I-6 ᐊᕙᑎᓕᕆᓂᕐᒧᑦ ᐊᖓᔪᖃᐅᑏᑦ 1 ᒥᓕᐊᓐᒥᒃ 
ᓴᓂᕐᕙᐃᓯᒪᖕᒪᑕ 2007-08 ᐊᑭᑐᔪᖅᑐᕈᑎᒃᓴᖏᑦ ᐅᓇ ᒥᑭᑦᑐᑦ ᐊᑭᑐᔫᑎᑦ $300,000 ᐅᕝᕙᓘᓐᓃᑦ ᑐᖔᓂ 
ᑐᑭᓯᑎᑕᐅᔪᒪᔪᖓ ᑖᒃᑯᑎᒎᓈᖅᑎᑕᐅᓂᐊᖅᑐᑦ ᑭᓲᓂᐊᕐᒪᖔᑦ, 2007-08ᒥ ᑮᓇᐅᔭᖅᑐᕈᑕᐅᓂᐊᖅᑐᑦ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ.  
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 
(ᑐᓵᔨ ᓄᖅᑲᖅᐳᖅ) ᐃᓚᖓ ᐊᑐᓛᖅᓱᑎᒍᑦ ᑖᒃᑯᓄᖓ Wildlife Officers-ᓄᑦ ᐃᑯᖓ ᐃᖃᓗᒃᑑᑦᓯᐊᕐᒧᑦ 
ᑐᕌᖓᔪᒥᒃ Office-ᑖᕐᕕᐅᓂᐊᖅᖢᑎᒃ. ᑕᐃᒪ, ᒥᔅᑕ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐱᑕᓵᓐ, ᐊᐱᖅᑯᑎᖃᒃᑲᓐᓂᖅᐲᑦ? 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒥᓂᔅᑕ ᑭᐅᒐᕕᑦ. ᑭᐅᔾᔪᑏᑦ 
ᑐᑭᓯᑦᑎᐊᖂᖏᒃᑲᓗᐊᖅᖢᒍ ᒪᒃᐱᖅᑎᓪᓗᒍ 175-ᑕᐅᓴᐅᖕᒥᖕᒪᑕ 775-ᑕᐅᓴᐅᖕᒪᑕ ᐆᒪᔪᓕᕆᔨᒃᑯᑦ ᑎᑎᕋᕐᕕᖓᑦ 
ᐊᓯᔾᔨᖅᑕᐅᓂᖓ. ᐊᑭᑐᔪᖅᑐᕈᑎᒃᓴᐃᓄᑯᐊ ᒥᑭᔫᑏᑦ $300,000 ᑐᖔᓂᓘᓐᓃᑦ ᐅᓄᖅᑑᖕᒪᑕ ᑖᒃᑯᐊ $300,000. 
 
ᓇᓗᓇᐃᔭᖅᓯᒪᔪᑯᓗᖕᓂᑦ ᑭᓱᓄᑦ ᐊᑐᕐᓂᐊᕐᒪᖔᑦ ᑐᑭᓯᑎᑕᐅᔪᓐᓇᖅᐱᑖ ᑭᓱᑦ ᑮᓇᐅᔭᖅᑎᑕᐅᓂᐊᖅᐸᑦ 2007-08 
$300,000 ᑐᖔᓂᓘᓐᓃᑦ ᐊᑭᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 21-ᖑᓂᐊᖅᑐᑦ ᐱᓕᕆᐊᖑᔪᑦ ᑕᒪᑐᒪᓂ 
ᐊᕐᕌᒍᒥ ᐊᒡᒋᖅᑐᒥ 300-ᑕᐅᓴᓐᑖᓚᔅ ᑐᖔᓂᓘᓐᓃᑦ ᐊᑭᖃᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐱᑕᓵᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑭᓲᖕᒪᖔᑦ ᓇᓗᓇᐃᖅᓯᒪᓗᑎᒃ 
ᐊᑐᐃᓐᓇᕈᖅᑎᑕᐅᔪᓐᓇᖅᐸᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓵᓐ, ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐄ, ᑖᒃᑯᐊ ᐅᖃᓕᒫᕐᓂᐊᖅᐸᒃᑲ. ᓈᓴᐅᑎᓕᒃ 1 - (ᑐᓵᔨ ᓄᖃᖅᐳᖅ) 
ᑭᙵᕐᓄᖓᐅᓚᖓᓪᓗᓂ $50,000-ᒥᒃ ᓴᓂᕐᕙᐃᓯᒪᑦᑕᖁᒍᑦ Park Development ᑲᖏᖅᑐᒑᐱᖕᒧᓪᓗ $155,000 
Park Development-ᒧᑦᑕᐅᖅ ᐊᒻᒪ ᑕᐃᖕᓇ ᓴᓂᕋᔭᐅᑉ ᐱᐊᓂᒃᓴᐅᔾᔪᑎᒋᓚᖓᔭᖓ ᓴᓇᔭᐅᖕᒪᑦ ᑕᐃᖕᓇ Office-
ᓯᒃᓴᕗᑦ ᑖᓐᓇ $50,000 ᓴᓂᕐᕙᒃᓯᒪᑦᑕᖃᕗᑦ ᐊᒻᒪ ᐃᖃᓗᖕᓄᑦ ᑖᓐᓇ Sylvia Grinnell Park Development 
$50,000, ᑭᒻᒥᕈᑦ $50,000, ᑖᒃᑯᐊ Committed to Parks. ᐸᖕᓂᖅᑑᖅ $100,000, ᖃᒪᓂᑦᑐᐊᖅ $38,000, 
ᐱᐊᓂᒃᑕᐅᔾᔪᑎᒋᔪᒫᖅᑕᖓ ᑖᓐᓇ Wildlife Office ᓴᓇᔭᐅᔪᖅᑕᐅᖅ $50,000 ᑎᑭᕋᕐᔪᐊᕐᒧᓪᓗ. 
 
ᐃᖃᓗᒃᑑᑦᓯᐊᕐᒧᑦ ᑕᐃᖕᓇ Office-ᑖᕐᓂᐊᕐᓂᕋᖅᑲᐅᒐᒃᑯ $775,000 ᕿᑭᖅᑖᓗᖕᒥ ᑕᒪᒃᑯᐊ ᓂᕐᔪᓯᓕᕆᓂᕐᒧᑦ 
$212,000 Equipment Replacement Parks in Baffin - Various (ᑐᓵᔨᑎᒍᑦ) ᐊᔾᔨᒌᖏᑦᑐᑦ $15,000, 
ᑭᕙᓪᓕᕐᒥ ᐊᔾᔨᒌᖏᑦᑐᑦ ᐆᒪᔪᓕᕆᓂᕐᒧᑦ $115,000, ᑭᕙᓪᓕᕐᒥ ᐊᔾᔨᒌᖏᑦᑐᑦ $15,000 ᕿᑎᕐᒥᐅᑦ Various 
ᓱᓇᒃᑯᑖᓄᑦ ᐃᖏᕐᕋᔾᔪᑎᓕᕆᓂᕐᒧᓪᓗ $107,000 ᕿᑎᕐᒥᐅᑦ ᐊᔾᔨᒋᖏᑦᑐᑦ ᓱᓇᒃᑯᑖᑦ ᐊᓯᔾᔨᖅᑕᐅᓂᖏᑦ 
$15,000, ᓄᓇᕘᒥ ᐊᔾᔨᒌᖏᑦᑐᑦ ᐆᒪᔪᓕᕆᓂᕐᒧᑦ $100,000, ᓄᓇᕗᒻᒥ ᐊᔾᔨᒌᖏᑦᑐᑦ ᓱᓇᒃᑯᑖᑦ 
ᐊᓯᔾᔨᖅᑕᐅᓂᖏᑦ ᒥᕐᖑᐃᖅᓯᕕᖕᓄᑦ $10,000. ᖃᐅᔨᓴᐅᑏᑦ $20,000, ᓄᓇᕗᒻᒥ ᒥᕐᖑᐃᖅᓯᕐᕕᑦ 
ᓄᓇᓕᕆᔭᐅᓂᖏᑦ $20,000 ᐊᒻᒪᓗ ᑭᖑᓪᓕᖅ ᐆᒪᔪᓂᒃ ᖃᐅᔨᓴᐅᑏᑦ $25,000, ᑲᑎᓕᒫᖅᖢᒋᑦ $2,025,000. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕙᕋ ᒥᓂᔅᑕ ᖃᓄᐃᓕᐅᕋᓱᖕᒪᖔᑦ ᐊᒻᒪᓗ ᑕᐃᒃᑯᐊ 
ᐱᓕᕆᐊᓕᒫᑦ ᐅᖃᐅᓯᕆᓪᓗᓂᒋᑦ ᐊᕙᑎᓕᕆᔨᒃᑯᑦ ᑮᓇᐅᔭᖃᖅᑎᑕᐅᓂᐊᖅᑐᑦ ᐊᒻᒪᓗ I- 

7ᒥᑦ ᑎᑎᕋᖅᑕᐅᓯᒪᔪᑦ. ᑕᐃᒃᑯᐊ 1 ᒥᓕᐊᓐᑖᓚᔅ ᑭᓱᓄᑦ ᐊᑐᕐᓂᐊᕐᒪᖔᑕ ᑐᑭᓯᕗᒍᑦ. ᑕᒪᔾᔭ ᐊᐱᖅᑯᑎᒃᓴᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᔅᓯ ᐃᖅᑲᓇᐃᔭᖅᑎᓯᓗ. ᐊᐱᖅᑯᑎᒃᓴᖃᐅᖅᑐᖓ. 
ᐊᐱᕆᓚᐅᖏᓐᓂᓐᓂᑦ ᐅᖃᖅᑳᕈᒪᔪᖓ ᑎᑎᖅᑲᖅᑖᓚᐅᖅᓯᒪᒐᒪ ᒥᓂᔅᑕᒥ ᐋᒐᔅ 2006ᒥ ᑐᓴᖅᑎᑕᐅᓇᓱᒃᖢᖓ 
ᑮᓇᐅᔭᑦ 70 ᑕᐅᓴᓐᑖᓚᔅ ᓅᑕᐅᓚᐅᕐᒪᑕ ᖁᕐᓗᖅᑐᕐᒥᑦ ᑰᖓᓂᒃ ᐊᑐᖅᑐᒃᓴᓐᖒᕐᓂᐊᓚᐅᖅᑑᒐᓗᐊᑦ, ᐃᖃᓗᐃᑦ 
ᑰᖓᓂᒃ ᐊᒥᒐᖅᓯᓗᐊᕐᓂᖓᓂᒃ ᑮᓇᐅᔭᓂᒃ ᐱᔾᔪᑎᒋᓪᓕᒋᑦ.  
 
ᐊᐃᑦᑖᕆᓚᐅᖅᓯᒪᔭᕗᑦ ᕼᐊᒻᓚᒃᑯᓐᓄᓪᓗ ᐊᐃᑦᑖᕆᔭᐅᓪᓗᓂ. ᑐᑭᓯᑎᑕᐅᔪᒪᔪᒍᑦ ᒥᓂᔅᑕᕆᔭᐅᔪᒧᑦ 
ᖃᓄᐃᓕᖓᓕᕐᒪᖔᑦ ᑕᒪᓐᓇ. ᐊᐱᖅᑯᑎᒋᔪᒪᔭᒃᑲ ᑖᒃᑯᐊ ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᐅᓪᓗᒥ ᐅᓂᒃᑳᕈᓐᓇᖅᐹᑦ 
ᖃᓄᐃᓕᖓᓕᕐᒪᖔᑦ ᖁᕐᓗᖅᑑᑉ ᑰᖓ ᖃᓄᐃᓕᐅᖅᑕᐅᓂᐊᕐᒪᖔᑦ ᐊᒻᒪᓗ ᑭᖑᕙᕆᐊᖅᑎᑕᐅᓂᐊᕐᒪᖔᑦ ᑕᐃᓐᓇ, 
ᑕᐃᒃᑯᐊ ᑮᓇᐅᔭᑦ ᓅᑕᐅᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᓚᐅᖅᑕᕗᓂᒃᑯᐊ ᑮᓇᐅᔭᑦ ᑕᐃᑲᓐᖓᑦ 
ᖁᕐᓗᖅᑑᑉ ᑰᖓᓐᓂᑦ ᐃᖃᓗᖕᓄᑦ. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᒥᑭᑦᑐᑯᓘᓚᐅᕐᒪᑕ ᒥᕐᖑᐃᖅᓯᕐᕕᖕᓄᑦ 
ᐊᑐᖅᑐᑎᒃᓴᐃᑦ. ᑕᐃᒃᑯᐊ ᑮᓇᐅᔭᑦ ᓅᑲᐃᓐᓇᓚᐅᖅᑕᕗᑦ ᑭᓯᐊᓂ ᑕᐃᒃᑯᖓ ᖁᕐᓗᖅᑑᒥᑦ ᐊᑐᖅᑐᒃᓴᓂᑦ 
ᑮᓇᐅᔭᓂᒃ ᓴᓂᕐᕙᐃᓯᒪᓕᕇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐃᒃᓯᕙᐅᑖᖅ ᑖᒃᑯᐊ 
ᓈᓴᐅᑏᑦ ᐊᑐᖅᑐᒃᓴᑦ ᖁᕐᓗᖅᑐᕐᒧᑦ 921 ᑕᐅᓴᓐ-ᖑᓂᐊᕐᓂᕋᖅᑕᐅᔪᑦ 2011ᒧᑦ ᑎᑭᓪᓗᒍ ᑮᓇᐅᔭᖅᑐᕈᑎᒃᓴᐃᑦ.  
 
ᑎᑎᕋᓚᐅᖅᑕᑎᑦ ᐅᖃᖅᓯᒪᔪᑦ ᐊᕙᑎᓕᕆᔨᒃᑯᒡᒎᖅ 111 ᑕᐅᓴᓂᒃ ᑮᓇᐅᔭᓂᒃ ᑕᐃᒃᑯᐊ ᐸᕐᓇᐅᓯᐅᕆᔭᐅᓯᒪᔪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᓐᑏᑦ ᑖᓐᓇ ᑭᐅᖁᓂᐊᖅᑕᕋ 
ᓇᓗᓇᐃᔭᖅᓯᒪᔪᒻᒪᕆᐅᖕᒪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᓐᑏᑦ. 
 
ᒪᓐᑏᑦ (ᑐᓵᔨᒃᑯᑦ): ᑕᐃᑲᓂ Bloody Falls-ᒥ ᑖᓐᓇ ᐱᓕᕆᐊᕆᔭᐅᔪᖅ ᐱᔭᕆᐊᑐᔪᒻᒪᕆᐅᖕᒪᑦ ᐊᑯᓂᑦ ᐅᑭᐅᓂᒃ 
ᐱᓕᕆᐊᕆᓯᒪᓕᖅᖢᑎᒍᑦ ᑕᐃᑯᖓ ᐱᓱᒃᕕᒃᑖᓚᐅᖅᓯᒪᓪᓗᑕ, ᑎᑎᕋᖅᓯᒪᔪᖅᑕᖃᓕᖅᖢᓂᓗ ᑕᐃᑯᖓ 
ᐊᒻᒪᓗᑦᑕᐅᖅ ᑖᓐᓇ ᐸᕐᓇᐅᑎᒋᔭᐅᓯᒪᔪᖅ ᑎᑎᕋᖅᓯᒪᓕᖅᖢᒍ ᐊᖏᒡᓕᒋᐊᕈᑎᒃᓴᖓ ᐊᒻᒪᓗᑦᑕᐅᖅ ᑕᒪᒃᑯᐊ ᑰᒃ 
ᑖᓐᓇ ᐃᓕᑕᕆᔭᐅᓯᒪᓂᐊᕐᓂᖓ ᑲᒪᒋᔭᐅᓯᒪᓕᖅᖢᓂ.  

ᐱᕙᓪᓕᐊᔪᑎᒍᓪᓗ ᑕᒪᓐᓇ ᑎᑎᖅᑕᐅᓯᒪᓪᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃᓗ 
ᐊᖑᓇᓱᒃᑐᓕᕆᔨᒃᑯᖏᓐᓂᒃᓗ ᐱᓕᕆᖃᑎᖃᖅᖢᑕ. ᐱᐊᓂᒋᐊᖃᕐᓂᐊᕋᑦᑎᒍᑦ ᑕᒪᓐᓇ ᖃᐅᔨᒪᖏᓐᓇᑦᑎᒍᑦ ᓱᓕ 
ᖃᓄᐃᓕᐅᕈᑎᒋᒻᒪᕆᖕᓂᐊᕐᒪᖔᑎᒍᑦ ᑕᐃᑲᓂ ᖁᕐᓗᖅᑑᒥ ᑕᐃᑲᓂ ᑕᑯᔭᖅᑐᕐᕕᐅᖃᑦᑕᖅᑐᒥ. ᓱᓕ 
ᐱᓕᕆᐊᕐᕆᒋᐊᖃᕋᑦᑎᒍ ᐱᐊᓂᒃᓯᒪᖏᒻᒪᓐ. ᐊᕐᕌᒎᓛᖅᑐᒥᒃ ᐃᐳᕈ, ᒪᐃᒥᓘᓐᓃᑦ ᐱᐊᓂᓐᓂᐊᖅᑑᒐᓗᐊᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᒫᓐᑏᑦ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ, ᖁᔭᓐᓇᒦᒃ, ᒥᔅᑕ ᒫᓐᑏᑦ. ᖁᔭᓐᓇᒦ, ᐃᒃᓯᕙᐅᑖᖅ, ᒥᓂᔅᑕ 
ᐅᖃᕈᓐᓇᖅᐹ, ᐅᕙᓐᓄᑦ ᑕᒪᓐᓇ, ᐅᕙᓐᓄᓪᓗ ᕼᐊᒻᓚᒃᑯᑦ ᑲᑎᒪᔨᒃᑯᖏᓐᓄᓪᓗ ᑐᓴᐅᒪᑎᑦᓯᖃᑦᑕᕐᓂᐊᕐᓂᕋᓪᓗᓂ 
ᑕᒪᓐᓇ ᐱᓕᕆᐊᕐᕆᔭᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᐃᕝᔭᕈᑕᐃᓚᒃ. ᒥᔅᑕ ᒥᓂᔅᑕ 
 
ᓇᑦᑎᖅ ᐸᑎᖅ (ᑐᓵᔨᒃᑯᑦ): ᐄᓚᕆᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᕝᕙᓂ ᒪᑐᐃᖅᓯᔾᔪᑎᓂ ᐅᖃᓪᓚᑎᓪᓗᖓ ᑖᒃᑯᐊ ᑕᕝᕙᓂ 
ᐅᖃᐅᓯᕆᖅᑲᐅᒐᒃᑭᓐ ᑖᒃᑯᐊ ᐃᒪᕐᒥᐅᑕᓕᕆᔩᑦ ᑎᑎᕋᖅᕕᒃᓴᖏᑦ ᑭᖑᕙᕆᐊᖅᑕᐅᕙᓪᓕᐊᖏᓐᓇᖃᑦᑕᖅᓯᒪᔪᑦ 
ᐱᓗᐊᖅᑐᒥᖅᑲᐃ, ᐃᓛᒃ ᐅᕙᓂ ᒪᑉᐱᒐᖓᑕ ᐱᖃᑎᖔᖓᓃᑦᑐᒐᓗᐊᖅ ᑭᓯᐊᓂ ᑕᒪᑐᒧᖓ ᐊᑦᔨᑐᐃᓐᓇᕆᒻᒥᒻᒪᒍ. 
ᐃᓛᒃ ᑐᓴᕈᒪᒐᓗᐊᖅᑐᖓᓕ ᑖᒃᑯᐊ ᑭᖑᕙᕆᐊᖅᑕᐅᓯᒪᖃᑦᑕᖅᑐᕕᓂᐅᔪᑦ ᐆᒪᔪᓕᕆᔩᑦ ᑎᑎᕋᖅᕕᒃᓴᖏᓐᓄᑦ ᐃᓛᒃ 
ᑕᕝᕙᓂ ᑖᒃᑯᐊ ᐃᓪᓗᓕᒑᕐᔪᒃ, ᑎᑭᕋᔾᔪᐊᖅ ᑕᐃᑲᓃᑦᑐᑦ ᑎᑭᓐᓂᐊᓵᖅᑕᕋᓗᐊᖅᐳᓐ ᐊᒻᒪᓗ ᑖᒃᑯᐊ 
ᐃᓚᐅᖃᑕᐅᑐᐃᓐᓇᕋᒃᑭᓐ ᑕᒪᒃᑯᐊ ᓴᓂᕋᔭᒃ ᐱᓕᐊᓂᒃᑕᐅᓯᒪᕙᓐ ᑖᒃᑯᐊ ᑕᒪᕐᒥᒃ ᐱᓕᕆᐊᕐᖑᓯᒪᓕᖅᑑᓐ, 
ᐱᒋᐊᖅᑕᐅᓯᒪᓕᖅᑑᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᖓᓱᑦ ᐅᖃᐅᓯᕆᕋᑖᖅᑕᖏᓐ ᐃᓪᓗᓕᒑᕐᔪᓪᓗ, 
ᑎᑭᕋᔾᔪᐊᕐᓗ, ᓴᓂᕋᔭᓪᓗ ᓴᓇᔭᐅᒋᐊᖅᓯᒪᓕᖅᑐᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ I-6-ᒦᓐᓇᑦᑕ. ᐃᒻᒪᖄ ᓇᓕᐊᓐᓄᑦ I-6-ᒦᑦᑐᒧᑦ ᐊᐱᖅᑯᑎᒃᓴᖃᕈᑦᓯ. ᑖᒃᓱᒧᖓ 
ᐊᐱᕆᖃᑦᑕᕐᓗᓯ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ. ᑖᓐᓇᐃᓛᒃ ᑕᒪᕐᒥᓗᒃᑖᖃᐃ ᑕᐅᑐᓪᓗᒍ, ᐊᐱᕆᒍᒪ ᓄᓇᕗᒻᒥ, ᓄᓇᓕᓗᒃᑖᑦ ᓄᓇᕗᒻᒥ 
ᑎᑎᕋᖅᕕᖃᑦᑐᓗᒃᑖᖑᕙᓐ ᐅᕝᕙᓘᓐᓃᑦ ᑎᑎᕋᖅᕕᖃᑦᑐᖃᖏᓚᖅ ᑕᕝᕙᓂ ᓄᓇᕗᒻᒥ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᕕᖃᑦᑐᐃᓐᓇᓕᒫᖑᔪᑦ ᓄᓇᓕᓕᒫᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨᑎᒍᑦ) ᑕᐃᒪ ᐃᓕᑕᖅᓯᑲᓐᓂᓚᐅᖏᓂᓐᓂ ᑖᓐᓇ 
ᑐᓐᖓᓱᒃᑎᑦᑎᔪᒪᔪᖓ ᒪᓕᒐᓕᐅᖅᕕᒻᒧᑦ  

ᒪᐃᔭᒋᔭᐅᔪᖅ ᓛᓐᑦᐹᒃ, ᐋᓐᑎᐅᕆᐆᒥᑦ, ᒥᔅᑕ ᑭᐅᕆ ᒪᒃᑑᒪᑦ ᐊᒻᒪᓗ ᒪᐃᔭᒋᔭᖅᐳᑦ ᐃᖃᓗᓐᓂ ᐃᓕᓴᐱ 
ᓯᐅᑎᐊᐱᒃ, ᐃᖃᓗᒻᒥᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᓱᓕ ᑕᕝᕙᓃᓐᓇᑦᑕ (ᑐᓵᔨᒃᑯᑦ) ᐊᕙᑎᓕᕆᔨᒃᑯᑦ. ᓇᓗᓇᐃᔭᖅᓯᒪᓂᖓᑦ ᐊᑭᑐᔫᑎᓄᑦ. ᐱᓕᕆᐊᑦᓴᑦ 
ᐱᕙᓪᓕᐊᖅᐸᓪᓕᐊᓂᖏᑦ. ᑕᖏᓖᑦ ᐱᖁᑎᑦ. ᐊᖓᔪᖅᑳᖃᕝᕕᒻᒧᑦ. $1,100,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑭᖅᑖᓗᒻᒥᐅᑦ. $50,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕙᑎᒥᐅᑕᓕᕆᔨᒃᑯᑦ. ᓇᓗᓇᐃᔭᖅᓯᒪᓂᖓᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᒪᑉᐱᒐᕐᒥ I-7-
ᒦᓐᓇᑦᑕ. ᑕᖏᓖᑦ ᐱᖁᑎᑦ. ᑲᑎᓪᓗᒋᑦ ᑭᕙᓪᓕᐅᑉ ᐃᓗᐊᓄᑦ. $100,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕿᑎᕐᒥᐅᓂ. ᑲᑎᒪᓪᓗᒋᑦ ᕿᑎᕐᒥᐅᓄᑦ. $775,000. ᐊᖏᖅᐱᓰ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᐊᐱᕆᒍᒪᓪᓗᒍ ᑎᑎᖅᑲᐅᓯᐊᓚᐅᕋᒪ ᓯᑎᐱᕆᒥ 
ᒥᓂᔅᑕᒥᑦ ᑖᒃᑯᐊ ᓄᑦᑎᖅᑕᐅᓚᐅᕐᓂᖏᑦ ᑮᓇᐅᔭᑦ ᐊᓯᖏᓐᓄᑦ ᐊᑐᖅᑕᐅᓂᐊᕐᓗᑎᒃ ᓄᓇᕗᒻᒥ, ᓲᕐᓗᖃᐃ, ᑖᒃᑯᐊ 
ᓄᖅᑲᖅᑎᑕᐅᓚᐅᐱᓪᓚᓐᓂᖏᑦ ᐆᒪᔪᓕᕆᔨᒃᑯᑦ ᑎᑎᕋᕐᕕᔅᓴᖏᑦ.  
 
ᒥᓂᔅᑕ ᐊᐱᕆᒍᒪᔭᕋ ᐃᖃᓗᑦᑑᑦᑎᐊᕐᒥ ᐆᒪᔪᓕᕆᔨᒃᑯᑦ ᑎᑎᕋᕐᕕᖓᑦ ᑖᓐᓇ ᓯᕗᓪᓕᖅᐸᐅᑎᑕᐅᒋᐊᖃᖅᐹ, 
ᓯᕗᓪᓕᖅᐸᐅᑎᑕᐅᖃᑕᐅᒋᐊᖃᖅᐹ ᑖᒃᑯᐊ ᓯᕗᓪᓕᖅᐸᐅᒋᐊᓖᑦ ᐱᔾᔪᑎᒋᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᖅ. ᐃᖃᓗᑦᑑᑦᑎᐊᖅ 
ᓯᕗᓪᓕᖅᐸᐅᖃᑕᐅᑎᑕᐅᓂᐊᕐᒪᑦ ᒪᕐᕉᓐᓂᒃ ᐆᒪᔪᓕᕆᔨᖃᕐᓂᖓ ᐱᔾᔪᑎᒋᓪᓗᒍ, ᓴᓇᒋᐊᕐᓂᐊᖅᑐᑦ ᐊᕐᕌᒎᓂᐊᖅᑐᒥ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐃᒫᒃ ᓂᐱᖅᑯᑦᑐᖅᓯᒋᐊᕐᔫᒥᓗᑎᖅᑲᐃ 
ᑐᓴᖅᓴᐅᑦᑎᐊᖃᑦᑕᖏᓐᓇᕕᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑖᑦᑕᐅᖅ ᑐᑭᓯᒋᐊᕈᑎᒥᑦ ᑐᓂᓯᒐᕕᓐᖓ. ᐃᒻᒪᖃᓗ 
ᑖᒃᑯᐊ ᒪᓕᒐᓕᐅᖅᑏᑦ ᑐᓴᖅᑎᑕᐅᔪᓐᓇᕐᓂᐊᕐᒪᑕ ᑎᑎᕋᖅᓯᒪᔪᓂᒃ ᓴᖅᑭᑎᑦᑎᒍᓐᓇᖅᐲᑦ ᒫᓐᓇᐅᔪᖅ 
ᐆᒪᔪᓕᕆᔨᒃᑯᑦ ᑎᑎᕋᕐᕕᒋᔭᖏᓐᓂᑦ ᐃᓇᖏᖅᑕᐅᓂᐊᖅᑰᕐᒪᓂᓐᓇ ᓄᓇᑦᑎᓐᓃᑦᑐᖅ ᑎᑎᕋᕐᕕᖓᑦ ᐊᕐᕌᒍᓄᑦ 25-
ᓄᑦ ᑖᓐᓇ ᒪᑭᑕᓕᕐᒪᑦ.  

ᐅᓪᓗᒥᐅᒋᐊᖃᔾᔭᖏᑦᑐᖅ ᑖᒃᑯᐊ ᑐᑭᓯᒋᐊᕈᑎᒃᓴᕆᒍᒪᔭᒃᑲ, ᐱᒍᒪᔭᒃᑲ ᖃᖓᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᒫᓐᓇᐅᔪᖅ ᑕᐃᒪ 
ᐃᖃᓗᑦᑑᑦᑎᐊᕐᒥ ᓴᓇᔪᒫᖅᑐᒍᑦ ᐊᓪᓚᕝᕕᔅᓴᖅ ᑭᖑᓪᓕᖅᐹᖑᑲᐃᓐᓇᓚᖓᔪᖅ ᑮᓇᐅᔭᖅ ᐱᔾᔪᑕᐅᓪᓗᓂ. ᑮᓇᐅᔭᑦ 
ᓈᒻᒪᑦᑐᓂᒃ ᐱᓇᔭᓕᕐᓂᕈᑦᑕ ᑕᐃᒃᑯᐊ ᓴᓇᔪᒪᓯᒪᔭᕗᑦ ᓴᖅᑭᑎᒃᑲᓐᓂᕈᒫᖅᑕᕋᓗᐊᕗᑦ. ᑭᓯᐊᓂ ᑮᓇᐅᔭᖅ 
ᐱᔾᔪᑎᒋᓪᓗᑎᒍ ᒫᓐᓇ ᐲᖅᑕᐅᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ. ᑐᑭᓯᑦᑎᐊᖅᑰᓐᖏᓇᒃᑯᑦ ᑭᖑᓪᓕᖅᐹᖅ 
ᐃᒪᓐᓇ ᑐᑭᓯᐅᒪᒐᒪ ᑕᐃᓐᓇ ᐆᒪᔪᓕᕆᔨᑦᑎᓐᓂᑦ $757-ᑕᐅᓴᐅᓂᐊᖅᑰᕐᒪᑦ ᑎᑎᕋᖅᑕᐅᓯᒪᔪᓂᒃ ᐱᒍᓐᓇᖅᐱᑖ, 
ᓇᓪᓕᐊᖏᑦ ᑎᑎᕋᕐᕕᐅᓂᐊᖅᑐᑦ ᖃᑦᑎᓂᑦ ᓄᓇᓕᓐᓂᑦ, ᐃᓛᒃ ᖃᑦᑎᓂᑦ ᓄᓇᓕᓐᓂᑦ ᓴᓇᔭᐅᕙᓪᓕᐊᓂᐊᕐᒪᖔᑕ 
ᐊᕐᕌᒍᓂᑦ 25-ᖑᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᓂᒃ ᑐᓂᒍᓐᓇᕐᓂᐊᖅᑕᕋ ᑭᓯᐊᓂ 
ᑮᓇᐅᔭᖅᑕᖃᓗᐊᕌᓗᓐᖏᓇᑦᑕ ᐃᖃᓗᑦᑑᑦᑎᐊᖅ ᓴᓇᔭᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᓂᔅᑕ 
ᐱᔾᔪᑎᒋᓪᓗᒍ ᐅᖃᐅᓯᕆᓚᐅᖅᑕᖏᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ ᐊᒥᒐᖅᓯᒻᒪᑕᒎᖅ ᑮᓇᐅᔭᓂᒃ 
ᓄᓇᕗᑦ ᒐᕙᒪᒃᑯᑦ. ᐱᑐᑦᑕᐅᓯᒪᓂᐊᕋᓗᐊᖅᑰᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ, ᐱᐊᓂᑦᑕᐅᓯᒪᓕᖅᑐᔅᓴᐅᔫᒐᓗᐊᑦ. 
 
ᑕᐃᒪ ᑐᑭᓯᖅᑰᖅᑲᐅᒐᒃᑭᑦ ᑮᓇᐅᔭᑭᔅᓴᕐᓂᖃᕐᓂᕋᕋᕕᑦ. ᑭᓯᐊᓂ ᑕᒪᒃᑯᐊᖃᐃ ᓇᓪᓕᐊᖏᑦ ᓯᕗᓪᓕᖅᐸᐅᓂᐊᕐᒪᖔᑕ 
ᑕᐃᒪᖃᐃ ᐱᐊᓂᒃᓵᓕᕈᓐᓇᕐᓂᖅᓴᐅᖃᑦᑕᕐᓂᐊᖅᐳᑦ ᐃᒪᓐᓇ ᐃᓕᐅᖅᑲᖅᑕᐅᓯᒪᑉᐸᑕ. ᐃᓚᖏᑦ ᑕᒪᒃᑯᐊ 
ᐆᒪᔪᓕᕆᔨᒃᑯᑦ ᑎᑎᕋᕐᕕᖏᑦ ᓯᕗᓪᓕᖅᐸᐅᑎᑕᐅᓂᖅᓴᐅᔭᕆᐊᖃᖅᑐᒋᒐᒃᑭᑦ ᐊᓯᖏᓐᓂᑦ. 
 
ᐃᒻᒪᖃ ᒥᓂᔅᑕ ᐅᖃᒃᑲᓐᓂᕈᓐᓇᖅᐹ ᑕᐃᒪᓐᓇᖃᐃ ᑕᕝᕙ ᑐᑭᓯᑦᑎᐊᖅᓯᒪᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒪᔪᓕᕆᕕᒻᒥ ᑎᑎᕋᕐᕕᓕᐅᖃᑦᑕᕈᒪᓚᐅᕋᑦᑕ 
ᐃᓚᖏᖅᓯᖃᑦᑕᕈᒪᓪᓗᑕ ᐊᕐᕌᒍᑕᒫᑦ ᑎᑎᕋᕐᕕᖏᓐᓂᑦ ᑭᓯᒥ ᑮᓇᐅᔭᑭᔅᓴᕐᓂᖅᐳᑦ ᐱᔾᔪᑎᒋᓪᓗᒍ 
ᐱᕙᓚᓚᐅᓐᖏᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2445

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᑕᓵᓐ. 
 
ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ. ᑐᑭᓯᑦᓯᐊᖅᐸᕋᓗ ᑕᐃᒪᓐᓇ 
ᐃᖢᐃᓪᓕᐅᕈᑎᖃᕐᒪᑦ ᑕᒪᑦᑕᓗᒃᑖᖅ ᐆᒪᔪᓕᕆᕝᕖᑦ ᐃᓛᒃ ᐆᒪᔪᓕᕆᔨᒃᑯᑦ ᑎᑎᕋᕐᕕᖏᓐᓂᒃ ᓴᓇᔪᒪᒐᓗᐊᖅᑐᒍᑦ 
ᓄᓇᓕᓕᒫᓂ ᑭᓯᐊᓂ ᑮᓇᐅᔭᑭᒃᓴᕐᓂᖏᑦ ᖃᐅᔨᒪᓇᖅᑑᒐᓗᐊᖅ ᑕᐃᒪ ᐅᖃᐅᑎᔭᐅᓚᐅᖅᓯᒪᒐᑦᑕ ᐊᕐᕌᒍᑦ 25 
ᐊᓂᒍᑐᐊᕌᖓᑕ ᓄᑖᖑᖅᑎᑕᐅᖃᑦᑕᕐᓂᐊᕐᓂᕋᖅᑕᐅᓯᒪᖕᒪᑕ.  
 
ᐄ, ᖁᕕᐊᓇᐅᒐᓗᐊᖅ ᐅᖃᑦᓯᐊᕋᕕᑦ ᑖᒃᑯᐊ ᐊᓯᖏᑦ ᒥᓂᔅᑕᐅᓚᐅᖅᓯᒪᔪᑦ ᐅᖃᑦᑎᐊᖃᑦᑕᓚᐅᖅᓯᒪᖏᒻᒪᑕ 
ᐊᒃᓱᕈᒍᑎᒋᓂᐊᕋᑦᑎᒍᑦ ᑕᒪᓐᓇ ᐆᒪᔪᓕᕆᔨᒃᑯᑦ ᑎᑎᕋᕐᕕᖏᑦ ᓯᕗᓪᓕᖅᐸᐅᑎᑕᐅᒋᐊᕈᓐᓇᖁᓪᓗᒋᑦ ᓄᓇᕗᑦ 
ᒐᕙᒪᒃᑯᖏᑦᑕ ᐊᒡᓚᒡᕕᓕᐅᕐᓂᖏᑦ ᑕᐃᒪᓐᓇ ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ ᑕᐃᒪ ᑎᑎᖅᑕᐅᓯᒪᖃᑦᑕᕐᓗᑎᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑮᓇᐅᔭᖁᑎᒋᔭᖅᐳᑦ, ᐆᒪᔪᓕᕆᕝᕖᑦ 
100 ᑕᐅᓴᓐᑖᓚᐅᓂᐊᖅᑐᑦ ᐊᕐᕌᒍ, ᑭᓯᐊᓂ ᐱᓇᓱᐊᒡᒐᕐᓂᐊᖅᐳᖓ ᐱᓕᕆᐊᕆᔭᕆᐊᖃᖅᑕᕋᓂᒃ 
ᓴᖅᑭᔮᖅᑎᑦᑎᒐᓱᒡᓗᖓ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᔅᑕ ᐱᑕᓵᓐ. ᐊᕙᑎᒥᐅᑕᓕᕆᔨᒃᑯᑦ. ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ ᕿᑎᕐᒥᐅᓂ. ᒪᒥᐊᓇᖅ. ᑕᖏᓖᑦ ᐱᖁᑏᑦ. ᕿᑎᕐᒥᐅᑦ ᒥᒃᓵᓂ. ᑲᑎᓪᓗᒋᑦ ᕿᑎᕐᒥᐅᓂ. $775,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᑕᖏᓖᑦ ᐱᖁᑎᑦ. $2,025,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᑐᐃᕈᑎᖓᓂ ᐅᖃᖅᑲᐅᒐᒪ ᐱᓕᕆᖃᑎᒌᒋᐊᖃᕐᒪᑕ 
ᑕᒪᒃᑯᐊ ᒐᕙᒪᑐᖃᒃᑯᑦ ᒥᕐᖑᐃᖅᓯᕐᕕᓕᕆᔨᒃᑯᖏᑦ ᐊᒻᒪᓗ ᓄᓇᕗᑦ ᖓᕙᒪᒃᑯᖏᑦ ᐊᒻᒪᓗ ᓄᓇᓕᖕᓂᒥᐅᑦ 
ᖃᓂᒋᔭᐅᓛᖑᔪᑦ ᒥᕐᖑᐃᖅᓯᕐᕕᖃᖅᑐᓄᑦ ᑕᒪᒃᑯᐊ ᐱᖁᑎᑦ ᓱᕐᓗ ᐊᑐᖃᑦᑕᐅᑎᒌᒋᐊᖃᕐᒪᑕ ᐱᖁᑎᒋᔭᒥᖕᓂ,. 
 
ᑕᒪᒃᑯᐊ ᐃᓚᖏᑦ ᑮᓇᐅᔭᖃᖅᑐᒻᒪᕆᐊᓘᔫᔮᕐᒪᑕ ᒥᕐᖑᐃᖅᓯᕐᕕᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᑖᒃᑯᐊᓗ ᓱᕐᓗ CB-
ᖃᑦᑕᐅᑎᒍᑎᒃᓴᓂᒃ ᑐᓴᐅᒪᒍᑎᒃᓴᓂᒃ ᐱᖃᖅᖢᑎᒃ ᓄᓇᓕᖕᓂᒥᐅᓄᓪᓗ ᐊᑐᖅᑕᐅᖃᑦᑕᖁᔨᖏᖢᑎᒡᓗ. 
 
ᒥᓂᔅᑕᐅ ᖃᐅᔨᒍᓐᓇᖅᐹ ᓱᖕᒪᑦ ᐊᑐᖅᑕᐅᑎᑦᓯᖁᔨᖏᒻᒪᖔᑕ ᐊᖑᓇᓱᐊᖅᑎᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ 
ᐅᖃᓗᒍᓐᓇᖅᐹ ᓄᓇᓕᖕᓂᒥᐅᑦ ᐱᓕᕆᖃᑎᒋᔭᐅᒋᐊᕈᓐᓇᖁᓪᓗᒋᑦ ᐊᑕᐅᓯᑐᐊᕐᒥ ᐅᒥᐊᖃᕐᒪᑕ ᐊᒻᒪᓗ CB-
ᖃᑦᑕᐅᑎᒥᒃ ᓇᐸᔪᖃᖅᑐᒥᒃ ᐊᑐᖃᑦᑕᖅᖢᑎᒃ ᑖᓐᓇ ᐊᒥᖅᑳᕈᑎᒋᔪᒪᖏᒻᒪᔾᔪᒃ ᕿᓂᖅᑎᓄᑦ, ᐊᖑᓇᓱᐊᖅᑎᓄᓪᓗ 
ᐊᑐᖅᑕᐅᖁᔭᐅᓇᓂ ᐱᖃᑦᑕᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑐᓴᕆᐅᕋᑦᑎᒍᓪᓗ ᐊᒻᒪᓗ ᑐᓴᕈᒥᓇᖅᑑᓪᓗᑎᒃ 
ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ ᐅᖃᓪᓚᖃᑎᒋᔪᒫᖅᐸᕗᑦ ᑕᒃᑯᐊ ᐃᖅᑲᓇᐃᔭᖃᑎᒃᑲ ᐅᖃᐅᑎᓂᐊᖅᐸᒃᑲ 
ᑕᐃᒃᑯᓂᖓ ᖃᐅᔨᒋᐊᖁᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᑲᔪᕈᒪᓂᐊᖏᑉᐸᑕ ᐃᓱᒪᒋᐊᕈᓐᓇᖃ ᐊᑐᕈᓐᓇᕐᒪᖔᖅ 
ᐊᑭᑐᓗᐊᕌᓗᑉᐸᓪᓚᐃᖏᒻᒪᑕ 70 ᑕᐅᓴᒦᑉᐸᓪᓚᐃᔪᑦ ᐊᑐᓂ, ᐊᑭᑐᔫᑎᓃᒃᑲᔭᕐᖓᑕ. 
 
ᐊᑐᕈᒪᔪᓐᓇᖁᖃᐃ ᑕᒪᒃᑯᓄᖓ ᐃᓐᓈᕈᒃᑭᐅᔪᓄᑦ ᓱᕐᓗ ᒥᑦᑎᒪᑕᓕᒻᒥ CB-ᒧᑦ ᓈᓚᐅᑎᐅᔪᑦ ᕿᓂᕐᓂᕐᒧᑦ 
ᐱᐅᓗᐊᖏᒻᒪᑕ ᒪᑯᓄᖓ ᐃᓐᓈᕈᕐᓅᕋᐃᒻᒪᑕ ᐅᖃᖃᑦᑕᐅᑎᔾᔪᑎᔅᓴᐅᒍᓐᓃᓱᖑᒻᒪᑕ. 
 
ᑕᐃᒫᒃ ᐊᓯᐊᓄᑦ ᐊᓯᐊᓅᕐᓗᒍ ᐱᔪᓐᓇᕋᔭᖅᐸᓚᐃᒻᒪᑦ ᒥᓂᔅᑕᐅᔪᖅ ᐃᓱᒪᒋᐊᕈᓐᓇᖅᑳ, ᕿᒥᕐᕈᓗᓂ ᑕᒪᑦᓱᒥᖓ. 
ᑭᖑᓪᓕᕐᒥᖃᐃᑦ ᐊᑭᑐᔪᖅᑐᕈᑎᓂᒃ ᐱᓕᕐᒥᒍᑦᑕ ᑖᓐᓇ ᓴᖅᑭᕈᒫᕐᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᑲᒪᒋᔭᐅᕙᓪᓚᐃᔪᖅ ᓄᓇᓕᓐᓂ, 
ᒐᕙᒪᓕᕆᔨᒃᑯᓪᓗ ᐱᔨᑦᑎᖅᑎᖏᓐᓄᑦ ᑲᒪᒋᕙᓪᓚᐃᔭᖏᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ ᐊᕐᕚᕐᓗᒃ. ᐊᕙᑎᓕᕆᓂᕐᒧᑦ. ᐊᑭᑐᔫᑎᓄᑦ. ᕿᑎᕐᒥᐅᓄᑦ 
ᑲᑎᑦᑐᒋᑦ. $775,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᑦᑐᒋᑦ ᑕᖏᓖᑦ ᐱᖁᑏᑦ. $2,025,000. ᐊᖏᖅᐱᓯᐅᒃ ᑖᒃᑯᐊ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᑕ I-4-ᒧᑦ. ᓇᐃᓪᓕᒋᐊᖅᓯᒪᔪᑦ ᐊᕙᑎᓕᕆᔨᒃᑯᓐᓄᑦ. 
ᓇᓗᓇᐃᖅᓯᒪᓂᖏᑦ ᑲᑎᓕᒫᑦᑐᒋᑦ ᐊᑭᑐᔫᑎᓄᑦ. $2,025,000. ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐱᓰ ᐊᕙᑎᓕᕆᔨᒃᑯᑦ ᐱᔭᕇᓐᖓᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᒥᓂᔅᑕ ᒪᑐᓯᓚᐅᖏᓂᓐᓂ 
ᐅᖃᐅᓯᒃᓴᖃᑉᐲᓐ? 

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᓂᑲᓱᖅᑲᐅᒐᑦᓯ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ ᒥᓂᔅᑕ ᐸᕋᐅᓐ ᐊᐱᕆᔪᒪᓕᕐᒥᔭᕋ ᓄᓇᓕᓕᕆᔨᒃᑯᑦ, 
ᒐᕙᒪᓕᕆᔨᒃᑯᑦ ᐅᖃᐅᓯᓐᖓᐅᑎᖏᓐᓂᒃ ᐅᖃᖁᓪᓗᒍ.  
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᒃᓯᓐᓃᒍᓐᓇᕋᒪ ᑲᑎᒪᔨᕋᓛᑦ 
ᕿᒥᕐᕈᓂᖃᑦᑎᓪᓗᑕ ᑐᒃᓯᕋᑦᑎᓪᓗᑕ ᑐᒃᓯᕋᐅᑕᐅᔪᓂᒃ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᓂᕐᒧᑦ 
ᐊᑭᑐᔪᖅᑐᕈᑎᒃᓴᓄᑦ.  
 
ᑎᑎᖅᑲᐅᔪᑦ ᐱᓯᒪᔭᓯ, ᐱᖃᓯᐅᔾᔨᓯᒪᔪᓐ ᐱᓕᕆᕕᒋᔭᒪ ᐊᑭᑐᔪᖅᑐᕈᑎᒃᓴᖏᓐᓄᑦ 2007-08 ᐊᕐᕌᒍᖓᓄᑦ ᐊᒻᒪᓗ 
ᐊᑭᑐᔪᖅᑐᕈᑎᒃᓴᕆᔪᒫᓐᓂᐊᖅᑕᕗᑦ ᐱᒋᐊᖅᑐᒋᑦ 2007-08 ᑎᑭᑦᑐᒍ 2011-2012-ᒧᑦ. ᐃᑲᔪᖅᓱᕐᓂᐊᖅᑐᑦ 
ᕿᒥᕐᕈᑎᓪᓗᓯ ᐅᓪᓗᒥ ᑕᒫᓃᖃᑎᒋᔭᒃᑲ ᐹᒻ ᕼᐊᐃᓐ, ᑐᖏᓕᕋ, ᐊᒻᒪᓗ ᔮᓐ ᑖ, Director of Community 
Infrastructure. 
 
ᐃᒃᓯᕙᐅᑖᖅ, ᑕᕝᕙᓂ ᐊᑭᑐᔪᖅᑐᕈᑎᒃᓴᑎᓐᓂ ᐊᓯᖏᓐᓂᓗ ᐱᓕᕆᕕᐅᔪᓂ ᐃᑲᔪᖅᑐᐃᔾᔪᑕᐅᔪᓂ ᑕᒪᒃᑯᐊ 
ᑭᓐᖒᒪᔭᐅᔪᑦ ᐱᓇᓱᖃᑦᑕᕋᑦᑎᒍᑦ ᐃᓚᓕᐅᑎᓯᒪᒋᓪᓗᑎᑦᑕᐅᑎ ᐃᑲᔪᖅᐸᑦᑐᑎᒍ ᐱᓕᕆᕕᐅᔪᑦ 
ᐊᑭᑐᔪᖅᑐᕈᑎᖏᓐᓂ ᐱᓕᕆᐊᕐᖏᓐᓄᑦ. ᐃᓪᓗᓕᕆᓂᖅ, ᐋᓐᓂᐊᖅᑐᓕᕆᓂᖅ, ᐃᓕᓐᓂᐊᖅᑐᓕᕆᓂᕐᓗ 
ᑐᕚᖃᑉᐸᒻᒥᒪᑕ ᑕᒪᒃᑯᓄᖓ ᐊᑭᑐᔪᖅᑐᕈᑎᖏᓐᓄᑦ ᐱᖁᑎᕐᔪᐊᖑᔪᓄᑦ. ᓴᓇᔭᐅᒐᐃᒻᒪᑕ ᓄᓇᓕᓐᓂ 
ᑲᒪᒋᔭᐅᓕᖃᑦᑕᕐᖓᑕ ᑖᒃᑯᓇᓐᖓᑦ ᐱᔨᑦᑎᖅᑎᐅᔪᓂᒃ ᑲᒪᒋᔭᐅᓪᓗᑎᒃ.  
 
ᑕᐃᒪᓕ ᐊᑭᑦᑐᔪᖅᑐᕈᑕᐅᔪᓐ ᑖᒃᑯᐊ ᑐᑭᓯᓇᑦᑎᐊᖅᑐᖅ ᐊᑕᖐᓪᓗᑎᓪᓗ ᐊᒻᒪᓗ 
ᖃᓄᐃᓐᖏᒍᑕᐅᒃᑲᓐᓂᕈᓐᓇᖁᓪᓗᒋᑦ ᓄᓇᕗᒻᒥᐅᓄᑦ.  
 
ᐃᒃᓯᕙᐅᑖᖅ, ᑖᓐᓇ ᐊᑭᑐᔪᖅᑐᕈᑕᐅᔪᖅ ᐱᒋᐊᕈᑎᒻᒪᕆᐅᕗᖅ ᓄᓇᓕᓐᓂ ᒐᕙᓚᓕᕆᓂᕐᒧᓪᓗ ᐱᖁᑎᕐᔪᐊᕐᖑᔪᓄᑦ 
ᐸᕐᓇᒍᑕᐅᔪᒧᑦ ᐱᕙᓪᓕᐊᓂᕐᒧᑦ. ᐊᕐᕌᓂᐅᓚᐅᖅᑐᖅ ᐱᕚᓪᓕᕈᑕᐅᓯᒪᒻᒪᑦ ᐊᒻᒪᓗ ᑖᒃᑯᐊ ᐱᕚᓪᓕᕈᑕᐅᓯᒪᔪᑦ 
ᓴᖅᑭᔮᖅᑎᑕᐅᒋᓪᓗᑎᒃ ᐸᕐᓇᒍᑕᐅᔪᒥ. ᐱᒻᒪᕆᐅᓂᖅᓴᐅᔪᖅ ᐊᑭᑐᔫᑕᐅᔪᓂᓛᑦ ᐱᓕᕆᐊᕐᖑᔪᑦ ᓴᓇᔭᐅᖃᑦᑕᖅᓯᒪᔪᑦ 
ᐱᖁᑎᕐᔪᐊᓕᕆᔨᒃᑯᓐᓂᑦ ᑲᓇᑕᒥ ᐸᕐᓇᒍᑕᐅᔪᓂ. ᐱᕙᓪᓕᐊᓂᖃᑦᑎᐊᕐᓕᖅᑐᖅ ᐊᒻᒪᓗ ᐋᖅᑭᒋᐊᖅᓯᒪᓕᕐᒥᔭᕗᓐ 
ᑕᕝᕙᓂ ᐃᓗᐊᓂ ᑮᓇᐅᔭᑎᒍᑦ ᑲᒪᒋᔭᐅᔾᔪᑎᖏᓐᓂ ᐱᔭᕆᐊᑭᓪᓕᑎᓐᓂᖅᓴᕆᓗᒋᑦ ᐊᑭᓕᖅᓱᕋᓱᐊᕐᓗᒋᑦ 
ᐊᑐᐃᓐᓇᐅᓂᖏᓐᓄᓪᓗ ᐊᑐᖅᑕᐅᒍᓐᓇᕐᓗᑎᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᑦ. ᓄᓇᕗᒻᒥ ᓄᓇᓕᓐᓂ 
ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᐊᐅᓚᓪᓚᕆᓕᓚᐅᕐᖓᑕ ᐊᕐᕌᓂᐅᓚᐅᖅᑐᖅ ᐊᒻᒪᓗ ᓯᕗᓪᓕᖅᐹᖑᓪᓗᓂ 
ᐊᑐᖅᐸᓪᓕᐊᓗᑎᒃ ᓄᓇᓕᓐᓂ ᑲᑎᒪᖃᑎᖃᖃᑦᑕᖅᑐᑎᒃ ᑖᒃᑯᑎᒎᓇ ᓄᓇᕗᒥ ᓄᓇᓕᖕᓂ ᐱᖁᑎᕐᔪᐊᓄᑦ 
ᑲᑎᒪᔨᕋᓛᖑᔪᓄᑦ ᑖᒃᑯᐊ ᐱᔭᕇᖅᑕᐅᓯᒪᓕᖅᑐᑦ. 
 
ᒑᓯᒧᑦ ᑖᒃᓰᔭᐃᓂᕐᒧᑦ ᐊᒻᒪᓗ ᓄᑖᖑᔪᑦ ᑮᓇᐅᔭᑦ ᑕᕝᕗᖓ ᐃᓚᓕᐅᔾᔭᐅᓯᒪᓕᖅᑐᑦ ᐊᑭᑐᔪᖅᑐᕈᑎᔅᓴᓄᑦ.  
 
ᑕᒪᓐᓇ ᐱᕙᓪᓕᐊᓂᐅᔪᖅ ᐊᒃᓱᕈᕐᓇᖏᓪᓗᓂ ᐱᓯᒪᖏᑦᑐᖅ ᑮᓇᐅᔭᑎᒍᑦ ᐊᒃᓱᕈᕈᑕᐅᔪᖅ ᓇᒥᓕᒫᖅ ᒐᕙᒪᒃᑯᓐᓄᑦ 
ᐊᒃᓱᕈᑕᐅᖃᑦᑕᕐᒪᑕ ᓇᐅᒃᑯᑦ ᑮᓇᐅᔭᓂᒃ ᐊᑐᑦᑎᐊᕈᓐᓇᓂᖅᐸᐅᒍᓗᐊᕐᒪᖔᑕ ᑭᙳᒪᔭᕗᑦ ᐅᖓᑖᓄᓕᖅᑎᓪᓗᒋᑦ 
ᐊᑐᐃᓐᓇᐅᔪᐃᑦ, ᐱᓕᕆᖃᑎᒋᓪᓗᒋᑦ ᓄᓇᓕᐅᔪᑦ ᑖᒃᑯᑎᒎᓇ ᓄᓇᕗᒥ ᓄᓇᓕᖕᓂ ᐱᖁᑎᕐᔪᐊᓕᕆᓂᕐᒧᑦ 
ᑲᑎᔨᕋᓛᓄᑦ ᐃᑲᔪᖅᐹᓪᓕᖅᓯᒪᔪᖅ ᑭᓯᐊᓂᓕ ᐱᕙᓪᓕᐊᓂᖃᑐᐃᓐᓇᕐᒪᑦ ᓱᓕ ᐊᒻᒪᓗ ᐃᓂᓪᓚᐸᓪᓕᐊᓪᓗᓂ  

ᐊᑲᐅᓂᖅᓴᒧᑦ ᐃᑲᔪᕈᑕᐅᓂᐊᕐᓗᓂ ᐱᓗᐊᖅᑐᒥᒃ ᐊᖏᖅᑕᐅᒌᖅᓯᒪᓕᖅᑎᓪᓗᒋᑦ ᑕᒪᒃᑯᐊ ᓂᕆᐅᒋᔭᐅᔫᒐᓗᐊᑦ 
ᐱᔭᐅᓯᒪᓐᓂᖏᑉᐸᑕ. 
 
ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᓯᒪᓕᖅᑐᑦ ᐋᖅᑭᒃᓱᐃᒋᐊᕐᓗᑎᒃ ᐊᑭᑐᔪᖅᑐᕈᑎᓄᑦ ᐃᓕᖅᑯᓯᐅᔪᓂᒃ ᑕᒪᒃᑯᐊ 
ᑭᙳᒪᔭᐅᔪᓂᑦ ᒐᕙᒪᒃᑯᓐᓂ ᒪᓕᓪᓗᑎᒃ ᐃᓚᓕᐅᑎᓗᑎᒍᓕ ᑮᓇᐅᔭᖅᑖᕈᑕᐅᔪᑦ ᒐᕙᒪᑐᖃᒃᑯᓐᓂ ᑭᓯᐊᓂᓕ 
ᐊᒃᓱᕈᖅᐸᓪᓕᐊᓂᐊᕆᕗᒍᑦ ᓴᖅᑮᓪᓗᐊᕋᓱᐊᕐᓗᑕ ᐱᓕᕆᐊᖑᔪᓂᒃ ᑕᒪᒃᑯᐊ ᐱᔭᕇᖅᐸᓪᓕᐊᑎᓪᓗᒋᑦ.  
 
ᐃᒃᓯᔭᐅᑖᖅ, ᓯᕗᓂᑦᑎᓐᓂ ᐊᒃᓱᕈᕐᓇᑲᓐᓂᒻᒪᕆᓐᓂᐊᕆᕗᖅ ᑮᓇᐅᔭᑎᒍᑦ ᕿᓗᖅᑭᑦᑖᕐᓂᕆᔭᕗᑦ ᑮᓇᐅᔭᓂᓪᓗ 
ᓇᓂᓯᖃᑦᑕᕆᐊᖃᕋᑦᑕ ᓄᓇᓕᓐᓂ ᓯᕗᓪᓕᐅᔾᔭᐅᖁᔭᐅᔪᑦ ᐃᓕᓴᕆᔭᐅᔭᕆᐊᖃᖅᐳᑦ ᐊᒻᒪᓗ 
ᐊᓯᔾᔨᖅᐸᓪᓕᐊᖏᓐᓇᓕᒫᖅᑎᓪᓗᒋᑦ ᑕᒪᒃᑯᐊ ᑲᒪᒋᔭᐅᓇᓱᓪᓗᑎᒃ. ᐱᔭᕆᐊᑐᓂᖅᓴᐅᔪᓪᓗ ᑕᒪᒃᑯᓄᖓ 
ᐱᒡᒐᓇᖅᐸᑭᓪᓗᑎᒃ ᐱᖁᑎᑐᖃᐅᔪᓄᑦ ᐱᖁᑎᕐᔪᐊᖑᔪᓐᓄᑦ ᐊᒻᒪᓗ ᑕᒪᒃᑯᓂᖓ ᓄᓇᓕᓐᓂ ᐃᒥᖅᑕᓂᕐᒧᑦ ᐊᒻᒪᓗ 
ᐅᖅᓱᐊᓗᖃᐅᑎᖃᕐᕕᐅᔪᓂᑦ. 
 
ᓄᓇᓕᓐᓂᓗ ᐱᖁᑎᕐᔪᐊᖑᔪᑦᓄ ᑕᒪᒃᑯᐊ ᐊᖑᒻᒪᑎᓇᓱᒋᐊᖃᕐᓂᐊᖅᑕᓄᑦ ᑭᖑᕙᖅᓯᒪᓗᐊᕐᓂᐊᖏᓐᓇᑦᑕ 
ᑖᒃᑯᓄᖓ, ᑕᒪᓐᓇ ᐃᓕᓴᕆᓪᓗᒍ ᑖᒃᑯᐊ ᑐᒃᓯᕋᐅᑕᐅᔪᑦ ᑭᙳᒪᓂᕆᔭᕗᑦ ᐱᔪᒪᔭᕗᓪᓗ ᐊᑭᑐᓗᐊᖏᑦᑐᓪᓗ 
ᐃᓱᒪᒋᓪᓗᒋᑦ ᐊᔾᔨᒌᑎᓐᓇᓱᑦᑐᒋᓪᓗ ᐱᓇᓱᐊᖃᑦᑕᖅᓯᒪᔪᒍᑦ ᐊᒻᒪᓗ ᐃᓱᒪᔅᓴᖅᓯᐅᕈᑕᐅᑦᑎᐊᖁᒋᕙᒃᑲ ᐃᓕᔅᓯᓐᓄᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᓐᓇᕐᓂᐊᓕᕐᒥᔪᒍᑦ ᐃᓕᔅᓯ ᐊᐱᖅᑯᑎᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᕝᕗᖓ ᐊᐱᖅᓱᖅᑕᐅᕕᖕᒨᖃᑎᖃᕈᒪᕖᑦ ᒥᓂᔅᑕ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐃᑲᔪᖅᑎᖏᑦ ᑕᑲᓄᖓᖁᔭᐅᓪᓗᑎᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ ᐃᑲᔪᓚᐅᕐᒥᒃᑭᑦ ᐃᑲᔪᖅᑎᖏᑦ. 
 
ᖃᐅᔨᒪᓇᕐᓂᐊᕐᖓᑦ ᓂᐱᓕᐅᖅᑕᐅᓂᑦᑎᓐᓄᑦ ᑭᒃᑰᖕᒪᖔᑕ ᐅᖃᐅᓯᕆᓚᐅᒃᑭᒃ ᐃᓛᒃᑭᒃ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᐸᒻ ᕼᐊᓐᓯ ᑐᒡᓕᕋ ᐊᒻᒪ 
ᓴᐅᒥᓐᓃᑦᑐᖅ ᔮᓐ ᑖ ᑖᒻᓇᓕ ᑕᒡᕙᓂ ᒐᕙᒪᒃᑯᓐᓂ ᓴᓇᔨᐅᔪᖅ Director, Community Infrastructure-ᑯᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᓐᓯ, ᑖ, ᑐᙵᓱᒋᑦᑎ ᒪᓕᒐᓕᐅᕐᕕᖕᒧᑦ 
ᑲᑎᒪᑐᐃᓐᓇᖅᑎᓪᓗᑕ.  
 
ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᖑᔪᓄᑦ ᐅᖃᐅᓯᒃᓴᖃᖅᑲ? ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ, ᐊᒻᒪᓗ ᐃᖅᑲᓇᐃᔭᖅᑎᖏᑦ. ᑕᕝᕗᖓ 
ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᓯ. ᐱᒋᐊᓚᐅᖏᓐᓂᕐᓂ ᑕᐃᓐᓇ ᖃᓂᒪᒍᓐᓃᓵᖁᒐᓗᐊᖅᐸᕋ ᑕᒑᖅ ᑰᓕ ᑕᐃᓐᓇ 
ᐃᒃᓯᕙᐅᑕᕆᔭᐅᖃᑦᑕᕐᓂᕐᒥᓄᑦ, ᑕᖃᐃᖅᓯᑦᑎᐊᕐᓂᐊᖅᑐᒃᓴᐅᒐᓗᐊᖅᐳᑦ ᐊᒻᒪᓗ ᕿᓚᓈᖅᑐᒃᓴᐅᕙᑑᒐᓗᐊᑦ ᐅᕗᖓ 
ᐃᓚᐅᖃᑕᐅᒍᓐᓇᕐᓂᕐᒥᓄᑦ ᑭᓯᐊᓂ ᐊᒃᓱᕈᓗᐊᖁᓐᖏᓚᕗᑦ.  
 
ᐃᒃᓯᕙᐅᑖᖅ, ᐃᒃᓯᕙᐅᑕᕆᔭᐅᖃᑕᐅᓪᓗᖓ ᑲᑎᒪᔨᕋᓛᖑᔪᓄᑦ ᐱᖁᑎᖅᔪᐊᓕᕆᓂᕐᒧᑦ, ᐃᒡᓗᓕᕆᓂᕐᒧᑦ, 
ᐱᕙᓪᓕᐊᔪᓕᕆᓂᕐᒧᑦ ᖁᕕᐊᓱᒃᐳᖓ ᐅᖃᐅᓯᕐᖓᐅᑎᖃᕆᐊᒃᓴᖅ ᕿᒥᕐᕈᓇᒃᐸᓪᓕᐊᓂᐊᓕᖅᑎᓪᓗᑕ 2007-08 
ᐊᑭᑐᔪᖅᑐᕈᑎᒃᓴᓄᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᑲᑎᒪᖃᑎᖃᖅᓯᒪᖕᒪᑕ ᒥᓂᔅᑕᐅᔪᒥ ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓄᑦ 
ᐱᔨᑦᑎᖅᑎᑎᓄᑦ ᓯᑏᕝᕙᒥ ᕿᒥᕐᕈᓇᖕᓂᐊᕐᓗᑎᒃ 2007-08 ᐊᑭᑐᔪᖅᑐᕈᑎᒃᓴᐅᔪᓂᒃ.  
 
ᒪᓕᒐᓕᐅᖅᑎᐅᔪᓪᓗ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ ᓄᑖᖑᔪᖅ ᐊᑐᖅᐸᓕᕐᒥᔭᖓ ᐃᓚᓕᐅᑎᓪᓗᑕ 
ᐊᑭᑐᔪᖅᑐᕈᑎᒃᓴᐅᔪᑦ ᐊᒻᒪᓗ 300ᑕᐅᓴᖑᔪᑦ ᐊᑕᐅᓯᕐᒧᑦ ᒥᑭᔫᓂᖅᓴᐅᑎᑕᐅᓪᓗᑎᒃ. 
 
ᐃᓱᒫᓗᒍᑎᖃᕐᒪᑕ ᐱᕕᖃᖅᑎᑦᑎᖃᑦᑕᖏᒻᒪᑦ ᑕᒪᓐᓇ ᓯᕗᓂᑦᑎᓐᓂᑦ ᐊᑐᖅᑕᐅᓂᐊᖅᑐᓂᒃ ᑕᕝᕙᓃᑦᑐᓂᒃ.  
ᑕᒪᒃᑯᐊ ᐃᓱᒪᒋᓪᓗᒋᑦ ᑮᓇᐅᔭᑦ $3,895,000-ᓂᒃ ᑭᒡᒐᖅᑐᐃᖕᒪᑦ 23ᐳᓴᑦ ᐅᖓᑖᓃᑦᑐᑦ ᓄᓇᓕᖕᓂᑦ 
ᒐᕙᒪᓕᕆᓂᕐᒧᓪᓗ ᑲᑎᑦᑐᒋᑦ 2007-08 ᐊᑭᑐᔪᖅᑐᕈᑎᒃᓴᖏᓐᓄᑦ ᓂᐅᕕᕈᑎᒃᓴᐅᔪᓂᑦ ᐅᖁᒪᐃᑦᑐᓂᒃ ᐊᒻᒪᓗ 
ᐱᓕᕆᐊᒃᓴᐅᔪᓂᒃ ᐃᓛᒃᑯᑦ ᑮᓇᐅᔭᖃᖅᑎᑦᑎᓂᕐᒧᑦ ᓄᓇᓕᖕᓂᑦ ᐸᕐᓇᓂᕐᒧᑦ. 
 
ᐊᒻᒪᓗ ᒪᓕᒐᓕᐅᖅᑎᐅᔪᑦ ᑎᓕᐅᕆᓯᒪᕗᑦ ᒥᓂᔅᑕᐅᔪᒥᑦ ᑕᒪᒃᑯᐊ ᓯᕕᑐᔪᒧᑦ ᐸᕐᓇᒍᑎᐅᔪᑦ ᑭᖑᕝᕖᔾᔪᑎᒃᓴᐅᔪᑦ 
ᐅᖁᒪᐃᑦᑐᓄᑦ ᓄᓇᓯᐅᑎᓄᑦ. ᑐᑭᓯᐅᒪᓇᑦᑎᐊᕐᓗᓂ, ᓄᓇᓕᐅᔪᑦ ᐱᖃᑦᑕᕈᓐᓇᕐᓂᐊᕐᖓᑕ ᑖᒃᑯᓂᖓ 
ᒪᓕᑦᑎᐊᕐᓗᑎᒃ ᐸᕐᓇᒍᑕᐅᔪᓂᒃ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓗᒍᑎᖃᖅᐳᑦ ᐅᖅᓱᐊᓗᖃᐅᑎᖃᕐᕕᐅᔪᑦ ᑭᖑᕙᕆᐊᖅᑕᐅᖃᑦᑕᖅᓯᒪᖕᒪᑕ 
ᐊᒻᒪᓗ ᐃᓚᖏᓐᓂᑦ ᐲᖅᑕᐅᓯᒪᓪᓗᑎᒃ ᐊᕐᕌᒍᓂᑦ ᑕᓪᓕᒪᓂᑦ ᐸᕐᓇᒍᑎᓂᒃ. 
 
ᐊᒻᒪᓗ ᖃᐅᔨᒪᓪᓗᑎᒃ ᐃᓚᖏ ᓄᓇᓕᐅᔪᑦ ᐊᑭᑐᔪᐊᓗᖕᒧᑦ ᖃᖓᓲᒃᑯᑦ ᑎᑭᑕᐅᒋᐊᖃᖃᑦᑕᕐᖓᑕ ᐊᒥᒐᖅᓯᒐᐃᖕᒪᑕ 
ᐅᖅᓱᐊᓗᖕᓂᑦ. ᑕᒪᒃᑯᐊ ᐃᓱᒪᒋᔭᐅᑦᑎᐊᕆᐊᖃᖅᐳᑦ ᓯᕗᓪᓕᖅᐸᐅᔾᔭᐅᒋᐊᖃᖅᑐᑎᒃᓗ ᐅᖅᓱᐊᓗᖃᐅᑎᖃᕐᕕᐅᔪᑦ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓗᒍᑎᖃᓚᐅᖅᑯᑦ ᐊᑭᑐᔪᖅᑐᕈᑎᒃᓴᐅᔪᑦ ᐱᖃᓯᐅᔾᔨᓯᒪᖏᒻᒪᑕ 
ᓯᐅᕋᖅᑕᕈᑎᒃᓴᓂᒃ 2007-08 ᐊᕐᕌᓂ ᒪᓕᒐᓕᐅᖅᑎᐅᔪᑦ ᖁᕕᐊᓱᓚᐅᖅᑑᒐᓗᐊᑦ ᐅᔭᕋᒃᑕᕐᕕᐅᖃᑦᑕᕐᓂᐊᖅᑐᑦ 
ᐱᒋᐊᑦᑎᐊᕐᓂᐊᓚᐅᕋᓗᐊᕐᒪᑕ 2006-07ᒥ ᐊᒻᒪᓗ ᑮᓇᐅᔭᖃᖅᑎᑕᐅᓗᑎᒃ 2007-08 ᑭᓯᐊᓂᓕ ᑖᒃᑯᐊ 
ᓴᖅᑭᔮᕈᓐᓃᕆᓪᓗᑎᒃ 2007-08 ᐊᑭᑐᔪᖅᑐᕈᑎᒃᓴᓂᑦ.  
 
ᐊᒻᒪᓗ ᒪᓕᒐᓕᐅᖅᑎᐅᔪᑦ ᑕᒪᒃᑯᐊ ᓯᐅᕋᔮᖅᐸᓂᕐᒧᑦ ᓴᓇᓂᐅᔪᑦ ᐊᒥᓱᓪᓗ ᓄᓇᓕᐅᔪᑦ 
ᓯᐅᕋᔮᖅᑕᕇᐊᖃᖃᑦᑕᕐᖓᑕ ᑕᒪᒃᑯᓂᖓ. 

ᐊᒻᒪᓗᑦᑕᐅ ᑖᒃᑯᐊ 2007-08 ᐊᑭᑐᔪᖅᑐᕈᑎᒃᓴᐅᔪᑦ ᐱᖃᓯᐅᔾᔨᔪᑦ ᓄᓇᓕᖕᓂᑦ ᒥᑭᔫᑕᐅᓂᖅᓴᑕᐅᔪᓂᒃ 
ᐱᖁᑎᖅᔪᐊᓄᑦ ᑮᓇᐅᔭᐅᔪᓂᑦ ᐊᒻᒪᓗ ᕿᓚᓈᐳᒍᑦ ᑐᓴᖅᑎᑕᐅᓂᐊᕆᐊᒃᓴᖅ ᒥᓂᔅᑕᐅᔪᒥᒃ 
ᖃᓄᐃᓕᐅᖅᐸᓕᐊᓂᕆᓕᖅᑕᖓᓄᑦ 100 ᐳᓴᒥᒃ ᑮᓇᐅᔭᖃᖅᑎᑕᐅᓂᖓᓄᑦ ᒐᕙᒪᑐᖃᒃᑯᓐᓂᑦ ᒑᓯᒧᑦ 
ᑕᒃᓰᔭᕐᓂᕐᒧᑦ. 
 
ᐊᒻᒪᓗᑦᑕᐅᖅ ᐃᓕᑕᖅᓯᒋᓪᓗᑕ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᓱᒪᐃᓐᓂᕆᔾᔪᑎᖃᓗᐊᖏᒻᒥᖕᒪᑕ 
ᐱᖁᑎᖅᔪᐊᓕᕆᔾᔪᑎᒃᓴᓄᑦ ᑭᓯᐊᓂ ᐃᓱᒫᓗᒍᑎᖃᖅᑐᑦ ᑕᒪᒃᑯᐊ ᓄᓇᓕᖕᓄᑦ ᓇᓗᓇᐃᖅᑎᖅᑕᐅᓯᒪᓐᖏᓗᐊᕐᖓᑕ.  
 
ᖃᐅᔨᒪᔭᕆᐊᖃᖅᐳᒍᓪᓗ ᑕᒪᒃᑯᐊ ᐱᖁᑎᖅᔪᐊᓕᕆᔾᔪᑎᐅᔪᑦ ᐊᒥᒐᐃᓐᓇᒥᕐᒪᑕ ᐊᑯᓂᒧᓪᓗ ᓯᕕᑐᔪᒧᓪᓗ 
ᐸᕐᓇᒍᑕᐅᖃᑦᑕᕐᓗᑎᒃ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔾᔪᑎᒋᕙᒃᑕᕗᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑖᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᕐᓂᕐᒧᑦ ᐸᕐᓇᒍᑕᐅᔪᑦ ᐊᓯᔾᔨᖅᓯᒪᖕᒪᑦ 
ᐊᕐᕌᓂᓂ. ᒪᓕᒐᓕᐅᖅᑏᓪᓗ ᕿᓚᓈᖅᐳᖅ ᕿᒥᕐᕈᓂᐊᕆᐊᒃᓴᖅ 8-ᓂᒃ ᐊᕐᕋᒍᓄᑦ ᐸᕐᓇᒍᑕᐅᔪᑦ ᓴᖅᑭᑕᐅᕙᓪᓕᐊᔪᑦ 
ᓄᓇᕗᒻᒥᑦ ᓄᓇᓕᖕᓂᑦ ᐱᖁᑎᖅᔪᐊᓄᑦ ᖃᐅᔨᒪᔨᓄᑦ ᑲᑎᒪᔨᕋᓛᓄᑦ.  
 
ᒪᓕᒐᓕᐅᖅᑏᓪᓗ ᖃᐅᔨᒪᕗᑦ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓂᕆᕙᒃᑕᖏᑦ ᑕᐃᒪᓐᓇᓪᓗᐊᓂᑦ 
ᐱᔭᐅᖃᑦᑕᕐᖓᑕ ᒐᕙᒪᑐᖃᒃᑯᓐᓂᑦ ᐱᖁᑎᖅᔪᐊᓕᕆᓂᕐᒧᑦ. ᐱᓕᕆᐊᓂᒃ ᑭᓯᐊᓂᓕ ᒪᓕᒐᓕᐅᖅᑏᑦ ᐃᓱᒫᓗᒃᐳᑦ 
ᑖᒃᑯᐊ ᒪᓕᒃᑕᐅᔭᕆᐊᖃᕐᓂᐊᖅᑐᑦ ᑮᓇᐅᔭᓕᕆᓂᕐᒧᑦ ᒐᕙᒪᑐᖃᒃᑯᓐᓂᑦ ᐃᓱᒪᐃᓐᓇᕐᕆᑎᑦᑎᖏᒻᒪᑕ ᓄᓇᕗᑦ 
ᒐᕙᒪᒃᑯᖏᓐᓂ ᓯᕗᓪᓕᐅᔾᔭᐅᖁᔭᖏᓐᓂᑦ ᐋᖅᑭᒃᓱᐃᓂᕐᒧᑦ 100ᐳᓴᒡᒋᔭᖏᑦ ᐊᑭᑐᔪᖅᑐᕈᑎᒃᓴᐅᔪᑦ ᓄᓇᓕᖕᓂᑦ 
ᒐᕙᒪᓕᕆᔨᒃᑯᓐᓂᓪᓗ ᐊᑭᓖᔭᕆᐊᖃᕐᓂᖏᓐᓄᑦ.  
 
ᒪᓕᒐᓕᐅᖅᑏᓪᓗ ᐃᓱᒫᓗᒍᑎᖃᖅᐳᑦ ᑖᒃᑯᐊ ᐃᓱᒪᐃᓐᓇᕐᕆᑎᑦᑎᓐᖏᓗᐊᕐᖓᑕ ᓄᓇᕗᑦ ᒐᕙᒪᒃᑯᖏᓐᓂᑦ 
ᑕᒪᒃᑯᓂᖓ ᐱᖁᑎᖅᔪᐊᓂᒃ ᑭᓐᖒᒻᒪᔭᐅᔪᓂᒃ.  
 
ᒪᓕᒐᓕᐅᖅᑎᐅᔪᓪᓗ ᖃᐅᔨᒪᕗᑦ ᐃᓚᖏᑦ ᐱᓕᕆᐊᖑᔪᑦ ᑮᓇᐅᔭᖃᖅᑎᑕᐅᓯᒪᖕᒪᑕ ᒐᕙᒪᑐᖃᒃᑯᓐᓂᑦ ᒐᓰᔭᕐᓂᕐᒧᑦ 
ᐃᓛᒃ ᒐᔅᒧᑦ ᑕᒃᓰᔭᖅᑎᑦᑎᓂᕐᒧᑦ ᓴᖅᑭᔮᑦᑎᐊᕈᒪᒐᓗᐊᕐᖓᑕ ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᖃᕐᑎᑕᐅᔪᑦ 
ᐊᖏᖅᑕᐅᓯᒪᓗᑎᑦ ᐅᕙᓐᖓᑦ ᒪᓕᒐᓕᐅᕐᕕᒻᒥ ᐱᕙᓪᓕᐊᓂᐅᔪᒧᑦ. 
 
ᐊᒻᒪᓗ ᖃᐅᔨᒪᓪᓗᑕ 2007-08 ᑭᖑᓪᓕᖅᐹᕆᓕᕐᖓᒍ ᐃᖃᓗᓐᓂ ᐊᑭᑐᔪᖅᑐᕈᑎᓄᑦ 
ᐃᑲᔪᖅᑕᐅᔾᔪᑎᒋᕙᑦᑕᖏᓐᓄᑦ ᐊᒻᒪᓗ ᖃᐅᔨᒪᑦᑎᐊᕈᒪᓪᓗᑎᑦ ᑕᐅᒃᑯᐊ City-ᖑᔪᑦ ᓄᑖᖑᔪᒧᑦ 
ᐃᑲᔪᖅᑕᐅᔾᔪᑎᔅᓴᖏᓐᓄᑦ. ᐊᒻᒪᓗ ᒪᓕᒐᓕᐅᖅᑏᑦ ᑕᑯᔪᒪᕗᑦ ᐱᓕᕆᐊᖑᓂᐊᖅᑐᓂᑦ ᑕᒪᒃᑯᓂᖓ 
ᐊᖏᖅᑕᐅᓚᐅᖅᑳᖏᓐᓂᖏᓐᓂ. 
 
ᐊᒻᒪᓗ ᒪᓕᒐᓕᐅᖅᑎ ᖁᕕᐊᓱᓚᐅᖅᑯ ᑕᕝᕙᓂ ᒥᓂᔅᑕᐅᑉ ᑮᓇᐅᔭᓕᕆᔨᒃᑯᑦ ᓇᒡᒐᔾᔭᐅᓕᖅᑭᐅᑎᓪᓗᒍ 
ᐅᖃᐅᓯᕆᓚᐅᖅᑕᖏᓐᓂ ᑕᒪᒃᑯᐊ ᐊᑭᑐᔪᖅᑐᕈᑎᔅᓴᐅᔪᑦ ᐃᑉᐱᓇᕐᓂᖃᕐᓂᐊᕐᖓᑕ ᓄᓇᓕᓐᓂ ᐊᒻᒪᓗ 
ᐃᓱᒫᓘᒍᑎᖃᕆᓪᓗᑕ ᑕᐃᓐᓇ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᖅ ᑲᖏᖅᑐᒑᐱᒻᒥ ᓱᓪᓕ 
ᓴᖅᑭᑕᐅᓯᒪᓐᖏᒻᒥᒻᒪᑦ  

ᑕᕝᕙᓂ ᐸᕐᓇᒍᑕᐅᔪᓂᑦ ᒪᓕᒐᓕᐅᖅᑎᓗ ᐃᓱᒫᓘᒍᑎᖅᐳᑦ ᑕᐃᒃᑯᓄᖓ ᐱᔾᔪᑎᖃᕐᑐᓄᑦ ᐅᖅᓱᐋᓗᑦᑕᓂᕐᒧᑦ, 
ᑭᓈᓗᓐᓂ ᐃᒥᖅᑕᓂᕐᒧᑦ. 
 
ᐊᒻᒪᓗ ᖁᕕᐊᓱᒃᐳᒍᑦ ᐱᕙᓪᓕᐊᓂᖅᓴᐅᓕᕐᖓᑕ ᐱᓐᖑᐊᖅᕕᐅᔪᓂᑦ ᓄᓇᓕᓐᓂ ᑖᒃᑯᐊ ᑲᑎᒪᔨᕋᓛᖑᔪᑦ 
ᓇᓗᓇᖅᓯᖃᑦᑕᖅᓯᒪᒻᒪᑕ ᐱᓐᖑᐊᕐᕕᖃᕐᑎᑕᐅᓂᖏᓐᓂ ᑲᑎᒪᕕᐅᕙᓪᓗᑎᓪᓗ ᓄᓇᓕᓐᓄᓪᓗ ᐊᑲᐅᓈᖅᓯᒪᓪᓗᑎᑦ.  
 
ᐃᒃᓯᕙᐅᑖᖅ, ᐃᓱᒫᓗᒍᑎᖃᓚᐅᕆᕗᒍᑦ ᑕᒪᒃᑯᐊ ᐅᖓᕙᕆᐊᖅᑕᐅᖃᑦᑕᕐᓂᖏᓐᓂ ᑲᔪᓯᖃᑦᑕᕐᓂᖏᓐᓂ 
ᐱᓕᕆᐊᖏᖑᔪᑦ ᑎᑎᕋᖅᓯᒪᒐᓗᐊᖅᑐᑕ ᐊᒥᓱᐋᓘᓪᓗᑕ ᐱᔭᕇᖅᑕᐅᒐᔭᓐᖑᐊᖅᑐᒥᓂᐅᒐᓗᐊᑦ ᐊᕐᕌᒎ ᒪᕐᕉᔪᑦ 
ᑕᑯᔪᒪᔪᒍᓪᓗ ᑕᒪᒃᑯᐊ ᐱᔭᕇᖅᑕᐅᑎᓪᓗᒋᑦ ᑕᐃᒃᑯᐊᓗ ᐊᒥᐊᒃᑯᖏᑦ ᑮᓇᐅᔭᑦ ᐊᑐᖅᑕᐅᓂᐊᕐᓗᑎᑦ 
ᓯᕗᓪᓕᐅᔾᔭᐅᖁᔭᐅᔪᓄᑦ.  
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᔅᓴᕆᔭᒃᑲ ᐊᑭᑐᔪᖅᑐᕈᑎᔅᓴᖏᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐱᔨᑦᑎᖅᑎᓂᑦ 
ᐊᑐᓂ ᒪᓕᒐᓕᐅᖅᑏᑦ ᐊᐱᕆᔪᒪᖃᑦᑕᓂᐊᖅᑐᓴᐅᒻᒥᔪᑦ ᐅᖃᐅᓯᔅᓴᖏᓐᓂᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐹᓇᐸᔅ. 
 
ᐹᓇᐸᔅ: ᑐᓐᖓᓱᑦᑎᑉᐸᒋᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᑖᒃᑯᐊ ᑐᓐᖓᓱᑦᑎᒃᑭᕙᒃᑲ. ᐅᖃᐅᓯᔅᓴᑐᐃᓐᓇᕐᒥ 
ᐅᖃᕐᓂᐊᖅᑐᖓ ᐃᓚᖓᓂ ᐊᐱᕆᔪᒪᓂᐊᕆᓪᓗᖓ ᐊᐱᖅᑯᑎᑐᐃᓐᓇᕐᒥᑦ ᑕᕝᕙᓃᖏᑐᒥᑦ ᒪᒃᐱᖅᑐᒐᕐᒥᑦ ᑕᐃᒪ 
ᑕᒪᒃᑯᐊ ᓄᓇᓖᑦ. 
 
ᐱᓗᐊᓐᖑᐊᖅᑐᒥᑦ ᑖᒃᑯᐊ ᑭᒡᒐᖅᑐᖅᑕᒃᑲ, ᑐᒃᓯᕋᖅᓯᒪᖃᑦᑕᓕᕐᖓᑕ ᑕᐃᒃᑯᓇᓐᖓᑦ ᐳᐃᔾᔪᕋᕐᕕᓐᓂ ᑭᓯᐊᓂᓕ 
ᖃᐅᔨᕙᓚᐅᖅᓯᒪᒐᒪ GNWT-ᖑᑎᓪᓗᑕ ᑕᐃᒃᑯᐊ portable swimming pool-ᖑᔪᐃᑦ 
ᐋᖅᑭᑦᑕᐅᖃᑦᑕᓚᐅᖅᓯᒪᒻᒪᑕ ᑕᒪᒃᑯᐊ ᓄᓇᓯᐅᑏᑦ ᐊᓃᕈᓐᓇᖅᓯᑐᐊᕌᖓᑕ ᐅᖅᑯᓕᖅᑎᓪᓗᒍ ᓯᓚ ᐅᐱᕐᖔᒃᑯᑦ 
ᐊᐅᔭᒃᑯᓪᓗ ᑕᒪᒃᑯᐊ portable swimming pools garage-ᓂᑦ ᐃᓕᔭᐅᒍᓐᓇᖅᐸᓚᐅᖅᓯᒪᒻᒪᑕ. 
 
ᑕᒪᒃᑯᓂᖓᑦᑕᐅᖅ ᓱᕐᓗ ᐊᖑᑎᒃᑯᕕᒻᒥᓪᓗ ᐊᕐᓇᒃᑯᕕᒻᒥᓪᓗ portable-ᖑᔪᓂᑦ ᓱᕐᓗ ᐊᓐᓄᕌᒥᓂᑦ 
ᐅᐊᓴᐅᑎᖃᕐᑐᑎᑦ. ᐃᒻᒪᖃ ᑖᓐᓇ ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᐳᖃᐃ ᑖᒃᓱᒧᖓ ᐱᓐᖑᐊᖅᑐᓕᕆᓂᕐᒧᑦ 
ᒥᓂᔅᑕᐅᔪᒧᑦ ᑕᒪᒃᑯᐊ portable swimming pools ᐊᑭᑐᓗᐊᕐᓂᖏᑉᐸᑕ ᑕᒪᒃᑯᓄᖓ ᓄᓇᓕᓐᓄᑦ 
ᒥᑭᓐᓂᖅᓴᐅᔪᓂᑦ ᐱᓗᐊᓐᖑᐊᖅᑐᓂᑦ ᑕᑉᐹᓂ ᑭᒡᒐᖅᑐᖅᑕᕕᒋᔭᓐᓂ ᐊᐅᔭᐅᒐᓗᐊᒃᑯᑦ ᐳᐃᔾᔪᕋᕐᓇᖏᑦᑎᐊᕐᒪᑦ. 
 
ᑕᒪᒃᑯᓄᖓ ᒪᒃᑯᑦᑐᓄᑦ ᓄᑕᖅᑲᓄᓪᓗ ᐃᕿᐊᓐᖒᔭᕈᑎᔅᓴᑲᓐᓂᐅᔪᓐᓇᕐᒪᑦ ᑖᓐᓇ ᐳᐃᔾᔪᕋᕐᕕᒃ ᑕᐃᒪᓐᓇᐃᓐᓂᕈᓂ.  
ᐊᒻᒪᓗ ᐱᖃᑖᓂ, ᑖᓐᓇ general comment-ᑐᐃᓐᓇᐅᒻᒪᑦ ᐱᖃᑖᓂᑦ ᐊᐱᖅᑯᑎᒋᔪᒪᔭᕋ ᑕᐃᒪ, ᑖᓐᓇ ᒥᓂᔅᑕᐅᑉ 
ᐅᖃᐅᓯᔅᓴᖓᓂᑦ. 
 
ᐅᖃᓪᓚᖅᑲᐅᒻᒪᑦ ᑖᒃᑯᐊ Nunavut Community Infrastructure Advisory Committee-ᖑᔪᑦ 
ᐊᐅᓚᑦᑎᐊᕐᓂᕋᓕᖅᑐᓂᒋᑦ ᑕᒪᑐᒪᓂ ᐊᕐᕋᒍᕋ `ᑕᖅᑐᒥ. ᑕᐃᒪᓕ, recommendation-ᓕᐅᖅᓯᒪᒻᒪᑕ ̀ᑕᒃᑯᐊ 
Nunavut Community Infrastructure Advisory Committee-ᖑᔪᐃᑦ ̀ᑕᒃᑯᓄᖓ Cabinet-ᓄᑦ. 
ᖃᓄᐃᓕᐅᕈᑕᐅᓯᒪᓕᕐᒪᖔᑦ ̀ᑕᓐᓇ ᐊᐱᖅᑯᑎᒋᓚᐅᑲᓪᓗᒋᑦ general question-ᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᓯᕗᒧᐊᓗᐊᓕᕐᓂᕋᒫᓯᑦ ᒪᒥᐊᓇᖅ. ᑭᓱᑐᐃᓐᓇᕐᒧᑦ ᑐᕌᖓᔪᑦ 
ᐅᖃᐅᓯᔅᓴᐃᑦ. ᒪᓕᒐᓕᐅᖅᑎ ᑭᓱᑐᐃᓐᓇᕐᓄᑦ ᐅᖃᐅᓯᒃᓴᓂᒃ ᓂᓪᓕᖅᑐᖃᕈᒪᓐᖏᒻᒪᑦ. ᒫᓐᓇ  



ᓇᒡᒐᔾᔭᐅ, ᓄᕕᐱᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2452

ᒪᑉᐱᒐᖏᑎᒍᑦ ᕿᒥᕐᕈᓇᓐᓂᐊᓕᖅᐳᒍᑦ. ᐱᓕᕆᕝᕕᐅᑉ ᐊᑐᕈᒫᖅᑕᖏᑦ. ᒪᑉᐱᒐᖅ ᐱᒋᐊᕐᕕᒋᓗᒍ J-6. ᓄᓇᓖᑦ 
ᒐᕙᒪᒃᑯᓂᓪᓗ ᐱᔨᑦᓯᖅᑐᑦ. ᐊᑭᑐᔫᑎᓂᒃ ᐸᕐᓇᓐᓂᖅ ᐊᒻᒪ ᐱᔭᕆᐊᑐᔪᓄᑦ ᐱᔨᑦᓯᕋᖅᑏᑦ. ᐊᑭᑐᔫᑎᓄᑦ  
ᐊᐃᑦᑑᑏᑦ. ᕿᑭᖅᑖᓗᓕᒫᒧᑦ ᑐᕌᖓᔪᑦ. $4,000,000. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐅᑎᓂᐊᕋᑖᖅᑕᕋᓗᐊᕋ. ᐃᒃᓯᕙᐅᑖᖅ, ᐃᒻᒪᖃ ᒥᓂᔅᑕ 
ᑐᓴᖅᑎᑦᑎᔪᓐᓇᕐᒪᖔᖅ ᖃᓄᐃᓕᕐᒪᖔᑕ ᐃᑲᔪᕈᑏᑦ ᐊᖏᖃᑎᒌᒍᑏᑦ ᐃᒃᓯᕙᐅᑕᐅᑉ ᑕᐃᖅᑲᐅᔭᖓ 
ᒪᑐᐃᕆᐊᕈᑎᖓᓂᑦ ᐊᖏᖃᑎᒌᒍᑎᖃᕐᒪᖔᑦᑕ ᐅᓂᒃᑳᕈᓐᓇᕐᒪᖔᖅᐱᑦ ᖃᓄᐃᓕᐅᓕᕐᒪᖔᑕ ᑕᐃᒃᑯᐊ 
ᑐᓂᖅᑯᓯᐊᖅᑎᑦᑎᓂᕐᒧᑦ ᐃᑲᔫᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᒧᐊᖅᐸᓪᓕᐊᔪᒍᑦ ᑐᓂᐅᖅᑲᐃᓂᕐᒧᑦ 
ᐊᖏᖃᑎᒌᒍᑎᐅᔪᖅ ᑕᐃᓐᓇ ᐊᕐᕌᒎᓛᖅᑐᖅ ᐱᔭᕇᖅᑕᐅᓛᖅᐸᓪᓚᐃᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓄᓇᓕᓐᓂᕐᒥᐅᑦ ᓇᒻᒥᓂᖃᖅᑐᑦ ᐊᖏᕐᕋᒥᓐᓂᒃ 
ᐃᖃᓗᓐᓂ ᖃᐅᔨᔪᒪᒻᒪᑕ ᑭᓱᒦᒻᒪᖔᑕ ᐊᑭᑐᔪᖅᑐᕈᑎᒃᓴᐃᑦ. ᐱᓕᕆᕕᔅᓯᓐᓃᓐᖔᕐᓗᑎᒃ ᑖᓐᓇ ᑐᓂᓯᓂᕐᒧᑦ 
ᐊᑦᑐᖏᖅᓱᐃᓇᓱᐊᕐᓂᕐᒧᑦ ᐃᑲᔪᕈᑎᐅᔪᖅ, ᐃᑲᔪᕈᑎᐅᓂᕐᒧᑦ ᓇᐅᑦᑎᖅᓱᖅᑕᐅᔭᕆᐊᖃᕐᒪᑕ ᐱᓕᕆᐊᑦ ᑕᒪᒃᑯᐊ. 
ᐊᖏᖃᑎᒌᒍᑏᑦ ᐊᑦᑐᖅᑕᐅᓂᖏᓐᓄᑦ.  
 
ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᕐᒪᖔᑕ ᑕᒪᓐᓇ ᑲᒪᒋᔭᐅᓯᒪᓕᕐᒪᖔᖅ. ᖃᓄᕐᓗ ᓯᑎᒃᑯᑦ 
ᑖᒃᑯᐊ ᐱᓕᕆᐊᓂᒃ ᑲᒪᖃᑦᑕᖅᓯᒪᒻᒪᖔᑕ ᓇᓗᓇᐃᖅᑕᐅᓯᒪᔪᓂᒃ ᑕᐃᑲᓃᑦᑕᕆᐊᓕᓐᓂᑦ ᐊᖏᕈᑎᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑳᖅ ᑕᐃᓐᓇ CGS-ᑯᓐᓂ ᓄᓇᓕᓐᓂᑦ 
ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓂ ᑐᓴᐅᒪᑎᑦᑏᓐᓇᖃᑦᑕᕐᒪᑦ ᐅᕙᑦᑐᓐᓂᑦ ᑕᐃᒪᓐᖓᑦ ᐊᑯᓚᐃᑦᑐᒃᑯᑦ ᑕᐃᒃᑯᐊ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐱᑐᐊᕈᑦᑎᒍ ᓈᒻᒪᒋᔭᐅᑐᐊᖅᐸᑕᓗ ᑕᐃᒪᐃᓕᖓᓂᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᒪ ᐊᓕᐊᓇᐃᑦ. ᑖᓐᓇ ᐃᓱᒫᓘᑎᒋᓚᐅᕋᒃᑯ, ᑲᑎᒪᔨᐅᖃᑎᒃᑲᓗ 
ᐃᓱᒫᓘᑎᖃᓚᐅᕐᒪᑕ ᑕᒪᑐᒥᖓ. ᐅᕝᕙ ᑮᓇᐅᔭᐃᑦ ᑕᕝᕙᐅᕗᑎᑦ, ᐃᒪᓐᓇᐃᓕᐅᖅᑕᐅᓇᓱᒋᓚᐅᕋᓗᐊᕋᑦᑕᐃᓐᓇ.  
 
ᐃᒻᒪᖃ ᑕᐃᒃᑯᐊ ᐊᖏᖃᑎᒌᒍᑏᑦ ᐊᕐᕌᒎᓛᖅᑐᖅ ᐱᔭᕇᖅᑕᐅᓂᐊᓕᕐᒪᑕ ᑭᖑᓪᓕᕐᒥᑦ ᐱᓕᕆᐊᒃᓴᐅᓂᐊᕐᒪᖔᖅ, 
ᑭᖑᓪᓕᕐᒥᑦ ᐱᓕᕆᐊᒃᓴᓂᒃ ᕿᒥᕐᕈᓇᒃᓯᒪᓕᕐᒪᖔᔅᓯ. ᓄᑖᓄᓪᓗ ᐊᖏᖃᑎᒌᒍᑎᓕᐅᕐᓂᐊᖅᐱᓰ ᓯᑎᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᔪᐊᓐᓅᒐᕕᑦ. 
ᐊᖏᖃᑎᒌᒐᓱᐊᒃᑲᓐᓂᕈᒪᔪᒍᑦ ᓯᕗᓂᒃᓴᑦᑎᓐᓂ ᑕᐃᒪᓐᓇ ᐊᔾᔨᒋᑲᓴᓪᓗᓂᐅᒃ ᑕᐃᒪᓐᓇ 
ᐃᖅᑲᓇᐃᔭᖃᑎᒋᑦᑎᐊᕈᒪᒐᑦᑎᒍ, ᐅᕙᖓᑦᑕᐅᖅ ᓇᒻᒥᓂᖅ ᑲᑎᒪᖃᑎᖃᖅᓯᒪᔪᖓ ᒪᐃᔭᓂᑦ ᐊᒻᒪ 
ᑲᑎᒪᔨᖏᓐᓂᓪᓗ, ᐊᒻᒪ ᑲᑎᒪᔨᐅᖃᑕᐅᔪᖅ ᑖᓐᓇ ᐃᓚᐅᓚᐅᕆᓪᓗᓂ. ᑲᑎᒪᑦᑎᐊᖃᑦᑕᖅᑐᐊᓘᓚᐅᖅᑐᒍᑦ ᑕᐃᓐᓇ 
ᒪᑐᐃᖓᐃᓐᓇᖁᒐᓗᐊᕋᑦᑎᒍ ᓯᑎᒃᑯᓐᓄᑦ ᐅᖃᓪᓚᓐᓂᕋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐃᑲᔪᕈᑎᓄᑦ ᐊᖏᕈᑎ ᑕᐃᓐᓇ ᓴᖅᑭᕋᑖᓕᖅᑎᓪᓗᒍ 
ᓯᑎᒃᑯᓐᓂᑦ. ᐃᓱᒪᔅᓱᑎᑦᑎᒐᓚᓚᐅᒻᒪᑦ ᖃᓄᐃᑦᑐᓂᒃ ᐱᓕᕆᐊᕐᓂᒃ ᐱᓕᕆᔪᒪᒐᔭᕐᒪᖔᑕ. ᑮᓇᐅᔭᓂᒃ ᐊᑐᕐᓗᓂ 
ᑕᐃᒃᑯᐊ ᐱᓕᕆᔪᓐᓇᖅᑕᖓᓄᑦ ᐊᒻᒪᓗᒃᑕᐅᖅ ᐸᕐᓇᐃᔪᓐᓇᕐᓗᑎᒃ ᓯᕗᓂᒃᓴᑲᓐᓂᖓᓄᑦ 
ᑮᓇᐅᔭᖃᑦᑎᑦᑎᖃᑦᑕᕐᓗᑎᓗ ᐊᓯᖏᓐᓃᖔᖅᑐᓂᒃ ᑮᓇᐅᔭᓂᒃ ᐱᓗᑎᒃ. ᐃᑲᔪᕈᑕᐅᓂᐊᖅᑐᓂᒃ ᑖᒃᑯᓄᖓ 
ᐱᓕᕆᐊᕐᓄᑦ. 
 
ᑮᓇᐅᔭᖃᑦᑎᑦᑎᓂᖅ ᐊᑯᓂᕈᓘᖃᑦᑕᕐᒪᑦ ᑕᐃᒃᑯᐊᓗ ᐊᐅᓚᑦᑎᔾᔪᑏᑦ ᐱᑕᖃᕆᐊᖃᕆᓪᓗᑎᒃ. $12 ᒥᓕᐊᓐᑖᓚᓂᒃ 
ᓄᑖᒥᒃ ᐳᐃᔾᔪᕋᖅᕕᒃᑖᕈᒪᓕᕐᒥᒻᒪᑕ, ᓯᑎ ᕼᐋᓪᑖᕐᓗᑎᓪᓗ ᐊᓪᓚᕕᒻᒥᒃ ᐊᖅᑯᓯᐅᕈᒪᓪᓗᑎᓪᓗ, 
ᖁᐊᖅᑎᑦᑎᕆᓗᑎᓪᓗ. ᖁᐊᖅᑎᑦᑎᓂᐊᖅᐸᓚᐃᖏᑦᑑᒐᓗᐊᓐ. ᑕᐃᒃᑯᐊᓗ ᓱᓪᓗᓕᕐᓗᒋᑦ, ᓱᓪᓗᓕᖅᑕᐅᔪᒫᖅᑐᑎᒃ 
ᓯᕗᓂᒃᓴᑎᓐᓂ.  
 
ᐃᒻᒪᖄ ᐱᓕᕆᕕᑦᓯ ᑕᐅᑐᑦᑕᖏᓐᓄᑦ ᐱᓗᒋᑦ, ᐊᖏᖃᑎᒌᒐᓱᐊᒃᑲᓐᓂᓛᖅᐱᓰ, ᐃᖃᓗᐃᑦ ᑲᑎᒪᔨᖏᑦ ᑮᓇᐅᔭᓂᒃ 
ᐱᓇᓱᒃᑲᓂᕈᓐᓇᖃᑦᑕᖁᓪᓗᒋᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᒪᓕᒐᓕᐅᖅᑎ ᓱᓕᒃᑎᐊᖅᑐᖅ ᑕᐃᒪᓐᓇ 
ᐃᓱᒪᔅᓱᑎᑦᑎᓇᓱᖃᑦᑕᕋᓗᐊᕐᕋᑦᑕ ᓯᑎᒃᑯᓐᓂᑦ ᑕᐃᒃᑯᐊ ᑕᕝᕙ ᑖᒃᓰᔭᐃᑎᑦᑎᖃᑦᑕᕐᒪᑕ ᐃᓄᖁᑎᒋᔭᖏᓐᓂᒃ.  
 
ᐊᓯᔾᔩᒐᓚᒃᓯᒪᒐᑦᑕ ᐅᓄᑲᓪᓚᒃᑐᓂᒃ ᑐᒃᓯᕋᖅᓯᒪᔭᖓ ᐱᓪᓗᒍ. ᐆᑦᑑᑎᒋᓗᒍ ᐊᖅᑯᓯᐅᕈᒪᔪᑦ ᑕᐃᑯᖓ 
ᑐᐊᐸᑕᖅᕕᒻᒧᑦ ᓄᑖᒧᑦ. ᑖᓐᓇ ᐊᖏᖃᑎᒋᑦᑎᐊᕐᒥᔭᕋ ᑲᑎᒪᔨᐅᖃᑕᐅᔪᖅ. ᐃᓱᒪᔅᓱᑎᑦᑎᕚᓪᓕᕋᔭᕆᐊᖃᕋᑦᑕ 
ᓯᑎᒃᑯᓐᓂᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᖅᐹᓐ 
ᕿᒥᕐᕈᓇᒃᑯᑎᒃ ᐊᖏᖃᑎᒌᒐᓱᐊᒃᑲᓐᓂᕈᑎᐅᓛᖅᑐᓂᒃ. ᖃᖓᒃᑯᑦᑭᐊᖓᐃ ᐊᖏᖃᑎᒌᒐᓱᐊᕐᓂᖅ 
ᐃᖅᑲᓇᐃᔭᖅᑕᐅᓛᖅᐸ, ᐊᑐᓕᖅᑕᐅᓪᓗᑎᓪᓗ. ᑖᒃᑯᐊ ᐃᖃᓗᐃᑦ ᑲᑎᒪᔨᖏᑦ ᓯᑎᒃᑯᑦ ᐸᕐᓇᐃᔪᓐᓇᓂᐊᕐᒪᑕ 
ᖃᓄᐃᑦᑐᓂᒃ ᐱᓕᕆᐊᒃᓴᖃᕈᒫᒻᒪᖔᕐᒥᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᖁᔭᕋᓗᐊᕐᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅ ᕼᐊᐃᓐ. 
 
ᕼᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, ᐄ, ᒫᓐᓇᐅᔪᖅ ᐊᖏᖃᑎᒌᒍᑎᐅᔪᑦ 
ᐊᕐᕌᒎᓛᖅᑐᖅ ᑐᕌᖓᒻᒪᑕ. ᑕᐃᒃᑯᐊ ᐊᖏᖃᑎᒌᒃᑲᓐᓂᕈᒪᒐᓗᐊᖅᑕᕗᑦ ᐊᕐᕌᒎᓛᖅᑐᒥ ᓯᕗᓂᒃᓴᑎᓐᓂᓪᓗ ᑕᐃᒪᓐᓇ, 
ᐃᓛᒃ ᑮᓇᐅᔭᖅᑖᖅᑐᕈᑎᒋᖃᑦᑕᖅᑕᖏᑦ. 
 
ᑕᐃᒃᑯᐊᓕ ᓇᑲᑎᖅᑕᐅᓂᐊᖏᒻᒪᑕ ᑕᐃᒪᓐᓇ ᐃᓕᓴᖅᓯᓯᒪᔪᒍᑦ ᐊᖏᖃᑎᒌᒍᑏᓐ ᓄᑖᕈᕆᐊᖅᑕᐅᓗᑎᒃ. ᑖᒃᑯᐊ 
ᐊᕐᕌᒎᓛᖅᑐᖅ ᐊᖏᖃᑎᒌᒐᓱᐊᒃᑲᓂᕐᓗᑕ ᑕᐃᒪᓐᓇ ᑮᓇᐅᔭᐃᑦ ᓯᕗᒧᐊᑐᐃᓐᓇᕐᓂᐊᕐᒪᑕ ᑲᔪᓯᔪᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᕼᐃᕌᓐᓅᒡ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖓ J-6. ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᑦ. ᐊᑭᑐᔪᖅᑐᕈᑎᒃᓴᐃᓐ. 
ᐸᕐᓇᕐᓂᖅ ᐊᒻᒪ ᐱᔭᕆᐊᑐᔪᓂᒃ ᐱᔨᑦᓯᕋᕈᑏᓐ, ᑐᓂᕐᕈᑏᓐ, ᐃᑲᔫᑎᓪᓗ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᑐᓐᖓᓱᒋᑦ, ᐃᖅᑲᓇᐃᔭᑎᑎᓪᓗ ᑕᕝᕗᖓ 
ᒪᓕᒐᓕᐅᖅᕕᒻᒧᑦ. ᐅᓄᑲᓪᓚᒃᑐᓂᒃ ᐊᐱᖅᑯᑎᒃᓴᖃᖅᑲᐅᒐᒪ, ᑐᑭᓯᕚᓪᓕᕈᒪᓪᓗᖓ ᖃᓄᑎᒋ ᑕᒪᒃᑯᐊᓗ 
ᐊᐅᓚᑦᑎᔾᔪᑏᑦ ᓄᓇᓕᓐᓂ ᐊᑭᓕᒃᓴᖃᑦᑎᒋᓕᕐᒪᖔᑕ ᓄᓇᕗᒻᒥ, ᓇᒧᓪᓗ ᑐᕌᖓᒻᒪᖔᑕ.  
 
ᒥᓂᔅᑕᖃᐃ ᑖᓐᓇ ᓇᓗᓇᐃᖅᓯᔪᓐᓇᖅᐸ ᑐᓴᕋᔅᓴᓂᒃ ᑐᓂᓯᐊᓪᓚᓪᓗᓂ ᐅᕙᑦᑎᓐᓄᑦ. ᐱᓕᕆᕕᖓ ᑮᓇᐅᔭᑎᒍᑦ 
ᐋᖅᑭᒃᓱᐃᓯᒪᓕᕐᒪᖔᑕ, ᖃᑦᓯᑦᑖᓚᕌᕋᔭᒻᒪᖔᑕ ᓄᓇᕗᒻᒥ ᓄᓇᓖᑦ ᒐᕙᒪᖏᑕ ᐊᑐᕆᐊᖃᑦᑕᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᐅᕐᓚᒎᓇ ᒥᔅᑕ ᑖ ᑭᐅᖁᓗᒍ 
ᐊᐱᖅᑯᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᓴᐅᑎ ᐊᑭᓕᒃᓴᖁᑎᒋᔭᐅᔪᓄᑦ ᓄᓇᓕᑦ ᒐᕙᒪᖏᑦᑕ 
ᐊᐅᓚᑦᑎᔾᔪᑎᒃᓴᕆᔭᖏᓐᓄᑦ ᓯᕗᒧᐊᖏᓐᓇᖅᑐᖅ ᓱᕐᓗ ᐃᓛᓐᓂᒃᑯᑦ ᐃᓛᒃᑰᖓᔪᒍᑦ ᖃᐅᔨᓴᓕᕌᖓᑦᑕ 
ᓄᑖᕈᕆᐊᖅᑕᐅᕙᒃᖢᑎᒃ ᐃᓛᓐᓂᑯᓪᓗ ᓱᕐᓗ ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᔾᔪᑎᒃᓴᓂ ᐱᓕᕆᐊᖃᓕᕌᖓᑦᑕ. 

ᑭᖑᓪᓕᖅᐹᒥ, ᓈᓴᐅᑎᑦ ᑕᐃᒃᑯᐊ ᑲᒪᒋᒐᑦᑎᒍᑦ ᐊᒃᑐᐊᓂᖃᒪᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᖔᖅᓯᒪᔪᓂ 
ᐱᓕᕆᐊᓄᑦ. ᐃᒻᒪᖃ $300,000,000 ᐊᑭᓕᒃᓴᐅᓚᐅᖅᑐᑦ ᐊᒃᑐᐃᓂᖃᖅᑐᑦ ᑭᙳᒪᔭᐅᓪᓚᕆᒃᑐᓄᑦ ᓄᓇᓕᖕᓂ 
ᓱᕐᓗ ᐃᒥᖅᑕᖅᑕᐅᔾᔪᑎᑦ ᑭᓈᓗᖕᒧᓪᓗ ᒥᓪᓗᐊᕈᑎᑦ ᒪᑯᐊ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. 9-ᖑᓕᕐᒪᑕ ᑲᑎᒪᔨᐅᔪᑦ ᓯᕙᓂᖅᑎᓐᓂᐊᓕᕋᒃᑯ ᐊᒥᒐᓗᐊᕋᑦᑕ. 
 
ᐅᑎᕐᓂᐊᓕᕋᑦᑕ ᑲᑎᒪᑐᐃᓐᓇᕐᓂᑦᑎᓐᓄᑦ. ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ, ᑖᓗ 
ᐅᓂᒃᑳᕈᓐᓇᑲᐃᓐᓇᕐᒪᑕ. ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖃᑦᑎᖃᖃᑦᑕᕐᒪᑦ ᐱᖁᑎᕐᔪᐊᓕᕆᓂᕐᒧᑦ 
ᑲᑎᒪᔨᕋᓛᓂᑦ ᐊᒻᒪᓗ ᐊᑕᐅᓯᕐᒥ ᐊᕐᕌᒍᒥ ᐃᖏᕐᕋᕙᓪᓚᐃᓕᕐᒪᑕ. 
 
ᑕᐃᒪᖃᐃ ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐳᖅ ᖃᓄᖅ ᑖᒃᑯᐊ ᐃᖅᑲᓇᐃᔭᖃᑎᒌᑦᑎᐊᕐᒪᖔᖏᑦ ᐊᒻᒪᓗ 
ᓄᓇᓕᖕᓄᑦ ᐱᓕᕆᐊᖑᔪᒃᓴᐃᑦ ᓯᕗᓪᓕᐅᔾᔭᐅᓂᖏᑦ ᖃᓄᑭᐊ ᐱᓕᕆᐊᕆᔭᐅᖃᑦᑕᖅᐸᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓂᓚᐅᖏᓐᓂᔅᓯᓐᓂ ᐊᒥᒐᓗᐊᖏᒻᒪᖔᑦᑕ ᖃᐅᔨᓴᖃᖅᑳᑦᑕᕐᓂᐊᖅᐳᓯ. ᖁᔭᓐᓇᒦᒃ. 
 
ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᐃᒫᑦᑎᐊᖅ ᑕᐃᒃᑯᐊ ᑲᑎᒪᔨᕋᓛᑦ 
ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓗᐃᑦ ᐊᒻᒪᓗ ᓴᑉᑕᒻᒪ 2005-ᖑᑎᓪᓗᒍ ᓴᖅᑭᑕᐅᓚᐅᖅᓯᒪᔪᑦ 
ᐱᕚᓪᓕᖅᑐᕐᔪᐊᒻᒪᕆᐊᓗᒃ ᑭᓯᐊᓂ ᒫᓐᓇᐅᔪᖅ ᑎᑎᕋᖅᓯᒪᖏᑦᑐᒍᑦ ᖃᓄᐃᑦᑐᑦ ᐱᓕᕆᐊᑦ ᓵᑦᑎᓐᓃᒻᒪᖔᑕ 
ᐱᓕᕆᐊᒃᓴᐅᔭᕆᐊᓖᑦ, ᑕᒪᓐᓇ ᑭᐅᔪᓐᓇᖏᑕᕋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑕᒻ ᒥᓂᔅᑕ. ᒥᔅᑕ ᐱᑕᓵᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᒍᖢᒍ ᒥᓂᔅᑕ ᑭᐅᔪᓐᓇᕐᒪᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ 
ᑕᐃᒃᑯᓂᖓ ᓴᖅᑭᑦᑎᔪᓐᓇᕐᒪᖔᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᒪᓕᒐᓕᐅᖅᑎᐅᓪᓗᖓᐃᓛᒃ ᖃᐅᔨᔪᒪᑦᑎᐊᕋᒪ 
ᖃᓄᐃᑦᑐᑦ ᐱᓕᕆᐊᕆᔭᐅᓕᕋᓗᐊᕐᒪᖔᑦ ᓄᓇᓕᖕᓂ ᐱᓗᐊᕐᓗᒍ ᒪᑯᐊ ᐱᖁᑎᕐᔪᐊᑦ ᐊᖏᔫᑏᑦ.  
 
ᐃᓛᒃ ᐊᕐᕌᒍ ᖃᑦᓯᐅᓕᖅᑎᒃᑭᐊᖅ ᒥᔅ ᐸᕋᐅᓐ ᑖᔅᓱᒪ ᐱᓕᕆᕝᕕᖓ ᐱᕙᓪᓕᐊᔪᒃᑰᖅᑎᑕᐅᓚᐅᖅᓯᒪᖕᒪᑕ 
$40,000,000 $50,000,000-ᓂᒃ ᑮᓇᐅᔭᖃᕆᐊᓖᑦ ᑕᒪᒃᑯᐊ ᓱᓇᒃᑯᑖᑦ ᐅᓪᓗᒥᒧᑦ 
ᐊᖑᑎᒋᐊᖅᑎᑕᐅᔪᓐᓇᕐᓂᐊᕐᒪᑕ ᑕᐃᒪᐃᓕᔪᖅᑕᖃᓚᐅᖅᓯᒪᔪᖅ ᑎᓴᒪᑦ ᐊᕐᕌᒍᓕᖅᑐᑦ 
ᐊᑭᑐᔪᖅᑐᕈᑎᓕᕆᔨᖓᓂᓛᒃ. 
 
ᑖᒃᑯᐊᖑᑎᓪᓗᒋᑦ ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ ᐅᓂᒃᑳᕈᓐᓇᖅᐸ ᖃᓄᖅ ᐱᓕᕆᕝᕕᓯ 
ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᑕᐃᒃᑯᓂᖓ ᐱᑐᐃᓐᓇᐅᖏᑦᑐᓕᕆᔨᒃᑯᑦ ᖃᐅᔨᒪᔨᑕᕆᔭᐅᔪᑦ ᑲᑎᒪᔨᕋᓛᖏᑦ 
ᖃᓄᕐᓗ ᓯᕗᓪᓕᐅᔾᔭᐅᔪᒃᓴᑦ ᐋᖅᑭᒃᓱᖅᑕᐅᖃᑦᑕᕐᒪᖔᖏᑦ ᖃᓄᕐᓗ ᐃᓱᒪᓕᐅᕐᓂᖃᖃᑦᑕᕐᒪᖔᑦ ᑕᐃᒃᑯᐊ 
ᑲᑎᒪᔨᕋᓛᑦ. 

ᐃᓚᖏᓂᒃᑯᐊ ᐃᒃᓯᕚᖅᑎᒋᔭᐅᔪᑦ NAM-ᑯᓐᓂᖔᕐᒪᑕ ᐊᒻᒪᓘᓐᓃᑦ ᒪᐃᔭᕆᔭᐅᓪᓗᑎᒃ, ᒐᕙᒪᒃᑯᓐᓂᓗ. ᖃᓄᖅ 
ᐃᓱᒪᓕᐅᕈᓯᖃᖃᑦᑕᖅᐱᓯ ᑕᒪᒃᑯᐊ ᓄᓇᓕᖕᓂ ᐱᖁᑎᕐᔪᐊᑦ ᐊᑐᕆᐊᓖᑦ ᐱᔾᔪᑎᒋᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᑦᓱᒥᖓ 
ᐊᐱᖅᑯᑎᖃᕐᒪᑦ. ᐊᒻᒪ ᓇᓗᓇᐃᖅᓯᔪᒪᑐᐃᓐᓇᖅᖢᖓ ᒥᔅᑕ ᐲᑕᓴᓐ ᐊᐱᖅᑯᑎᒋᖃᐅᔭᖓ ᑕᐃᒃᑯᐊ 
ᐊᑐᓕᖁᔭᒃᑰᖅᓯᒪᔪᑦ ᐱᓯᒪᔭᕗᑦ ᑭᓯᐊᓂ ᖃᐅᒃᐸᑦ ᐅᖓᓕᐊᒍᓪᓘᓐᓃᑦ ᓴᖅᑭᑦᑎᔪᓐᓇᕐᓂᐊᖅᑐᒍᑦ ᐃᓘᓐᓇᖏᓐᓂᒃ 
ᐱᓕᕆᐊᕆᔭᐅᔪᓂᒃ.  
 
ᑭᐅᓇᓱᖕᓂᐊᖅᐳᖓ ᐅᑯᐊ ᐃᑲᔪᖅᑎᒃᓴᒃᑲᓗ ᑕᕝᕙᓃᒻᒪᑕ ᓄᓇᓕᖕᓂ 2007-08 ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑏᑦ 
ᐱᔭᕇᖅᑕᐅᓚᐅᖅᑐᑦ 2006, ᓄᓇᕗᑦ ᒐᕙᒪᒃᑯᖏᑦ ᑲᑎᒪᔨᕋᓛᖏᑦ ᐅᓂᒃᑳᕆᐊᖅᑐᓚᐅᖅᑐᑦ ᓄᓇᕗᒥ ᕼᐊᒪᓚᒃᑯᑦ 
ᑲᑐᔾᔨᖃᑎᒌᖏᓐᓄᑦ ᒪᐃᖑᑎᓪᓗᒍ ᐃᖃᓗᒃᑑᑦᑎᐊᕐᒥ. 
 
ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᕿᒥᕐᕈᓇᒃᑕᐃᓐᓇᐅᓚᐅᖅᑐᑦ ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐊᑐᓕᖁᔭᓕᐅᖅᖢᑎᒡᓗ 
ᑭᓱᑦ ᓯᕗᓪᓕᐅᔾᔭᐅᓯᒪᔭᕆᐊᖃᕐᓂᖏᑦ ᑕᓪᓕᒪᑦ ᐊᕐᕌᒍᓄᑦ ᐸᕐᓇᒃᓯᒪᔪᑦ ᐃᓗᐊᓂ. 
 
ᑕᐃᒃᑯᐊ ᑲᑎᒪᔨᕋᓛᑦ ᐱᖁᑎᕐᔪᐊᓂᒃ ᐱᓕᕆᐊᖑᔪᓂᒃ ᑲᒪᖃᑦᑕᖅᑐᑦ ᐃᓱᒪᒃᓴᖅᓯᐅᕈᑕᐅᖃᓯᐅᔾᔭᐅᓂᐊᖅᑐᑦ 
ᑮᓇᐅᔭᖃᖅᑎᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖏᑦ ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᑦ ᐊᒻᒪᓗ 
ᑖᒃᑯᐊ ᐃᒡᓗᕙᖅᑎᓗᐊᖅᑕᐃᓕᒪᓪᓗᓂᔾᔪᒃ ᐋᖅᑭᒃᑕᐅᓯᒪᓇᓱᖃᑦᑕᖅᑐᑦ ᐃᓱᒪᒋᓯᓐᓈᑦ ᑕᐃᒃᑯᐊ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᖃᔅᓯᐅᓂᐊᕐᒪᖔᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᐱᑕᓵᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑖ, ᑕᒪᒃᑯᓂᖓ ᐅᓂᒃᑲᐅᓯᖃᕈᓐᓇᕋᕕᑦ. 
25-ᖑᖕᒪᑕ ᓄᓇᓖᑦ 18 ᒥᓕᐊᓐᑖᓚᔅᑐᐃᓐᓇᑯᓗᖕᓂᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ 50-60 ᒥᓕᐊᓐᓂᒃ 
ᑮᓇᐅᔭᖃᕆᐊᖃᖅᑎᓪᓗᒋᑦ ᑕᐃᒃᑯᐊ ᑭᙳᒪᔭᓕᒫᑦ ᓴᖅᑭᑕᐅᔪᓐᓇᕐᓂᐊᖅᐸᑕ. 
 
ᒪᑐᐃᖅᓯᒋᐊᕈᑎᒋᖃᐅᔭᕐᓂ ᒪᕐᕉᖕᓂᒎᖅ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᖅᑖᖅᑎᑕᐅᓂᐊᕋᔅᓯ 
ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᑦ ᖃᓄᐃᓕᖓᓂᖏᓪᓗ ᑕᐃᒃᑯᐊ ᐋᖅᑭᒃᓱᖅᑕᐅᓯᒪᓕᖅᖢᑎᒃ, ᑕᐃᒃᑯᐊ MRIF 
ᐊᒻᒪᓗ ᒑᓯᓄᑦ ᑖᒃᓰᔭᐅᑏᑦ. 
 
ᓇᓗᓇᐃᖅᓯᔪᓐᓇᖅᐸᖃᐃ ᑖᓐᓇ ᒥᓂᔅᑕᕆᔭᐅᔪᖅ ᓇᓕᐊᒃ ᑮᓇᐅᔭᖃᖅᑎᑕᐅᖃᑦᑕᕐᒪᖔᑦ ᑖᒃᑯᑎᒎᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓵᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐄ, ᑖᒃᑯᐊ ᐱᓯᒪᔭᓯ ᐅᑯᓇᓂ ᐅᐃᒍᖏᓐᓂ 4. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑕᒻ ᒥᓂᔅᑕ. ᒥᔅᑕ ᐱᑕᓵᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᐅᑯᐊ ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᒃ 
ᑮᓇᐅᔭᖃᖅᑎᑕᐅᔪᑦ ᑖᒃᑯᐊ ᑮᓇᐅᔭᖃᖅᑎᑕᐅᓂᐊᕐᓂᖏᑦ ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᓚᐅᕆᕚᑦ ᐊᒻᒪᓘᓐᓃᑦ 
ᑲᒪᒋᓚᐅᖅᐸᖏᑦ ᐊᖏᖅᑕᐅᔪᒃᓴᒪᐅᑕᐅᓂᐊᕐᓗᑎᒃ ᒐᕙᒃᑯᓐᓄᑦ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᐃᒪᓚᖓᔪᖅ. ᑕᐃᒃᑯᐊ ᐱᓕᕆᐊᖑᔪᔅᓴᐃᑦ ̀ᑕᒃᑯᓄᖓ 
ᑲᑎᒪᔨᕋᓛᓄᑦ ᑐᓂᖅᑯᑕᐅᓚᐅᕐᒥᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᑭᐅᔪᓐᓇᕋᕕᑦ. ᐅᑯᐊᖔᓯᑦ ᐊᑎᖏᑦ 
ᕿᒥᕐᕈᓇᑲᐃᓐᓇᕐᓂᐊᕋᒃᑭ. ᒪᒃᐱᒐᖅ J-6-ᒥᑦ ᒥᑭᔫᑎᑦ ᐊᑭᑐᔪᖅᑐᕈᑎᔅᓴᐃᑦ $3,895,000-ᒻᒪᑕ ᒥᑭᑦᑐᑦ ᐊᑭᑐᔫᑏᑦ 
$300,000 ᑐᖔᓂᓘᓐᓃᑦ. ̀ᑕᒃᑯᐊ ᐃᓗᓕᑯᓘᔭᖏᑦ ᑭᓱᒧᑦ ᐊᑐᕐᓂᐊᕐᒪᖔᑦ ᐱᓯᒪᕕᒌᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓱᒪᒋᔭᐅᓯᒪᔪᑦ ᑕᕝᕙᓂ ᐅᑭᐅᒥ 
2007-ᒥᑦ 2008-ᒧᑦ ᑕᕝᕙᓂ ᓇᓗᓇᐃᖅᓯᒪᔫᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᒪᒥᐊᓇᖅ, ᑐᑭᓯᓵᓐᖏᓇᒃᑯ ᒥᓂᔅᑕᐅᑉ ᑭᐅᔾᔪᑖ. ᐅᖃᒃᑲᓐᓂᑲᐃᓐᓇᕉᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 2007-08-ᒧᑦ ᐊᑐᖅᑐᔅᓴᐃᑦ ᐊᑭᑐᔫᑏᑦ 
ᒥᑭᑦᑐᑦ ᓴᖅᑭᑐᓐᓇᖅᑕᕗᑦ ᐃᓕᓐᓄᑦ ᐅᕙᑦᑎᓐᓄᑦ ᐊᑐᖅᑐᓴᐅᑕᐅᓯᒪᓪᓗᑎᑦ ᐱᓯᒪᒻᒪᔾᔪᑎᑦ ᐱᓯᒪᒐᑦᑎᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑭᐅᔪᓐᓇᕐᒪᑦ. ᑖᓐᓇ $4-
ᒥᓕᐊᓐᐸᓘᒻᒪᑦᑎᐊᖑᒻᒪᑦ ᒥᑭᑦᑐᑦ ᐊᑭᑐᔫᑏᑦ $300,000 ᑐᖔᓂᓘᓐᓃᓚᓯᒪᒻᒪᑦ ᓇᓗᓇᐃᖅᓯᔪᓐᓇᖅᐲᑦ 
ᖃᑦᑎᐅᒻᒪᖔᒥᑦ ᑖᒃᑯᐊ ᐊᑭᑐᔪᖅᑏᑦ ᒥᑭᔫᑎᑦ ᐱᓕᕆᐊᖑᔪᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ ᓂᐱᖁᑎᕐᔪᐊᓕᕆᔨ ᒥᔅᑕ ᑖ 
ᑕᒪᑐᒥᖓ ᐅᓂᒃᑳᑲᐃᓐᓇᖁᒐᒃᑯ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᑦᑎᐊᖅᑐᑎᑦ ᑖᒃᑯᐊ $3.8ᒥᓕᐊᓐ ᐊᖏᔪᕐᔪᐊᒻᒪᕆᐊᓘᒻᒪᑕ 
ᒥᑭᔫᑎᓄᑦ ᐊᑐᕐᓂᐊᖅᑎᓪᓗᒋᑦ. ᑖᓐᓇ ᓴᖅᑭᑕᐅᓚᐅᖅᓯᒪᔪᖅ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕝᕕᓕᒫᖏᓐᓄᑦ 
ᐊᑐᖅᑕᐅᓪᓗᓂ ᓇᓖᕌᕐᕕᔅᓴᖃᖁᔨᔪᒧᑦ ᐋᖅᑭᑦᑕᐅᓯᒪᔪᖅ ᑭᓐᖒᒪᔭᐅᔪᒻᒪᑯᐊ ᐊᓯᔾᔨᖅᑕᓲᖑᒻᒪᑕ. 
 
ᑕᐃᒪᓐᓇ ᐅᓄᖅᑎᒋᔪᑦ ᐋᖅᑭᑦᑕᐅᓚᐅᖅᓯᒪᔪᑦ ᑭᓱᓄᑦ ᐊᑐᕐᓂᐊᕐᓂᖏᑦ ᓇᓗᓇᐃᖅᑕᐅᓯᒪᓐᖏᑦᑐᑎᑦ. 
ᓯᕗᓪᓕᐅᔾᔭᐅᓯᒪᔪᑦ ᐊᔾᔨᒌᖏᑦᑑᓕᓲᖑᒻᒪᑕ ᑕᐃᒃᑯᐊ ᒪᓕᑦᑕᐅᖔᕋᔭᕐᒪᑕ. 
 
ᑕᐃᒪᐃᓕᓚᐅᖅᑳᕋᓗᐊᖅᑎᓪᓗᖓ ᒐᕙᒪᓕᕆᔨᒃᑯᑦ ᓯᕗᓪᓕᖅᐹᒥ ᐊᕐᕌᒍᒥ $3.8ᒥᓕᐊᓐ ᐋᖅᑭᔅᓯᓯᒪᓐᖏᑦᑐᑦ 
ᑕᐃᒃᑯᐊ ᓴᖅᑭᑕᐅᔪᓕᒫᕕᓃᑦ ᒐᕙᒪᒃᑯᓐᓄᑦ ᐅᖓᑕᐅᔾᔨᓂᐊᖅᑐᔅᓴᐅᔪᑦ ᐅᑯᓄᖓ ᑮᓇᐅᔭᓂᑦ ᓴᓂᕝᕙᖅᑕᐅᓯᒪᔪᓂᑦ. 
 
ᑭᓯᐊᓂ ᑕᐃᒪᑦᑑᒐᓗᐊᖅᑎᓪᓗᒍ ᑕᒪᑐᒧᖓ ᐅᑯᐊ ᐅᓄᖅᓯᑎᑦᑕᐅᔪᓐᓇᕐᑐᑦ ᐃᓕᔅᓯᓄᓪᓗ ᑐᓂᐅᖅᑲᕐᑕᐅᓗᑎᑦ. 
ᓇᓗᓇᐃᖅᓯᓯᒪᔪᒍᑦ ᒫᓂᖃᐃ ᐊᕙᑎᖏᓐᓃᑦᑐᓂᑦ ᐱᓕᕆᐊᕆᔭᐅᔪᒪᔪᓂᑦ ᓄᓇᓕᓐᓅᑐᕐᓴᑦ ᐅᖁᒪᐃᑦᑐᑦ 
ᓄᓇᓯᐅᑏᑦ, ᓴᓕᒎᑎᑦ, ᑕᒪᒃᑯᐊᕈᔪᐃᑦ ᑭᓯᐊᓂ ᐅᓄᕐᓂᖅᐹᖑᓂᐊᖅᑐᑦ ᐊᒻᒪᓗ $300,000-ᒧᑦ ᐊᖅᑭᔅᓯᒪᓂᖓ 
ᐱᓪᓗᒍ ᒥᑭᔫᑎᓅᖅᑎᑕᐅᓯᒪᔪᑦ.  
 
ᐅᑯᐊ ᐃᓱᒪᔅᓴᖅᓯᐅᕈᑎᒋᓯᒪᔭᕗᑦ ᐊᕕᑦᑐᖅᓯᒪᔪᓂᒃ ᐱᓕᕆᐊᓐᖑᖅᑎᑕᐅᓯᒪᖃᑦᑕᖅᑐᑦ ᐃᓗᐃᒃᑲᓄᑦ. ᓲᕐᓗ, 
ᐆᑦᑑᑎᒋᓗᒍ ᐃᓗᐃᒃᑲᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᕼᐋᒻᒪᓚᒃᑯᓐᓄᑦ ᐊᑐᖅᑐᔅᓴᓐᖑᖅᑎᑕᐅᓯᒪᓪᓗᑎᒃ 
ᓄᓇᓕᖁᑎᖏᓐᓄᑦ.  
 
6-8-ᓄᑦ ᑎᑭᓯᒪᔪᑦ ᓄᓇᓯᐅᑏᑦ ᐅᖁᒪᐃᑦᑐᑦ ᐃᓚᖏᓪᓗ ᐃᓗᐃᒃᑲᐅᓪᓗᑎᒃ ᑮᓇᐅᔭᑦ ᑐᓂᖅᑲᑎᒋᔭᐅᖃᑦᑕᖅᑐᑦ 
ᕼᐋᒻᒪᓚᒃᑯᓐᓂᒃ, ᓯᐊᕐᒪᖅᑎᖅᑕᐅᓂᐊᕐᓂᖏᓪᓗ ᐊᕕᑦᑐᖅᓯᒪᔪᓂᒃ. 
 
ᐅᖃᖅᑲᐅᒐᒪᐃᓛᒃ ᐅᑯᐊ ᐅᓄᖅᓯᑎᑕᐅᕐᓗᒋᑦ ᐃᓕᔅᓯᓐᓄᐊᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᒫᓐᓇ 
ᐅᖃᐅᓯᕆᔪᓐᓇᖅᑐᒋᑦ. ᐃᓱᒪᖅᓲᑎᒋᕙᐃᑦ ᐃᒃᓯᕙᐅᑕᐅᑉ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐃᔪᓪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᔅᑕ ᑖ ᑭᐅᑲᐃᓐᓇᕋᕕᑦ. ᒥᔅᑕ ᑖ, ᑖᒃᑯᐊ 
ᐊᑐᖏᖅᑕᕐᓗᓂᒋᑦ ᐅᓂᒃᑳᕈᓐᓇᕐᒪᖔᖏᑦ ᓂᐱᓕᐅᖅᑕᐅᓯᒪᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑖ. ᒥᔅᑕ ᐲᑕᓴᓐ ᐱᒍᒪᔭᖏᓐᓂᑦ ᐅᖃᓚᐅᕆᑦ. 
ᖃᓄᒃᑲᓐᓂᖅ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᓂᕐᓗᑦᑕᐅᖅᑰᕋᒪ ᐅᖃᓕᒫᖁᖅᑲᐅᔭᕋ ᓇᒧᑦ ᑖᒃᑯᐊ 
ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ, ᓲᕐᓗ ᓄᓇᓯᐅᑎᒃᓴᓄᑦ ᐊᑐᖅᑕᐅᓂᐊᖅᑐᑦ ᐅᖁᒪᐃᑦᑐᓄᑦ. ᐃᒪᓐᓇ 
ᑎᑎᕋᖅᓯᒪᑦᑎᐊᖁᒐᒃᑭᑦ ᑲᑎᒪᔾᔪᑎᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᑏ ᑖᒃᑯᐊ ᑎᑎᕋᖅᓯᒪᔭᑎᑦ ᐅᖃᐅᓯᕆᓚᐅᒃᑭᑦ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐱᓂᐊᖅᐸᒃᑲ. ᑖᒃᑯᐊ ᐃᒻᒥᒃᑰᓕᖓᔪᑦ ᓴᓇᔭᐅᓂᐊᖅᑐᑦ, ᐃᓛᒃ 
ᓴᓇᖅᑯᑎᒃᓴᐃᑦ ᑖᒃᑯᐊ ᐸᐅᖁᑎᓕᕐᔪᐊᒃ ᐃᓪᓗᓕᒑᕐᔪᒻᒧᑦ ᑲᖏᖅᑐᒑᐱᒻᒧᓪᓗ. 
 
ᐊᒻᒪᓗ ᑖᓐᓇ ᓴᓕᒎᑎ ᐃᓪᓗᓕᒻᒧᑦ ᐊᒻᒪᓗ ᐊᑐᖅᑕᐅᓂᐊᕐᒥᔪᑦᑕᐅᖅ ᑖᒃᑯᓄᖓ ᑮᓇᐅᔭᖅᑐᕈᑎᒋᔭᐅᓂᐊᖅᑐᓄᑦ 
ᐊᖏᓗᐊᓐᖏᑦᑐᓄᑦ ᓴᓇᔭᐅᓂᐊᕐᓂᖏᑦ ᓄᓇᕗᑦ ᒐᕙᒪᒃᑯᖏᓐᓂᑦ $132-ᑕᐅᓴᓐ ᐊᑐᖅᑕᐅᓂᐊᖅᑐᑦ. 
 
ᓄᓇᓯᐅᑦ ᐊᑐᖅᑕᐅᔪᔅᓴᖅ ᐃᖃᓗᓐᓂ ᐅᓯᒍᑎᓕᒃ ᑖᓐᓇ ᑭᒻᒥᕈᕐᒧᑦ ᓄᓇᓯᐅᑦ, ᒐᕙᒪᒃᑯᓐᓄᑦ ᐊᑐᖅᑕᐅᔪᒃᓴᖅ, 
ᐃᖃᓗᓐᓄᑦ ᐊᑐᖅᑕᐅᔾᔮᓐᖏᑦᑐᖅ ᒐᕙᒪᒃᑯᓐᓄᑦ ᐊᑐᖅᑕᐅᓂᐊᖅᑑᒐᓗᐊᖅ, ᒐᕙᒪᒃᑯᓐᓄᑦ ᐊᑐᖅᑕᐅᖃᑦᑕᕐᓗᓂ.  
 
ᑭᒻᒥᕈᕐᒥᑦ ᑖᒃᑯᐊ ᐅᓯᒍᑎᓕᒃ ᓯᐅᕋᖅᑕᐅᑦ ᑖᒃᑯᐊ ᓄᓇᓖᑦ ᐊᕕᑦᑐᖅᓯᒪᓂᖏᓐᓂᑦ ᑐᓂᐅᖅᑲᖅᑕᐅᔪᒃᓴᐃᑦ ᐅᑯᐊ 
ᑮᓇᐅᔭᑦ ᐊᑕᐅᑦᑎᒃᑯᑦ ᑐᓂᖅᑯᑎᒃᓴᐃᑦ, ᐅᑯᐊ ᑮᓇᐅᔭᐃᑦ ᐊᑕᐅᑦᑎᒃᑯᑦ ᑐᓂᖅᑯᑎᒃᓴᐃᑦ.  
 
ᐱᖁᑏᑦ ᑖᒃᑯᐊ ᓄᓇᓯᐅᑎᓄᑦ ᐊᓯᖏᓐᓄᓪᓗ, ᑖᒃᑯᐊ ᓯᑕᒪᑦ 12-ᖑᓕᖅᑐᑦ, ᐱᖓᓱᓄᑦ ᑖᒃᑯᓄᖓ ᓄᓇᓕᕐᔪᐊᓄᑦ, 
ᐊᑐᓂᑦ 12-ᖑᓂᐊᖅᑐᑎᒃ. 
 
ᓄᓇᕗᓕᒫᕐᒥ ᐅᑯᐊ ᑯᕕᔪᖃᖅᑐᕕᓂᐅᑉᐸᑦ ᐅᖅᓱᐊᓗᒻᒥ ᑖᒃᑯᐊ ᓴᓗᒻᒪᖅᓴᐃᒍᑎᔅᓴᐃᑦ ᐊᒻᒪᓗ ᐃᓪᓗᖁᑎᒋᔭᐅᔪᑦ 
ᓄᑖᓐᖑᖅᑎᑕᐅᓂᖏᑦ, ᑎᑎᕋᕐᕖᑦ, ᐊᕐᓚᕝᕖᑦ, ᖃᑦᑎᕈᑎᒃᓴᖅ ᒥᑦᑎᑕᒪᓕᒻᒪᑦ, ᖃᐅᓱᐃᑦᑐᕐᒧᑦ ᓴᓕᒎᑎᒃᓴᖅ 
ᐊᒻᒪᓗᑦᑕᐅᖅ ᐅᓯᒍᑎᒃᓴᖅ, ᓯᐅᕋᖅᑕᕈᑎᒃᓴᖅ.  
 
ᑕᕝᕙᑐᐊᖑᕙᓗᑦᑐᑦ ᒫᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᑖᒃᑯᐊ ᐅᖃᐅᓯᕆᖅᑲᐅᒐᕕᒋᑦ. ᐊᐱᖅᑯᑎᒃᓴᖃᒃᑲᓐᓂᕈᕕᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑖ ᐅᓂᒃᑳᑦᑎᐊᕋᑖᕐᒪᑦ. 
ᐊᑐᖅᑕᐅᓂᐊᖅᑐᓂᒃ ᑖᒃᑯᓂᖓ ᑮᓇᐅᔭᖅᑐᕈᑕᐅᓂᐊᖅᑐᓂᒃ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓄᓇᕘᒥ 
ᐱᖁᑎᕐᔪᐊᖃᕐᓂᕐᒧᑦ ᑲᑎᒪᔨᕋᓛᑦ ᐃᓚᐅᓚᐅᖅᐹᑦ, ᑖᒃᑯᐊ ᓇᓪᓕᐊᓐᓄᑦ ᓄᓇᓕᓐᓅᖅᑕᐅᕙᓪᓕᐊᓂᐊᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐅᔪᖅ ᒥᔅᑕ ᑖᒧᑦ 
ᑐᓂᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ SCIEC-ᑯᑦ, ᑲᑎᒪᔨᕋᓛᑦ ᑕᒪᒃᑯᐊ ᒥᑭᔫᑕᐅᔪᑦ 
ᐊᑭᑐᔪᖅᑐᕈᑎᐅᓂᐊᖅᑐᓐ ᐃᓚᐅᑎᑕᐅᑐᐃᓐᓇᓚᐅᖏᑦᑐᑦ. ᑕᐃᒪ ᓄᓇᓕᓐᓄᐊᖃᑦᑕᑎᓪᓗᑕ ᓄᓇᓕᓐᓄᑦ 
ᑐᓴᖅᑎᑕᐅᖃᑦᑕᓚᐅᖅᑐᒍᑦ ᑎᑎᕋᖅᓯᒪᔪᖁᑎᒋᔭᖏᓐᓂᒃ ᖁᓕᓂᑦ ᑖᒃᑯᓂᖓ ᓯᕗᓪᓕᖅᐸᐅᖁᔭᖏᓐᓂᒃ. 
 
ᐅᑎᕈᑎᖃᖃᑦᑕᓚᐅᖅᑐᒍᑦ ᓴᓇᔭᐅᖁᔭᐅᔪᓂᒃ. ᓇᓪᓕᐊᓂᓪᓗ ᓲᕐᓗ ᓇᓪᓕᐊᒃᑯᑦ ᓴᓇᔭᐅᒍᓐᓇᕐᕋᔭᕐᒪᖔᑕ. NCIAC-
ᑯᑦ ᑲᑎᒪᔨᕋᓛᑦ ᐱᖁᔭᖏᑦ ᒪᓕᒃᖢᒋᑦ. ᖃᐅᔨᒪᔪᒃᓴᐅᕗᓯ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᐊᕐᕆᖃᑦᑕᖅᑕᖏᑦ 
ᐊᓯᔾᔨᖅᐸᓪᓕᐊᓕᕐᒪᓐ. 
 
ᑕᐃᒪᓐᓇ ᒥᑭᔫᑎᓄᑦ ᐊᑭᑐᔪᖅᑐᕈᑎᒃᓴᓂᒃ ᓴᖅᑭᑎᑦᓯᖃᑦᑕᓕᖅᐳᒍᑦ ᑖᒃᑯᐊ ᑲᑎᒪᔨᕋᓛᕆᔭᐅᔪᑦ ᓲᕐᓗ 
ᐃᓚᐅᓚᐅᕐᒪᑕ ᐃᒻᒥᒃᑰᓕᖓᓪᓗᑎᓪᓗ ᑕᐃᒪᓐᓇ ᐃᒻᒥᒃᑰᓕᖓᐃᓐᓇᖃᑦᑕᕐᒪᑕ. NCIAC-ᑯᑦ ᑲᑎᒪᔨᕋᓛᒃᑯᖏᑦ 
ᐱᖁᔨᕗᖔᕈᑎᖃᓚᐅᕐᒪᑕ ᐅᑯᐊ ᒥᑭᔪᑕᐃᑦ ᐊᑭᑐᔫᑎᓂᒃ ᐊᑐᕐᓂᐊᑐᒃᓴᐅᒐᔭᕐᓂᖏᑦ ᐱᓪᓗᒋᑦ.  
 
ᑕᐃᒪ ᑲᑎᒪᔨᐅᔪᖅ ᒪᒥᐊᓇᐅᒐᓗᐊᖅ, ᑖᒃᑯᐊ ᓴᓇᔭᐅᔪᒃᓴᐅᓂᐊᖅᑐᑦ ᑖᒃᑯᓄᖓ ᑲᑎᒪᔨᕋᓛᓄᑦ ᐅᕙᑦᑎᓐᓄᑦ 
ᑐᓐᓂᐅᑕᐅᓚᐅᖅᓯᒪᔪᓐ ᑲᑎᒪᔨᕋᓛᓄᓪᓗ.  
 
ᐃᒪᓐᓇ ᐊᔪᓐᖏᑎᑕᐅᓪᓗᑕᓗ ᑖᒃᑯᐊ NCIAC-ᑯᑦ ᐱᖁᔨᕗᖔᕈᑎᒋᔭᖏᑦ ᒥᑭᔫᑎᓂᒃ ᐱᑦᔪᑎᖃᓚᐅᕐᒪᑕ 
ᑮᓇᐅᔭᖃᓪᓗᐊᕐᕌᓗᓚᐅᖏᑦᖢᑕᓗ. ᑕᕝᕙ ᑖᒃᑯᐊ ᓂᕈᐊᖅᑕᐅᓚᐅᖅᑐᓐ CGS-ᑯᓐᓂᑦ. ᐱᖁᔨᕗᖔᓕᐅᖅᓯᒪᓪᓗᑎᒃ 
ᑖᒃᑯᐊ ᑲᑎᒪᔨᕋᓛᕆᔭᐅᔪᑦ.  
 
ᑕᐃᒪ ᐱᔪᓐᓇᕐᓂᖃᕈᒪᓚᐅᕋᑦᑕ ᐅᖃᓪᓚᖃᑎᒋᖃᑦᑕᑲᓐᓂᕐᓗᒋᑦ ᑲᑎᒪᔨᕋᓛᑦ ᐅᑯᐊ ᓯᒃᑭᓕᐅᕈᑎᒋᓚᐅᖏᓂᑦᑎᓐᓂᒃ 
ᐊᑐᖅᑕᐅᓂᐊᕐᓂᖏᓐᓄᑦ. ᑖᒃᑯᐊ ᑮᓇᐅᔭᑦ ᖃᐃᑕᐅᓯᒪᑎᓪᓗᒋᑦ ᑲᑎᒪᔨᕋᓛᕐᓗ ᐃᓱᒪᒋᔭᖏᑦ ᒪᓕᒃᖢᒋᑦ ᑖᒃᑯᐊ 
ᐋᖅᑭᒃᓱᓚᐅᖅᓯᒪᔭᕗᓐ ᑕᐃᒪᓐᓇ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᒥᓂᔅᑕ ᖁᔭᓐᓇᒦᖅᐸᕋ ᐊᒻᒪᓗ ᒥᔅᑕ ᑖ.  
 
ᒪᐃᔭᖑᓚᐅᖅᓯᒪᓪᓗᖓ ᖁᕕᐊᓇᓐᖏᒻᒪ ᑕᑯᓪᓗᓂ, ᑕᐃᒪ ᐊᐱᖅᑯᑎᖃᓕᐊᕿᔪᖓ  

ᑖᒃᑯᓂᖓ ᖃᐅᔨᒍᒪᓪᓗᖓ ᖃᓄᐃᓕᐅᕈᑎᖃᒻᒪᖔᑦᓯ ᓄᓇᓕᓐᓂ. ᖁᕕᐊᓇᖅᐳᖅ ᐱᕙᓪᓕᐊᓂᖃᒻᒪᑕ. 
 

ᒪᓕᒐᓕᐅᖅᑏᑦ ᐃᓱᒪᓕᐅᕆᐊᖃᓲᖑᒻᒪᑕ ᐊᒃᓱᕈᓐᓇᖅᑐᓂᒃ ᖃᐅᔨᒪᓪᓗᑕᓗ ᑕᒪᒃᑯᐊ ᓄᓇᓕᐅᔪᑦ 
ᐊᖏᖃᑎᒌᒃᓯᒪᖃᑦᑕᕐᒪᑕ ᑮᓇᐅᔭᓂᒃ ᐊᒥᒐᖅᑐᓂᒃ ᓲᕐᓗ ᑲᑐᔾᔨᒍᒪᓪᓗᑎᒃ.  
 

ᖁᔭᓐᓇᒦᕈᑎᒋᓪᓗᒍ ᑕᒪᓐᓇ ᐊᒻᒪᓗ ᓂᕆᐅᑉᐳᖓ ᓯᕗᓂᒃᓴᐅᓂᐊᖅᑐᒥᒃ ᐱᓕᕆᑦᓯᐊᖃᑎᖃᕐᓂᐊᑐᒃᓴᐅᒐᑦᓯ 
ᑕᐃᒃᑯᓂᖓ ᑲᑎᒪᔨᕋᓛᓂᒃ. ᑕᐃᒃᑯᐊᖑᑎᓪᓗᒋᑦ ᑖᒃᑯᐊ ᐊᐱᖅᑯᑎᒋᖅᑲᐅᔭᒃᑲ ᑕᕝᕙᑲᓚᐅᖅ ᐊᐱᖅᑯᑎᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕ (ᑐᓵᔨᒃᑯᑦ): ᐅᖃᐅᓯᒃᓴᑐᐃᓐᓇᖂᒻᒪᑦ, ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ. ᐃᓛᒃ ᐊᐱᖅᑯᑎᒃᓴᖃᓪᓚᕆᖏᒃᑲᓗᐊᖅᑐᖓ ᑭᓯᐊᓂ ᐅᕙᓂ ᐊᕐᕌᓂᒥ ᑮᓇᐅᔭᖅ 
ᐳᖅᑐᓂᖅᓴᐅᒐᓛᒃᑲᓗᐊᖅᖢᓂ ᑕᐃᒪᐃᑦᑑᒻᒪᑦ. ᐃᓛᒃ ᐃᓱᒫᓘᑎᖃᒐᓚᒃᑲᒪ ᑕᒪᒃᑯᓂᖓ ᑐᒃᓯᕌᖑᖃᑦᑕᖅᑐᓂᒃ 
ᓄᓇᓕᓐᓂᒃ. ᐊᑐᕆᐊᖃᓪᓚᕆᑦᑐᓂᒃ ᓲᕐᓗ ᐊᕐᕌᒎᒃ ᒪᕐᕉᒃ ᐃᓛᒃ ᒫᓐᓇ ᐃᓚᒋᔭᐅᓪᓗᓂ ᐅᑭᐅᕆᓚᖓᔭᕗᓐ. ᑕᐃᒃᑯᐊ 
ᓄᓇᑦᑕ ᒐᕙᒪᖏᑦᑕ ᐊᔪᖅᓴᕈᑎᒋᓗᐊᖃᑦᑕᖅᑕᖏᑦ ᐱᑕᖃᖏᑦᑐᑦ, ᐱᑕᖃᖏᑎᐊᕐᒪᕆᑦᑐᑦ, ᐱᑕᖃᕆᐊᖃᓕᖅᑐᓐ. 
 

ᑕᐃᒪᓐᓇ ᓄᓇᕗᑦ ᐊᖏᔪᐊᓘᓕᖅᑎᓪᓗᒍ ᐊᔪᖅᓴᕈᑕᐅᔪᖅᔪᐊᕐᒪᕆᐊᓘᖃᑦᑕᕐᒪᑕ ᑕᐅᑐᖃᑦᑕᖏᓐᓇᑦᓯ 
ᓇᓗᓇᖏᒻᒪᓐ. ᑕᐃᑲᓃᖏᓐᓇᖃᑦᑕᖏᓐᓇᑦᓯ ᑕᒪᒃᑯᐊ ᐱᔭᕆᐊᖃᖅᑕᕗᑦ ᓇᓗᓇᐃᔭᖅᖢᒋᓪᓗ 
ᐅᑭᐅᕆᖅᑲᐅᔭᑦᑎᓐᓂᑦ ᐊᒻᒪᓗ ᐃᑲᔪᖅᑑᑎᒋᒋᐊᖅᖢᒋᑦ ᓇᓗᓇᐃᔭᖅᖢᒋᑦ ᐱᔭᕆᐊᖃᓪᓚᕆᓕᖅᑐᑦ 
ᐅᑕᖅᑭᔪᓇᐃᓪᓕᔾᔪᑎᒋᔭᕗᓪᓗ ᐊᒥᓲᖕᒪᑕ. ᖃᐅᔨᒪᒐᑦᓯ ᓄᓇᕗᑦ ᓄᓇᓕᕗᑦ ᑕᐃᓐᓇ ᒪᓂᕋᒻᒪᕆᐊᓘᓪᓗᓂ 
ᐃᓗᒻᒧᓗᒃᑖᑦᓯᐊᖃᑦᑕᖅᖢᓂ ᑕᐃᒪᐃᑦᑐᓲᖑᖕᒪᑦ. ᐃᒪᕆᔭᕗᓪᓗ ᑕᒪᓐᓇ ᓇᑭᑐᐃᓐᓇᑦᑎᐊᖅ ᑎᖕᒥᐊᓂᒃᓘᓐᓃᑦ 
ᑎᖕᒥᐊᖃᐅᑕᐅᒐᒥ ᐃᒪᑦᓯᐊᕆᒃᓯᔪᓐᓇᖃᑦᑕᖏᒻᒪᑦ ᐅᑭᐅᖕᓂᑦ ᐊᕐᕌᒎᖕᓂᑦ ᐊᒡᓛᑦ 
ᐋᓐᓂᐊᓇᖅᑐᖃᕈᓘᔭᐃᓐᓇᓚᐅᖅᖢᓂ ᑕᐃᒪᐃᑦᑑᖕᒪᑦ.  
 

ᑕᒪᒃᑯᐊ ᓲᕐᓗ ᐱᔭᕆᐊᖃᓪᓚᕆᒃᑐᑦ ᑐᓵᖃᑦᑕᖅᑕᕗᑦ ᐃᓱᒪᒋᐅᖏᑦᓯᐊᒻᒪᕆᒃᑑᔭᓕᕐᒪᑕ ᐅᑭᐅᓂᑦ ᒪᕐᕉᖕᓂᑦ 
ᓱᒐᒥᑭᐊᖅ. ᓇᓗᓇᖏᑦᑑᔭᕋᓗᐊᖅᖢᓂᓗ ᐊᓯᖏᑦᑕᐅᖅ ᓄᓇᓖᑦ ᐱᔭᕆᐊᖃᓪᓚᕆᒃᑐᒥᑦ ᓴᖅᑭᑎᑦᑎᖃᑦᑕᖅᑎᓪᓗᒋᑦ.  
ᑭᓯᐊᓂ ᐊᖏᖃᑕᐅᕌᓂᓪᓚᕆᖃᑦᑕᖏᓐᓇᒪ ᐊᔾᔨᐅᔪᒥᒃ ᐅᖃᐅᓯᕆᑐᐃᓐᓇᕐᓚᒍᐊᐃ ᐊᔾᔨᐅᔪᒥᒃ. ᐊᑭᕋᖅᑐᕐᓗᖓ 
ᐱᖏᑦᑐᖓ, ᑮᓇᐅᔭᖅ ᐊᒥᒐᓗᐊᓕᖅᑎᓪᓗᒍ, ᓇᓗᓇᐃᔭᐃᔭᕆᐊᖃᓕᖅᑰᓕᕐᒪᑕ ᒪᑯᐊ ᒐᕙᒪᕗᑦ, ᓄᓇᓕᒃ ᐃᒪᓐᓇ 
ᐊᒃᑎᒋᓕᕈᓂ ᓱᓇᒥᒃ ᓲᕐᓗ ᑐᐊᕕᕐᓇᓗᐊᕋᔭᓐᖑᐊᖏᑦᑐᒥᒃ ᑮᓇᐅᔭᓕᐅᕈᑎᒋᔭᕆᐊᖃᓕᖅᐱᑎᒎᑦ. ᐊᔾᔨᐅᔪᒥᒃ 
ᐅᖃᕐᓗᖓ, ᑲᖏᖅᖠᓂᕐᒥ ᑕᕝᕙᓂ ᐅᑭᐅᕆᓂᐊᖅᑕᑦᑎᓐᓂᑦ ᖁᕐᕕᒎᖅ ᑯᕕᔪᖅ 
ᓄᑖᓐᖑᖅᑎᑕᐅᔭᕆᐊᖃᖃᑦᑕᕈᑎᒃᓴᖓᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᓚᐅᖏᒻᒪᑕ Sewage Treatment Plant ᓲᕐᓗ 
ᑕᐃᒃᑯᐊ ᐊᖅᑭᒃᓲᑎᐊᓗᐃᑦ ᓴᓗᒻᒪᖅᓴᐅᑏᑦ ᑕᒪᑐᒧᖓ ᖁᕐᕕᖕᒧᑦ ᐊᓂᑕᐅᔪᒃᓴᒧᑦ. 
 

ᐊᒻᒪᓗ ᐊᕐᕌᒍ ᑖᒃᑯᐊ ᑕᓪᓕᒪᑦ ᓱᓕ ᐃᓚᒃᑲᓐᓂᖓᓂ 2.5 ᒥᓕᐊᓐᓂᒃ ᓴᓂᕐᕙᐃᔭᐅᕙᒌᖅᓯᒪᓕᕆᓪᓗᓂ. 
ᓄᓇᓕᐅᔪᑎᒍᑦ ᑕᒫᓂ ᓱᓇᖏᑦᑎᐊᒻᒪᕆᒃᑎᓪᓗᑕ ᓲᕐᓗ ᐱᔪᒪᔭᒧᑦᑕᐅᖅ ᐊᒥᓱᐊᓘᖕᒪᑕ ᐊᑐᕆᐊᖃᓪᓚᕆᒃᑖᓗᒃᕗᑦ 
ᐊᒥᓱᐊᓘᖕᒪᑕ.  
 

ᑕᐃᒪ 2,500 ᑐᖔᓃᑎᓪᓗᒍ ᑕᐃᒪᐃᑦᑐᖃᕆᐊᖃᖅᐹ? 2,500ᒦᑦᑐᒍᓪᓕ ᑕᐃᒪᐃᑦᑐᖃᖏᑦᑐᒍ. ᒪᑯᐊ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᕆᐊᖃᕋᓱᒋᓕᖅᑕᒃᑲ ᐊᑐᕆᐊᖃᕐᓂᖅᓴᐅᒃᑲᓐᓂᖅᑐᓂᒃ ᑮᓇᐅᔭᖅᑖᖅᑐᖃᕈᒪᔪᖅ ᓄᓇᕗᑦ 
ᐃᓗᐊᓂ ᐊᔪᖅᓴᕈᑎᒋᔭᐅᓗᐊᖅᑐᓂᒃ.  
 

ᑕᐅᕙᓃᑎᓪᓗᖓ ᒫᓐᓇ ᐅᐃᓂᐸᐃᒡᒥᓗ ᑲᖏᖅᖠᓂᕐᒥᓗ ᐊᖏᔪᖅᔪᐊᕌᓗᖕᒥ ᑕᑯᖅᑲᐅᔪᖓ ᑮᓇᐅᔭᖅᑐᕆᐊᓕᖕᓂᒃ. 
ᒐᕙᒪᕗᑦ ᑕᒪᐅᖓᐃᓐᓇᑦᑎᐊᒻᒪᕆᒃ ᑮᓇᐅᔭᐃᔭᖅᑐᖅ ᐋᓐᓂᐊᕐᕕᖕᒦᓐᖔᖅᑐᑦ ᐊᖏᕋᐅᔭᕆᐊᖃᖅᑐᑦ ᐊᔪᓕᖅᓯᒪᔪᑦ 
ᐊᑯᓂᑦ. ᒥᑦᑕᕐᕕᒃᑖᑦᓯᐊᕆᐊᖃᒃᑲᓐᓂᖅᑐᒍᑦ ᑎᖕᒥᓲᖃᖅᑐᓂᒃ ᐅᖃᖃᑎᖃᒃᑲᓐᓂᕆᐊᖃᖅᑐᒍᑦ 
ᑮᓇᐅᔭᖅᑐᕆᐊᓖᓂᒃᑯᐊ. ᑕᒪᒃᑯᐊᒐᓚᐅᑎᓪᓗᒋᑦ. 
 

ᓲᕐᓗ ᓄᓇᓕᑦᑎᓐᓂᑦ ᐊᔪᖅᓴᖅᑐᒻᒪᕆᐊᓘᒐᑦᑕ ᐃᒪᑦᓯᐊᕙᖕᒥ ᖃᐅᔨᒪᐃᓐᓇᖅᑐᓯ, ᓱᒋᐊᖅᑕᐅᓂᐊᖏᑦᑐᕉ 
ᑕᓪᓕᒪᓂᒃ ᐅᑭᐅᓂᒃ ᖃᐃᔪᓂᒃ. ᒪᒃᑯᒃᑐᕗᑦ ᐊᒥᓱᖅᔪᐊᒻᒪᕆᐊᓘᓕᕐᒪᑕ  

ᓲᕐᓗ ᑕᒫᓂ 70ᐳᓴᖑᔪᓂᑦ ᓄᓇᓕᑦᑕ ᐃᓄᖏᓐᓂᑦ ᒪᒃᑯᒃᑑᑎᖃᓕᕋᑦᑕ ᓇᒧᓐᖓᐅᕝᕕᒃᓴᖃᖏᑦᑐᑦ. ᑕᐃᓐᓇᓗ 
ᓇᓗᕝᕕᑯᓘᒐᓗᐊᖅ ᐊᐅᔭᐃᓐᓇᒃᑯᑦ 2 ᕖᑦ-ᖑᖏᑦᑐᒥᓪᓘᓐᓃᑦ ᐃᒪᖃᖃᑦᑕᖅᖢᓂ ᐅᕐᓂᒐᒃᓴᑐᐊᖅ. ᓄᓇᑦᑎᓐᓂᑦ 
Community Hall-ᒋᔭᕗᑦ ᓈᒻᒪᐅᑎᒍᓐᓃᖅᑐᖅ ᐃᓐᓇᐃᓐᓇᕐᓄᑦ ᓈᒻᒪᖃᑦᑕᓕᖅᑐᖅ ᓲᕐᓗ ᑕᒪᒃᑯᐊᒐᓚᐃᑦ, 
ᐅᕙᒍᑑᖏᑦᑐᖅ, ᓄᓇᓖᑦ ᐊᓯᖏᑦ. 
 
ᐅᔾᔨᖅᑐᒃᑲᓐᓂᕆᐊᖃᕋᓱᒋᓕᖅᑕᕋᓕ ᑖᓐᓇ ᒐᕙᒪᒋᔭᕗᑦ ᒪᑯᐊ ᑮᓇᐅᔭᐃᔭᐅᑎᒋᓂᐊᖅᑕᕗᑦ ᑕᒪᒃᑯᓄᖓ 
ᐊᑭᑐᔫᑎᓄᑦ ᐋᖅᑭᒃᓯᒪᔾᔪᑎᖃᕆᐊᖃᓕᖅᑰᖅᑐᖅ ᑕᒪᒃᑯᓄᖓ ᐊᑐᕈᒪᓇᖅᑐᐊᓘᒐᓗᐊᓄᑦ ᐅᑕᖅᑭᒃᑲᑕᓐᓂᕈᑎᒃᓴᓂᑦ 
ᐅᓇᖔᖅ ᐱᔭᕆᐊᖃᑲᓚᐅᖅᐳᖅ. 
 
ᒫᓐᓇ ᓄᓇᓕᖕᓄᑦ ᐃᖏᕐᕋᑦᑎᐊᕐᓂᖓᓄᑦ Wellness of a Community ᐋᖅᑭᒍᒪᔾᔪᑕᐅᓂᐊᖅᑐᑦ ᑕᒪᒃᑯᐊ 
ᐃᓱᒪᒋᔭᐅᓂᖅᓴᐅᒋᐊᖃᕋᓱᒋᓕᖅᑕᒃᑲᓕ ᐋᓐᓂᐊᕐᕖᓪᓗ ᐅᕐᓂᒐᒃᓴᐃᓪᓗ ᐊᖏᕐᕋᖃᑦᑎᐊᖏᑦᑐᓄᓪᓗ 
ᐅᒡᓚᕋᕐᕕᒃᓴᖃᖏᑦᑐᓄᑦ ᐳᓚᕋᕐᕕᒃᓴᐃᑦ ᑕᒪᒃᑯᐊᒐᓚᐃᑦ. ᐃᓛᒃ ᐋᓐᓂᖅᓯᒪᔪᐊᓘᔪᖓ ᐅᖃᐅᑎᓐᖏᑕᒋᑦ. 
ᐃᑉᐸᒃᓵᓂᓵᑯᓗᒃ ᒪᐃᔭᒋᔭᕗᑦ ᐅᖃᓚᐅᕐᒥ `ᖕᒪᑦ ᒪᒃᑯᒃᑐᓕᕆᕝᕕᒃᓴᕉᖅ ᐃᒡᓗᖅᔪᐊᖅ ᐋᖅᑭᒋᐊᕈᑎᒃᓴᕐᓘᓐᓃᑦ 
ᐊᖏᖅᑕᐅᕌᓂᖕᒪᑦ. ᐅᕙᓂᓗ ᑕᑯᖏᖢᒍ. ᓇᑭᓪᓖᓐᓇ ᐱᓚᖓᕙ? ᒐᕙᒪᑦᑎᓐᓄᒡᒎᖅ ᐊᖏᖅᑕᐅᖕᒪᑦ.  
 
ᑭᓯᐊᓂ ᐱᑐᖃᓕᕆᔨᒃᑯᓐᓄᑦ ᐃᒻᒪᖄ ᐊᑖᓃᒐᔭᖅᑑᒐᐊᕐᓕ ᒪᒃᑯᒃᑐᓕᕆᓂᐅᖕᒪᑦ. ᑭᓯᐊᓂ ᑕᐅᑐᒃᖢᒍᑦᑕᐅᖅ 
ᐊᑭᑐᔫᑎᓄᑦ ᑕᐅᑐᒃᑕᖓ ᑎᑎᕋᖅᓯᒪᖃᑕᐅᖏᒻᒥᔪᖅᑕᐅᖅ ᐅᑭᐅᓂ ᑕᓪᓕᒪᓂ ᖃᐅᔪᓂ.  
 
ᐃᓛᒃ, ᐊᐱᖅᓲᑎᒃᓴᒃᑲ ᐊᒥᓱᐊᓘᓇᔭᖅᑑᒐᓗᐊᑦ ᑭᓯᐊᓂ ᑕᒪᒃᑯᐊ ᑕᐅᑐᒃᖢᒋᑦ ᒐᕙᒪᑦᑕ ᐆᒪ ᑕᐅᑐᒃᑕᖏᑦ 
ᑐᙵᓂᖃᓪᓚᑦᑖᖅᑐᑦ ᐃᓄᐃᑦ ᓄᓇᓕᖕᒥᐅᑕᐃᑦ ᖃᐅᔨᒪᔭᕐᒥᖕᓂ ᓂᓪᓕᐊᖃᑦᑕᕐᒪᑕ ᐊᑐᖅᑕᐅᒐᑎᒃ.  
 
ᓱᕐᓗ ᑖᒃᑯᐊ ᑕᒫᓂᕐᒥᐅᑕᑐᖃᐅᖏᑦᑐᑦ ᓴᙱᓂᖅᓴᐅᖃᑦᑕᓕᕐᒪᑕ ᐃᓕᖅᑯᓯᐅᔪᖅ ᓄᓇᕗᒥᐅᖏᑦᑐᖅ 
ᐊᑐᖅᑕᐅᓕᖅᖢᓂ ᓴᙱᔾᔪᑕᐅᓕᖅᖢᓂᓗ. ᐲᑕᓴᓐ ᐊᑯᓂᐊᓗᒃ ᐅᖃᓪᓚᖃᐅᔪᖅ ᐊᑯᓂᒐᓚᒃ ᐅᖃᓪᓚᖃᐅᔪᖅ 
ᑐᑭᓯᓇᑦᓯᐊᖅᓱᓂᓗ ᑭᒡᓕᖃᑦᓯᐊᖅᑐᓂᒃ ᓱᓇᒧᓄᑯᐊ ᐊᑐᕐᓂᐊᖅᐸᑦ ᑕᐃᒪᓐᓇᐃᓕᐅᖅᑕᐅᖃᑦᑕᖅᑐᒍᑦ. ᑮᓇᐅᔭᖅ 
ᐃᒋᕈᓗᑐᐃᓐᓇᕐᓗᒍ ᐅᓇ ᐊᑐᕈᒫᕋᑦᑎᒍᒐᒃᓴᖅᑕᖃᕈᓐᓃᖅᑐᖅ ᐅᖃᓪᓛᕐᔪᒍᒪᔾᔪᑎᒋᖃᐅᔭᕋ ᑕᒪᔾᔭ. 
 
ᐃᒻᒪᖄ ᑕᐃᑲᓂ 300 ᑕᐅᓴᓐᑖᓚᔅ ᐊᕐᕕᐊᖃᐃ ᓱᓇᑖᕋᕐᔪᒐᔭᒃᑲᔭᖅᐳᖅ ᑕᐃᒪᓐᓇᐃᓕᖓᑐᐃᓐᓇᕐᓗᑕ 
ᐱᑕᖃᕈᓐᓃᕋᔭᖅᑐᖅ, ᕿᑭᖅᑕᕐᔪᐊᖃᐃ ᐱᐊᕐᔪᑯᓗᖕᓂᐊᖅᐳᖅ ᑕᐃᑲᖓᑦ. ᓱᕐᓗ ᑕᐅᕗᖓᑐᐃᓐᓇᖅ 
ᐅᖃᓪᓚᒍᓐᓇᕋᓗᐊᖅᑐᖓ ᑭᓯᐊᓂ ᐊᐱᕆᓗᖓᓘᓐᓃᑦ ᐊᒃᓲᒐᔭᖂᕐᒪᑦ ᒥᓂᔅᑕ ᐊᐱᕆᔪᒪᓪᓗᒍ. ᑕᐃᒪ ᐊᕐᕌᒍ 
ᐅᖓᓪᓕᕐᒥ ᐃᒪᖅᑖᑦᑎᐊᒃᑲᓐᓂᕈᓐᓇᕐᓂᕐᒧᑦ ᐊᕐᕕᐊᓂ 25 ᑕᐅᓴᓐᑖᓚᒥ ᑮᓇᐅᔭᐃᓚᐅᕐᒪᑦ ᒐᕙᒪᕆᔭᕗᑦ ᑖᓐᓇ 
ᓯᕗᓂᒃᓴᖃᖅᖢᓂ ᐃᒪᑦᑎᐊᕙᐅᓂᖅᓴᒥᒃ ᑕᑯᔪᒫᕐᓂᐊᕐᓂᕋᖅᑕᐅᓪᓗᑕ ᐊᕐᕕᐊᓂ, ᐃᒪᕐᓗᐃᓐᓇᑦᑎᐊᕋᑦᑕ 
ᑕᐃᒪᖔᓗᒻᒪᕆᕐᔪᐊᕌᓗᒃ. ᓱᓕ ᑕᒡᕙᓂ 5-Year Capital Plan-ᒥ ᑕᑯᖏᓐᓇᒃᑯ. 
 
ᖃᓄᐃᓕᐅᕆᐊᒃᑲᓐᓂᕐᓂᐊᕐᒪᖔᑕ ᖃᐅᔨᓴᒃᑲᓐᓂᕐᓂᐊᖅᐸᑦ ᐅᕝᕙᓘᓐᓃᑦ ᓇᓗᓇᐃᖅᓯᒋᐊᕐᓂᐊᓕᖅᐸᑦ ᑕᓯᖅ 
ᓇᓕᐊᖑᓂᐊᕐᒪᖔᑦ. ᒥᓂᔅᑕ ᐊᐱᕆᓚᐅᕐᓚᒋᑦ, ᑕᒪᓐᓇᓕᑭᐊᖅ ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᑕᐃᖕᓇ ᑲᑎᒪᔨ ᐊᕐᕕᐊᕐᒥᐅᑕᖅ. ᐃᓛᒃ ᑕᐃᒃᑯᐊ 
ᐅᖃᐅᓯᕆᔭᓗᒃᑖᖏᑦ ᑕᒪᕐᒥᒃ ᐃᒃᐱᒋᔭᒃᑲ ᐊᒻᒪᓗ ᐃᒃᐱᒋᔭᐅᔪᑦ ᐊᓯᖏᓐᓄᑦ ᓇᓗᓇᖏᑦᓯᐊᖅᑐᖅ. ᓱᓇᑐᐃᓐᓇᐃᑦ 
ᐃᓛᓐᓂᒃᑯᑦ ᑭᖑᕙᖅᓯᒪᔫᔭᖃᑦᑕᕐᒪᑕ, ᑕᓐᓇ ᐊᐱᖅᑯᑎᒋᔭᐃᑦ ᐅᕙᒻᓄᑦ ᑭᐅᕌᕐᔪᒍᒪᓪᓗᒍ. 

ᑕᐃᒃᑯᐊ ᑎᑎᕋᖅᓯᒪᔪᓂᓕ ᐅᕙᓂ ᐊᕐᕕᐊᑦ ᐃᒪᓕᕆᕕᐊ, ᓴᓗᒻᒪᖅᓴᖅᑕᐅᓂᐊᕐᓂᖓ ᐅᕝᕙᓘᓐᓃᑦ 
ᐱᒋᐊᖅᑕᐅᓂᐊᕐᓂᖓ ᑕᒡᕙᓂ ᐅᑭᐅᒥ ᖃᐃᔪᒥ 2007-08-ᒧᑦ 100ᑕᐅᓴᓐᑖᓚᒥ ᑮᓇᐅᔭᖃᖅᑐᖅ ᐱᒋᐊᕈᑎᒃᓵᓂᒃ. 
ᐊᒻᒪᓗ ᑕᐃᑲᓂ 2008-09 ᐊᑐᓕᖅᐸᑦ 900 ᑕᐅᓴᓐᒥ ᐃᓚᔭᐅᒃᑲᓐᓂᕐᓂᐊᖅᑐᖅ. ᑖᒻᓇ ᓇᓗᓇᐃᕈᒪᑉᓗᒍ. ᐊᒻᒪ 
ᐊᐱᕆᓂᐊᕋᒃᑭᑦ ᐅᑯᐊ ᐃᓚᒋᓯᐊᕈᒪᖕᒪᖔᑎᒃ. ᑕᒻᓇ ᐃᓚᓯᒋᐊᒃᑲᓐᓂᕐᓂᐊᕐᒪᑦ ᒥᔅᑕ ᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑕᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓱᒫᓗᒍᑎᒋᔭᖏᑦ ᐃ, ᑕᐃᒫᒃ ᐱᒋᐊᖅᓯᒪᕗᒍᑦ ᓄᓇᓕᓐᓂ 
ᐅᖃᖃᑎᖃᖃᑦᑕᖅᑐᑕ, ᑕᒪᒃᑯᐊ ᐱᓕᕆᐊᖑᔪᑦ ᓴᖅᑭᑕᐅᕙᓪᓕᐊᓯᒪᒻᒪᑕ ᐅᕙᑦᑎᓐᓄᑦ ᑭᒡᒐᑐᖅᑎᐅᔪᓂᒃ 
ᑕᐃᒃᑯᓇᖓᑦ ᓄᓇᓕᓐᓂ ᑲᑐᔾᔨᖃᑎᒌᖑᔪᓂ ᕼᐊᒪᓚᐅᔪᓂᑦ ᐊᒻᒪᓗ ᓄᓇᓕᓐᓅᖃᑦᑕᖅᑐᑕ.  
 
ᐃᓚᖏᑦ ᖃᐅᔨᒪᔪᔅᓴᐅᒻᒪᑕ ᐃᓚᖏᑦ ᒪᓕᒐᓕᐅᖅᑏᑦ, ᐅᐱᕐᖔᔅᓵᖅ ᐳᓛᕆᐊᖅᑕᐅᖃᑦᑕᓚᐅᕐᖓᑕ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂᑦ ᑕᒃᑯᑎᒎᓇ ᑲᑎᒪᔨᕋᓛᖑᔪᑎᒍᑦ ᑖᒃᑯᐊ ᑕᐃᒫᒃ ᐱᒋᐊᖅᐸᓪᓕᐊᓕᓚᐅᖁᖅ ᐸᕐᓇᒍᑕᐅᔪᓂᒃ. 
 
ᐊᒻᒪᓗ ᖃᓄᐃᑦᑑᓂᐊᕐᓂᖏᓐᓂᒃ ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᖃᐅᔭᖏᓐᓂ ᒥᓂᔅᑕᓗ ᐅᖃᕋᑖᕐᖓᑦ 
ᓇᓗᓇᐃᖅᓯᓯᒪᔪᒍᑦ ᑖᔅᓱᒥᖓ ᐱᓕᕆᐊᖑᔪᒧᑦ ᑕᐃᓐᓇ ᐊᖏᖅᑕᐅᓐᓂᖅᐸᑦ ᐊᕐᕌᒍᒥ. 
 
ᐊᒻᒪᓗ ᑕᐃᓐᓇ ᐊᕐᕕᐊᓂ ᖃᐅᔨᒪᐃᓐᓇᓚᐅᖅᑕᕗᑦ ᕿᒥᕐᕈᓇᒃᑎᓪᓗᑕ ᐊᒻᒪᓗ ᒫᓐᓇ 
ᖃᓄᖅᑑᕈᑎᒋᔪᓐᓇᕐᓂᐊᓕᕋᑦᑎᒍᐃᓛᒃ ᓇᓗᓇᐃᖅᓯᒃᑲᓐᓂᕐᓗᑕᓗ. 
 
ᑖᓐᓇ ᑮᓇᐅᔭᖃᖅᑎᑕᐅᔪᖅ ᒑᓯᒧᑦ ᑖᒃᓰᔭᖅᑎᑕᐅᓂᕐᒧᑦ ᑕᐃᒪ ᑖᒃᑯᓇᓂ ᑎᑎᕋᖅᓯᒪᔪᓂᑦ ᐱᓯᒪᔭᔅᓯᓐᓃᓛᒃ 
ᑕᑯᔅᓴᐅᓗᐊᓐᖏᓚᑦ ᑖᒃᑯᐊ ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᒻᒪᑕ.  
 
ᑕᐃᒪ ᓇᓂᒐᔭᖅᐸᓯ ᒑᓯᒧᑦ ᑖᒃᓰᔭᖅᑎᑦᑎᓂᕐᒧᑦ ᑕᕝᕙᓂ ᐅᐃᒍᖏᓐᓃᑦᑐᑦ ᑖᒃᓱᒪ ᑎᑎᖅᑲᐅᑉ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᓂᓪᓕᕐᕕᒋᔪᒪᔭᕋ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᐅᔪᖅ ᑖᔅᓱᒥᖓ ᑮᓇᐅᔭᒥᑦ ᐅᖃᖅᑲᐅᒻᒪᑦ ᑕᕝᕙᓂ 4-3-
ᒥᑦ ᑎᑎᕋᖅᓯᒪᐃᓐᓇᖅᑑᒐᓗᐊᖅ ᑭᓯᐊᓂ ᐅᐊᑦᑎᐊᖅ ᒪᓕᒐᓕᐅᖅᑎᐅᖅᑲᐅᔪᖅ ᐅᖃᖅᑲᐅᒥᒻᒪᑦ ᐊᕐᕌᒍᑕᒫᑦ ᑖᒃᑯᐊ 
ᑎᑎᕋᖅᓯᒪᓚᐅᖅᓯᒪᔪᕕᓂᐅᒐᓗᐊᑦ ᑕᐃᒪᓐᓇᐃᒍᓐᓃᑦᑎᐊᒻᒪᕆᖃᑦᑕᕐᒪᑕ. ᑭᓯᐊᓂ ᐊᐱᕆᔪᒪᔭᒋᑦ ᑖᓐᓇ ᓲᕐᓗ 
ᓴᓂᕇᒃᑯᑎᖅᑕᐅᑐᐃᓐᓇᓚᖓᒻᒪᑦ ᐊᐅᔭᐅᓂᐊᖅᑐᒧᑦ ᓇᓗᓇᐃᖅᓯᒪᓪᓗᓂ ᑖᓐᓇ ᓇᓗᓇᖅᑐᑐᖃᐅᓕᕐᒪᑦ. 
 
ᑭᓯᐊᓂ ᐃᒪᖅᑖᖅᐹᓪᓕᕈᑕᐅᓚᖓᓐᖏᑦᑐᖅ ᑕᐃᓐᓇ ᖃᐅᔨᒪᓚᖓᕙᓯ ᓴᓂᕇᒃᑯᑎᑐᐃᓐᓇᕈᓘᓚᖓᒻᒪᑦ ᐃᒪᕐᒧᑦ 
ᐊᒥᒐᖅᑐᒧᑦ ᐃᓚᓕᐅᑎᔾᔮᖏᒻᒪᑦ. ᓲᕐᓗ, ᑕᐃᑲᓂ 2008-09 $900-ᑕᐅᓴᓂᒃ ᑎᑎᕋᖅᓯᒪᒻᒥᔫᒐᓗᐊᖅ ᑖᓐᓇᓕᑭᐊᖅ 
ᓱᓇᒧᑦ ᐊᑐᓪᓚᕆᔅᓯᒪᓪᓗᓂ ᑎᑎᕋᖅᓯᒪᓚᕿᕙ ᑕᐃᒫᒃ ᓇᓗᓇᐃᔭᖅᑲᐅᔭᕋ ᖃᐅᓪᓚᕆᓛᕐᒪᑦ 2008-09 
ᐊᐅᔭᐅᓕᖅᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔᓯᑦ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏ. ᑕᐃᓐᓇ 
ᐊᐱᖅᑯᑎᒋᔭᕋ ᑖᓐᓇ $100-ᑕᐅᓴᓐ ᑮᓇᐅᔭᖅᑐᕐᒪᖔᖅ Sales Tax-ᒥᑦ. ᐊᕐᕌᓂᐅᓇ 
ᖃᐅᔨᓴᖅᑕᐅᔾᔪᑕᐅᑐᐃᓐᓇᕐᓂᐊᖅᑐᖅ ᖃᐅᔨᓴᕆᐊᖄᖅᑐᑎᒃ ᐱᓲᖑᒻᒪᑕ. ᑖᓐᓇ ᑮᓇᐅᔭᖅ ᑕᕝᕙᐅᔭᐅᓯᒪᔪᖅ 
ᑕᐃᒪᓐᓇᒧᑦ. ᓱᓇᒥᓪᓗ ᐊᒡᒍᕆᐊᕐᓂᐊᕐᒪᖔᑕ, ᖃᓄᐃᑦᑑᔭᕆᐊᖃᕐᓂᐊᕐᒪᖔᑦ. ᐊᒻᒪᓗ ᑕᐃᓐᓇ $900-ᑕᐅᓴᓐ ᓱᓕ 
ᓴᒡᕙᖅᓯᒪᔫᒐᓗᐊᖅ ᒫᓐᓇᒧᑦ ᑐᑭᓯᔾᔮᖅᑰᓐᖏᑦᑐᒍᑦ ᓱᓇᓪᓚᑦᑖᕐᒧᑦ ᐊᑐᕐᓂᐊᕐᒪᖔᑦ ᑭᓯᐊᓂ ᖃᐅᔨᓵᓂᓚᐅᖅᑐᑦ 
ᑕᐃᒃᑯᐊ ᐱᐊᓂᓚᐅᖅᑎᓪᓗᒋᑦ $100-ᑕᐅᓴᓂᒃ ᐊᑐᕐᓂᐊᖅᑎᓪᓗᒋᑦ. ᑖᓐᓇᓕ ᐃᓚᒋᐊᕈᑕᐅᓂᐊᖅᑐᖅ 
ᐱᕚᓪᓕᕈᑕᐅᓇᓱᒃᑲᓐᓂᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ, J-6-ᒥ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᖓᓚᖓᒻᒪᑦ ᓇᓗᓇᓐᖏᒻᒪᑦ, ᑕᐃᒪ ᓂᕆᐅᒍᒫᓕᕋᑦᑕ ᑕᐃᑲᓂ 
ᐊᕐᕌᒎᓂᐊᖅᑐᒥᑦ, ᐊᐅᔭᖅ ᑖᓐᓇ ᓲᕐᓗ ᖃᐅᔨᓴᖅᑕᐅᒋᐊᒃᑲᓐᓂᓚᖓᑐᐃᓐᓇᕐᒪᑦ. ᐊᒻᒪᓗ ᑕᐃᓐᓇ 
ᖃᐅᔨᓴᖅᑕᐅᔾᔪᑎᒋᔭᖓᑦ ᑕᐃᒃᑯᐊ ᑖᔅᓱᒪ ᒐᕙᒪᒋᔭᑦᑕ ᓄᓇᑦᑎᓐᓂᑦ ᓂᕆᐅᒋᔭᕆᓚᐅᖅᑕᖏᓐᓂᑦ 
ᐊᑐᑦᑎᐊᕋᓗᐊᕐᒪᖔᑕ. ᑕᐃᒪ ᐊᕐᕌᒍᑕᒫᑦᑎᐊᖅ ᑕᐃᒪᐃᓕᓚᐅᕋᓗᐊᖅᑐᓂ ᐅᑎᑐᐃᓐᓇᖃᑦᑕᕐᒪᑕ 
ᑖᔅᓱᒥᖓᔅᓴᐃᓐᓇᖅ ᓱᓕ ᐋᖅᑭᒋᐊᓕᒻᒥᑦ ᐅᐸᒃᑲᓐᓂᑐᐃᓐᓇᖅᑐᑎᒃ. ᑭᓯᐊᓂ ᖁᔭᓐᓇᒦᒃ ᑖᓐᓇ ᓂᕆᐅᒋᔭᔅᓴᕗᑦ 
ᓇᓗᓇᐃᔭᕋᕕᐅᒃ. ᑕᐃᒫᑲᐃᓐᓇᖅᑐᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᑖᓐᓇ ᐅᖃᐅᓯᔅᓴᑐᐃᓐᓇᐅᕋᑖᕐᖓᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒋᐊᒃᑲᓂᕐᓗᖓ ᐊᑭᑐᔫᑎᓂᒃ ᐸᕐᓇᓐᓂᕐᒥᑦ ᐊᒻᒪᓗ 
ᐱᔭᕆᐊᑐᔪᓄᑦ ᑕᒪᒃᑯᓂᖓ ᐊᐅᓚᑦᑎᖃᑦᑕᕐᒪᑕ, ᑲᒪᖃᑦᑕᕐᒪᑕ.  
 
ᖃᐅᔨᒪᔪᐃᓐᓇᐅᔪᒍᑦ ᐃᐊᑦᓗ ᐅᖃᖃᑦᑕᕐᒪᑦ ᖃᓄᐃᓕᐅᕐᒪᖔᑕ ᑕᑉᐱᑲᓂ ᐃᓕᓐᓂᐊᕐᕕᒻᒥ. ᑖᒃᑯᓄᖓ 
ᐸᓯᑦᑎᖃᑦᑕᓚᐅᕐᖓᑕ ᑖᒃᑯᓄᖓ ᓄᓇᓕᓐᓂᑦ ᐱᔨᑦᑎᖅᑎᐅᔪᓂᑦ. 
 
ᑖᒃᑯᐊ ᐊᑭᑐᔪᖅᑐᕈᑏᑦ ᐱᓕᕆᐊᖑᔪᓂᓛᒃ ᕿᒥᕐᕈᓪᓗᒋᑦ ᑭᖑᕙᓚᐅᖅᓯᒪᒻᒪᑕ ᑕᐃᒪᓕ ᖃᐅᔨᔪᒪᔪᖓ ᖃᓄᐊᓗᒃ 
ᑕᐃᒪᐃᑦᑕᓚᐅᖅᓯᒪᒻᒪᖔᑕ ᒥᓕᐊᒐᓵᓗᖏᓐᓃᑦᑐᓂᑦ ᐊᖏᓚᐅᖅᑎᓪᓗᑕ ᐊᑭᑐᔪᖅᑐᕈᑎᔅᓴᓄᑦ ᖃᓄᖅ 
ᑲᒪᒋᔭᐅᑦᑎᐊᕈᓐᓇᓚᐅᕐᒪᖔᖅ.  
 
ᖃᓄᖅ ᐅᓇ ᑕᐃᒪᐃᓕᔪᒥᓂᖅ? ᑭᒃᑯᓐᓂᖓᓇ ᑲᒪᒋᔭᖅ, ᑭᒃᑯᑦ ᑲᒪᓚᐅᖅᑲᑦ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑕᒪᒃᑯᐊ ᐅᖃᐅᓯᐅᔪᓐ ᐊᒻᒪᓗ ᑎᑎᕋᖅᓯᒪᔪᑦ ᖃᐅᔨᓴᐃᓐᓇᕋᓱᒃᑕᒃᑲ ᐊᒻᒪ 
ᖃᐅᔨᒪᓂᐊᖅᐳᓯ ᒥᓂᔅᑕᐅᓕᕋᑖᖅᑐᖓ ᑕᕝᕙᓂ ᐅᑭᐅᖃᐃ ᐃᓛᖅᔪᒃᓯᒪᓕᖅᑐᓐ. ᑕᐃᒃᑯᐊᓗ ᐊᕐᕌᓂ 
ᐅᖓᓪᓕᑲᓐᓂᕐᒥᒃ ᖃᓄᐃᓐᓂᒃᑯᑦ ᖃᐅᔨᒪᖏᑕᕋᓗᐊᒃᑲ. ᑭᓯᐊᓂ ᑕᕝᕙᐅᓂᐊᖅᑎᓪᓗᖓ ᑖᒃᑯᐊ 
ᕿᒥᕐᕈᑦᑎᐊᖃᑦᑕᕋᑦᑎᒍ ᑲᑎᒪᐃᓐᓇᖃᑦᑕᖅᑐᑕᓗ.  
 
ᐊᒻᒪᓗ ᑕᒫᓂ ᓄᓇᓕᓐᓂ ᐊᕕᑦᑐᖅᓯᒪᔪᓂ ᓴᓇᔨᖃᐅᕋᑦᑕ. ᑕᐃᒃᑯᐊ ᓴᓇᔩᑦ ᐱᓕᕆᖃᑎᖃᑦᑎᐊᕐᒪᕆᖃᑦᑕᖅᑐᓐ 
ᕼᐋᒻᓚᒃᑯᑦ ᑲᑎᒪᔨᖏᓐᓂᒃ, ᒪᐃᔭᒥᓪᓗ ᐊᒻᒪᓗ ᑕᐃᑯᓂᖓ Infrastructure Committee-ᑯᑦ. ᑕᒪᒃᑯᐊᓗ MLA 
ᓄᓇᓕᖏᓐᓃᒑᖓᑕ  

ᖃᐃᖁᔭᐅᖃᑦᑕᓚᐅᖅᑑᒐᓗᐃᓐ ᑲᑎᒪᖃᑦᑕᑎᓪᓗᑕ ᑕᐃᒪᓘᓐᓃᑦ ᐃᓚᖏᑦ ᑲᑎᒪᖃᑎᒋᓂᑯᒋᒐᒃᑭᓐ. 
ᓱᒻᒫᓚᖃᑦᑕᓚᐅᖅᑎᓪᓗᑕ, ᐃᓕᒃᓯ ᐊᐅᓚᓂᐊᖅᑐᓯ ᑲᑎᒻᒪᖔᑦᓯ, ᑲᑎᒪᖃᑕᐅᖃᑦᑕᓚᐅᖅᑐᓯ 
ᐸᕐᓇᐃᕙᓪᓕᐊᑎᓪᓗᑎᑦ ᑕᒪᒃᑯᓂᖓ.  
 
ᑕᐃᒃᑯᐊᓕ ᐊᓯᐅᒥᐊᖅᑐᓴᐅᖏᒻᒪᕆᑦᑑᒐᓗᐊᑦ ᐱᒻᒪᕆᐊᓘᒻᒪᑕ ᓂᕆᐅᒋᔭᐅᑦᓯᐊᕐᒪᑕ. ᒥᓂᔅᑕᐅᑎᓪᓗᖓ ᑖᒃᑯᐊ 
ᕿᒥᕐᕈᐃᓐᓇᕐᓂᐊᕐᑕᒃᑲ ᐊᒻᒪᓗ ᐊᐱᖅᑯᑎᒌᓐᓇᓯᐊᕐᓗᕆᓐ ᐱᒻᒪᕆᐅᑎᒋᒐᒃᑭᓐ. ᑕᐃᒪᓐᓇᐃᖁᔨᖃᑦᑕᖏᓐᓇᒪ 
ᓄᓇᓕᓐᓂ ᐃᓕᑉᓯᓂᓪᓗ ᓂᕆᐅᔮᕐᓗᓯ ᐱᑕᖃᕈᓐᓃᕌᖓᑕ ᓲᕐᓗ ᑖᓐᓇ ᐱᐅᖏᒻᒪᓐ. ᓱᓕᖏᒻᒪᓐ. ᓱᓕᑦᑎᐊᖅᑐᒥᒃ 
ᓴᓇᖃᑦᑕᕈᒪᔪᖓ ᑖᒃᑯᐊᓗ ᓴᓇᔩᑦ CGS-ᑯᓐᓂ ᓱᓕᑦᑎᐊᕐᒪᕆᑦᑐᑎᒃ ᓴᓇᖃᑦᑕᖅᑐᓐ. ᐱᓕᕆᐊᕐᖏᑦ 
ᐊᖏᔪᒻᒪᕆᐅᒻᒪᑦ. ᑮᓇᐅᔭᐃᑦ ᐃᓛᓐᓂᒃᑯᑦ ᐊᒥᒐᕋᓗᐊᖅᑎᓪᓗᒍ ᑖᒃᑯᐊ ᑐᒃᓯᕋᖅᐸᑦᑐᐊᓘᒐᓗᐊᖅᑎᓪᓗᑕ. 
 
ᑭᓯᐊᓂ ᐃᓗᐃᒃᑳᓗᒻᒥ ᐊᖏᔪᐊᓗᒻᒥᒃ ᖃᐃᑦᑎᔪᓐᓇᖏᑦᑐᑦ ᒐᕙᒪᑐᖃᒃᑯᑦ, ᑕᐃᒪᓐᖓᑦ ᓄᓇᕗᑖᓚᐅᕐᕋᑦᑕᖃᐃ 
ᐊᔪᖅᓴᐃᓇᓪᓚᒃᑑᔭᖅᖢᑕᖃᐃ ᑭᓯᐊᓂ ᒫᓐᓇ ᐱᕙᓪᓕᐊᒻᒪᕆᓕᑕᐃᓐᓇᖅᑐᒍᑦ ᑖᓐᓇᓗ ᑖᒃᑯᐊ Advisory 
Committee-ᑯᓂᓛᒃ ᓄᑖᖑᒻᒪᑕ. ᐊᕐᕌᓂ ᓯᑎᐱᕆ 2004-ᒥ ᐱᒋᐊᓕᑕᐃᓐᓇᓚᐅᖅᑐᓐ ᐃᖏᕐᕋᑎᐊᕐᓂᖓ. 
ᐃᑉᐱᓇᖅᑐᒻᒪᕆᐊᓘᒻᒪᑦ ᑕᐃᒪ ᑖᒃᑯᐊ ᑎᑎᕋᑎᓯᒪᔪᓪᓘᓐᓃᑦ ᓴᖅᑭᕈᓐᓇᓕᕋᑦᑎᒍ ᐊᑐᕈᓐᓇᓯᐊᕐᓗᑎᒍᓪᓗ. ᑕᐃᒃᑯᐊ 
ᒥᐊᓂᖅᓯᔨᐅᖃᑕᐅᓂᐊᖅᑐᑦ ᒪᐃᔭᕆᔭᓯ, NAM-ᑯᓪᓗ ᐊᖅᑯᑎᒻᒪᕆᐅᓂᐊᕐᒪᑕ ᑭᓯᐊᓂ ᐅᓇ ᐃᓚᓯᔪᒪᖅᑲᐅᒻᒪ 
ᑐᒡᓕᕋ, ᐹᒻ ᕼᐊᐃᓐ ᐅᖃᑦᑎᑐᓐᓇᕈᒃᑯᑦ ᓇᓗᓇᐃᕐᕈᒪᕙᕋ ᐃᓕᓐᓄᑦ ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅ ᕼᐊᐃᓐ. 
 
ᕼᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᓯᕆᖅᑲᐅᔭᖓᓄᑦ ᑕᐃᓐᓇ ᐃᓕᓐᓂᐊᕐᕕᒻᒥ 
ᐊᖅᓴᕐᓂᕐᒥ. ᐃᓕᓐᓂᐊᖅᑐᓕᕆᔨᒃᑯᓐᓂᒥᐅᑕᐅᓪᓗᖓ ᑕᐃᒃᓱᒪᓂ ᕿᒥᕐᕈᓇᖃᑦᑕᓚᐅᕐᒥᒐᒃᑯ. ᖃᐅᔨᒪᔭᕆᐊᖃᑦᑐᒍᑦ 
ᐅᖃᐅᓪᓗᑕᐃᓛᒃ, ᑖᓐᓇ ᐃᓕᓐᓂᐊᖅᕕᐅᔪᖅ ᐱᔭᕆᐊᑐᔫᓚᐅᕐᖓᓐ. ᓴᓇᒋᐊᖅᑕᐅᓚᐅᖅᓯᒪᒻᒪᑦ ᑖᓐᓇ ᐃᓪᓘᔪᖅ 
ᓄᑖᖑᓪᓗᓂ ᐃᓚᖓ. 
 
ᐊᒻᒪᓗ ᐊᕕᑦᑐᖅᓯᒪᔪᓂ ᑲᒪᒋᔭᐅᓚᐅᖅᑐᓂ, ᐊᒻᒪᓗ ᑖᒃᑯᓇᓂ ᒐᕙᓚᖃᕝᕕᐅᔪᓂ. ᑕᐃᒪᓕ ᑭᖑᕙᓚᐅᕋᓗᐊᖅᑐᓂᒃ 
ᒪᕐᕉᒃ ᑕᖅᑭᐅᓚᐅᖏᒻᒪᑎᒃ ᑭᖑᕙᖅᑐᓂ, ᑕᒪᒃᑯᐊᓗ ᐃᓚᖏᑦ ᐱᔭᕇᖅᓯᒪᐅᖅᐸᒻᒥᔪᑦ. 
 
ᐱᔭᕇᖅᕕᒃᓴᖏᑕ ᐃᓚᖏᑦ. ᐱᔭᕆᐊᑭᓐᓂᓴᐅᒻᒪᑕ ᑕᒪᒃᑯᓂᖓ ᐊᑎᓕᐅᕋᐃᒐᑦᑕ ᑳᑦᑐᓛᖑᔪᓂᒃ. ᐃᒫ 
ᐱᔭᕇᖅᕕᒃᓴᖓᓂᒃ ᓂᕆᐅᓐᓂᖃᖃᑦᑕᕋᑦᑕ ᖃᖓᒃᑯᑦ ᓴᓇᔭᐅᓂᖓᓄᑦ.  
 
ᑭᖑᕙᓚᐅᖅᓯᒪᒻᒪᑕᓕ ᑕᐃᒃᑯᐊ ᑎᑭᓵᒥᓂᐅᔪᑦ ᐅᒥᐊᕐᔪᐊᒃᑯᑦ ᑕᐃᒫᒃ ᑭᖑᕙᓚᕿᓚᐅᖅᑯᓐ ᓴᓇᔭᐅᓂᖓᓄᑦ. 
ᖃᐅᔨᒪᓕᑐᐊᕋᑦᑕᓕ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᑎᓚᐅᖅᑕᕗᓐ ᑕᒪᑦᓱᒥᖓ. 
 
ᐅᖃᖃᑎᒋᕙᑦᑐᒋᓪᓗ ᑕᐃᒃᑯᐊ ᐃᓕᓴᕕᐅᔪᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᖓᔪᖅᑳᖑᔪᓪᓗ 
ᐱᓇᓱᐊᕐᕈᓯᖅ ᐱᖓᓱᐊᖅᑎᖅᑐᑕ ᑲᑎᒪᖃᑦᑕᓚᐅᖅᓯᒪᔪᒍᑦ. ᖃᓄᖅᑑᕋᓱᒃᑎᐊᕐᓚᐅᖅᑐᒍᑦ ᑕᒪᒃᑯᐊ 
ᓇᓗᓇᐃᖅᓯᒪᓕᕋᑦᑎᒍ ᑭᖑᕙᕈᑎᖏᑦ.  

ᒥᓂᔅᑕᐅᔪᖅ ᕿᒥᕐᕈᖁᔨᓚᐅᖅᓯᒪᒻᒪᓐ ᑕᒪᓐᓇ ᕿᒥᕐᕈᑲᓐᓂᓂᐊᕐᒥᔭᕗᑦ ᑕᕝᕙᓂ ᐊᓯᔾᔨᕆᐊᖃᑦᑐᖃᒻᒪᖔᖅ 
ᓯᕗᓂᒃᑎᓐᓂ ᑭᖑᕙᑦᑐᖃᒃᑲᓂᕐᓂᐊᕐᓂᖅᐸᓐ ᑕᒪᒃᑯᓂᖓ ᐱᓕᕆᐊᖑᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ, ᑐᖏᓕᕆᔭᖓᓗ ᑭᐅᑦᑎᐊᕐᒪᓐ. 
ᐊᓯᐊᓃᖔᖅᑐᒥᓪᓕ ᓲᕐᓗ ᑕᑯᓐᓈᓕᕐᒥᒻᒪᒍ. ᑕᐃᒪ ᑳᑦᑐᓛᒃᑐᖃᕋᓱᒃᑎᓪᓗᒍ ᑕᐃᒃᑯᐊ ᖃᐅᔨᒪᓲᖑᒻᒪᑕ 
ᖃᓄᐃᓕᐅᕆᐊᖃᕐᒪᖔᕐᒥ ᑕᐃᒃᑯᐊ ᑳᓐᑐᕌᖅ̀ᑕᕋᓱᑦᑐᑦ ᐱᓗᐊᖅᑐᒥ ᖃᐅᔨᒪᓲᖑᒻᒪᑕ ᖃᓄᐃᓕᐅᕆᐊᖃᕐᒪᖔᑕ 
ᐃᒫᓪᓗ ᐅᖃᓲᖑᓪᓗᑎᑦ ᐄ, ᐱᔭᕇᕈᓐᓇᓂᐊᖅᑕᕗᑦ. 
 
ᑎᑭᑦᑎᓐᓇᒋᓪᓕ ᑭᖑᕙᖅᑎᓪᓗᒋᑦ ᑎᑭᓵᒥᓂᐅᑎᓪᓗᒍ ᐅᒥᐊᕐᔪᐊᒃᑯᑦ ᐅᕙᒍᑦ ᐃᓱᒫᓘᒋᕕᑎᒍᑦ ᐅᕝᕙᓘᓐᓃᑦ 
ᑕᐃᒃᑯᐊ ᖃᓪᓗᓈᑦ ᓄᓇᖓᓂ ᑳᓐᑐᕌᑕᐅᖃᑦᑕᕐᑐᑦ ᑐᑭᓯᐅᒪᕙᓐᖏᒻᒪᑕ ᖃᓄᐃᒻᒪᖔᖅ ᒫᓂ.  
 
ᑖᓐᓇ ᐅᖃᖅᑲᐅᒐᕕᑦ ᑲᒪᒋᔭᐅᓚᐅᖅᑐᑦ ᑕᒫᓂ ᐃᖃᓗᓐᓃᑦ? ᖁᔭᓐᓇᒦᒃ, ᐃᒃᓯᕙᐅ `ᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᑦᑎᒪᑕᓕᒃ ᐅᖃᐅᓯᕆᔭᖅᐳᑦ ᑖᓐᓇ 
ᐊᐱᖅᑯᑎᒋᓵᖅᑖ ᓇᓗᓇᐃᒋᐊᑐᐃᓐᓇᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᒥᑦᑎᒪᑕᓕᒻᒥ ᑲᒪᓪᓗᓃ ᑕᐃᒃᑯᐊᓕ ᐃᑲᔪᖅᑎᖃᕐᑐᑦ ᑕᕝᕙᓂ 
ᑐᖏᓕᖓᓗ ᒫᓃᑦᑐᓂ ᑲᖏᖅᓯᓂᕐᒦᑦᑐᖃᕐᐸᓪᓚᐃᒋᓪᓗᓂ. 
 
ᑖᒃᑯᐊ ᐅᖃᖃᑦᑕᕐᕕᒋᕙᑦᑕᖏᑦ ᕿᒥᕐᕈᓪᓗᒋᑦ ᐃᓚᖏᑦ ᒥᑦᑎᒪᑕᓕᒻᒦᑦᑐᑎᑦ ᑕᐸᓐᖓᑦ ᑕᒪᐅᖓ ᐃᖃᓗᓐᓄ 
ᑕᐸᐅᖓ ᓇᒧᓐᖓᐸᑉᐸᓪᓕ? ᐅᕗᖓ ᐃᖃᓗᓐᓄ ᐅᑎᖅᑐᓂ ᐅᕝᕙᓘᓐᓃᑦ ᑲᖏᖅᓯᓂᕐᒥᑦ? 
 
ᑖᒃᑯᐊ ᐅᖃᖃᑦᑕᐅᑎᐅᑎᓂᖏᑦ ᖃᓄᐃᓕᖓᕙᑦ? ᖃᓄᖅ ᓴᖅᑭᓯᒪᕙᑦ? ᐊᓪᓚᕝᕕᖓᓅᕐᓂᖅᐸᑦ ᑕᑉᐹᓂ 
ᒥᑦᑎᒪᑕᓕᒻᒥ ᑕᐃᓐᓇᓕ ᓇᒧᓐᖓᓕᕋᔭᖅᑲ ᒐᕙᒪᖃᕐᕕᐅᔪᒥ ᒫᓂ ᐅᕝᕙᓘᓐᓃᑦ ᑲᖏᖅᓯᓂᕐᒥ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᒡᒍᖅᑐᖅᓯᒪᓂᕐᒥ ᐊᓪᓚᕝᕕᑦ 
ᐊᑐᓕᖅᑎᑦᑎᓂᕐᒧᓪᓗ ᐊᓪᓚᕝᕖᑦ ᒫᓐᓇ ᓴᓇᔭᐅᓚᐅᖅᓯᒪᒻᒪᑕ ᒥᓂᔅᑕᕈᓚᐅᖅᑎᓐᓇᖓ ᓯᐊᕐᒪᖅᑎᕆᓂᕐᒧᑦ. 
 
ᐋᖅᑭᓱᖅᑕᐅᓪᓗᑎᑦ ᐃᒻᒪᖃ ᒥᓂᔅᑕᐅᓕᕋᒪ ᑕᐃᒪᓐᖓ ᑕᐃᒪᓐᓇᐃᓕᖓᓕᕐᒪᑦ ᐋᖅᑭᔅᓯᑦᑎᐊᕆᐊᖃᕐᒪᑕ ᒫᓐᓇ ᑕᕝᕙ 
ᑕᐃᒪᐃᓕᖓᕗᑦ ᐋᖅᑭᑦᑎᐊᕋᓱᑦᑐᑎᒍᑦ ᐊᐅᓚᓂᖃᕈᓐᓇᑎᐊᕐᓂᐊᕐᒪᑦ. 
 
ᓇᓗᓇᐃᖅᓯᑲᓐᓂᖁᓂᐊᖅᑕᕋ ᑐᖏᓕᕋ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅ `ᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑐᐃᓐᓇᕐᓗᒍ ᒪᓕᒐᓕᐅᖅᑎᐅ ᐊᐱᖅᑯᑎᒋᖅᑲᐅᔭᖓ 
ᕿᒥᕐᕈᓇᖅᑎᓪᓗᑕ ᑎᑎᕋᖅᑕᐅᓯᒪᔪᒥᑦ ᑖᒃᑯᓂᖓ ᐃᓘᓐᓇᑦᑎᐊᖏᓐᓂ ᕿᒥᕐᕈᓇᕐᓂᐊᕋᑦᑕ. 
 
ᐅᖃᐅᓯᕆᔭᐃᑦ ᕿᒥᕐᕈᓇᕐᓂᐊᕐᒥᔭᕗᑦ. ᒥᓂᔅᑕ ᐅᖃᖅᑲᐅᒻᒪᓂᓛᒃ ᐅᓄᑲᓪᓚᑦᑐᓂᑦ ᓯᐊᒻᒪᖅᑎᕆᓄᕐᒧᑦ 
ᐊᓪᓚᕝᕕᖃᕋᑦᑕ ᕿᑭᖅᑖᓗᒻᒥ ᓯᐊᒻᒪᖅᑎᓯᒪᑲᓂᕆᓂᕐᒧᑦ ᑖᒃᑯᐊ ᑲᑎᓐᖓᑎᑕᐅᓯᒪᒻᒪᑕ ᓄᓇᓕᓐᓄᑦ 
ᐃᖏᕐᕋᔪᓕᕆᔨᒃᑯᓪᓗ ᓴᓇᔪᓕᕆᔨᒃᑯᓐᓄᑦ ᐃᓕᔭᐅᒐᒥ. 
 
ᒪᕐᕉᓕᖅᑲᖓᓚᐅᖅᓯᒪᒻᒪᑎ ᑕᐃᒃᑯᐊ ᓯᐊᒻᒪᖅᑎᑦᑕᐅᓯᒪᔪᑦ ᐊᓪᓚᕝᕖᑦ ᑕᐃᒃᑯᐊ ᑕᐃᒪᓐᓇᐃᓕᖓᑐᐃᓐᓇᓚᐅᕋᑦᑎᒍ 
ᓄᓇᓕᓐᓄᑦ ᒐᕙᒪᓕᕆᔨᒃᑯᑦ ᕿᑭᖅᑖᓗᒻᒥ ᕿᖓᓃᑕᖅᐳᖅ ᐊᒻᒪᓗᑦᑕᐅᖅ ᐱᔭᕐᓂᖏᑦᑐᓕᕆᔨᒃᑯᑦ 
ᒥᑦᑎᒪᑕᓕᒻᒦᑕᖅᐳᑦ.  
 
ᐊᐱᖅᑯᑎᒋᔭᖓ ᑖᔅᓱᒪ ᒪᓕᒐᓕᐅᖅᑎᐅᑉ ᐱᓕᕆᐊᓄᑦ ᐊᐅᓚᑦᑎᔨᐅᔪᖅ ᐊᒻᒪᓗ ᑐᑭᒧᐊᖅᑎᑎᔨ ᐃᑲᔪᖅᑎᖓᓗ 
ᐊᒡᒍᖅᑐᖅᓯᒪᓂᖔᖅᓯᒪᔪᒥ ᒥᑦᑎᒪᑕᓕᒻᒦᖔᖅᓯᒪᓪᓗᑎᑦ ᐅᖃᖃᑎᖃᕐᐸᑦᑐᑎᑦ ᐊᒡᒍᖅᑐᖅᓯᒪᓂᕐᒥᑦ ᐊᖓᔪᖅᑳᖓᓄᑦ 
ᑭᖓᓃᑦᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑲᓪᓚᒃ ᐊᕗᖓᐅᔨᕈᓘ.ᔭᑲᑦᑕᑦᑐᐋᓗᐃᑦ ᐅᕙᓃᑦᑎᓪᓗᒍ ᕿᑎᐊᓂ. 
ᐅᖃᐅᑎᓐᖏᑦᑐᖓ ᐋᖅᑭᔅᓯᒪᓂᖏᓐᓂ ᐱᐅᔅᓴᖏᓪᓗᖓᐅᖏᑦᑐᖓ ᐃᑲᖓᕈᓘᔮᓗᓚᐅᕐᓗᑎᑦ 
ᐊᕗᖓᐅᔨᕈᓘᔭᓚᐅᕐᓗᑎᑦ ᓴᖅᑯᓚᐅᕐᓗᑎᑦ ᑕᒪᐅᖓ ᐅᑎᖅᑐᑎᑦ.  
 
ᐊᑲᐅᓂᖅᓴᐅᓇᔭᓚᐅᖅᑑᒐᓗᐊᖅ ᑕᒫᓐᖔᖅᑐᒥ ᑲᒪᒋᔭᐅᓗᓂ ᑕᐃᓐᓇ ᐱᓕᕆᐊᕆᔭᐅᓚᐅᖅᑐᖅ. ᐃᒻᒥᓂᒃ 
ᑕᑯᔭᖅᑐᕈᓐᓇᖃᑦᑕᓂᐊᕐᒪᑦ ᖃᓄᐃᑦᑑᓚᔭᐅᑐᐃᓐᓇᖃᑦᑕᓂᐊᓐᖏᒻᒪᑦ ᑐᓴᐅᒪᑐᐃᓐᓇᕐᓗᓂ 
ᑕᑯᔭᖅᑐᑦᑎᐊᒻᒪᕆᒍᓐᓇᖃᑦᑕᓚᐅᖅᑑᒐᓗᐊᖅ ᒥᑦᑎᒪᑕᓕᒻᒦᓐᖏᖔᕐᓗᓂ ᒫᓂ.  
 
ᑭᓯᐊᓂᓕ ᐊᓕᐊᓇᐃᒍᓱᒃᐳᖓ ᕿᒥᕐᕈᓇᒃᑕᐅᑦᑎᐊᒃᑲᓐᓂᕐᓂᐊᕐᒪᒡᒎᖅ ᑕᒪᓐᓇ ᐃᓘᓐᓇᖓᒎᖅ 
ᕿᒥᕐᕈᓇᒃᑕᐅᓂᐊᕐᒪᑦ. ᐅᕙᓐᓄᓪᓗ ᑳᓐᑐᕌᒃᑦᖑᖕᒪᑦ ᐃᒪᓐᓇ ᑳᓐᑐᕌᒃᑦ ᐊᖏᕈᑎᐅᓲᖑᖕᒪᑦ ᐅᕗᖓ 
ᐃᓱᓕᓚᐅᖏᓐᓂᖓᓂ ᐃᖅᑲᓇᐃᔭᕐᓂᐊᖅᑕᕋ ᑕᐃᒪᓐᓇ ᐱᔭᕆᐊᖃᕋᓗᐊᕐᒪᑕ. ᐅᕙᒍᖃᐃ ᐸᓯᔭᒃᓴᐅᕗᒍᓇᐃ 
ᐅᒥᐊᕐᔪᐊᕐᒥ  

ᑎᑭᓴᐃᑲᐅᑎᒋᓐᓂᖏᒃᑯᑦᑕ ᐅᕙᒍᑦ ᐸᓯᔭᒃᓴᐅᖏᑦᑐᒍᑦ, ᑕᐃᒃᑯᐊ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑕᐃᖕᓇ 
ᐊᔪᕆᖅᓱᐃᔾᔪᑎᒋᖃᑦᑕᖅᓯᒪᖕᒪᒍ ᑕᒪᓐᓇ ᕿᑐᕐᖓᕆᔭᕗᑦ ᑕᒫᓂᕐᕆᖁᓇᒋᑦ ᐃᓕᓐᓂᐊᕐᓇᐅᓕᕋᓗᐊᖅᑎᓪᓗᒍ. 
ᐱᓇᓱᐊᕈᓰᒃ ᒪᕐᕉᒃ ᑕᐃᒃᑯᐊ ᐃᓕᓐᓂᐊᕐᕖᒃ ᐃᓕᓐᓂᐊᓪᓗᐊᓕᕋᓗᐊᖅᑕᖓ ᔭᒐᑕᐅᓚᐅᕐᒪᑦ. 
 
ᐃᓕᓐᓂᐊᕐᕕᖕᒥᓗ ᐃᖅᑲᓇᐃᔭᖅᑎᖏᑦ ᐊᒃᓱᕈᑦᑎᐊᖃᑦᑕᓕᓚᐅᕐᒪᑕ ᐃᓕᓐᓂᐊᖅᑎᑦᑎᓇᓱᐱᒃᓯᖕᓇᖅᖢᑎᒃ 
ᐊᑭᓕᒃᓴᖃᕐᕕᒋᖂᖅᑕᕗᑦ ᒥᔅᑕ ᐲᑯᓗ, ᑕᐃᒪᐃᓕᒃᑲᓐᓂᖁᓇᒍ. ᐃᓕᑉᐹᓪᓕᕐᓗᑕ ᑕᒻᒪᖅᓯᒪᔭᑦᑎᓐᓂᒃ. 
ᐊᒃᓱᕉᓴᒃᑎᑦᑎᖃᑦᑕᓚᐅᕋᑦᑕ ᐃᓘᓐᓇᑦᑎᐊᖏᓐᓂᒃ ᓱᕈᓯᑯᓗᖕᓂᑦ ᐃᓕᓴᐃᔨᓄᑦ ᒥᓂᔅᑕᖓᓐᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓘᓐᓇᑦᑎᐊᖏᓐᓄᑦ ᐊᒃᓱᕉᓴᒃᑎᑦᑎᖃᑦᑕᓕᓚᐅᕐᒪᑕ ᑕᑉᐱᖕᓇ 
ᑭᖑᕙᕆᐊᖅᑕᐅᓯᒪᑲᑕᒃᑎᓪᓗᒍ.  
 
ᑕᕝᕗᖓ ᐃᓱᓕᓐᓂᐊᓕᖅᐳᖓ ᐊᒻᒪᓗ ᓂᕆᐅᑐᐃᓐᓇᕐᓂᐊᓕᖅᐳᖓ ᕿᒥᕐᕈᓇᑦᑎᐊᓛᓕᕋᔅᓯ 
ᐋᖅᑭᒃᓱᖅᓯᒪᓂᕆᔭᔅᓯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᐱᖅᑯᒻᒥᒃ ᑐᓴᕋᑖᖏᓐᓇᒪ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᓯᖅᑎᑦ. ᐊᑭᑐᔪᖅᑐᕈᑎᒃᓴᐃᑦ ᐱᔭᕐᓂᖏᑦᑐᓕᕆᔨᒃᑯᑦ. ᑐᓂᕐᕈᑎᒃ ᐃᑲᔫᓯᐊᓪᓗ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᒃᑲᓐᓂᑐᐃᓐᓇᕐᓗᖓ ᐊᐱᖅᑯᑎᒋᖃᐅᔭᖓᓄᑦ. ᑕᐃᒃᑯᐊ 
ᐱᓕᕆᐊᑦ ᑮᓇᐅᔭᖃᖅᑎᑕᐅᓯᒪᔪᑦ ᒐᓴᓖᑦ ᑖᒃᓰᔭᖅᑕᐅᓂᕆᔭᖏᓐᓄᑦ. ᑕᐃᒃᑯᐊ Vote 2-ᖑᖏᒃᑲᓗᐊᕐᒪᑕ ᑭᓯᐊᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᐃᓚᖏᑦ ᐱᓕᕆᐊᑦ ᑕᐃᒃᑯᐊ ᑮᓇᐅᔭᖃᖅᑎᑕᐅᓚᐅᕐᒪᑕ 100ᐳᓴᐅᖏᑦᑑᒐᓗᐊᒥᒃ. 
 
ᐊᐱᖅᑯᑎᒐᓗ ᒥᓂᔅᑕᒧᑦ ᐃᖅᑲᓇᐃᔭᖅᑎᒧᓪᓗ ᓴᖅᑭᑦᑎᔪᓐᓇᓛᖅᐲᓐ ᑐᓴᒐᒃᓴᓕᕆᔨᒃᑯᓐᓂᑦ ᑐᓴᒐᒃᓴᓂᒃ ᖃᓄᖅ 
ᑮᓇᐅᔭᐃᑦ ᑐᓂᐅᖃᖅᑕᐅᓐᓂᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓵᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑕᐃᖕᓇ ᑲᑎᒪᔨ ᖁᔭᓐᓇᒦᖅᖢᒍ ᑖᒃᓱᒥᖓ 
ᓴᖅᑭᑎᑕᖏᓐᓂᒃ, ᑖᓐᓇ ᒥᔅᑕ ᑖᐅᓪ ᑭᐅᑎᓚᐅᕐᓂᐊᕐᒥᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑕᐃᔪᓪ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᒻᒪᖏᑦᑎᐊᖅᑐᖅ ᐅᓄᒃᑲᓪᓚᒃᑐᑦ ᑖᒃᑯᐊ 
ᐱᒋᐊᖅᑕᐅᓚᐅᖅᓯᒪᖕᒪᑕ ᐅᐊᑦᑎᐊᑲᓪᓚᒃ ᑕᐃᒃᑯᓄᖓ ᑮᓇᐅᔭᓄᑦ Vote 2-ᖑᓂᕋᖅᑕᐅᔪᓄᑦ 
ᐊᑎᓕᐅᖅᑕᐅᓚᐅᖅᑐᓄᑦ ᒐᓴᓖᑦ ᑖᒃᓰᔭᖅᑕᐅᔾᔪᑎᒋᔭᖓᓄᑦ ᑮᓇᐅᔭᖅᑖᖅᑎᑕᐅᔪᓐᓇᕐᒪᑕ ᑮᓇᐅᔭᖅᑖᕈᑎᖏᑎᒍᑦ 
ᑖᒃᑯᐊᓗ ᐱᓕᕆᐊᑦ ᐃᓚᖏᑦ ᓇᓗᓇᐃᖅᑕᐅᓚᐅᖅᑐᑦ Vote 2-ᖑᓂᕋᖅᑕᐅᓪᓗᑎᒃ ᐊᑭᑐᔪᖅᑐᕈᑎᒃᓴᓂ. ᑖᒃᑯᐊ 
ᑐᒃᓯᕋᐅᑎᓕᐅᖅᑕᐅᔪᑦ Vote 2-ᒥᖔᖅᑐᑦ ᑮᓇᐅᔭᐃᑦ ᐃᓕᔭᐅᖔᕐᓗᑎᒃ ᐊᓯᖔᖏᓐᓄᑦ ᐱᓕᕆᐊᓄᑦ ᒐᓴᓖᓄᑦ 
ᑖᒃᓰᔭᖅᑕᐅᔾᔪᑎᒋᔪᓐᓇᖏᑕᖏᑦ ᐊᑐᖔᕐᓗᑎᒃ ᑕᐃᑰᓇ.  
 
ᑕᐃᒃᑯᐊ, ᑕᐃᒃᑯᓇᖓᑦ ᑮᓇᐅᔭᖅᑖᕈᓐᓇᖏᑦᑐᑦ ᑖᒃᓯᔭᖅᑕᐅᓂᖏᓐᓄᑦ ᒐᓴᓖᑦ ᐊᕝᕙᓪᓗᐊᑲᓴᖏᖃᐃ ᐱᓕᕆᐊᑦ  

ᒫᓐᓇ ᓇᓗᓇᐃᖅᑕᐅᓯᒪᓕᖅᑐᑦ. ᑕᐃᒃᑯᐊ ᑮᓇᐅᔭᐃᑦ ᐊᑐᖅᓯᒪᖏᑦᑐᑦ ᐊᑐᕆᐊᕐᓗᒋᑦ ᓴᓂᕐᕙᒡᓗᒋᓪᓗ. 
 
ᐊᒻᒪ ᓇᓗᓇᐃᖅᓯᓯᒪᓕᖅᑐᒍᑦ ᐅᓄᑲᓪᓚᒃᑐᓂᒃ ᐱᓕᕆᐊᓂᒃ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ ᑮᓇᐅᔭᓂᒃ ᐊᓯᖔᖓᒍᑦ. 
ᑭᓯᐊᓂᓕ ᑮᓇᐅᔭᖅᑕᖃᖏᒻᒪᑦ, ᐃᓛᒃ ᑎᑎᕋᖅᑕᖃᖏᒻᒪᑦ ᑭᖑᓪᓕᖅᐹᖅᓯᐅᑎᓂᒃ ᑭᓯᐊᓂᓕ ᑖᒃᑯᐊ ᓄᑖᑦ 
ᐱᓕᕆᐊᑦ ᐊᐅᓚᔾᔭᓗᐊᕈᒪᖏᓐᓇᑦᑎᒍᑦ ᐃᓚᖏᑦ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᑕ ᐊᒥᒐᖅᓯᔾᔪᑎᒋᔭᖏᓐᓄᑦ 
ᐊᓯᖏᓐᓄᑦ ᐊᒥᒐᖅᓯᓕᖅᑎᓪᓗᒋᑦ ᑕᐃᔅᓱᒪᓂ ᑐᐊᕕᕐᓇᖅᑐᒃᑯᑦ ᓴᓇᔾᔪᑎᒋᔭᐅᓚᐅᖅᓯᒪᔪᑦ ᐊᓯᖏᓐᓄᓪᓗ ᐊᑐᕐᓗᑎᒃ. 
 
ᑭᐅᓗᒍ ᒪᓕᒐᓕᐅᖅᑎᐅᑉ ᐸᖅᑯᓴᐅᑎᒋᖅᑲᐅᔭᖓ, ᑮᓇᐅᔭᖃᓐᖏᓇᑦᑕ ᐊᓯᐊᓄᑦ ᑐᓂᓯᒪᔭᑦᑎᓐᓂᑦ ᑭᓯᐊᓂᓕ 
ᑎᑎᕋᖅᓯᒪᔪᓂᒃ ᓇᐃᑦᑐᓂᒃ ᑐᓂᓯᔪᓐᓇᖅᑐᒍᑦ ᐃᓱᒪᔅᓴᖅᓯᐅᕈᑎᒋᔭᑦᑎᓐᓂᑦ, ᑮᓇᐅᔭᖅᑖᒃᑲᓐᓂᕆᐊᖃᕋᓱᒋᔭᑦᑎᓐᓂᑦ 
ᑕᐃᒪᓐᓇ. 
 
ᑕᐃᒪᓐᓇ ᓇᓗᓇᐃᖅᓯᔪᓐᓇᕐᓂᐊᕐᒪᑦ ᓇᒧᓐᖓᐅᒻᒪᖔᑦ ᑮᓇᐅᔭᐃᑦ. ᑖᒃᑯᐊᓗ ᑭᖑᓪᓕᖅᐹᖅᓯᐅᑎᖏᑦ 
ᐋᖅᑭᒋᐊᕐᓗᒋᑦ ᖃᓄᐃᓕᖓᓂᐊᕐᒪᖔᑕ ᐋᖅᑭᓪᓗᒋᑦ. ᒫᓐᓇᐅᔪᖅ ᑭᓯᐊᓂ ᐃᖅᑲᓈᖅᓯᒪᓐᖏᒻᒪᑕ, 
ᐃᓱᒪᓕᐅᑲᐅᑎᒋᔪᓐᓇᖏᑦᑐᒍᑦ ᐅᓐᓄᐃᓐᓇᖅ ᓇᒧᓐᖓᕐᓂᐊᕐᒪᖔᑕ ᑭᓯᐊᓂ ᐃᓱᒪᖃᓕᖅᑐᒍᑦ 
ᓇᒧᓐᖓᐅᒋᐊᖃᕐᒪᖔᑕ ᖃᐅᔨᒪᕐᓚᑦᑐᑕ. ᑐᓴᒐᒃᓴᓂᒃ ᐱᑎᒃᑲᓐᓂᕈᓐᓇᓛᕆᔅᓯ ᐱᔪᒪᑐᐊᕈᔅᓯ. ᖁᔭᓐᓇᒦᒃ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᖁᔭᓐᓇᒦᓪᓗ, ᐃᒃᓯᕙᐅᑖᖅ. ᒥᔅᑕ ᑖ ᑐᓂᓯᔪᓐᓇᖅᐹ 
ᖃᑦᑎᑦᑖᓚᕌᕐᓂᐊᕐᒪᖔᑕ ᑮᓇᐅᔭᐃᑦ ᑕᐃᒃᑯᐊ ᐊᑐᓐᖏᑕᐅᔪᑦ ᒑᓴᓖ ᑖᒃᓰᔭᕈᑎᖏᓐᓄᑦ ᑮᓇᐅᔭᖅᑖᖔᖅᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᐅᖃᖅᑲᐅᒐᒪ ᑮᓇᐅᔭᓕᕆᔾᔪᑎᕗᑦ ᐱᒋᐊᓕᓵᕐᒪᑕ ᒫᓐᓇᐅᔪᖅ 
ᓴᓇᔪᑦ ᐃᖅᑲᓈᖅᓯᕙᓪᓕᐊᓕᕐᒪᑕ ᐃᓪᓗᕐᔪᐊᓂᑦ, ᒫᓐᓇ ᑮᓇᐅᔭᓕᕆᓂᖅ ᑕᒪᓐᓇ ᐱᒋᐊᓪᓚᒋᐊᕐᓂᐊᓕᕐᒥᒻᒪᑦ 
ᒫᓐᓇᐅᔪᖅ.  
 
ᐊᒻᒪᓗ ᐱᔾᔪᑎᖃᕐᒥᒻᒪᑕ ᑮᓇᐅᔭᐃᑦ ᐊᑐᖅᑕᐅᓐᖏᑦᑐᑦ ᐃᓚᖏᓪᓗ ᐊᑭᓕᐅᑎᒋᔭᐅᑐᐃᓐᓇᕆᐊᓖᑦ, ᑭᓯᐊᓂᓕ 
ᐃᒪᓐᓇᐃᓕᖓᕙᓗᑦᑐᖅ, ᓈᓴᐅᑎᖓ ᐱᓯᒪᓐᖏᑦᑕᕋᓗᐊᕋ ᓵᑦᑎᐊᓐᓂ ᐃᖅᑲᐅᒪᖅᑰᖅᑐᖓ $2-ᒥᓕᐊᖑᖅᑰᓚᐅᖅᑐᑦ 
ᐊᑐᓐᓇᕈᐊᖅᑕᐅᓂᐊᖅᑐᑦ ᑖᒃᑯᓄᖓ ᐱᓕᕆᐊᓄᑦ.  
 
ᒫᓐᓇᓕ ᑕᐃᒪ ᐃᓚᖏᑦ ᑖᒃᑯᐊ ᑮᓇᐅᔭᐃᑦ ᐃᑯᖓ ᐊᖏᖅᑕᐅᓯᒪᓕᕇᖅᑐᓅᓗᑕ, ᓲᕐᓗ ᓄᑦᑕᑯᓘᔭᓚᐅᕐᓗᑎᒍ, 
ᐃᓪᓗᑭᑖᕆᓚᐅᕐᓗᒍ ᐱᓚᐅᕋᑦᑎᒍ. ᑖᒃᑯᐊ ᐃᓚᖏᑦ ᐃᓱᒪᖅᓲᑎᒋᔭᐅᓂᐊᖅᑐᑦ. ᑭᓯᐊᓂ ᐊᓯᖏᓐᓄᑦ ᐱᓕᕆᐊᒃᓴᓄᑦ 
ᐊᑦᑐᐊᓂᖃᕐᓂᐊᕐᒥᔪᖅ ᑖᒃᑯᓇᓐᖓᑦ ᐊᒥᒐᖅᓯᔪᓄᓪᓘᓐᓃᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᓄᑦ 
ᓴᖅᑭᖅᑐᖃᖅᑐᕕᓂᐅᑎᓪᓗᒍ. ᓇᓗᓇᐃᖅᓯᒪᒃᑲᓂᖅᑎᐊᖅᑐᓂᒃ ᐅᓪᓗᐃᑦ ᐊᒥᓲᓐᖏᑦᑐᑦ ᐊᓂᒍᖅᐸᑕ 
ᑐᓂᓯᒍᓐᓇᓛᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐲᑕᓴᓐ.  

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᔅᑕ ᑖ. ᐅᖃᕈᓐᓇᖅᐹ ᑖᓐᓇ ᑖᒃᑯᐊ ᐊᓯᖏᑦ 
ᐱᓕᕆᐊᖑᔪᑦ ᑮᓇᐅᔭᖅᑖᖅᑎᑕᐅᑐᐃᓐᓇᕆᐊᓖᑦ ᐊᓯᖏᑦ ᐱᓕᕆᐊᑦ ᕿᒥᕐᕈᓇᑦᑕᐅᓂᐊᕆᕚᑦ ᑕᐃᒃᑯᓄᖓ 
ᕿᒥᕐᕈᓇᐃᔨᓄᑦ ᐱᖁᔭᕐᔪᐊᓖᑦ ᑲᑎᒪᔨᕋᓛᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᑦ ᐃᓱᒪᔅᓴᖅᓯᐅᕈᑎᒋᔭᐅᒐᔭᖅᑐᑦ dntiac-ᑯᓐᓄᑦ. 
ᑕᐃᒃᑯᓄᖓ ᐱᖁᑎᕐᔪᐊᓄᑦ ᐅᖃᐅᔾᔨᒋᐊᖅᑎᐅᖃᑦᑕᖅᑐᓂᒃ ᑖᒃᑯᐊ ᒪᓕᒐᖏᑦ ᐊᔾᔨᒋᓐᖏᐊᕐᔪᓕᓚᐅᕐᒥᒻᒪᒋᑦ 
ᐃᕐᖓᖅᑐᖃᓚᐅᕐᒪᑦ, ᐆᑦᑑᑎᒋᓗᒍ. 
 
ᐄ, ᑖᒃᑯᐊ ᐱᓕᕆᐊᓕᒫᑦ ᐃᓱᒪᔅᓴᖅᓯᐅᕈᑎᒋᔭᐅᓚᐅᖅᑐᑦ ᑖᒃᑯᓂᖓ ᐅᖃᐅᔾᔨᒋᐊᖅᑎᖏᓐᓃᓐᖔᖅᓯᒪᔪᓂᑦ 
ᑲᑎᒪᔨᕋᓛᓂᑦ. ᑕᐃᒃᑯᐊ ᐃᓚᐅᓚᐅᖅᑐᑦ ᑲᑎᒪᔨᕋᓛᑦ ᐱᖁᑎᕐᔪᐊᓕᕆᔩᑦ, ᐊᖏᖅᓯᓕᔨᐅᓪᓗᑎᓪᓗ 
ᑕᐃᒪᓐᓇᐃᑦᑐᓂᒃ ᐃᓱᒪᔅᓴᖅᓯᐅᕈᑎᓂᒃ. ᕿᒥᕐᕈᓇᓪᓗᑎᒃ ᐱᓕᕆᐊᒥᒃ ᐱᓕᕆᐊᖑᔪᒪᔪᒥᑦ ᐊᖏᖃᑎᒋᔭᐅᑉᐸᑦ 
ᑮᓇᐅᔭᓂᒃ ᑐᓂᓯᔭᐅᒃᑲᓐᓂᒐᓚᓪᓗᑎᒃ, ᐊᖏᖅᑕᐅᓐᓂᖅᐸᑕ ᑕᐃᒪᓐᓇ ᐱᖁᔭᓕᐅᕈᓐᓇᕐᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᔅᑕ ᑖ. ᒥᔅᑕ ᑖ ᐅᖃᓪᓚᑦᑎᓪᓗᒍ 
ᐃᓱᒪᖅᑲᐅᒐᓗᐊᕋᒪ ᒪᓕᒐᓕᐅᖅᑎ ᒥᓂᔅᑕᐃᓪᓗ ᐅᖃᓕᒫᕆᐅᖅᓴᓂᖏᑦ ᓲᕐᓗ ᑕᐃᒃᑯᓂᖓ ᓇᐃᓈᖅᑎᓯᒪᔪᓂᑦ 
ᑎᑎᕋᖅᓯᒪᔪᓂᑦ ᖃᐃᑦᑎᔭᐅᓚᐅᕐᓂᐊᖅᐳᒍᑦ ᑐᑭᓯᓇᑲᐅᑎᒋᖃᑦᑕᕐᓂᐊᕐᒪᑕ.  
 
ᐊᑑᑎᖃᕋᔭᖅᑰᖅᑐᖅ ᓴᖅᑭᔮᑦᑎᐊᖁᓪᓗᒋᑦ ᒐᕙᒪᒃᑯᑦ ᒪᑐᐃᕆᐊᕈᑎᒃᑯᓐ ᐅᖃᐅᓯᕆᖅᑲᐅᔭᒃᑲ ᒪᓕᓪᓗᒋᑦ. ᐱᓕᕆᕕᓯ 
ᑐᓴᒐᒃᓴᓂᒃ ᓴᖅᑭᑦᑎᖃᑦᑕᕐᓗᑎᒃ ᑮᓇᐅᔭᐃᑦ ᓇᒧᓐ ᐊᑐᖅᑕᐅᓕᕋᓗᐊᕐᒪᖔᑕ ᓇᓗᓇᖃᑦᑕᓂᐊᕐᖏᒻᒪᓐ.  
 
ᒐᕙᒪᒃᑯᑦ ᑮᓇᐅᔭᖁᑎᖃᒻᒪᑕ ᐱᖁᑎᕐᔪᐊᓕᕆᔾᔪᑎᒃᓴᓄᑦ. ᖃᐅᔨᔪᒪᖃᑦᑕᕐᒪᑕ ᑲᑎᒪᔨᕋᓛᑦ, ᒪᓕᒐᓕᐅᖅᑏᓪᓗ 
ᓇᒧᓐᖓᖅᑕᐅᓕᕋᓗᐊᕐᒪᖔᑕ. 
 
ᑕᒪᒃᑯᐊ ᑮᓇᐅᔭᐃᑦ ᓇᐅᑦᑎᖅᓱᕈᒪᖃᑦᑕᕋᑦᑎᒍ ᐊᑐᖅᑕᐅᑎᐊᖁᓪᓗᒋᓪᓗ. ᑖᓐᓇ ᐅᖃᐅᓯᒃᓴᑐᐃᓐᓇᖅ ᐃᒃᓯᕙᐅ, 
ᑭᓯᐊᓂᓕ ᐱᓪᓚᑖᖅᑐᖓ ᐅᖃᖅᑲᐅᔪᖓ ᑕᐃᒃᑯᓂᖓ ᓇᐃᓈᖅᑎᖅᓯᒪᔪᓂᒃ ᖃᓪᓗᓈᑎᑑᖅᓯᒪᔪᓂᒃ 
ᐅᖃᐅᓯᖅᑕᖏᓐᓂᒃ ᐱᑎᑕᐅᓚᑦᑖᖃᑦᑕᓚᐅᖅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ, ᖁᔭᓐᓇᒦᒃ. J-6-ᒧᑦ ᐅᑎᕐᓗᑕ. ᓄᓇᓖᑦ ᒐᕙᒪᒃᑯᓄᓪᓗ ᐱᔨᑦᓯᑦᑏᑦ. 
ᐊᑭᑐᔪᖅᑐᕈᑎᒃᓴᖏᑦ ᐱᔭᕐᓂᖏᑦᑐᓕᕆᔾᔪᑏᓐ. ᐃᑲᔫᑎᓐ ᑐᓂᕐᕈᑎᓪᓗ. ᑲᑎᓪᓗᒋᑦ ᕿᑭᖅᑖᓗᒻᒧᓐ. $4 ᒥᓕᐊᓐ. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓪᓗᒋᑦ ᐃᑲᔪᕈᑏᓐ ᑐᓂᕐᕈᑏᓪᓗ. $4 ᒥᓕᐊᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᖏᓖᑦ ᐱᖁᑏᓐ. ᑲᑎᓪᓗᒋᑦ ᐊᖓᔪᖅᑳᒃᑯᕕᒻᒥ. $3,895,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕿᑭᖅᑖᓗᒻᒥᐅᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): $3,895,000-ᓚᒋᐊᖃᑉᐸᓪᓚᐃᒐᓗᐊᕋᕕᓐ ᓂᐱᓕᐅᖅᑕᐅᒐᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. $3,895,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕿᑭᖅᑖᓗᒻᒥ. $200,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᕐᓗᒍ,  J-7. ᑕᖏᓖᑦ ᐱᖁᑎᓐ. ᑲᑎᓕᒫᕐᓗᒍ ᕿᑭᖅᑖᓗᒻᒧᑦ. $2,266,000. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᒃ ᑕᑯᓐᓇᕐᓗᒍ ᐱᓕᕆᐊᕐᖑᖅᑎᑕᐅᓯᒪᔪᓄᑦ 
$1,000,020-ᑐᕐᓂᐊᕐᒪᓐ ᐱᓐᖑᐊᖅᕕᐅᑉ ᑐᓐᖓᕕᒃᓴᖓ. $400,000-ᑐᓐᓂᐊᖅᑐᓂ ᐃᓚᖓᓐ. ᖃᓄᖅ 
ᐊᒡᒍᑐᖅᓯᒪᒻᒪᖔᖅ ᓇᓗᔪᖓ ᑭᓯᐊᓂ ᐊᑭᑐᔪᕈᓘᓂᐊᖅᑐᖅ.  
 
ᑕᐃᒪᓐᓇ ᐊᑭᓕᖅᓱᐃᑎᑦᑎᕙᓪᓚᐃᒻᒪᑕ ᑕᐃᒃᑯᐊ ᓴᓇᓂᐊᖅᑐᓐ, ᐊᒻᒪᓗ ᐅᑯᐊ ᑕᑯᔪᒥᒋᖅᑲᐅᒻᒥᔭᒃᑲ ᓈᓴᐅᑎᓂᒃ 
ᐸᕐᓇᐅᓯᐅᖅᓯᒪᒻᒪᑕ 2010-ᖑᓕᖅᐸᓐ ᐱᖓᓱᓂᒃ ᖄᓕᕐᒥᒃ ᒥᑦᑎᒪᑕᓕᒃᒥ Garage-ᓕᐅᕐᓂᐊᖅᑐᑦ 2010-11-ᐸᒻᒥ. 
$4-ᒥᓕᐊᓐᕌᓐᓂᐊᖅᖢᓂ.  
 
ᒥᔅᑕ ᐲᑕᓴᓐ ᑖᓐᓇ ᐅᖃᓪᓚᑎᓪᓗᒍ ᑐᓴᕈᒥᒋᖅᑲᐅᒻᒥᔭᒃᑲ ᒥᔅᑕ ᑐᑑᖅᑰᑐᕐᓗ... 
 
>>ᐃᓪᓚᖅᑐᑦ 
 
...ᖃᐅᔨᓇᓱᖅᑳᓲᖑᒻᒪᑕ ᒥᓂᔅᑕᐃᑦ ᑐᖏᓕᖏᑦ. ᐅᖃᓪᓚᖃᑎᖃᓲᖑᒻᒪᑕ ᒪᐃᔭᓂᒃ ᐊᒻᒪᓗ ᒪᓕᒐᓕᐅᖅᑏᑦ 
ᖃᐃᖁᔭᐅᓚᐅᕐᕆᓪᓗᑎᒃ. ᓯᕗᓪᓕᐅᔾᔭᐅᓂᐊᖅᑎᓪᓗᒋᑦ ᑕᐃᒃᑯᐊ ᓄᓇᒥᓐᓂ ᓯᕗᓪᓕᐅᔾᔭᐅᓯᒪᔪᑦ. 
ᒐᕙᒪᓕᕆᔨᒃᑯᑎᒎᖅᑎᑕᐅᖃᑦᑕᖅᑐᓐ.  

ᕼᐋᒻᒪᒃᑯᓐᓄᑦ ᑲᑎᒪᔨᓐᖑᕋᒪ ᑕᖅᑭᓐ ᑎᓴᒪᑦ ᑕᓪᓕᒪᓪᓘᓐᓃᑦ ᕼᐊᒻᓚᒃᑯᓐᓄᑦ ᐅᓂᒃᑲᐅᔾᔭᐅᓚᐅᖅᓯᒪᔪᖓ, ᐃᓛᒃ 
ᑎᑎᕋᖅᑎᖓᓐᓄᑦ, ᐅᓂᒃᑲᐅᔾᔭᐅᓚᐅᖅᓯᒪᔪᖓ ᐱᓐᖑᐊᕕᑦᑖᓂᐊᖅᑐᒍᒡᒎᖅ ᑕᒪᑐᒪᓂ ᐊᕐᕌᒎᒥ, ᐊᕐᕌᒍᓘᓐᓃᑦ, 
ᐊᒻᒪᓗ ᑮᓇᐅᔭᑦ ᒫᓐᓇᐅᔪᖅ ᐊᑐᐃᓐᓇᐅᖏᓐᓂᖏᑦ ᐱᑦᔪᑎᒋᓪᓗᒋᑦ ᐱᓐᖑᐊᖅᕕᔾᔪᐊᖅᑕᖃᔾᔮᖏᑦᑐᖅ 
ᐊᓐᓂᑭᑦᑐᐊᖅᔪᖅᕕᖃᑦᓯᓐᓈᕐᓗᓂ. ᑕᐃᒪᐃᑦᑑᒻᒪᑦ ᐊᕐᕌᒍᒃᑲᓂᖅᐸᑦ ᑭᓯᐊᓂ ᐊᓐᓂᑭᑕᕕᒻᒥᒃ ᓴᓇᓕᕋᔭᖅᑐᓐ. 
 
ᑕᐃᒪ ᐱᑕᖃᕈᓐᓃᑎᐊᒻᒪᕆᖅᐳᓪᓕ. ᑕᐃᒪ ᐅᕙᓃᑦᑐᓃᑦᑎᐊᕐᒪᕆᑦᑐᖅ 2012-ᒧᑦ ᕿᓂᕋᓗᐊᕐᕋᒪ 
ᐃᒪᐃᑦᑐᖅᑕᖃᒻᒥᔪᖅ ᓯᕗᓂᒃᓴᑲᓐᓂᑎᓐᓂ. ᐊᕙᓂ ᐅᖓᓯᑦᑐᖅᔪᐊᕐᒪᕆᒻᒥ, 2011-12 ᐅᖓᑖᓂᐅᖅᑰᖅᑐᖏᓐᓇ 
ᐃᓗᓕᖄᕐᔪᖏᒻᒥᔪᑦ ᑖᒃᑯᐊ. 
 
 ᑕᐃᒃᑯᐊ ᐅᓂᒃᑲᐅᔾᔭᐅᑎᓪᓗᖓ ᕼᐊᒻᒪᓚᒃᑯᓐᓄᑦ ᑲᑎᒪᔨᓐᖑᕋᒪ ᑕᐃᓐᓇ ᐊᓐᓂᑭᑦᑕᕐᕕᒃ ᐊᑐᖅᑕᐅᔪᓐᓇᐃᓕᔪ 
ᑖᖅᑎᓪᓗᒍ ᐅᓪᓗᕆᐊᓪᓘᓐᓃᑦ ᑕᑯᔅᓴᐅᖃᑦᑕᕐᒪᑕ ᐊᒻᒪᔪᖃᐅᖅᑐᑯᓗᐊᐱᒃ ᐊᒻᒪᓗ ᑕᐃᒃᑯᐊ ᕿᑐᕐᖓᓖᑦ 
ᕼᐊᑭᕆᐊᖅᑎᑦᑎᖃᑦᑕᕐᑐᑦ ᓯᐅᑕᐃᔭᖁᔨᖃᑦᑕᓐᖏᒃᑲᓗᐊᕐᒥᒻᒪᑕ. 
 
ᑕᒫᓂ ᕕᕗᐊᕆᒥ ᐱᓐᖑᐊᕆᐊᖅᑐᑎᓪᓗᒍ, ᑕᐃᒃᑯᐊ ᑮᓇᐅᔭᑦ ᐊᑐᐃᓐᓇᕈᖅᐸᑕ ᑖᔅᓱᒪ ᐱᓐᖑᐊᕐᕕᐅᑉ 
ᑎᑎᕋᐅᓇᖅᑕᐅᒐᔭᖅᑐᖅ ᐊᓐᓂᑭᑦᑕᕐᕕᖃᕐᓗᓂ. 
 
ᓯᕗᓂᔅᓴᑎᓐᓂᓘᓐᓃᑦ ᑕᒃᑯᓂᐊᕋᓗᐊᕈᕕᑦ ᐱᑕᖃᔮᓐᖏᑦᑐᖅ ᒑᓯᒧᑦ ᑖᒃᓯᔭᐅᑎᑎᒍᑦ 
ᑮᓇᐅᔭᖃᕐᑎᑕᐅᔪᓐᓇᕐᓂᖓᖃᐃ ᐱᔾᔪᑎᑕᐅᓪᓗᓂ? ᑭᐅᔭᐅᔪᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᒃ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᒥᔅᑕ ᑖ ᑭᐅᑎᓚᐅᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᒻᒥ ᐱᓐᖑᐊᕐᕕᒃ ᑲᖏᒋᓚᐅᖅᑕᑎᓐᓂ 
ᐊᑯᑐᓂᖅᓴᕐᔪᐊᒻᒪᕆᐊᓘᓃᖓ ᖃᐅᔨᓚᐅᕋᑦᑎᒃᑯ. ᑕᐃᒪᑦᑑᓂᖏᓐᓂᓪᓗ ᖃᐅᔨᓯᒪᓪᓗᑕ 
ᐊᑭᑦᑐᐸᓪᓕᐊᔪᕐᔪᐊᒻᒪᕆᐊᓘᓕᕐᒪᑕ ᒪᑯᐊ ᐱᖁᑎᕐᔪᐊᑦ. 
 
ᑭᓯᐊᓂ ᑮᓇᐅᔭᕗᑦ ᐊᒥᒐᓗᐊᕐᒪᑕ ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑐᔅᓴᑦ, ᑖᓐᓇ ᒥᒃᓯᒋᐊᖅᓯᒪᓕᖅᑐᖅ 
ᓴᓇᔪᒪᓚᐅᖅᓯᒪᒐᓗᐊᕋᑦᑕ ᐱᓐᖑᐊᕕᒻᒥ ᐊᓐᓂᑭᑦᑕᕐᕕᖃᕐᓗᓂᓗ. 
 
ᑖᓐᓇᓕᒫᕌᓗᒃ ᑭᖑᕙᕆᐊᓐᖏᖔᕐᓗᒍ ᐃᓱᒪᓕᐅᓕᓚᐅᖅᓯᒪᔪᒍᑦ ̀ᑭᓇᐅᔭᖃᕐᑎᑦᑎᔨᓐᓇᕋᓱᓐᓂᐊᕐᓗᑕ 
ᐱᓐᖑᐊᕐᕕᑐᐊᖅ ᓴᓇᒍᑦᑎᒃᑯ. ᐊᒻᒪᓗ, ᑖᓐᓇ ᐊᔅᓱᕉᑎᒋᔭᐅᓂᖅᓴᐅᓂᖓ ᖃᐅᔨᓚᐅᕆᓪᓗᑎᒃᑯ ᑕᐃᒪᑦᑑᒻᒪᑦ 
ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᐊᑐᖅᑕᐅᓗᑎᑦ ᐱᓐᖑᐊᕐᕕᒻᒧᑦ ᓴᓇᔪᒪᓕᒪᐅᖅᑐᒍᑦ  

ᐊᒻᒪᓗ ᑐᓐᖓᕕᖓ ᓴᓇᔭᐅᕙᓪᓕᐊᓕᖅᑐᓂ ᑕᐃᓐᓇ ᐊᓐᓂᑭᑦᑕᕐᕕᒃ ᓈᒻᒪᓯᑉᐸᑦ ᑭᖑᓂᒃᑲᓐᓂᐊᓂ 
ᓴᓇᔪᔅᓴᒫᕆᓪᓗᑎᒃᑯ. 
 
ᑭᓯᐊᓂ ᑕᒪᒃᑯᐊ ᓱᓕᓛ ᑮᓇᐅᔭᐃᑦ ᐊᒥᒐᖅᐳᑦ ᐃᓚᐃᓐᓇᑯᓗᐊᓂᑦ ᓇᑉᐸᐃᓐᓇᑯᓗᐊᓂᑦ ᓴᓇᔪᓐᓇᖅᑐᒍᑦ 
ᐊᑭᑐᔪᖅᑐᕈᑎᔅᓴᓃᑦᑐᑦ ᐊᒥᒐᓗᐊᕐᓂᖏᑦ ᐱᔾᔪᑎᒋᓪᓗᒋᑦ. ᑕᐃᒃᑯᐊ ᑲᑎᒪᔨᕋᓛᑦ ᑲᑎᒪᓚᐅᖅᑳᕐᑎᓪᓗᒋᑦ 
ᐃᓱᒪᓕᐅᓕᓚᐅᖅᓯᒪᔪᑦ ᖃᐅᔨᒪᔭᕗᑦ ᐊᑭᓕᕈᓐᓇᖅᑕᕗᓪᓗ ᓴᓇᓚᐅᑲᓪᓗᑎᒃᑯ ᓯᕗᓂᔅᓴᑎᓐᓂ ᑮᓇᐅᔭᐃᑦ 
ᕿᓗᖅᑭᑖᕈᓂᐊᕐᓂᓴᐅᖅᐸᑕ ᑕᐃᓐᓇ ᐊᓐᓂᑭᑦᑕᕐᕕᒃ ᓴᓇᔪᒫᕐᓂᐊᖅᓯᒪᓗᑎᒃᑯ. 
 
ᑮᓇᐅᔭᖃᕐᑎᑕᐅᔪᑦ MRIF ᐊᖅᑯᑎᒋᔭᐅᓪᓗᑎᑦ ᐅᑯᐊᓗ ᑮᓇᐅᔭᐃᑦ ᑕᑯᔭᑎᑦ ᓇᑉᐸᓪᓗᐊᖏᑦ ᓄᓇᕗᑦ 
ᒐᕙᒪᒃᑯᓃᓐᖓᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): MRIS ᖃᐅᔨᒪᓐᖏᑕᕋᓗᐊᒃᑲ ᑭᓲᒻᒪᖔᖅ ᑕᐃᓐᓇ ᕿᓂᕐᓂᐊᖅᑖᓗᒐ ᖃᓄᖅ 
ᑐᑭᖃᕋᓗᐊᕐᒪᖔᖅ. ᑕᒪᓐᓇ ᐅᖃᐅᓯᕆᔭᐅᑎᓪᓗᒍ ᕼᐊᒻᒪᓚᒃᑯᓐᓄᑦ ᐅᖃᐅᔾᔭᐅᓚᐅᖅᓯᒪᒻᒥᔪᖓ ᑕᐃᓐᓇ 
ᐊᓐᓂᑭᑦᑕᕐᕕᑐᖃᖅ ᓄᑖᕐᖑᕆᐊᖅᑎᐅᓗᓂ Garage-ᖑᑎᑕᐅᓂᐊᕐᓂᕋᖅᑕᐅᓚᐅᖅᓯᒪᔪᖅ ᑎᓴᒪᓂᑦ ᐹᖃᕐᓗᓂ. 
2011-ᒧᑦ ᑕᐃᒻᒪ ᓴᓇᔪᒪᑦᑕᓕᕆᕗᑎᑦ ᓴᓇᔪᒪᑦᑕᓕᕆᕗᓯ $1,000,000-ᕋᖅᑐᒧᑦ ᐱᖓᓱᒧᑦ ᐹᓕᒻᒧᑦ Garage-ᒥᑦ.  
 
ᒥᑦᑎᒪᑕᓕᒻᒥᐅᑦ ᐊᓯᔾᔨᑳᓪᓚᒻᒪᑕ ᐱᔪᒪᔭᕐᒥᑕ ᒥᔅᓵᓄᑦ ᐅᕝᕙᓘᓐᓃᑦ ᕼᐊᒻᒪᓚᒃᑯᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓵᓐᓃᑦᑐᖅ ᐅᖃᖅᓯᒪᖕᒪᑕᐃᓛᒃ ᑖᓐᓇ 
Community Hall-ᖓᑦ ᐱᔭᐅᒋᐊᕐᓂᐊᓕᓚᐅᖅᑐᖅ ᑕᕝᕙᓂ ᔫᓂ 2006 ᐊᒻᒪ ᑕᐃᓐᓇ ᐅᖃᐅᓯᕆᔭᖓ ᑖᔅᓱᒪ 
ᑭᐅᒃᑲᓐᓂᕈᒪᖕᒪᒍ ᑭᐅᒃᑲᓐᓂᖅᑎᓐᓂᐊᕋᒃᑯ ᒥᔅᑕ ᑎᐅᓪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓐᖑᐊᕐᕕᒃ ᐊᓐᓂᑭᑦᑐᕐᕕᖃᕐᓗᒍ ᓴᓇᔪᒪᓪᓗᑎᒃᑯᑦ 
ᒥᑦᑎᒪᑕᓕᖕᒥᐅᑕᐃᑦ ᐅᖃᓪᓚᖃᑎᒋᔭᐅᓚᐅᖅᓯᒪᔪᑦ ᖃᓄᖅ ᑭᓱᒧᑦ ᐊᑐᖅᑕᐅᓂᐊᕐᒪᖔᑕᐃᓐᓇ 
ᐊᓐᓂᑭᑦᑐᕐᕕᕕᓂᑐᖃᕈᓗᒃ.  
 
ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᑐᑦ ᕿᒥᕐᕈᓇᒋᐊᖃᖅᖢᑎᒃᑯᓪᓗ ᓄᑖᓂᒃ ᓴᓇᓇᓱᓕᕌᖓᑦᑕ, ᑕᐃᒃᑯᐊ 
ᒪᑭᑕᕙᒌᖅᑐᓂᓛᒃ ᐊᓯᖏᓐᓄᑦ ᐊᑐᕈᒥᓇᖃᑦᑕᕐᒪᑕ.  

ᒥᑦᑎᒪᑕᓕᖕᒥᐅᓄᑦ ᑕᒪᓐᓇ ᐅᖃᐅᓯᕆᓚᐅᖅᓯᒪᔭᕗᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᔭᐅᔪᒪᓚᐅᖅᖢᓂ 
ᒐᕙᒪᓕᕆᔨᒃᑯᓐᓄᑦ. ᑭᓯᐊᓂ ᒫᓐᓇ ᐸᕐᓇᐃᓯᒪᔪᒍᑦ ᑕᐃᓐᓇ ᐊᓐᓂᑭᑦᑐᕐᕕᑐᖃᕈᓗᒃ ᓱᕐᕋᓐᖏᓚᐅᑲᒃᓗᑎᒍᑦ ᐊᒻᒪᓗ  
ᒥᑦᑎᒪᑕᓕᖕᒥᐅᑦ ᐱᔪᒪᔭᖏᑦ ᒪᓕᒃᓗᑎᒃᑯᑦ ᑕᐃᓐᓇ ᓄᓇᓯᐅᑎᒃᑯᕕᐅᓂᐊᕐᓗᓂ. ᑕᐃᓐᓇ ᐊᓐᓂᑭᑦᑐᕐᕕᒃ 
ᐸᕐᓈᕆᔭᐅᓕᖅᐸᑦ ᐊᓯᖏᑦ ᐋᖅᑭᒃᓱᖅᓯᒪᔭᕗᑦ ᑕᐃᔅᓱᒧᖓ ᓄᑕᐅᖏᑦᑐᒧᑦ ᐊᑐᕐᓂᐊᕈᑎᒃᓴᖏᑦ 
ᐃᓱᒪᓕᐅᕈᑎᒋᓛᖅᑕᕗᑦ.  
 
ᒫᓐᓇ ᑕᐃᒪᐃᓕᖓᔪᒍᑦ ᓄᓇᓯᐅᑎᒃᑯᕕᖃᕆᐊᖃᖏᒃᑯᑎᒃ ᓯᕗᓂᒃᓴᑦᑎᓐᓂᑦ ᐊᑭᑐᔪᖅᑐᕈᑎᒃᓴᐃᑦ ᐊᓯᖏᓐᓄᑦ 
ᐊᑐᖅᑐᒃᓴᒫᓐᖑᖅᑎᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᐊᑏ ᐊᑕᐅᓯᐊᒃᑲᓐᓂᖅ ᐊᐱᕆᔪᓐᓇᖅᑎᓐᓂᐊᖃᒃᑭᑦ ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖏᑦᑐᑯᓗᖕᓂᒃ ᐊᐱᕆᔪᓐᓇᕋᒫ. ᐊᑏ. ᐃᒃᓯᕙᐅᑖᖅ, 4-ᒥᓂᑦ 
51-ᓴᑲᖃᖅᑰᕋᓗᐊᖅᑐᖓ.  
 
ᓇᐃᓈᕐᓗᒍ, ᐃᒪᐃᓕᖓᓂᐊᖅᑐᖃᐃ-ᓚᓯᒪᐃᓐᓇᐅᔭᖅᑯᐃᔨᔪᒍᑦ ᒥᑦᑎᒪᑕᓕᐅᖕᒥᐅᑕᐃᑦ ᒫᓂ 2010-11ᒥ ᐱᖓᓱᓂᒃ 
ᐹᓕᖕᒥᒃ ᓄᓇᓯᐅᑎᒃᑯᕕᒃᑖᕈᒪᔪᑦ. $1 ᒥᓕᐊᓐᓗ ᓴᓂᕐᕙᒃᑕᐅᓯᒪᓪᓗᓂ ᑖᒃᑯᓄᖓ ᐊᑐᖅᑐᒃᓴᒫᓐᖑᖅᑎᑕᐅᔪᖅ 
ᐱᕈᖅᐸᓪᓕᐊᖕᒪᑦ. 
 
ᑕᐃᒫᑐᐃᓐᓇᖅᑕᐅᖅ ᐃᒪᐃᓕᐅᕋᓱᓚᐅᖅᓯᒪᔪᑦ ᐊᑐᕐᓗᓂᔾᔪᒃ ᒪᑭᒪᒌᖅᑐᑦ ᒥᑦᑎᒪᑕᓕᖕᒥ. ᓱᕈᓯᕐᓄᑦ 
ᐊᑐᖅᑕᐅᔪᓐᓇᐃᓪᓕᔪᖅ ᓄᑕᐅᓐᖏᓗᐊᕐᓂᑯᒧᑦ ᐊᑐᒐᒃᓴᐅᔪᓐᓃᖅᖢᓂᓗ ᑭᓯᐊᓂ 
ᓄᓇᓯᐅᑎᒃᑯᕕᓐᖑᖅᑎᑕᐅᔪᓐᓇᑦᑎᐊᖅᑐᖅ ᐱᖓᓱᓂᒃ ᑎᓴᒪᓂᒃᓘᓐᓃᑦ ᐹᖃᕐᓗᓂ.  
 
ᓯᕗᓪᓕᖅᐹᑦᑎᐊᖑᓪᓗᓂ ᑕᐃᓐᓇ ᒪᑭᓚᐅᖅᓯᒪᖕᒪᑦ ᓯᓚᑐᐃᓐᓇᑯᓗᐊᓂᒃ ᓴᓇᓯᒪᔪᖅ, ᐃᓗᐱᐊᕈᑕᖃᖏᑦᑐᖅ.  
 
ᐅᓂᒃᑲᐅᔾᔭᐅᑦᑎᐊᒃᑲᓐᓂᓚᐅᕐᓚᖓᑐᖅ ᑐᑭᓯᓇᓱᒃᕕᒋᓚᐅᖅᑎᓪᓗᒋᑦ ᒥᑦᑎᒪᑕᓕᖕᒥᐅᑕᐃᑦ 
ᐸᕐᓈᕆᔭᐅᖅᑳᓚᐅᖅᑎᓪᓗᒋᑦ ᒪᓕᒐᓕᐅᖅᑎᓗ ᐃᓚᐅᓪᓗᓂ ᑕᐃᒪ ᑕᐃᒪᐃᓕᐅᕌᓂᒃᑲᑦᑕ ᐅᕗᖓ ᐃᒪᓐᓈᖔᖅ 
ᐃᓕᔭᐅᓕᖅᖢᑎᒃ. ᕼᐊᒻᓚᒃᑯᑦ ᐋᖅᑭᒃᓱᐃᓚᐅᖅᑕᖏᑦ ᑭᓱᕈᓗᔮᓗᐃᑦ.  
 
ᐃᒪᐃᓕᔭᐅᑕᓕᕆᕗᖓ ᐱᖓᓱᓂᒃ ᐹᓕᒃ ᓄᓇᓯᐅᑎᒃᑯᕕᒃ ᐅᕙᓂᑦᑎᐊᖅ ᐅᕗᖓ ᐃᓕᔭᐅᔪᖅ ᒥᑦᑎᒪᑕᓕᖕᒥᐅᑕᐃᑦ 
ᐅᖃᖅᓯᒪᑎᓪᓗᒋᑦ ᐱᓐᖑᐊᕐᕕᒃᑖᕈᒪᓪᓗᑎᒃ ᐊᓐᓂᑭᑦᑐᕐᕕᓕᖕᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᒥᐊᓇᖅ, ᐅᓇᖔᖅ ᐱᖕᓇᖔᖅ ᓯᕿᓐᖑᔭᖅ ᑕᑯᓐᓇᖅᑲᐅᒐᒃᑯ, 
ᒪᒥᐊᓇᖅ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒪᑖᒻ ᒥᓂᔅᑕ 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᓇᑦᑎᐊᖅᑐᖅ ᐅᖃᐅᓯᕆᔭᖓ ᐅᕙᓂᓕ 
ᑕᐃᕙᑦᑕᓐᓂᑦ ᑖᓐᓇᑦᑕᐅᖅ advise-ᖑᖅᑐᖅ ᓄᕕᐱᕆᒥ ᑕᕝᕙᓂ ᑕᖅᑭᒥ 22-ᖑᑎᓪᓗᒍ. ᐃᒪᓐᓇ 
ᐅᖃᖅᓯᒪᒐᓗᐊᕐᒪᑦ, $200,000-ᓂᒃ ᐱᒋᐊᕈᑎᖃᕐᓂᐊᖅᑐᖅ 2009-10-ᒥ ᐊᒻᒪᓗ ᐅᓂᕝᕕᔅᓴᖓ 2010-11. ᑖᓐᓇ 
ᑭᓯᐊᓂ ᓄᑖᖑᑉᐸᑦ ᑕᐃᒪᓐᓇᐃᓐᓇᔭᖅᑐᖅ ᑖᒃᑯᐊ ᑕᐅᑐᑦᑕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᓕᕐᔪᐊᒻᒪᕆᐊᓘᒐᒪ ᓄᖅᑲᖅᐸᓪᓕᐊᒍᒪᓕᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᖁᔨᕗᖔᖅᑐᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᑐᑕ. ᑖᓐᓇ 
ᑲᑎᒪᔾᔪᑎᒋᔭᐅᔪᓐᓇᖏᑦᑐᖅ. ᐊᖏᖅᑐᐃᓐᓇᐃᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. ᓇᖏᖅᓯᓂᐊᓕᕋᒪ 
ᓄᖅᑲᖅᐸᓪᓕᐊᓂᐊᓕᕋᑦᑕ. ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐱᓕᕆᐊᖃᖅᑲᐅᒻᒪᑕ ᐱᓕᕆᐊᒃᓴᖅ 26 
ᐊᑭᑐᔫᑎᖅᑕᕈᑎᔅᓴᖏᓐᓂᑦ ᓄᖅᑲᕈᒪᓕᖅᑐᑕᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᔨᕋᓛᑦ ᐃᒃᓯᕙᐅᑕᕆᖅᑲᐅᔭᖓᑕ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᐃᑉᐲᔪᖃᕐᒪᖔᑦ ᐱᖁᔨᕗᖔᕈᒻᒧᑦ. ᐊᐃᑉᐲᔪᖃᕐᒪᖔᑦ. ᒥᔅᑕ ᒪᑉᓴᓛᒃ. 
ᐊᒻᒪᓗ ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓇᕗᑦ 22. ᑲᑎᒪᔾᔪᑎᔅᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᑦ ᐅᓪᓛᒃᑯᑦ 9:00ᒥ ᑲᑎᒪᓂᐊᕐᒪᑕ ᒐᕙᒪᒃᑯᑦ 
ᐊᐅᓚᑕᖏᓐᓄᑦ ᑲᑎᒪᔨᕋᓛᑦ ᑐᑦᑐᒥ.  
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 28-ᖑᓕᖅᐸᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ  

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ 

10. ᐊᑎᓕᐅᖅᑕᐅᓯᒪᔪᑦ 

11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪ ᑲᑎᒪᔨᕋᓛᓄᑦ 

12. ᐅᓂᒃᑳᑦ ᑲᑎᒪᔨᓂᑦ ᐅᑯᓇᓂ ᖃᐅᔨᓴᕐᓂᕐᓄᑦ ᒪᓕᒐᒃᓴᓂᒃ  

13. ᑎᑎᖅᑲᓂᑦ ᐅᖃᓕᒫᕐᓂᖅ 

14. ᖃᐅᔨᒃᑲᐅᑏᑦ ᐱᖁᔨᕗᖔᓄᑦ 

15. ᖃᐅᔨᒃᑲᐅᑏᑦ ᐱᖁᔨᕗᖔᓄᑦ ᐅᖃᓕᒫᖅᑕᐅᒋᐊᕐᖓᕐᓂᕐᓄᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᕐᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᑭᖑᓪᓕᕐᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

19. ᖃᓄᐃᑕᐅᓂᖏᓐᓄᑦ ᑲᑎᒪᕕᐅᓂᕐᓂᑦ ᐊᒻᒪ ᐊᓯᖏᓐᓂᑦ ᐃᓕᖓᔪᓂᑦ ᑕᒪᑐᒧᖓ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

20. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓂᑦ 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᓐᓂᖅᐳᑦ ᓄᖅᑲᖓᑲᐃᓐᓇᕐᓂᐊᖅᑐᖅ ᖃᐅᓇᓱᓐᓂᖓᓂ 1:30ᒥ, ᓄᕕᐱᕆ 28.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:05ᒥ ᐅᓐᓄᒃᑯᑦ



 

 

 


